
Монгол Улсын Их Хурлын 2017 оны хаврын ээлжит чуулганы 

5 дугаар сарын 31-ний өдөр /Лхагва гараг/-ийн 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр 10 цаг 27 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Б.Бат-Эрдэнэ, Ж.Батзандан, С.Бямбацогт, Д.Ганболд, С.Жавхлан, Д.Сарангэрэл, Г.Солтан, Ч.Улаан, Б.Энх-Амгалан, Ж.Энхбаяр, Ө.Энхтүвшин, С.Эрдэнэ;


Эмнэлгийн чөлөөтэй: Ц.Гарамжав;


Тасалсан: Б.Наранхүү, Д.Сумъяабазар, Ч.Хүрэлбаатар; 


Хоцорсон: С.Батболд – 1 цаг 51 минут, Х.Болорчулуун – 28 минут, Д.Гантулга – 1 цаг 50 минут, Н.Энхболд – 1 цаг 35 минут.

Хэлэлцэх асуудалтай холбогдуулан Улсын Их Хурлын гишүүн Л.Болд үг хэлэв. 

Нэг. Монгол Улсын Засгийн газрын гишүүнийг огцруулах тухай асуудал

Хэлэлцэж буй асуудалтай холбогдуулан Боловсрол, соёл, шинжлэх ухаан, спортын сайд Ж.Батсуурь оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, референт Б.Мажигсүрэн нар байлцав. 

Засгийн газрын гишүүныг огцруулах тухай Ерөнхий сайдын саналыг Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг нар танилцуулав. 

Ерөнхий сайдын санал болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Бат-Эрдэнэ, Т.Аюурсайхан, С.Чинзориг, Ч.Улаан, А.Сүхбат нарын тавьсан асуултад  Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Ж.Мөнхбат хариулж, тайлбар хийв. 

Улсын Их Хурлын гишүүн Н.Энхболд, Ч.Улаан, Б.Пүрэвдорж, Ц.Цогзолмаа, Д.Тэрбишдагва, С.Жавхлан, Д.Эрдэнэбат, Н.Учрал, Н.Амарзаяа нар үг хэлэв. 

М.Энхболд: - Байнгын хорооны саналаар Монгол Улсын Засгийн газрын гишүүн, Боловсрол, соёл, шинжлэх ухаан, спортын сайд Ж.Батсуурийг огцруулах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
27

Татгалзсан:

15


Бүгд:


42

64.3 хувийн саналаар дэмжигдлээ.

Байнгын хорооны саналыг гишүүдийн олонхи дэмжсэн тул “Монгол Улсын Засгийн газрын гишүүнийг огцруулах тухай” Улсын Их Хурлын тогтоол батлагдсанд тооцов.  

Улсын Их Хурлын дарга М.Энхболд “Монгол Улсын Засгийн газрын гишүүнийг огцруулах тухай” Улсын Их Хурлын тогтоолын эцсийн найруулгыг уншиж танилцуулав. 


Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:35 цагт/

Уг асуудлыг 11 цаг 35 минутад хэлэлцэж дуусав. 


Хоёр. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн,  Байгаль орчин, аялал жуулчлалын сайд Д.Оюунхорол, Уул уурхай, хүнд үйлдвэрийн сайд Ц.Дашдорж, Хөдөлмөр, нийгмийн хамгааллын сайд Н.Номтойбаяр, Эрүүл мэндийн сайд А.Цогцэцэг, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Зам, тээврийн хөгжлийн яамны Бодлого, төлөвлөлтийн газрын Стандарт, нормативын хэлтсийн дарга Ж.Сэрээтэр, Эрчим хүчний яамны Төрийн нарийн бичгийн дарга З.Мэндсайхан, мөн яамны Санхүүгийн хэлтсийн дарга Б.Баясгалан, Хөрөнгө оруулалт, үйлдвэрлэлийн хэлтсийн дарга Б.Сугар, Төрийн өмчийн бодлого, зохицуулалтын газрын дарга Ц.Ням-Осор, Уул уурхай, хүнд үйлдвэрийн яамны Геологийн бодлогын газрын дарга Д.Ганбат, мөн яамны Хүнд үйлдвэрийн бодлогын газрын дарга Б.Баатарсүх, Түлшний бодлого зохицуулалтын газрын дарга Ч.Чулуунбат,  Монголбанкны Мөнгөний бодлогын газрын Мөнгөний бодлогын хэлтсийн захирал Н.Ургамалсувд, Сангийн яамны Макро эдийн засгийн бодлогын газрын дарга Г.Батхүрэл, мөн яамны Төсвийн бодлого, төлөвлөлтийн газрын Зарлагын хэлтсийн дарга О.Хуягцогт, Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга Ш.Мөнхбат, Эдийн засгийн бодлогын газрын ахлах мэргэжилтэн Х.Оюунцэцэг, мөн газрын мэргэжилтэн Ж.Ганбаяр  нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 

“Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн С.Чинзориг танилцуулав. 


Байнгын хорооны санал, дүгнэлттэй холбогдуулсан Улсын Их Хурлын гишүүн Ё.Баатарбилэг, Х.Баделхан, Б.Ундармаа, М.Билэгт нарын тавьсан асуултад Улсын Их Хурлын гишүүн Д.Тэрбишдагва, С.Чинзориг, Сангийн сайд Б.Чойжилсүрэн, Хөдөлмөр, нийгмийн хамгааллын сайд Н.Номтойбаяр, Эрчим хүчний яамны Төрийн нарийн бичгийн дарга З.Мэндсайхан нар хариулж, тайлбар хийв. 

Улсын Их Хурлын дэд дарга Ц.Нямдорж 11 цаг 50 минутаас хуралдааныг даргалав.

“Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Нэг. Эдийн засгийн байнгын хорооны дэмжсэн санал:
Ц.Нямдорж: - 1.Аюулгүй байдал, гадаад бодлогын байнгын хорооны дэмжсэн, Тогтоолын төслийн хавсралтын 9 дүгээр зорилтын 3 дахь хэсэгт “гамшгийн эрсдэлийг бууруулах Азийн сайд нарын II бага хурлыг Монгол Улсад зохион байгуулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
36

Татгалзсан:

10


Бүгд:


46
78.3 хувийн саналаар дэмжигдлээ.

2.Аюулгүй байдал, гадаад бодлогын байнгын хорооны дэмжсэн, Тогтоолын төслийн хавсралтын 18 дугаар зорилтын 4 дэх хэсэгт “цэргийн сургалт, бэлтгэлийн тогтолцоо, материаллаг баазыг бэхжүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

12


Бүгд:


46

73.9 хувийн саналаар дэмжигдлээ.
3.Аюулгүй байдал, гадаад бодлогын байнгын хорооны дэмжсэн, Тогтоолын төслийн хавсралтын 18 дугаар зорилтын 5 дахь хэсэгт “материаллаг нөөцийн тодорхой хувийг шинэчлэх, хадгалах нөхцөлийг бүрдүүлэх, "Цувраажилт" төслийг хэрэгжүүлэх, нөөцийг оновчтой шилжүүлэн байршуулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

15


Бүгд:


47
68.1 хувийн саналаар дэмжигдлээ.
4.Төрийн байгуулалтын байнгын хорооны дэмжсэн, Тогтоолын төслийн хавсралтын 16 дүгээр зорилтын 16.1 заалтын “Төрийн өмчийн талаар баримтлах бодлогыг шинэчлэх” гэснийг “Төрийн өмчийн үр ашгийг сайжруулах, хувьчлах үндсэн чиглэл, бодлогыг шинэчлэх гэж өөрчлөн найруулах саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

13


Бүгд:


45
71.1 хувийн саналаар дэмжигдлээ.
5.Төрийн байгуулалтын байнгын хорооны дэмжсэн, Тогтоолын төслийн хавсралтын 5 дугаар зорилтод “Багануурын ДЦС-ыг барих ажлыг үргэлжлүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
27

Татгалзсан:

17


Бүгд:


44
61.4 хувийн саналаар дэмжигдлээ.
6.Төрийн байгуулалтын байнгын хорооны дэмжээгүй, Тогтоолын төслийн хавсралтын 10 дугаар зорилтод “зарим их, дээд сургуулиудыг Дархан-Уул, Орхон, Багануур, Сэлэнгэ аймагт нүүлгэн шилжүүлж, ажлыг эхлүүлэх,” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

12


Бүгд:


44
72.7 хувийн саналаар дэмжигдлээ.
7.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 10 дугаар зорилтод “Хүүхэд бүрийг цэцэрлэгт хамруулах зорилгоор 2018 оноос тодорхой мөнгө заавал хуваарилах, гурван ээлжээр хичээллэж буй Ерөнхий боловсролын сургуулийн жагсаалтад тулгуурлан хөрөнгийн асуудлыг үе шаттай шийдвэрлэх.” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
30

Татгалзсан:

14


Бүгд:


44
68.2 хувийн саналаар дэмжигдлээ.

8.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 1 дүгээр зорилтод “Үйлдвэрлэлийг хөгжүүлэх, бизнесийн таатай орчныг сайжруулах, жижиг зээлийн хүртээмжийг нэмэгдүүлэх замаар 45000 ажлын байр шинээр бий болгох.” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

13


Бүгд:


44

70.5 хувийн саналаар дэмжигдлээ.
9.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 14 дүгээр зорилтод “Их, дээд сургууль, МСҮТөв төгсөгчдөд өөрт бий болгосон ур чадвартаа түшиглэн ажлын байр, орлоготой болгох гарааны бизнесийн дэмжлэг үзүүлэх тоног төхөөрөмж лизингээр олгох хөтөлбөр хэрэгжүүлэх.” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

13


Бүгд:


44
70.5 хувийн саналаар дэмжигдлээ.

10.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 10 дугаар зорилтод ““Боловсролын зээлийн сан”-гийн хүртээмжийг нэмэгдүүлэх.” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

13


Бүгд:


44

70.5 хувийн саналаар дэмжигдлээ.

11.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 13 дугаар зорилтод “Иргэн бүрийг жилд 1 удаа эрүүл мэндийн урьдчилан сэргийлэх үзлэгт хамруулах бодлогыг үе шаттай хэрэгжүүлж эхлүүлэх.” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

13


Бүгд:


44

70.5 хувийн саналаар дэмжигдлээ.

12.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 14 дүгээр зорилтод “Эрүүл мэндийн даатгалын бие даасан, даатгуулагч төвтэй, орчин үеийн менежменттэй тогтолцоог бий болгох, эрүүл мэндийн даатгалын иргэдэд хүрэх үр өгөөжийг нэмэгдүүлэх арга хэмжээг үе  шаттай авч хэрэгжүүлэх.” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

12


Бүгд:


44

72.7 хувийн саналаар дэмжигдлээ.
13.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 10 дугаар зорилтод “Сурагчдыг эх хэлээрээ алдаагүй, зөв бичих, ярих, илтгэх, сэтгэх хэрэглээний бүрэн чадвартай болгох хэрэгцээнд нийцүүлэн монгол хэлний сургалтын цогц шинэчлэлийг хэрэгжүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

10


Бүгд:


44
77.3 хувийн саналаар дэмжигдлээ. 
14.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 12 дугаар зорилтын 12.1 дэх хэсгийг доор дурдсанаар өөрчлөн найруулж, хоёр хэсэгт хуваах 
“12.1.МУТХҮБ-2030-ын 2.2.3-ын зорилт 5, ЗГҮАХ-ийн 32.19 дэх заалт Эрдэм шинжилгээ, судалгааг хөгжүүлэхэд төрөөс дэмжлэг үзүүлэх.
12.2.Инновацийг хөгжүүлэхэд төрөөс дэмжлэг үзүүлэх.” гэсэн саналыг дэмжье гэсэн санал хураалт явуулъя. 
Дээрх саналын томьёололтой холбогдуулан Улсын Их Хурлын гишүүн Н.Учрал үг хэлэв. 

Зөвшөөрсөн:
31

Татгалзсан:

13


Бүгд:


44
70.5 хувийн саналаар дэмжигдлээ.
15.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 10 дугаар зорилтод “Цэцэрлэгийн асрагч багш нарыг мэргэжлийн сургалт үйлдвэрлэлийн төвөөр бэлтгэх” гэж нэмэх саналыг дэмжье гэсэн санал хураалт явуулъя. 
Дээрх саналын томьёололтой холбогдуулан Улсын Их Хурлын гишүүн Ц.Цогзолмаа үг хэлэв.

Зөвшөөрсөн:
34

Татгалзсан:

10


Бүгд:


44
77.3 хувийн саналаар дэмжигдлээ.
16.Нийгмийн бодлого, боловсрол, соёл, шинжлэх ухааны байнгын хорооны дэмжсэн, Тогтоолын төслийн хавсралтын 13 дугаар зорилтын 13.2-ын “Зонхилон тохиолдох халдварт өвчний оношилгоо, эмчилгээний чадавхийг сайжруулах” гэсэн арга хэмжээний шалгуур үзүүлэлтэд зөвхөн сүрьеэгийн тохиолдлоос гадна бэлгийн замын халдварт өвчин, вируст гепатит болон бусад халдварт өвчнүүдийг нэмж тусгах саналыг дэмжье гэсэн санал хураалт явуулъя. 

Зөвшөөрсөн:
34

Татгалзсан:

10


Бүгд:


44
77.3 хувийн саналаар дэмжигдлээ. 
17.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 7 дугаар зорилтод “Ипотекийн зээлийн хүртээмжийг нэмэгдүүлэх” гэсэн зорилт арга хэмжээ нэмэх;

-шалгуур үзүүлэлт, хүрэх үр дүн: Зээлэнд хамрагдсан иргэд, тоогоор 6000, хөрөнгийн эх үүсвэр 360.0, Улсын төсөв; гэсэн саналыг дэмжье гэсэн санал хураалт явуулъя. 

Зөвшөөрсөн:
32

Татгалзсан:

11


Бүгд:


43
74.4 хувийн саналаар дэмжигдлээ. 

18.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 9 дүгээр зорилтод “Малчдад учрах эрсдлийг бууруулах зорилгоор цаг агаарын гэнэтийн аюулаас урьдчилан сэрэмжлүүлэх мэдээллийн сүлжээ байгуулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

12


Бүгд:


43
72.1 хувийн саналаар дэмжигдлээ. 
19.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 1 дүгээр зорилтод “Бизнес эрхлэлтийн санхүүгийн зардлыг бууруулах бодлого хэрэгжүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
30

Татгалзсан:

13


Бүгд:


43
69.8 хувийн саналаар дэмжигдлээ. 
20.Улсын Их Хурлын гишүүн Д.Дамба-Очир, Т.Аюурсайхан нарын гаргасан, Тогтоолын төслийн хавсралтын 4 дүгээр зорилтод “Эрдэнэт хотод зэсийн баяжмал хайлуулах үйлдвэр барих” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

12


Бүгд:


43
72.1 хувийн саналаар дэмжигдлээ. 
21.Улсын Их Хурлын гишүүн С.Чинзоригийн гаргасан, Тогтоолын төслийн хавсралтын 1 дүгээр зорилтод “Хөрөнгийн зах зээлийн хүртээмжийг нэмэгдүүлж, олон нийтийн оролцоог хангах эрх зүйн орчныг сайжруулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
29

Татгалзсан:

14


Бүгд:


43
67.4 хувийн саналаар дэмжигдлээ. 
22.Улсын Их Хурлын гишүүн С.Чинзоригийн гаргасан, Тогтоолын төслийн хавсралтын 1 дүгээр зорилтод “Засгийн газрын гадаад зээлийн үйлчилгээний төлбөрийг бууруулах хөтөлбөр боловсруулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
29

Татгалзсан:

14


Бүгд:


43
67.4 хувийн саналаар дэмжигдлээ. 
23.Улсын Их Хурлын гишүүн С.Чинзоригийн гаргасан, Тогтоолын төслийн хавсралтын 1 дүгээр зорилтод “Үндэсний хэмнэлтийн хөтөлбөр боловсруулж, хэрэгжүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
31

Татгалзсан:

12


Бүгд:


43
72.1 хувийн саналаар дэмжигдлээ. 
24.Улсын Их Хурлын гишүүн А.Ундраа, Г.Занданшатар, Н.Энхболд нарын гаргасан, Тогтоолын төслийн хавсралтын 3 дугаар зорилтод “Үндэсний үйлдвэрлэлийг дэмжих эх оронч худалдан авалтын бодлогыг батлан хамгаалах, хил хамгаалах, онцгой байдал, цагдаагийн болон бусад төрийн байгууллагуудад тууштай хэрэгжүүлэх эрх зүйн орчныг бүрдүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
29

Татгалзсан:

14


Бүгд:


43
67.4 хувийн саналаар дэмжигдлээ. 
Хоёр. Эдийн засгийн байнгын хорооны дэмжээгүй санал:

Ц.Нямдорж: - 1.Төрийн байгуулалтын байнгын хороогоор дэмжигдсэн,  Тогтоолын төслийн хавсралтын 1 дүгээр зорилтод “Хөгжлийн урт хугацааны төлөвлөлт, түүний тогтвортой хэрэгжилтийг хангах тогтолцоог боловсронгуй болгох санал боловсруулж, 2018 оны 1-р улиралд багтаан Улсын Их Хуралд  танилцуулах” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
27

Татгалзсан:

17


Бүгд:


44
61.4 хувийн саналаар дэмжигдлээ.
2.Төрийн байгуулалтын байнгын хороогоор дэмжигдсэн, Тогтоолын төслийн хавсралтын 3 дугаар зорилтод “Монгол ноолуур” хөтөлбөр, Жижиг, дунд үйлдвэр, хувиараа бизнес эрхлэгчдийг дэмжих хөтөлбөр үндсэн чиглэлд тусгах” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя.  

Зөвшөөрсөн:
26

Татгалзсан:

18


Бүгд:


44
59.1 хувийн саналаар дэмжигдлээ. 
3.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 2 дугаар зорилтод “Хөдөө аж ахуйн салбарын хөгжлийг эрчимжүүлж, бүтээгдэхүүний чанар, ашиг шимийг нэмэгдүүлэх зорилтын 2.6-д Аймаг, нийслэл орон нутгийн мал аж ахуйн салбарын нэгжийг чадавхижуулахад 12,0 тэрбум төгрөг” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
29

Татгалзсан:

15


Бүгд:


44
65.9 хувийн саналаар дэмжигдлээ.
4.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 2 дугаар зорилтод “жилд 30,0 сая хүртэлх малыг эдийн засгийн эргэлтэнд оруулах” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
28

Татгалзсан:

16


Бүгд:


44
63.6 хувийн саналаар дэмжигдлээ.
5.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 2 дугаар зорилтод “Малын гоц халдварт, халдварт өвчинтэй тэмцэх ажлыг эрчимжүүлэн, мал сүргээ эрүүлжүүлэхээр малын гаралтай түүхий эд, мах, махан бүтээгдэхүүн, ноос, ноолуур, арьс шир болон ноос, ноолуур, арьс ширэн бэлэн бүтээгдэхүүний экспортыг нэмэгдүүлэх замаар МАА-н салбарын бодит өсөлтийг 10-12 хувьд хүргэх” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
27

Татгалзсан:

17


Бүгд:


44
61.4 хувийн саналаар дэмжигдлээ.
6.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 8.2 “Агаар орчны бохирдлыг бууруулах үндэсний хөтөлбөрийн хэрэгжилтийг хангах” арга хэмжээний шалгуур үзүүлэлтэд “Хот, суурин газрын ногоон байгууламжийн нэг хүнд ноогдох цэцэрлэгжсэн талбайн хэмжээ” гэж нэмж тусгах саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
25

Татгалзсан:

19


Бүгд:


44
56.8 хувийн саналаар дэмжигдлээ.
7.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 8 дугаар зорилт-д “Цөлжилтийг сааруулах, газрын доройтлыг бууруулах хүрээнд “Цөлжилттэй тэмцэх үндэсний хөтөлбөр”, ”Ногоон хэрэм”, “Ногоон хөгжлийн бодлого” баримт бичгүүдийн хэрэгжилтийг хангах” заалтыг шинээр нэмж тусгах саналыг дэмжих боломжгүй гэснийг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн Д.Цогтбаатар, Д.Тэрбишдагва нар үг хэлэв. 

Зөвшөөрсөн:
15

Татгалзсан:

30


Бүгд:


44
33.3 хувийн саналаар дэмжигдсэнгүй. 
8.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтад “Монгол ноолуур” хөтөлбөр хэрэгжүүлэх 2018 оны үндсэн чиглэлд тусгах саналыг дэмжих боломжгүй гэснийг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн Б.Батзориг, Ж.Бат-Эрдэнэ, Д.Тэрбишдагва нар үг хэлэв. 

Зөвшөөрсөн:
10

Татгалзсан:

37


Бүгд:


47
21.3 хувийн саналаар дэмжигдсэнгүй. 
9.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтад “жижиг, дунд үйлдвэр, хувиараа бизнес эрхлэгчдийг дэмжих хөтөлбөр”-ийг үндсэн чиглэлд тусгах 100 тэрбум гэсэн саналыг дэмжих боломжгүй гэснийг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн Б.Батзориг, М.Билэгт нар үг хэлэв. 

Зөвшөөрсөн:
9

Татгалзсан:

38


Бүгд:


47
19.1 хувийн саналаар дэмжигдсэнгүй. 
10.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтад “Туул голын эхэд усан хөв цөөрөм барих” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
26

Татгалзсан:

19


Бүгд:


45
57.8 хувийн саналаар дэмжигдлээ.
11.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтад “Алтны бичил уурхайг дэмжихгүй байх” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
32

Татгалзсан:

13


Бүгд:


45
71.1 хувийн саналаар дэмжигдлээ.
12.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 8 дугаар зорилтын 8.5-ийн харьяалах байгууллага гэсэн баганад “Нийслэлийн Засаг даргын тамгын газар” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
30

Татгалзсан:

15


Бүгд:


45
66.7 хувийн саналаар дэмжигдлээ.
13.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 8 дугаар зорилтын 8.5 дахь шалгуур үзүүлэлт баганад “Ой, усан сан бүхий газрын хамгаалалтын дэглэмийг мөрдүүлж Туул, Сэлбэ, Улиастай голын урсацыг нэмэгдүүлэх арга хэмжээг авч хэрэгжүүлэх” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
21

Татгалзсан:

25


Бүгд:


46
45.7 хувийн саналаар дэмжигдсэнгүй.
14.Байгаль орчин, хүнс, хөдөө аж ахуйн байнгын хороогоор дэмжигдсэн,  Тогтоолын төслийн хавсралтын 8 дугаар зорилтод “Уул уурхайн үйл ажиллагаанаас үүдэн эвдэрсэн газрыг нөхөн сэргээх” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
28

Татгалзсан:

18


Бүгд:


46
60.9 хувийн саналаар дэмжигдлээ.
15.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Хөгжлийн бэрхшээлтэй хүний эрхийн тухай хуулийн хэрэгжилтийг хангахад чиглэгдсэн цогц үйл ажиллагааг дэмжих зорилгоор хөгжлийн бэрхшээлтэй хүүхдүүдтэй ажиллах нарийн мэргэжлийн багш нарыг бэлтгэх, тэдний цалин, хөлс, урамшууллыг нэмэгдүүлэх, сургалтын тусгай тоног төхөөрөмж, автобустай болгох, эцэг, эхийн асаргааны зардал болон хөгжлийн бэрхшээлтэй хүүхдийн тэтгэмжийг нэмэгдүүлэх.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн Ц.Цогзолмаа үг хэлэв. 

Зөвшөөрсөн:
6

Татгалзсан:

40


Бүгд:


46
13.0 хувийн саналаар дэмжигдсэнгүй. 
16.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 13 дугаар зорилтод “Эрүүл мэндийн даатгалын тухай, Эмнэлгийн тусламж үйлчилгээний тухай хуулийн хэрэгжилтийг хангах ажлыг шуурхай авч, хэрэгжүүлэх.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
26

Татгалзсан:

20


Бүгд:


46
56.5 хувийн саналаар дэмжигдлээ.

17.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Нийгмийн даатгалын хамрах хүрээг өргөжүүлсэн, тэтгэврийн даатгалын тогтолцоог шинэчлэх эрх зүйн орчинг бий болгоно.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
22

Татгалзсан:

23


Бүгд:


45

48.9 хувийн саналаар дэмжигдсэнгүй.
18.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Ахмад настны тухай, Залуучуудын хөгжлийг дэмжих тухай хуулийн хэрэгжилтийг хангах талаархи холбогдох арга хэмжээг авч ажиллах.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
17

Татгалзсан:

29


Бүгд:


46
37.0 хувийн саналаар дэмжигдсэнгүй.

Үдээс өмнөх хуралдаан 2 цаг 30 минут үргэлжилж, 76 гишүүнээс 60  гишүүн ирж, 78.9 хувийн ирцтэйгээр 12 цаг 57 минутад завсарлав. 
Үдээс хойшхи хуралдаан 15 цаг 05 минутад эхлэв. 

Чөлөөтэй: О.Баасанхүү, Б.Бат-Эрдэнэ, С.Бямбацогт, Ж.Ганбаатар, Д.Гантулга, Д.Дамба-Очир, Ц.Мөнх-Оргил, Д.Мурат, Х.Нямбаатар, Ш.Раднаасэд, Н.Цэрэнбат, Л.Элдэв-Очир, Б.Энх-Амгалан, М.Энхболд, Ж.Эрдэнэбат;


Эмнэлгийн чөлөөтэй: Ө.Энхтүвшин;


Тасалсан: Ж.Батзандан, С.Жавхлан, Б.Наранхүү, Л.Оюун-Эрдэнэ, Я.Санжмятав, Д.Сарангэрэл, Г.Солтан, А.Сүхбат, Д.Цогтбаатар, Ж.Энхбаяр, С.Эрдэнэ;


Хоцорсон: Т.Аюурсайхан – 2 цаг 37 минут, Б.Дэлгэрсайхан – 1 цаг 37 минут, Б.Пүрэвдорж – 1 цаг 44 минут, Д.Сумъяабазар – 2 цаг 10 минут, Д.Тэрбишдагва – 1 цаг 41 минут, Ч.Улаан – 1 цаг 49 минут, Б.Ундармаа – 1 цаг 12 минут.

Хоёр. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, анхны хэлэлцүүлэг, үргэлжлэл/

“Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалтыг үргэлжлүүлэн явуулав. 

Ц.Нямдорж: - 19.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Багш, эмч, эмнэлгийн ажилтнуудын ажлын ачаалал, ур чадвар, мэргэшил, ажлын үр дүн, онцлог, ажилласан жил, гаргасан амжилт зэргээс хамаарсан цалин, хөлс, урамшуулал олгодог шинэ тогтолцоог бий болгох.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
12

Татгалзсан:

36


Бүгд:


48

25.0 хувийн саналаар дэмжигдсэнгүй.
20.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Төрийн албан хаагчид /эмч, багш/-ын цалин болон ахмад настны тэтгэвэр,  тэтгэмжийг 2018 оноос үе шаттай нэмэгдүүлнэ.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
10

Татгалзсан:

38


Бүгд:


48
20.8 хувийн саналаар дэмжигдсэнгүй.

21.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 10 дугаар зорилтод “Ерөнхий боловсролын сургууль, дотуур байрны хүртээмж, орчин нөхцөлийг сайжруулан хүүхдийн ая тухтай сурч, хүмүүжих орчинг бүрдүүлэх.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
11

Татгалзсан:

37


Бүгд:


48

22.9 хувийн саналаар дэмжигдсэнгүй.

22.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Хүүхдийн мөнгө, “Цалинтай ээж” хөтөлбөрт шаардагдах зардлыг төсвийн давсан орлогоос үе шаттай нэмэгдүүлэх.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
9

Татгалзсан:

40


Бүгд:


49

18.4 хувийн саналаар дэмжигдсэнгүй.

23.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Ажлын байр нэмэгдүүлэх зорилтын хүрээнд санхүүжилтийн асуудлыг 2018 оноос үе шаттай хуваарилах, иргэдийн эрүүл мэнд, боловсролын үйлчилгээг нэмэгдүүлэхэд чиглэгдсэн зорилтуудыг хэрэгжүүлэхэд шаардлагатай санхүүгийн эх үүсвэрийг нэмэгдүүлэх.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
14

Татгалзсан:

35


Бүгд:


49

28.6 хувийн саналаар дэмжигдсэнгүй.

24.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 10 дугаар зорилтод “Сургууль, цэцэрлэгийн 80 хувиас дээш гүйцэтгэлтэй дутуу барилгын санхүүжилтийг шийдвэрлэж, ашиглалтад оруулах.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
11

Татгалзсан:

38


Бүгд:


49

22.4 хувийн саналаар дэмжигдсэнгүй.
25.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 11 дүгээр зорилтод “Төрийн болон орон нутгийн өмчийн соёл урлагийн зориулалттай театр, соёлын төв, музей, номын сангуудын барилгын нөхцөл байдлыг үнэлж, үйл ажиллагаа явуулах нөхцөлийг сайжруулах” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
11

Татгалзсан:

38


Бүгд:


49
22.4 хувийн саналаар дэмжигдсэнгүй.
26.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 13 дугаар зорилтод “Осол гэмтэл, түлэнхийн тусламж үйлчилгээний чанар хүртээмжийг нэмэгдүүлэх, төр хувийн хэвшлийн түншлэлийн хүрээнд хэрэгжилтийг хувийн эмнэлэгүүдтэй концессийн гэрээ байгуулах” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
22

Татгалзсан:

27


Бүгд:


49
44.9 хувийн саналаар дэмжигдсэнгүй. 

27.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 12 дугаар зорилтод “Монгол контентийг хөгжүүлж гадаад зах зээлд экспортлох боломжтой программ хангамж, тенхикийн хангамжийн үйлдвэрлэлийг хөгжүүлэхийн тулд тус салбарыг нэмэгдсэн өртгийн албан татвараас чөлөөлөх” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
26

Татгалзсан:

23


Бүгд:


49

53.1 хувийн саналаар дэмжигдлээ.
28.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 14 дүгээр зорилтод “Үндсэн чиглэлд өрхийн орлогыг нэмэгдүүлэх чиглэлээр хөдөлмөр эрхлэлтийг дэмжих сан болон жижиг дунд үйлдвэрлэлийг дэмжих сангийн нийт хөрөнгийн 0,3%-г зарцуулах, сайд бүр тодорхой үүрэг хүлээх” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
29

Татгалзсан:

20


Бүгд:


49
52.2 хувийн саналаар дэмжигдлээ.
29.Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн, Тогтоолын төслийн хавсралтын 11 дүгээр зорилтын 11.3, 13.1 дэх арга хэмжээнүүдийн шалгуур үзүүлэлтийг агуулгад нийцүүлэн өөрчлөн найруулах саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
36

Татгалзсан:

14


Бүгд:


50
72.0 хувийн саналаар дэмжигдлээ.
30.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 7 дугаар зорилтод “Аймаг, нийслэлийн инженерийн дэд бүтэц, шугам сүлжээний хангамжийг сайжруулж, чанар, хүртээмжийг нэмэгдүүлэх” гэсэн зорилт арга хэмжээ нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
28

Татгалзсан:

22


Бүгд:


50
56.0 хувийн саналаар дэмжигдлээ.
31.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 7 дугаар зорилтод “Хөшигийн хөндийд баригдах олон улсын нисэх буудлыг даган бий болох “ухаалаг” жишиг хотын бүтээн байгуулалтын ажлыг эхлүүлэх” гэсэн зорилт арга хэмжээ нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
31

Татгалзсан:

19


Бүгд:


50
62.0 хувийн саналаар дэмжигдлээ.
32.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 6 дугаар зорилтод “Говь-Алтай-Баянхонгор-Улаанбаатарын баруун чиглэлийн хатуу хучилттай авто замын “Хүйтний хөндий” дэх засварын ажлыг гүйцэтгэх” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
18

Татгалзсан:

32


Бүгд:


50
36.0 хувийн саналаар дэмжигдсэнгүй.
33.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 6 дугаар зорилтод “Аялал жуулчлалын гол төвүүд рүү засмал зам, төмөр бетон гүүр барих” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
30

Татгалзсан:

20


Бүгд:


50
60.0 хувийн саналаар дэмжигдлээ.
34.Улсын Их Хурлын гишүүн Ж.Бат-Эрдэнэ, Б.Баттөмөр, Л.Болд, Б.Жавхлан, С.Чинзориг, М.Оюунчимэг нарын гаргасан, Тогтоолын төслийн хавсралтын 7 дугаар зорилтод “Улаанбаатар хотын Угсармал орон сууцны дулаан техникийн шинэчлэл” гэсэн зорилт арга хэмжээ нэмэх 

-шалгуур үзүүлэлт, хүрэх үр дүн: Барилга угсралтын ажлын явц, хувиар 25, хөрөнгийн эх үүсвэр 19.0, Улс, орон нутгийн төсөв, Гадаад эх үүсвэр гэсэн саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
32

Татгалзсан:

18


Бүгд:


50
64.0 хувийн саналаар дэмжигдлээ.
35.Байгаль орчин, хүнс, хөдөө аж ахуйн байнгын хорооны дэмжээгүй, Тогтоолын төслийн хавсралтын 8 дугаар зорилтын 8.3-ын шалгуур үзүүлэлт баганад доорх ажлыг нэмэх, Суурьшлын бүстэй залгаа тусгай хамгаалалттай газруудад экологийн гарц байгуулах гэсэн саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
34

Татгалзсан:

16


Бүгд:


50
68.0 хувийн саналаар дэмжигдлээ.
36.Байгаль орчин, хүнс, хөдөө аж ахуйн байнгын хорооны дэмжээгүй, Тогтоолын төслийн хавсралтын 2 дугаар зорилтын 2.1, 2,5-ийн шалгуур үзүүлэлт баганад доорх ажлыг нэмэх: Лабораториудын үйл ажиллагааны менежментийг сайжруулах хэрэглэгчийн хяналт тавих бололцоог бүрдүүлж холбогдох журамд өөрчлөлт оруулах саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
33

Татгалзсан:

17


Бүгд:


50
66.0 хувийн саналаар дэмжигдлээ.
37.Байгаль орчин, хүнс, хөдөө аж ахуйн байнгын хорооны дэмжээгүй, Тогтоолын төслийн хавсралтын 3 дугаар зорилтын 3.4 дэх заалтад “дэмжих” гэсний дараа “зээлийн 70-аас доошгүй хувийг орон нутагт хэрэгжүүлнэ” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 

Зөвшөөрсөн:
31

Татгалзсан:

19


Бүгд:


50
62.0 хувийн саналаар дэмжигдлээ.
“Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 
Уг асуудлыг 15 цаг 31 минутад хэлэлцэж дуусав. 

Гурав. “Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай” хуулийн төсөл /Засгийн газар 2017.04.28-ны өдөр өргөн мэдүүлсэн, анхны хэлэлцүүлэг/ 

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын  дарга Ж.Ганбат, мөн яамны Макро эдийн засгийн бодлогын газрын дарга Г.Батхүрэл, Төсвийн нэгтгэлийн хэлтсийн дарга Д.Өлзийсайхан, Төсвийн  зарлагын хэлтсийн дарга О.Хуягцогт нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан, референт Ц.Батбаатар, Г.Нарантуяа нар байлцав. 

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон хамт өргөн мэдүүлсэн “Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийг баталсантай холбогдуулан авах арга хэмжээний тухай” Монгол Улсын Их Хурлын тогтоолын төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Х.Баделхан танилцуулав. 


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

Ц.Нямдорж: - Байнгын хорооноос “Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай” хуулийн төслийг анхны хэлэлцүүлгээр нь батлуулах горимын санал гаргасныг  дэмжье гэсэн санал хураалт явуулъя. 

Зөвшөөрсөн:
36


Татгалзсан:

14


Бүгд:


50


72.0 хувийн саналаар горимын санал дэмжигдлээ.


Горимын санал дэмжигдсэн тул хуулийн төслийг батлах санал хураалт явуулав.


Ц.Нямдорж: - Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төслийг баталъя гэсэн санал хураалт явуулъя. 

Зөвшөөрсөн:
37


Татгалзсан:

13


Бүгд:


50


74.0 хувийн саналаар хууль батлагдлаа.


Ц.Нямдорж: - "Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн тухай хууль баталсантай холбогдуулан авах арга хэмжээний тухай" Монгол Улсын Их Хурлын тогтоолын төслийг баталъя гэсэн санал хураалт явуулъя. 


Зөвшөөрсөн:
39


Татгалзсан:

11


Бүгд:


50


78.0 хувийн саналаар тогтоол батлагдлаа.


Улсын Их Хурлын дэд дарга Ц.Нямдорж “Монгол Улсын статистикийн салбарыг 2017-2020 онд хөгжүүлэх үндэсний хөтөлбөр батлах тухай” Улсын Их Хурлын тогтоол болон Үндэсний төлбөрийн системийн тухай, Үндэсний төлбөрийн системийн тухай хуулийг дагаж мөрдөх журмын тухай, Төв банк /Монголбанк/-ны тухай хуульд нэмэлт, өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулиудын эцсийн найруулгыг уншиж танилцуулав. 


Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулиуд болон тогтоолын эцсийн найруулгатай танилцлаа. /15:41 цагт/

Уг асуудлыг 15 цаг 41 минутад хэлэлцэж дуусав. 

Дөрөв. Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулиудын төсөл /Засгийн газар 2017.05.30-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, Сангийн дэд сайд Х.Булгантуяа,  Гаалийн ерөнхий газрын дарга Б.Асралт, Гаалийн ерөнхий газрын татвар,  орлогын хэлтсийн дарга Я.Эрдэнэчимэг нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан, референт Ц.Батбаатар нар байлцав. 

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Л.Болд, М.Оюунчимэг нарын тавьсан асуултад Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, Сангийн дэд сайд Х.Булгантуяа нар хариулж, тайлбар хийв. 

Улсын Их Хурлын гишүүн Ч.Хүрэлбаатар, Б.Батзориг нар үг хэлэв. 

Ц.Нямдорж: - Байнгын хорооны саналаар Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулиудын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
39


Татгалзсан:

13


Бүгд:


52

75.0 хувийн саналаар Байнгын хорооны санал дэмжигдлээ.

Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулиудыг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 15 цаг 56 минутад хэлэлцэж дуусав. 

Тав. Монгол Улсын Засгийн газар болон Бүгд Найрамдах Энэтхэг Улсын Экспорт-Импортын банк хооронд байгуулсан Зээлийн ерөнхий хэлэлцээрийг соёрхон батлах тухай хуулийн төсөл /Засгийн газар 2017.05.17-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн дэд сайд Х.Булгантуяа,  Уул уурхай, хүнд үйлдвэрийн сайд Ц.Дашдорж, Уул уурхай, хүнд үйлдвэрийн яамны Хүнд үйлдвэрийн бодлогын газрын дарга Б.Баатарсүх, мөн яамны Түлшний бодлогын газрын дарга Ч.Чулуунбат, “Монгол газрын тос боловсруулах үйлдвэр” төрийн өмчит хувьцаат компанийн захирал Д.Цэрэнноров, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн мэргэжилтэн Д.Өлзийсайхан нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, П.Наранбат, референт Б.Гандиймаа, Д.Түвшинбилэг нар байлцав. 

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, хуулийн төслийг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Г.Занданшатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн З.Нарантуяа, Б.Баттөмөр, Ё.Баатарбилэг  нарын тавьсан асуултад Сангийн дэд сайд Х.Булгантуяа, Уул уурхай, хүнд үйлдвэрийн сайд Ц.Дашдорж, Уул уурхай, хүнд үйлдвэрийн яамны Түлшний бодлогын газрын дарга Ч.Чулуунбат нар хариулж, тайлбар хийв. 

Улсын Их Хурлын гишүүн Б.Баттөмөр, Х.Болорчулуун нар үг хэлэв. 

Ц.Нямдорж: - Монгол Улсын Засгийн газар болон Бүгд Найрамдах Энэтхэг Улсын Экспорт-Импорт банк хооронд байгуулсан Зээлийн ерөнхий хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 

Зөвшөөрсөн:
34


Татгалзсан:

16


Бүгд:


50


68.0 хувийн саналаар хууль батлагдлаа.


Улсын Их Хурлын дэд дарга Ц.Нямдорж Зээлийн ерөнхий хэлэлцээрийг соёрхон батлах тухай хуулийн эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /16:34 цагт/

Уг асуудлыг 16 цаг 34 минутад хэлэлцэж дуусав. 

Зургаа. Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Санхүүжилтийн ерөнхий хөтөлбөр”-ийг соёрхон батлах тухай хуулийн төсөл /Засгийн газар 2017.05.17-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн сайд Б.Чойжилсүрэн, Хөдөлмөр, нийгмийн хамгааллын сайд Н.Номтойбаяр, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Монголбанкны Тамгын газрын захирал А.Энхжин, Эрчим хүчний яамны Бодлого, төлөвлөлтийн газрын дарга Д.Чимэддорж, Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга Ц.Амартөгс, Санхүүгийн зохицуулах хорооны Хяналт шалгалт, зохицуулалтын газрын дарга Б.Ариунаа, Сангийн яамны Санхүүгийн бодлогын хэлтсийн дарга Б.Сүх-Очир, Эрчим хүчний яамны Сэргээгдэх эрчим хүчний хэлтсийн дарга М.Ангараг, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн ахлах мэргэжилтэн М.Аясгалан нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, П.Наранбат, референт Б.Гандиймаа, Д.Түвшинбилэг нар байлцав. 

Хууль санаачлагчийн илтгэлийг Сангийн сайд Б.Чойжилсүрэн, хуулийн төслийг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн С.Чинзориг, Б.Баттөмөр нар үг хэлэв. 

Ц.Нямдорж: - Байнгын хорооны саналаар Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Санхүүжилтийн ерөнхий хөтөлбөр”-ийг соёрхон батлах тухай хуулийн төслийг баталъя гэсэн санал хураалт явуулъя. 

Зөвшөөрсөн:
35


Татгалзсан:

16


Бүгд:


51


68.6 хувийн саналаар хууль батлагдлаа.


Улсын Их Хурлын дэд дарга Ц.Нямдорж Санхүүжилтийн ерөнхий хөтөлбөрийг соёрхон батлах тухай хуулийн эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /16:48 цагт/

Уг асуудлыг 16 цаг 48 минутад хэлэлцэж дуусав. 

Долоо. Прокурорын тухай /шинэчилсэн найруулга/ хуулийн төсөл болон холбогдох бусад хуулиудын төсөл /Засгийн газар 2017.04.18-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын ерөнхий прокурор М.Энх-Амгалан, Улсын ерөнхий прокурорын газрын Тамгын газрын дарга Ц.Арвинбуудай, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын ерөнхий прокурорын газрын Дүн шинжилгээ, судалгаа, хяналт шалгалтын хэлтсийн дарга Б.Бат-Орших, Шүүхийн шийдвэр гүйцэтгэх ерөнхий газрын дэд дарга Г.Туулхүү, Цагдаагийн ерөнхий газрын Хуулийн хэлтсийн дарга Л.Нямдаваа, мөн газрын Эрүүгийн цагдаагийн албаны дарга М.Батсайхан, Мөрдөн байцаах албаны дэд дарга Х.Буянтүмэн, Монголын хуульчдын холбооны гишүүн, өмгөөлөгч Д.Батсүх нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан, М.Отгон нар байлцав. 

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно. 

Прокурорын тухай /шинэчилсэн найруулга/ хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Нэг. Хууль зүйн байнгын хорооны дэмжсэн санал:
Ц.Нямдорж: - 1.Улсын Их Хурлын гишүүн Л.Мөнхбаатар, О.Батнасан, Х.Нямбаатар, Б.Пүрэвдорж, Л.Энхболд /цаашид “Ажлын хэсэг” гэх/ нарын гаргасан, Төслийн 3 дугаар зүйлийн 3.1.2 дахь заалт, 5 дугаар зүйлийн гарчиг, мөн зүйлийн 1 дэх хэсэг, 20 дугаар зүйлийн гарчиг, 20.2, 20.4, 41.1 дэх хэсгийн “эрх ашгийг” гэснийг “ашиг сонирхлыг” гэж, 20.1 дэх хэсгийн “эрх ашиг” гэснийг “ашиг сонирхол” гэж тус тус өөрчилж, 5 дугаар зүйлийн 1 дэх хэсгийн “хамгаалах,” гэсний дараа “түүнийг” гэж нэмж, “сэргийлж” гэснийг “сэргийлэх” гэж өөрчлөх саналыг дэмжье гэсэн санал хураалт явуулъя. 
Зөвшөөрсөн:
29

Татгалзсан:

20

Бүгд:


49

59.2 хувийн саналаар дэмжигдлээ. 
2.Ажлын хэсгийн гаргасан, Төслийн 4 дүгээр зүйлийн 4.2 дахь хэсгийн “гаргасан” гэсний дараа “журам,” гэж нэмж, 8 дугаар зүйлийн 8.2 дахь хэсгийн “Прокурорын байгууллагын үйл ажиллагаа нээлттэй байна.” гэсэн 1 дэх өгүүлбэрийг хасаж, мөн хэсгийн “хориглоогүйгээс” гэснийг “хориглосноос” гэж өөрчлөх саналыг дэмжье гэсэн санал хураалт явуулъя. 
Зөвшөөрсөн:
35

Татгалзсан:

15

Бүгд:


50

70.0 хувийн саналаар дэмжигдлээ. 

3.Ажлын хэсгийн гаргасан, Төслийн 9 дүгээр зүйлийн 9.1 дэх хэсгийн “Прокурорын” гэснийг “гаргасан” гэсний дараа шилжүүлж, 10 дугаар зүйлийн 10.1.7 дахь заалтын “шүүхээс” гэснийг “шүүх хэргийн” гэж өөрчилж, 10.1.3 дахь заалтыг доор дурдсанаар өөрчлөн найруулах:

“10.1.3.хэрэг бүртгэлтийн хэргийг хаасан, мөрдөн байцаалтын хэргийг  хэрэгсэхгүй болгосон, түдгэлзүүлсэн;” гэсэн саналыг дэмжье гэсэн санал хураалт явуулъя. 
Зөвшөөрсөн:
37

Татгалзсан:

14

Бүгд:


51


72.5 хувийн саналаар дэмжигдлээ. 

4.Ажлын хэсгийн гаргасан, Төслийн 12 дугаар зүйлийн 12.1.1 дэх заалтын “мэдээлэл” гэснийг “мэдээллийг бүртгэх” гэж, 12.1.2 дахь заалтын “бүртгэлтэд” гэснийг “бүртгэлт, түүнд” гэж тус тус өөрчилж, 15 дугаар зүйлийн 15.1.7 дахь заалтын “хоригдож” гэсний өмнө “баривчлагдсан, түр саатуулагдсан,” гэж, “баривчлагдсан,” гэсний дараа “түр саатуулагдсан,” гэж тус тус нэмэх саналыг дэмжье гэсэн санал хураалт явуулъя. 
Зөвшөөрсөн:
38

Татгалзсан:

13

Бүгд:


51

74.5 хувийн саналаар дэмжигдлээ. 

5.Ажлын хэсгийн гаргасан, Төслийн 16 дугаар зүйлийн 16.1.2 дахь заалтын “эрүүгийн” гэснийг “хэрэг бүртгэлт, мөрдөн байцаалтын” гэж өөрчилж, 19 дүгээр зүйлийн 19.7 дахь хэсгийн “харгалзан” гэсний дараа “гэм буруу,” гэж нэмэх саналыг дэмжье гэсэн санал хураалт явуулъя. 
Зөвшөөрсөн:
38

Татгалзсан:

13

Бүгд:


51

74.5 хувийн саналаар дэмжигдлээ. 

6.Ажлын хэсгийн гаргасан, Төслийн 21 дүгээр зүйлийн 21.1.4 дэх заалтын “хохирогч,” гэсний дараа “иргэний нэхэмжлэгч, иргэний хариуцагч,” гэж, 21.1.9 дэх заалтын “давж заалдах” гэсний дараа “, хяналтын” гэж тус тус нэмж, 23 дугаар зүйлийн 23.1.17 дахь заалтыг доор дурдсанаар өөрчлөн найруулах:

 

“23.1.17.харуул хамгаалалтгүй ажиллах хоригдлын материалыг хянаж зөвшөөрөл олгох, гэрээгээр ажиллах хоригдлын талаархи саналтай танилцах;” гэсэн саналыг дэмжье гэсэн санал хураалт явуулъя. 
Зөвшөөрсөн:
36

Татгалзсан:

14

Бүгд:


50


72.0 хувийн саналаар дэмжигдлээ. 

7.Ажлын хэсгийн гаргасан, Төслийн 26 дугаар зүйлд доор дурдсан агуулгатай 2 дахь хэсэг нэмэх:


“2.Прокурор энэ зүйлийн 26.1.1, 26.1.2, 26.1.3-т заасан ажиллагааг олон улсын гэрээ, хэлэлцээрийн дагуу гүйцэтгэх, олон улсын гэрээгээр зохицуулагдаагүй тохиолдолд харилцан адил байх зарчимд тулгуурлан эрүүгийн хэргийн талаар эрх зүйн туслалцааг харилцан үзүүлж болно.” гэсэн саналыг дэмжье гэсэн санал хураалт явуулъя. 
Зөвшөөрсөн:
38

Татгалзсан:

12

Бүгд:


50


76.0 хувийн саналаар дэмжигдлээ. 

8.Ажлын хэсгийн гаргасан, Төслийн 28 дугаар зүйлийн 28.1.1 дэх заалтын “гэрээний” гэсний өмнө “Монгол Улсын олон улсын” гэж нэмж, 28.3 дахь хэсгийн “туслалцаа авах мөрдөгчийн саналыг шийдвэрлэх, хүсэлт үйлдэх,” гэснийг “туслалцааны хүсэлтийг” гэж өөрчилж, 29 дүгээр зүйлд доор дурдсан агуулгатай 29.3.5, 29.3.6 дахь заалт, 29.4, 29.5 дахь хэсэг тус тус нэмэх:



“29.3.5.гадаад улсын эрх бүхий байгууллагаас гэмт этгээдийг шилжүүлэн авах тухай шийдвэрийг хүлээн авмагц шилжүүлэн өгөх цаг, хугацаа, газрыг эрх бүхий байгууллага хоорондоо хэлэлцэн тохиролцох;



29.3.6.гэмт хэрэг үйлдсэн хүнийг шилжүүлэн авах ажиллагааг прокурор нь цагдаагийн байгууллагад даалгаж гүйцэтгүүлнэ.


29.4.Энэ хуульд заасан шилжүүлбэл зохих хүн Монгол Улсын нутаг дэвсгэрт гэмт хэрэг үйлдсэн бол хэргийг эцэслэн шийдвэрлэх хүртэл Монгол Улсын нутаг дэвсгэрт хорих ял эдэлж байгаа бол ял эдэлж дуустал, эсхүл ялаас чөлөөлөх хүртэл шилжүүлэн өгөх ажиллагааг Улсын ерөнхий прокурорын шийдвэрээр хойшлуулна.


29.5.Шилжүүлэн өгөхийг хойшлуулсан хэргийн хөөн хэлэлцэх хугацаа дуусах, эсхүл гэмт хэргийг мөрдөхөд саад учруулахаар бол уг хүнийг шилжүүлэн өгч болно.” гэсэн саналыг дэмжье гэсэн санал хураалт явуулъя. 
Зөвшөөрсөн:
34

Татгалзсан:

15

Бүгд:


49


69.4 хувийн саналаар дэмжигдлээ. 
9.Ажлын хэсгийн гаргасан, Төслийн 30 дугаар зүйлийн 30.1 дэх хэсгийн “Хорих” гэсний өмнө “Прокурор” гэж нэмж, 30.4 дэх хэсгийн “өөрийн” гэснийг “Монгол Улсын” гэж, 35 дугаар зүйлийн 35.2 дахь хэсгийн “прокурорын нэрээр” гэснийг “прокурор” гэж тус тус өөрчлөх саналыг дэмжье гэсэн санал хураалт явуулъя. 
Зөвшөөрсөн:
33

Татгалзсан:

16

Бүгд:


49

67.3 хувийн саналаар дэмжигдлээ. 

10.Ажлын хэсгийн гаргасан, Улсын Их Хурлын гишүүн Н.Оюундарийн гаргасан, Төслийн 36 дугаар зүйлийн 36.2 дахь хэсэгт “хуулийн этгээдийн” гэсний дараа “удирдах” гэж нэмэх саналыг дэмжье гэсэн санал хураалт явуулъя. 
Зөвшөөрсөн:
33

Татгалзсан:

16

Бүгд:


49


67.3 хувийн саналаар дэмжигдлээ. 
11.Ажлын хэсгийн гаргасан, Төслийн 41 дүгээр зүйлийн гарчгийн “нэхэмжлэл,” гэсний дараа “тайлбар,” гэж нэмж, 42 дугаар зүйлийн 42.1 дэх хэсгийн “зорилгоор” гэснийг хасаж, 44 дүгээр зүйлийн 44.4 дэх хэсгийн “нэгж, албыг” гэснийг “нэгжийг” гэж, 45 дугаар зүйлийн 45.1 дэх хэсгийн “ажилтан, референтээр” гэснийг “ажилтнаар” гэж тус тус өөрчлөх саналыг дэмжье гэсэн санал хураалт явуулъя. 
Зөвшөөрсөн:
34

Татгалзсан:

15

Бүгд:


49

69.4 хувийн саналаар дэмжигдлээ. 
12.Ажлын хэсгийн гаргасан, Төслийн 48 дугаар зүйлийн 48.1.6 дахь заалтын “заавар” гэсний дараа “, журам” гэж нэмж, 58 дугаар зүйлийн 58.7 дахь хэсгийн “58.6, 58.7” гэснийг “58.4, 58.5” гэж, 59 дүгээр зүйлийн 59.7 дахь хэсгийн “захиргааны байгууллага” гэснийг “болон нутгийн өөрөө удирдах байгууллага” гэж тус тус өөрчлөх саналыг дэмжье гэсэн санал хураалт явуулъя. 
Зөвшөөрсөн:
34

Татгалзсан:

15

Бүгд:


49

69.4 хувийн саналаар дэмжигдлээ. 
13.Ажлын хэсгийн гаргасан, Төслийн 60 дугаар зүйлийн 60.3 дахь хэсгийг доор дурдсанаар өөрчлөн найруулах:


“60.3.Тавин насанд хүрсэн эмэгтэй, тавин таван насанд хүрсэн эрэгтэй, эсхүл нас харгалзахгүйгээр прокуророор 25 жил ажилласан прокурор өөрөө хүсвэл өндөр насны тэтгэвэр тогтоолгож болно.” гэсэн саналыг дэмжье гэсэн санал хураалт явуулъя. 
Зөвшөөрсөн:
34

Татгалзсан:

15

Бүгд:


49


69.4 хувийн саналаар дэмжигдлээ.
14.Ажлын хэсгийн гаргасан, Төслийн 68 дугаар зүйлийн 68.2.1 дэх заалтын дугаарыг 68.1.4 гэж өөрчилж, 68.2 дахь хэсгийг доор дурдсанаар өөрчлөн найруулах:
“68.2.Төрийн албаны тухай хууль, энэ хуульд заасан үндэслэлээр прокурорыг албан тушаалаас нь хална.” гэсэн саналыг дэмжье гэсэн санал хураалт явуулъя. 
Зөвшөөрсөн:
33

Татгалзсан:

15

Бүгд:


48

68.8 хувийн саналаар дэмжигдлээ. 
Хоёр. Хууль зүйн байнгын хорооны дэмжээгүй санал:
Ц.Нямдорж: - 1.Улсын Их Хурлын гишүүн Н.Оюундарийн гаргасан, Төслийн 54 дүгээр зүйлийн 54.3 дахь хэсгийн “Улсын ерөнхий прокурор” гэснийг “Монгол Улсын Ерөнхийлөгч” гэж өөрчлөх саналыг дэмжих боломжгүй гэснийг  дэмжье гэсэн санал хураалт явуулъя. 
Дээрх саналын томьёололтой холбогдуулан Улсын Их Хурлын гишүүн Л.Мөнхбаатар үг хэлэв. 
Зөвшөөрсөн:
3

Татгалзсан:

47

Бүгд:


50
6.0 хувийн саналаар дэмжигдсэнгүй.

Улсын тэмдэгтийн хураамжийн тухай хуульд нэмэлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Нэг. Хууль зүйн байнгын хорооны дэмжсэн санал:
Ц.Нямдорж: - 1.Төслийн 1 дүгээр зүйлийн 41.1.14 дэх заалтын “эрх ашгийг” гэснийг “ашиг сонирхлыг” гэж өөрчлөх саналыг дэмжье гэсэн санал хураалт явуулъя. 
Зөвшөөрсөн:
30

Татгалзсан:

19

Бүгд:


49

61.2 хувийн саналаар дэмжигдлээ.
Улсын Их Хурлын гишүүн Н.Учрал, Л.Мөнхбаатар нар үг хэлэв. 
Прокурорын тухай /шинэчилсэн найруулга/ болон холбогдох бусад хуулиудын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
Уг асуудлыг 17 цаг 13 минутад хэлэлцэж дуусав. 

Найм. Шүүхийн шийдвэр гүйцэтгэх тухай /шинэчилсэн найруулга/ хуулийн төсөл болон холбогдох бусад хуулиудын төсөл /Засгийн газар 2017.04.18-ны өдөр өргөн мэдүүлсэн, анхны хэлэлцүүлэг/ 

Хэлэлцэж буй асуудалтай холбогдуулан Улсын ерөнхий прокурорын орлогч Г.Эрдэнэбат, Шүүхийн шийдвэр гүйцэтгэх ерөнхий газрын дарга Ц.Амгаланбаяр, Улсын ерөнхий прокурорын газрын Ял эдлүүлэх ажиллагаанд хяналт тавих хэлтсийн дарга Э.Амарбат, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Шүүхийн шийдвэр гүйцэтгэх ерөнхий газрын дэд дарга Г.Туулхүү, Шүүхийн шийдвэр гүйцэтгэх ерөнхий газрын Санхүү, эдийн засгийн хөгжлийн тасгийн дарга Н.Мөнхжаргал, Хууль сахиулах их сургуулийн Шүүхийн шийдвэр гүйцэтгэх сургуулийн захирал Н.Гантулга, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Я.Жавхлан, Монголын хуульчдын холбооны гишүүн, өмгөөлөгч Д.Батсүх нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав. 

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Учрал танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн М.Билэгтийн тавьсан асуултад Шүүхийн шийдвэр гүйцэтгэх ерөнхий газрын дарга Ц.Амгаланбаяр, мөн газрын дэд дарга Г.Туулхүү нар хариулж, тайлбар хийв. 

Шүүхийн шийдвэр гүйцэтгэх тухай /шинэчилсэн найруулга/ хуулийн төслийн талаар Байнгын хорооноос гарсан зарчмын зөрүүтэй саналын томьёоллоор санал хураалт явуулав. 
Нэг. Хууль зүйн байнгын хорооны дэмжсэн санал:

Ц.Нямдорж: - 1.Улсын Их Хурлын гишүүн Н.Учрал, Л.Болд, Ц.Гарамжав, Б.Дэлгэрсайхан, Х.Нямбаатар, Ж.Энхбаяр нарын гаргасан, Төслийн 7 дугаар зүйлийн 7.1 дэх хэсгийн “шүтлэг,” гэсний дараа “бэлгийн болон хүйсийн чиг баримжаа, илэрхийлэл,” гэж нэмж, 7.2 дахь хэсгийн “хэнтэй боловч” гэснийг, 285 дугаар зүйлийн 285.1 дэх хэсгийн “хэн боловч” гэснийг тус тус хасах саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

15

Бүгд:


45

66.7 хувийн саналаар дэмжигдлээ.
2.Төслийн 14 дүгээр зүйлийн 14.2 дахь хэсгийн “гүйцэтгүүлэх” гэснийг “гүйцэтгэх” гэж өөрчилж, 14.3 дахь хэсгийн “Мэдэгдэх” гэсний өмнө “Шийдвэр гүйцэтгэгч” гэж нэмэх саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

12

Бүгд:


43
72.1 хувийн саналаар дэмжигдлээ.
3.Төслийн 15 дугаар зүйлийн 15.1 дэх хэсгийн “цаг,” гэсний дараа “ажлын өдөр,” гэж нэмж, мөн зүйлийн 15.4 дэх хэсгийн “ажлын өдрийг оролцуулан тоолох бөгөөд” гэснийг хасаж, төсөлд заасан “3 хоногийн” гэснийг “ажлын 3 өдрийн” гэж тохиолдол бүрд өөрчлөх саналыг дэмжье гэсэн санал хураалт явуулъя.  
Зөвшөөрсөн:
29

Татгалзсан:

14

Бүгд:


43
67.4 хувийн саналаар дэмжигдлээ.
4.Төслийн 27 дугаар зүйлийн 27.1.1-27.1.4 дэх заалтын “хуулийн хүчин төгөлдөр шүүхийн шийдвэр гарах хүртэл” гэснийг “шүүхийн шийдвэр гарч хуулийн хүчин төгөлдөр болтол” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
32

Татгалзсан:

11

Бүгд:


43
74.4 хувийн саналаар дэмжигдлээ.
5.Төслийн 31 дүгээр зүйлийн 31.1 дэх хэсгийн “ажиллагаа явагдаагүй, эсхүл хэсэгчлэн явагдсан тохиолдолд гүйцэтгэх” гэснийг, 44 дүгээр зүйлийн 44.1 дэх хэсгийн “албадлагын” гэснийг тус тус хасах саналыг дэмжье гэсэн санал хураалт явуулъя.  
Зөвшөөрсөн:
34

Татгалзсан:

11

Бүгд:


45
75.6 хувийн саналаар дэмжигдлээ.
6.Төслийн 49 дүгээр зүйлийн 49.4 дэх хэсгийн “үндэслэлээр” гэснийг “зорилгоор” гэж өөрчилж, 49.10 дахь хэсгийн “барьцаалахын хамт” гэснийг “барьцаалахдаа” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
28

Татгалзсан:

16

Бүгд:


44
63.6 хувийн саналаар дэмжигдлээ.
7.Төслийн 50 дугаар зүйлийн 50.4 дэх хэсгийн “шаардлагатайгаас бусад” гэснийг “шаардлагын хэмжээнээс илүү гарсан” гэж өөрчилж, 50.7 дахь хэсгийн “хөрөнгийг” гэснийг “хөрөнгийн хэмжээг” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
34

Татгалзсан:

10

Бүгд:


44
77.3 хувийн саналаар дэмжигдлээ.
8.Төслийн 55 дугаар зүйлийн 55.1 дэх хэсгийн “төлбөр төлөгчийн” гэснийг “битүүмжлэгдсэн” гэсний өмнө шилжүүлж, “хураагдсанаас” гэснийг “хурааснаас” гэж, 55.3 дахь хэсгийн  “шинжээчийн дүгнэлтийг хүлээн авснаас хойш 3 хоногийн дотор хөрөнгийн үнэлгээний тухай тогтоол гаргаж талуудад мэдэгдэнэ.” гэснийг “шинжээчийн дүгнэлтийг хүлээн авснаас хойш ажлын 3 өдрийн дотор талуудад мэдэгдэж, дүгнэлтийг танилцуулж, санал хүсэлтийг авч тэмдэглэл хөтөлнө.” гэж тус тус өөрчлөх саналыг дэмжье гэсэн санал хураалт явуулъя.  
Зөвшөөрсөн:
35

Татгалзсан:

10

Бүгд:


45
77.8 хувийн саналаар дэмжигдлээ.
9.Төслийн 56 дугаар зүйлийн 56.4 дэх хэсгийн “ашиглахыг” гэснийг “ашиглах, бусдад шилжүүлэхийг” гэж өөрчилж, 57 дугаар зүйлийн 57.6 дахь хэсгийн “Эрэн сурвалжлах ажиллагааны явцад” гэснийг хасах саналыг дэмжье гэсэн санал хураалт явуулъя.  
Зөвшөөрсөн:
37

Татгалзсан:

9

Бүгд:


46
80.4 хувийн саналаар дэмжигдлээ.
10.Төслийн 57 дугаар зүйлийн 57.1 дэх хэсгийн “хуульд заасан бүрэн эрхийн” гэснийг “бүрэн эрхийнхээ” гэж, 57.2 дахь хэсгийн “төлбөр төлөгч, түүний хөрөнгийн байгаа газар тодорхойгүй хэвээр байгаа тохиолдолд” гэснийг “тодорхой үр дүн гараагүй бол” гэж тус тус өөрчлөх саналыг дэмжье гэсэн санал хураалт явуулъя.  
Зөвшөөрсөн:
35

Татгалзсан:

11

Бүгд:


46
76.1 хувийн саналаар дэмжигдлээ.
11.Төслийн 59 дүгээр зүйлийг доор дурдсанаар өөрчлөн найруулах:
“59 дүгээр зүйл. Гадаадад зорчих, цагаачлах эрх болон тээврийн 
                          хэрэгсэл жолоодох эрхийг түдгэлзүүлэх

59.1.Хорин сая, түүнээс дээш төгрөгтэй тэнцэх хэмжээний хөрөнгийн шаардлага бүхий гүйцэтгэх баримт бичгийн шаардлагыг тогтоосон хугацаанд биелүүлээгүй, эсхүл тэжээн тэтгэх үүргээ 1 жилээс дээш хугацаанд биелүүлээгүй төлбөр төлөгчийн гадаадад зорчих, цагаачлах эрхийг дараахь үндэслэлээр түдгэлзүүлж болно:


59.1.1.эрэн сурвалжлагдаж байгаа, эсхүл төлбөр төлөхөөс санаатай зайлсхийсэн;

59.1.2.хөрөнгөө нуун дарагдуулсан;


59.1.3.төлбөр төлөхөөс зайлсхийх зорилгоор гадаад улсад оргон зайлж болзошгүй.
59.2.Энэ хуулийн 59.1-д заасан шийдвэр гарсан тохиолдолд төлбөр төлөгч-иргэн, төлбөр төлөгч-хуулийн этгээдийн удирдах албан тушаалтан, эсхүл төлөөлөгчид түүний гадаадад зорчих, цагаачлах эрхийг түдгэлзүүлсэн тухай мэдэгдэнэ. 

59.3.Шийдвэр гүйцэтгэгч төлбөр төлөгчийн гадаадад зорчих, цагаачлах эрхийг түдгэлзүүлэх тухай саналыг ахлах шийдвэр гүйцэтгэгчид, ахлах шийдвэр гүйцэтгэгч ерөнхий шийдвэр гүйцэтгэгчид хүргүүлж шийдвэрлүүлнэ. 

59.4.Төлбөр төлөгч албан ажлын, эсхүл эрүүл мэндийн шалтгаанаар түр хугацаагаар гадаадад зорчих зайлшгүй шаардлагатай тохиолдолд иргэний шийдвэр гүйцэтгэх ажиллагааны оролцогч бус гуравдагч этгээдийн төлбөр төлөгчийн гүйцэтгэвэл зохих хөрөнгийн шаардлагын гуравны нэгээс багагүй хөрөнгөтэй тэнцэхүйц хөрөнгийг барьцаалж, батлан даалт гаргаснаар төлбөр төлөгчийн гадаадад зорчих, цагаачлах эрхийг түр сэргээнэ. 

59.5.Гадаадад зорчсон төлбөр төлөгч Монгол Улсад буцаж ирээгүй, эсхүл иргэний шийдвэр гүйцэтгэх ажиллагаанаас оргон зайлсан бол батлан даалт гаргасан этгээдийн барьцаанд тавьсан хөрөнгийг худалдан борлуулж төлбөр авагчийн шаардлагыг хэсэгчлэн хангана. 
59.6.Төлбөр төлөгч хүндэтгэн үзэх шалтгаангүйгээр тэжээн тэтгэх, замын хөдөлгөөний аюулгүй байдлын журам зөрчсөн зөрчилд оногдуулсан торгох шийтгэлийг төлөх тухай гүйцэтгэх баримт бичигт заасан шаардлагыг тогтоосон хугацаанд хүндэтгэн үзэх шалтгаангүйгээр биелүүлээгүй бол ахлах шийдвэр гүйцэтгэгчийн зөвшөөрснөөр шийдвэр гүйцэтгэгч төлбөр төлөгчийн тээврийн хэрэгсэл жолоодох эрхийг түдгэлзүүлнэ.

59.7.Төлбөр төлөгчийн энэ хуулийн 59.6-д заасан эрх нь төлбөр төлөгч болон түүний гэр бүлийн гишүүний амьжиргаагаа залгуулах үндсэн хэрэгсэл нь болсон, хөгжлийн бэрхшээлийн улмаас тээврийн хэрэгсэл жолоодох зайлшгүй шаардлагатай, эсхүл биелүүлбэл зохих хөрөнгийн шаардлагын хэмжээ нь таван сая төгрөг, эсхүл түүнээс бага, эсхүл гүйцэтгэх баримт бичгийн шаардлагыг биелүүлэхийн тулд тээврийн хэрэгсэл жолоодох зайлшгүй шаардлагатай бол тээврийн хэрэгсэл жолоодох эрхийг түдгэлзүүлэхгүй.

59.8.Шийдвэр гүйцэтгэгч төлбөр төлөгчийн тээврийн хэрэгсэл жолоодох эрхийг түдгэлзүүлэх шийдвэрийг төлбөр төлөгчид танилцуулж, түүний эрх, үүрэг, шийдвэрийг зөрчсөн тохиолдолд хүлээлгэх хариуцлагыг тайлбарлан тэмдэглэл үйлдэн гарын үсэг зуруулна.

59.9.Шийдвэр гүйцэтгэгч шийдвэрийг замын хөдөлгөөний аюулгүй байдлын тухай хууль тогтоомжийн хэрэгжилтэд хяналт тавих эрх бүхий байгууллага, албан тушаалтанд хүргүүлнэ. 

59.10.Шийдвэрийг хүлээн авсан байгууллага, албан тушаалтан уг шийдвэрийг цуцлах хүртэл төлбөр төлөгчийн эрхийг түр түдгэлзүүлж, шүүхийн шийдвэр гүйцэтгэх байгууллагад мэдэгдэнэ.” гэсэн саналыг дэмжье гэсэн санал хураалт явуулъя.  
Дээрх саналын томьёололтой холбогдуулан Улсын Их Хурлын гишүүн Я.Содбаатар, Н.Учрал нар үг хэлэв. 
Зөвшөөрсөн:
35

Татгалзсан:

11

Бүгд:


46
76.1 хувийн саналаар дэмжигдлээ.

12.Төслийн 44 дүгээр зүйлд доор дурдсан агуулгатай 44.2.13 дахь заалт нэмэх:


“44.2.13.энэ хуульд заасны дагуу гадаадад зорчих, цагаачлах болон тээврийн хэрэгсэл жолоодох эрхийг түдгэлзүүлэх;” гэсэн саналыг дэмжье гэсэн санал хураалт явуулъя.  
Зөвшөөрсөн:
34

Татгалзсан:

12

Бүгд:


46
73.9 хувийн саналаар дэмжигдлээ.
13.Төслийн 62 дугаар зүйлийн 62.3 дахь хэсгийн “шийдвэрийг цуцлахгүй” гэснийг “шийдвэр хүчинтэй хэвээр байна” гэж өөрчилж, 62.5 дахь хэсгийн “шийдвэр гүйцэтгэгч тухайн хөрөнгийг төлбөртөө тооцон авахыг төлбөр авагчид санал болгох бөгөөд төлбөр авагч татгалзсан тохиолдолд” гэснийг хасах саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

12

Бүгд:


43
72.1 хувийн саналаар дэмжигдлээ.
14.Төслийн 70 дугаар зүйлийн 70.4 дэх хэсгийг доор дурдсанаар өөрчлөн найруулах:

“70.4.Дуудлага худалдаанд урьдчилан тогтоосон хугацаа, хэмжээ, журмын дагуу дэнчин төлсөн оролцогч оролцоно.” гэсэн саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

12

Бүгд:


43
72.1 хувийн саналаар дэмжигдлээ.
15.Төслийн 71 дүгээр зүйлийн 71.8 дахь хэсгийг доор дурдсанаар өөрчлөн найруулах:

“71.8.Дуудлага худалдаагаар борлогдоогүй газрыг төлбөр авагч нь Монгол Улсын иргэн бол түүнд энэ хуулийн 71.7-д заасны дагуу санал болгож болно.”  гэсэн саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

15

Бүгд:


45
66.7 хувийн саналаар дэмжигдлээ.
16.Төслийн 76 дугаар зүйлийн 76.4 дэх хэсгийн “мөнгийг” гэснийг “мөнгөнөөс” гэж өөрчилж, “суутгаж” гэсний дараа “, үлдэх хэсгийг” гэж нэмж, 84 дүгээр зүйлийн 84.6 дахь хэсгийн “эхний ээлжинд биелүүлснээр” гэснийг “хангасны дараа” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
34

Татгалзсан:

11

Бүгд:


45
75.6 хувийн саналаар дэмжигдлээ.
17.Төслийн 96 дугаар зүйлийн 96.1 дэх хэсгийн “битүүмжилснээс хойш даруй уг хуулийн этгээдийн үл хөдлөх эд хөрөнгийг битүүмжилсэн тухай мэдэгдлийг улсын бүртгэлийн байгууллагад хүргүүлнэ.” гэснийг “битүүмжилж, энэ тухай мэдэгдлийг улсын бүртгэлийн байгууллагад даруй хүргүүлнэ.” гэж, 96.2 дахь хэсгийн “хавсаргана” гэснийг “тусгана” гэж тус тус өөрчлөх саналыг дэмжье гэсэн санал хураалт явуулъя.  
Зөвшөөрсөн:
34

Татгалзсан:

11

Бүгд:


45
75.6 хувийн саналаар дэмжигдлээ.
18.Төслийн 100 дугаар зүйлийн 100.1, 100.2 дахь хэсгийн “хориглосноор” гэснийг “хориглож, төлбөр авагчид хүлээлгэн өгснөөр” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
32

Татгалзсан:

13

Бүгд:


45
71.1 хувийн саналаар дэмжигдлээ.
19.Төслийн 101 дүгээр зүйлийн гарчгийн “гүйцэтгэх” гэсний өмнө “албадан” гэж нэмж, мөн зүйлийн 1 дэх хэсгийн “оруулах,” гэснийг “оруулж” гэж өөрчилж, “албадан” гэснийг хасах саналыг дэмжье гэсэн санал хураалт явуулъя.  
Зөвшөөрсөн:
33

Татгалзсан:

12

Бүгд:


45
73.3 хувийн саналаар дэмжигдлээ.
20.Төслийн 102 дугаар зүйлийн гарчгийн “шилжүүлэх” гэсний дараа “, тэдгээртэй уулзуулах” гэж нэмж, мөн зүйлийн 102.2 дахь хэсгийн “оролцуулна.” гэснийг “оролцуулан хүлээлгэн өгнө.” гэж өөрчилж, 102.3 дахь хэсгийг доор дурдсанаар өөрчлөн найруулах: 

“102.3.Шийдвэр гүйцэтгэгч шүүхийн шийдвэрт нийцүүлэн хүүхдийг гүйцэтгэх баримт бичигт заасан эрх бүхий этгээдтэй саадгүй уулзуулах боломж, нөхцөлийг бүрдүүлэх асуудлаар талуудын хооронд гэрээ хийлгэснээр гүйцэтгэх баримт бичгийн шаардлагыг биелүүлсэнд тооцно.” гэсэн саналыг дэмжье гэсэн санал хураалт явуулъя.  
Зөвшөөрсөн:
33

Татгалзсан:

12

Бүгд:


45
73.3 хувийн саналаар дэмжигдлээ.
21.Төслийн 102 дугаар зүйлийн 102.4 дэх хэсгийн “заасан шийдвэрийг гүйцэтгэхдээ талуудыг хүүхэдтэй уулзах боломжоор хангасан эсэхэд” гэснийг “заасны дагуу байгуулсан гэрээнд” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

14

Бүгд:


45
68.9 хувийн саналаар дэмжигдлээ.
22.Төслийн 105 дугаар зүйлийн 105.1 дэх хэсгийн “хөрөнгөөс бусад” гэснийг хасаж, 126 дугаар зүйлийн 126.1 дэх хэсгийн “Дараахь” гэснийг “Шүүх дараахь” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
29

Татгалзсан:

16

Бүгд:


45
64.4 хувийн саналаар дэмжигдлээ.
23.Төслийн 128 дугаар зүйлийн 128.2 дахь хэсгийн “хорооны хуралдаанд тус тус танилцуулж, шүүхийн шийдвэрийг биелүүлэх үүрэг хүлээлгэнэ.” гэснийг “хороонд танилцуулна.” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
35

Татгалзсан:

10

Бүгд:


45
77.8 хувийн саналаар дэмжигдлээ.
24.Төслийн 132 дугаар зүйлийн 132.1 дэх хэсгийг доор дурдсанаар өөрчлөн найруулах:

“132.1.Хариуцагч шүүхийн мэдэгдэлд заасан хугацаанд шүүхийн шийдвэрийг биелүүлээгүй бол ахлах шийдвэр гүйцэтгэгч энэ тухай олон нийтэд мэдээлж, шаардлагатай бол биелүүлэх хугацааг 14 хүртэл хоногоор сунгаж болно.” гэсэн саналыг дэмжье гэсэн санал хураалт явуулъя.  
Зөвшөөрсөн:
36

Татгалзсан:

9

Бүгд:


45
80.0 хувийн саналаар дэмжигдлээ.
25.Төслийн 138 дугаар зүйлийн 138.3 дахь хэсгийг доор дурдсанаар өөрчлөн найруулах: 
“138.3.Зөрчлийн хэргийн талаархи шийдвэр хуулийн хүчин төгөлдөр болсон бол тухайн шийдвэрийг гаргасан байгууллага, албан тушаалтан гүйцэтгэнэ.” гэсэн саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

14

Бүгд:


45
68.9 хувийн саналаар дэмжигдлээ.
26.Төслийн 138 дугаар зүйлийн 138.4 дэх хэсгийг доор дурдсанаар өөрчлөн найруулах: 
“138.4.Энэ хуулийн 138.3-т заасан байгууллага, албан тушаалтан зөрчлийн хэргийн талаархи шийдвэрийг холбогдох хууль тогтоомжийн хүрээнд гүйцэтгэх арга хэмжээ авах бөгөөд шийдвэр гүйцэтгэгчийн эрх эдлэхгүй.” гэсэн саналыг дэмжье гэсэн санал хураалт явуулъя.  
Зөвшөөрсөн:
36

Татгалзсан:

9

Бүгд:


45
80.0 хувийн саналаар дэмжигдлээ.
27.Төслийн 147 дугаар зүйлийн 147.9 дэх хэсгийн “Баривчлагдсан этгээд” гэснийг “Чөлөө авсан баривчлагдсан этгээд” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
35

Татгалзсан:

10

Бүгд:


45
77.8 хувийн саналаар дэмжигдлээ.
28.Төслийн 151 дүгээр зүйлийн 151.3 дахь хэсгийн “зөрчлийн шийдвэр гүйцэтгэх ажиллагаа үүсгэснээс эхлэн тоолно.” гэснийг, 167 дугаар зүйлийн 167.2 дахь хэсгийн “шүүхийн шийдвэр гүйцэтгэх байгууллага шүүхийн шийдвэрийг хүлээн авч, ялтны зорчих эрхэд хяналт тавьж эхэлснээс тоолно.” гэснийг, 180 дугаар зүйлийн 180.2 дахь хэсгийн “эрүүгийн шийдвэр гүйцэтгэх ажиллагаа үүсгэсэнээс эхлэн тоолно.” гэснийг “шийтгэх тогтоол хуулийн хүчин төгөлдөр болсон өдрөөс эхлэн тоолно.” гэж тус тус өөрчлөх саналыг дэмжье гэсэн санал хураалт явуулъя.  
Зөвшөөрсөн:
36

Татгалзсан:

9

Бүгд:


45
80.0 хувийн саналаар дэмжигдлээ. 
29.Төслийн 154 дүгээр зүйлийн 154.1.1 дэх заалтын “ялыг өөр төрлийн” гэснийг “зорчих эрхийг хязгаарлах ялаас бусад хорихоос өөр төрлийн ялыг хорих” гэж өөрчилж, 154.1.5 дахь заалтыг доор дурдсанаар өөрчлөн найруулах:


“154.1.5.нийтэд тустай ажил хийлгэх ял шийтгүүлсэн ялтан хөдөлмөрийн чадвараа түр хугацаагаар алдсаныг нотлох эмч нарын комиссын дүгнэлт гарсан;” гэсэн саналыг дэмжье гэсэн санал хураалт явуулъя.  
Зөвшөөрсөн:
32

Татгалзсан:

14

Бүгд:


46
69.6 хувийн саналаар дэмжигдлээ.
30.Төслийн 156 дугаар зүйлийн 156.1, 156.2, 158 дугаар зүйлийн 158.1, 182 дугаар зүйлийн 182.2 дахь хэсгийн “хэргийн” гэсний өмнө “хувийн” гэж,  226 дугаар зүйлийн 226.1 дэх хэсгийн “прокурор” гэсний дараа, 256 дугаар зүйлийн 256.4 дэх хэсгийн “хүлээн авч” гэсний дараа  “үндэслэлтэй гэж үзвэл” гэж тус тус нэмж, 140 дүгээр зүйлийн 140.2 дахь хэсгийн “санаатайгаар” гэснийг хасах саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

15

Бүгд:


46
67.4 хувийн саналаар дэмжигдлээ.
31.Төслийн 156 дугаар зүйлийн 156.2 дахь хэсгийн “ял оногдуулсан” гэснийг хасах саналыг дэмжье гэсэн санал хураалт явуулъя.  
Зөвшөөрсөн:
34

Татгалзсан:

12

Бүгд:


46
73.9 хувийн саналаар дэмжигдлээ.
32.Төслийн 157 дугаар зүйлийг доор дурдсанаар өөрчлөн найруулах:

“157 дугаар зүйл. Хорихоос өөр төрлийн ялаас чөлөөлөх
157.1.Шийдвэр гүйцэтгэгч зорчих эрхийг хязгаарлах, эсхүл нийтэд тустай ажил хийлгэх ял шийтгүүлсэн ялтан ял эдлүүлэхэд саад болохуйц өвчнөөр өвчилсөн нь тогтоогдсон бол ажлын 3 өдрийн дотор ялтныг ялаас чөлөөлүүлэх, ялыг хөнгөрүүлэх, ялаас чөлөөлж албадлагын арга хэмжээ хэрэглэх тухай саналаа ял эдлүүлэх ажиллагаанд хяналт тавьж байгаа прокурорт, прокурор үндэслэлтэй гэж үзвэл ажлын 3 өдрийн дотор дүгнэлт үйлдэн эрүүгийн шийдвэр гүйцэтгэх ажиллагааны хувийн хэргийн хамт шүүхэд хүргүүлж шийдвэрлүүлнэ.
157.2.Энэ хуулийн 157.1-д заасан өвчний жагсаалтыг хууль зүйн болон эрүүл мэндийн асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

16

Бүгд:


46
65.2 хувийн саналаар дэмжигдлээ.
33.Төслийн 170 дугаар зүйлийн 170.2.4 дэх заалтын “зайлсхийсэн” гэснийг “заналхийлсэн” гэж өөрчилж, 203 дугаар зүйлийн 203.2.2 дахь заалт, 206 дугаар зүйлийн 206.9 дэх хэсэг, 230 дугаар зүйлийн 230.4 дэх хэсгийн “харуул хамгаалалтын” гэснийг тус тус хасаж, 206 дугаар зүйлийн 206.6 дахь хэсгийн “хаалттай зэрэглэлд” гэснийг “тусгай зэрэглэлд” гэж, “нээлттэй зэрэглэлд” гэснийг “энгийн зэрэглэлд” гэж тус тус өөрчлөх саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

16

Бүгд:


47
66.0 хувийн саналаар дэмжигдлээ.
34.Төслийн 190 дүгээр зүйлийн 190.6 дахь хэсгийн “Гэмт хэрэг үйлдэх үедээ хэрэг хариуцах чадваргүй байсны улмаас” гэснийг “Гэмт хэрэг үйлдэх үедээ хэрэг хариуцах чадвартай байсан боловч хэрэг хянан шийдвэрлэх ажиллагааны үед хэрэг хариуцах чадваргүй болсны улмаас” гэж, 190.7 дахь хэсгийн “үйлдсэн бол” гэснийг “үйлдэж,” гэж тус тус өөрчлөх саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

16

Бүгд:


47
66.0 хувийн саналаар дэмжигдлээ.
35.Төслийн 195 дугаар зүйлийн 195.6 дахь хэсгийн “журмыг” гэсний дараа “Улсын ерөнхий прокурортой зөвшилцөн” гэж нэмж, 196 дугаар зүйлд доор дурдсан агуулгатай 196.1 дэх хэсэг нэмэх:

“196.1.Албаны чиг үүргээ хэрэгжүүлэхдээ прокурор хорих ангид саадгүй нэвтэрнэ.” гэсэн саналыг дэмжье гэсэн санал хураалт явуулъя.  
Зөвшөөрсөн:
25

Татгалзсан:

22

Бүгд:


47
53.2 хувийн саналаар дэмжигдлээ.
36.Төслийн 201 дүгээр зүйлийн 201.5 дахь хэсгийн “даргын саналыг” гэснийг “даргын санал, прокурорын дүгнэлтийг” гэж, “ял эдлүүлэх зарчмыг баримтална.” гэснийг “ял эдлүүлж болно.” гэж тус тус өөрчлөх саналыг дэмжье гэсэн санал хураалт явуулъя.  
Зөвшөөрсөн:
27

Татгалзсан:

16

Бүгд:


43
62.8 хувийн саналаар дэмжигдлээ.
37.Төслийн 205 дугаар зүйлийг доор дурдсанаар өөрчлөн найруулах:
“205 дугаар зүйл. Шүүхийн шийдвэр гүйцэтгэх төв байгууллагын
                                 дэргэдэх зөвлөл
205.1.Шүүхийн шийдвэр гүйцэтгэх төв байгууллагын дэргэд шинээр хорих ял шийтгүүлсэн хоригдлыг ял эдлүүлэх хорих анги болон хорих ангийн зэрэглэлийг тогтоох чиг үүрэг бүхий зөвлөл /цаашид “Зөвлөл” гэх/ ажиллана.

205.2.Зөвлөлийн үйл ажиллагааны дүрэм, бүрэлдэхүүнийг хууль зүйн асуудал эрхэлсэн Засгийн газрын гишүүн Улсын ерөнхий прокурортой хамтран батална.  

205.3.Зөвлөл нь энэ хуулийн 205.1-д заасан чиг үүргээ хэрэгжүүлэхдээ тогтоол гаргах бөгөөд уг тогтоолыг 10 хоногийн дотор прокурорт хянуулахаар хүргүүлнэ. 

205.4.Зөвлөлийн гишүүдийн урамшуулал, үйл ажиллагааны зардлыг шүүхийн шийдвэр гүйцэтгэх төв байгууллага хариуцна.” гэсэн саналыг дэмжье гэсэн санал хураалт явуулъя.  
Зөвшөөрсөн:
24

Татгалзсан:

18

Бүгд:


42
57.1 хувийн саналаар дэмжигдлээ.
38.Төслийн 206.10 дахь хэсгийн “тохиолдолд” гэсний дараа “энэ хуулийн 206.2-т заасны дагуу” гэж нэмж, 206.1 дэх хэсгийг доор дурдсанаар өөрчлөн найруулж, 206.1, 206.2 дахь хэсэг болгох:
“206.1.Хорих ял эдэлж байгаа хоригдлын ял эдлүүлэх хорих ангийн дэглэм, зэрэглэлийг хоригдлын үйлдсэн гэмт хэргийн шинж, хоригдлын хувийн байдал, засрал хүмүүжлийн байдлыг харгалзан энэ хуульд заасан үндэслэл, журмын дагуу өөрчилж болно. 
206.2.Хорих ангийн дэглэмийг өөрчлөх асуудлыг энэ хуулийн 224.2-т заасан Зөвлөл саналаа прокурорт гаргаж, прокурор үндэслэлтэй гэж үзвэл дүгнэлт үйлдэн шүүхэд хүргүүлэн шийдвэрлүүлэх бөгөөд хорих ангийн зэрэглэлийг өөрчлөх асуудлыг энэ хуулийн 224.2-т заасан Зөвлөлийн саналыг үндэслэн прокурор шийдвэрлэнэ.” саналыг дэмжье гэсэн санал хураалт явуулъя.  
Зөвшөөрсөн:
23

Татгалзсан:

19

Бүгд:


42
54.8 хувийн саналаар дэмжигдлээ.
39.Төслийн 212 дугаар зүйлийн 212.1 дэх хэсгийн “хэрэг бүртгэх, мөрдөн байцаах эрх бүхий албан тушаалтны санал,” гэснийг хасах саналыг дэмжье гэсэн санал хураалт явуулъя.  
Зөвшөөрсөн:
26

Татгалзсан:

16

Бүгд:


42
61.9 хувийн саналаар дэмжигдлээ.
40.Төслийн 214 дүгээр зүйлийн 214.9 дэх хэсгийн “Хоригдлыг” гэснийг “Хуульд өөрөөр заагаагүй бол хоригдлыг” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
23

Татгалзсан:

19

Бүгд:


42
54.8 хувийн саналаар дэмжигдлээ.
41.Төслийн 224 дүгээр зүйлийн 224.2 дахь хэсгийн “хоригдолд шагналын хоног олгох, хорих ялыг зорчих эрхийг хязгаарлах ялаар солих, хорих ялаас хугацаанаас өмнө суллаж, хяналт тогтоох асуудлыг шийдвэрлэх” гэснийг “хоригдол, зорчих эрхийг хязгаарлах ял шийтгүүлсэн ялтанд шагналын хоног олгох, энэ хуульд заасан үндэслэл, журмын дагуу хоригдлыг ял эдлүүлэх хорих ангийн дэглэм, зэрэглэлийг өөрчлөх болон хорих ялаас хугацаанаас өмнө суллаж, хяналт тогтоох тухай санал гаргах” гэж өөрчилж, 226 дугаар зүйлийн 226.1 дэх хэсгийн “хяналтын зөвлөлөөр хэлэлцүүлэх бөгөөд хяналтын зөвлөл саналаа” гэснийг хасаж, төслийн 225 дугаар зүйлийг доор дурдсанаар өөрчлөн найруулах: 
“225 дугаар зүйл. Хорих ялаас хугацаанаас өмнө суллаж, хяналт 




тогтоох тухай санал гаргах
225.1.Хорих анги нь Эрүүгийн хуульд заасан үндэслэлээр хорих ялаас хугацаанаас өмнө суллаж, хяналт тогтоох хурлыг 30 хоног тутамд зохион байгуулна. 

225.2.Энэ хуулийн 225.1-д заасан хурлаар хоригдол хуульд заасан шаардлагыг хангасан тухай шийдвэрлэсэн тохиолдолд хорих анги, шүүхийн шийдвэр гүйцэтгэх албаны дарга хорих ялаас хугацаанаас өмнө суллуулах, хяналт тогтоох саналаа хурлын тэмдэглэл, шаардлагатай бусад мэдээлэл, баримт бичгийн хамт ажлын 3 өдрийн дотор прокурорт хүргүүлж, прокурор үндэслэлтэй гэж үзвэл 5 хоногийн дотор дүгнэлт үйлдэн шүүхэд хүргүүлэх ба шүүх 14 хоногийн дотор шийдвэрлэнэ.
225.3.Хоригдлыг хорих ялаас хугацаанаас өмнө суллаж, хяналт тогтоолгох тухай прокурорын дүгнэлтийг шүүх хангаагүй бол уг асуудлыг 6 сарын дотор дахин авч хэлэлцэхгүй.” гэсэн саналыг дэмжье гэсэн санал хураалт явуулъя.  
Зөвшөөрсөн:
25

Татгалзсан:

17

Бүгд:


42
59.5 хувийн саналаар дэмжигдлээ.
42.Төслийн 228 дугаар зүйлийн 228.1 дэх хэсгийн “, өсвөр насны хоригдлыг 7 хүртэл хоног” гэснийг хасаж, мөн зүйлийн 228.2.1 дэх заалтын “хорих” гэсний өмнө “хорих ангийн үйл ажиллагаанд хяналт тавих эрх бүхий байгууллагын болон” гэж нэмэх саналыг дэмжье гэсэн санал хураалт явуулъя.  
Зөвшөөрсөн:
23

Татгалзсан:

19

Бүгд:


42
54.8 хувийн саналаар дэмжигдлээ. 

43.Төслийн “хорих ангийн төрөл” гэснийг “хорих ангийн дэглэм” гэж тохиолдол бүрд агуулгад нь тохируулан өөрчлөх саналыг дэмжье гэсэн санал хураалт явуулъя.  
Зөвшөөрсөн:
23

Татгалзсан:

16

Бүгд:


39
59.0 хувийн саналаар дэмжигдлээ.
44.Төслийн 248 дугаар зүйлийн 248.1 дэх хэсгийн “Хорих анги, алба хаагч” гэснийг “Эрх бүхий алба хаагч” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
21

Татгалзсан:

18

Бүгд:


39
53.8 хувийн саналаар дэмжигдлээ.

45.Төслийн 257 дугаар зүйлийн 257.1 дэх хэсгийн “чиг үүргийг” гэснийг “үйл ажиллагааг” гэж, “захиргааны” гэснийг “тусгайлсан чиг үүрэг бүхий” гэж өөрчилж, мөн зүйлд доор дурдсан агуулгатай 257.10 дахь хэсэг нэмэх: 

“257.10.Дайн болон дайн бүхий байдал, онц байдлын үед шүүхийн шийдвэр гүйцэтгэх байгууллага нь зэвсэгт хүчний үйл ажиллагаанд дэмжлэг үзүүлнэ.” гэсэн саналыг дэмжье гэсэн санал хураалт явуулъя.  
Зөвшөөрсөн:
10

Татгалзсан:

29

Бүгд:


39

25.6 хувийн саналаар дэмжигдсэнгүй.

46.Төслийн доор дурдсан агуулгатай 257 дугаар зүйлийн 257.8 дахь хэсгийг хасах:

“257.8.Хорих байгууллагыг Засгийн газрын шийдвэрээр байгуулна.” гэсэн саналыг дэмжье гэсэн санал хураалт явуулъя.  
Зөвшөөрсөн:
20

Татгалзсан:

20

Бүгд:


40
50.0 хувийн саналаар дэмжигдсэнгүй.

47.Төслийн 259 дүгээр зүйлийн 259.5 дахь хэсгийг доор дурдсанаар өөрчлөн найруулах:

“259.5.Шүүхийн шийдвэр гүйцэтгэх байгууллага онцгой нөхцөл байдал үүссэн үед үүрэг гүйцэтгэх тусгай чиг үүрэг бүхий нэгжтэй байж болно.” гэсэн саналыг дэмжье гэсэн санал хураалт явуулъя.  
Зөвшөөрсөн:
27

Татгалзсан:

13

Бүгд:


40

67.5 хувийн саналаар дэмжигдлээ.

48.Төслийн 262 дугаар зүйлийн 262.1.5 дахь заалтын “хуульд нийцүүлэн” гэснийг  “хууль тогтоомжид заасан үндэслэл, журмын дагуу” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
27

Татгалзсан:

13

Бүгд:


40

67.5 хувийн саналаар дэмжигдлээ.

49.Төслийн 267 дугаар зүйлийн доор дурдсан агуулгатай 267.10 дахь хэсгийг хасах:

“267.10.Хорих ангид дарга, алба хаагч ажиллана.” гэсэн саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

12

Бүгд:


42

71.4 хувийн саналаар дэмжигдлээ.

50.Төслийн 270 дугаар зүйлийн 270.3 дахь хэсгийг доор дурдсанаар өөрчлөн найруулах:

“270.3.Шүүхийн шийдвэр биелүүлэх байгууллагын алба хаагчаар Төрийн албаны тухай болон бусад холбогдох хуульд заасан шаардлага, шүүхийн шийдвэр гүйцэтгэх байгууллагаас тогтоосон журам, эрүүл мэнд, бие бялдар, мэргэжил, боловсролын болон ёс зүйн шаардлага, шалгуур үзүүлэлтийг хангасан, дээд боловсролтой, гэмт хэрэг үйлдэж ял шийтгүүлж байгаагүй, 18 насанд хүрсэн Монгол Улсын иргэнийг авч ажиллуулна.” гэсэн саналыг дэмжье гэсэн санал хураалт явуулъя.  
Зөвшөөрсөн:
28

Татгалзсан:

15

Бүгд:


43

65.1 хувийн саналаар дэмжигдлээ.

51.Төслийн 270 дугаар зүйлийн 270.7 дахь хэсгийн “мэргэжлийн сургалт, үйлдвэрлэлийн төвийн” гэсний өмнө “шүүхийн шийдвэр гүйцэтгэх байгууллагын дэргэдэх” гэж нэмэх саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

12

Бүгд:


42

71.4 хувийн саналаар дэмжигдлээ.

52.Төслийн 270 дугаар зүйлийн доор дурдсан агуулгатай 270.8 дахь хэсгийг хасах: 

“270.8.Тайван цагт шүүхийн шийдвэр гүйцэтгэх байгууллагын алба хаагчийг цэргийн жинхэнэ албанд татахаас түр чөлөөлөх бөгөөд шүүхийн шийдвэр гүйцэтгэх байгууллагад хоёроос дээш жил ажилласан бол цэргийн албыг биеэр дүйцүүлэн хаасанд тооцно.” гэсэн саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

12

Бүгд:


42

71.4 хувийн саналаар дэмжигдлээ.

53.Төслийн доор дурдсан агуулгатай 274 дүгээр зүйлийг хасах: 

“274 дүгээр зүйл. Шүүхийн шийдвэр гүйцэтгэх байгууллагын алба






хаагчийн тангараг

274.1.Шүүхийн шийдвэр гүйцэтгэх байгууллагын алба хаагч төрийн сүлдэнд: 


“Монгол Улсын иргэн би шүүхийн шийдвэр гүйцэтгэх байгууллагад алба хаахдаа хуулийг дээдлэн биелүүлж, хүний эрх, эрх чөлөөг хүндэтгэн, төрийн өмнө хуулиар хүлээсэн үүргээ үнэнчээр биелүүлж, амь биеэ үл хайрлан ажиллахаа батлан тангараглая.” гэж тангараг өргөнө.


274.2.Шүүхийн шийдвэр гүйцэтгэх байгууллагын алба хаагчийн тангараг өргөх ёслолын журмыг хууль зүйн асуудал эрхэлсэн Засгийн газрын гишүүн батална.” 

- Дээрх саналыг ажлын хэсгээс татаж авч байгаа тухайгаа Улсын Их Хурлын гишүүн Н.Учрал мэдэгдсэн тул санал хураалт явуулаагүй болно. 

54.Улсын Их Хурлын гишүүн Л.Мөнхбаатарын гаргасан, Төсөлд доор дурдсан агуулгатай 274 дүгээр зүйл нэмэх: 

“274 дүгээр зүйл.Шүүхийн шийдвэр гүйцэтгэх байгууллагын алба






хаагчийн тангараг

274.1.Шүүхийн шийдвэр гүйцэтгэх байгууллагын алба хаагч цэргийн тангараг өргөнө.” 


- Дээрх саналыг Улсын Их Хурлын гишүүн Л.Мөнхбаатар татаж авч байгаа тухайгаа мэдэгдсэн тул санал хураалт явуулаагүй болно. 

55. Улсын Их Хурлын гишүүн Ш.Раднаасэдийн гаргасан, Төслийн 278 дугаар зүйлд доор дурдсан агуулгатай 278.1 дэх хэсэг нэмэх:


“278.1.Шүүхийн шийдвэр гүйцэтгэх байгууллагын дарга, тэргүүн дэд дарга, дэд дарга нар нь цэргийн дээд цолтой байна.” гэсэн саналыг дэмжье гэсэн санал хураалт явуулъя.  
Зөвшөөрсөн:
26

Татгалзсан:

16

Бүгд:


42

61.9 хувийн саналаар дэмжигдлээ.

56.Төслийн 278 дугаар зүйлийн доор дурдсан агуулгатай 278.4 дэх хэсгийг хасах:


“278.4.Шүүхийн шийдвэр гүйцэтгэх байгууллагын алба хаагчид цэргийн цол олгохдоо Цэргийн албаны тухай хуульд заасан журмыг баримтална.” гэсэн  саналыг дэмжье гэсэн санал хураалт явуулъя.  
Зөвшөөрсөн:
29

Татгалзсан:

13

Бүгд:


42

69.0 хувийн саналаар дэмжигдлээ.

57.Төслийн 286 дугаар зүйлийн 286.1 дэх хэсгийг доор дурдсанаар өөрчлөн найруулах:

“286.1.Шүүхийн шийдвэр гүйцэтгэх байгууллагын алба хаагч албан үүргээ гүйцэтгэж яваад гэмт халдлагын улмаас амь насаа алдсан тохиолдолд 10 жилийн үндсэн цалинтай тэнцэх хэмжээний тэтгэмжийг тухайн алба хаагчийн сарын үндсэн цалингийн дунджаар тооцож түүний гэр бүлд нэг удаа олгоно.” гэсэн саналыг дэмжье гэсэн санал хураалт явуулъя.  
Зөвшөөрсөн:
29

Татгалзсан:

13

Бүгд:


42

69.0 хувийн саналаар дэмжигдлээ.

58.Төслийн 286 дугаар зүйлийн 286.3 дахь хэсгийн “хууль тогтоомжид заасан тэтгэвэр, тэтгэмжээс гадна” гэснийг “хууль тогтоомжид заасны дагуу” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

12

Бүгд:


42

71.4 хувийн саналаар дэмжигдлээ.

59.Төслийн 287 дугаар зүйлийн 287.7 дахь хэсгийн “цалин хөлс” гэснийг “сургалтын тэтгэлэг” гэж өөрчлөх саналыг дэмжье гэсэн санал хураалт явуулъя.  
Зөвшөөрсөн:
24

Татгалзсан:

18

Бүгд:


42

57.1 хувийн саналаар дэмжигдлээ.
60.Төслийн 298 дугаар зүйлд доор дурдсан агуулгатай 298.6 дахь хэсэг нэмэх:
“298.6.Галт зэвсэг хэрэглэсэн тухай илтгэх, мэдээлэх журмыг хууль зүйн асуудал хэргийн асуудал эрхэлсэн Засгийн газрын гишүүн Улсын ерөнхий прокурортой хамтран батална.” гэсэн саналыг дэмжье гэсэн санал хураалт явуулъя.  
Зөвшөөрсөн:
31

Татгалзсан:

11

Бүгд:


42
73.8 хувийн саналаар дэмжигдлээ.

Эрүүгийн хуульд нэмэлт, өөрчлөлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Нэг. Хууль зүйн байнгын хорооны дэмжсэн санал:

Ц.Нямдорж: - 1.Төслийн 3 дугаар зүйлийн “21.7 дугаар зүйлийн 1 дэх хэсгийн дугаарыг “2” гэж” гэснийг хасах саналыг дэмжье гэсэн санал хураалт явуулъя.  
Зөвшөөрсөн:
30

Татгалзсан:

14

Бүгд:


44

68.2 хувийн саналаар дэмжигдлээ.

Шүүхийн шийдвэр гүйцэтгэх тухай /шинэчилсэн найруулга/ хуулийн төсөл болон холбогдох бусад хуулиудын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 18 цаг 39 минутад хэлэлцэж дуусав. 

Ес. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, эцсийн  хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн,  Байгаль орчин, аялал жуулчлалын сайд Д.Оюунхорол, Уул уурхай, хүнд үйлдвэрийн сайд Ц.Дашдорж, Хөдөлмөр, нийгмийн хамгааллын сайд Н.Номтойбаяр, Эрүүл мэндийн сайд А.Цогцэцэг, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн бичгийн дарга Ж.Бат-Эрдэнэ, Зам, тээврийн хөгжлийн яамны Бодлого, төлөвлөлтийн газрын Стандарт, нормативын хэлтсийн дарга Ж.Сэрээтэр, Эрчим хүчний яамны Төрийн нарийн бичгийн дарга З.Мэндсайхан, мөн яамны Санхүүгийн хэлтсийн дарга Б.Баясгалан, Хөрөнгө оруулалт, үйлдвэрлэлийн хэлтсийн дарга Б.Сугар, Төрийн өмчийн бодлого, зохицуулалтын газрын дарга Ц.Ням-Осор, Уул уурхай, хүнд үйлдвэрийн яамны Геологийн бодлогын газрын дарга Д.Ганбат, мөн яамны Хүнд үйлдвэрийн бодлогын газрын дарга Б.Баатарсүх, Түлшний бодлого зохицуулалтын газрын дарга Ч.Чулуунбат, Монголбанкны Мөнгөний бодлогын газрын Мөнгөний бодлогын хэлтсийн захирал Н.Ургамалсувд, Сангийн яамны Макро эдийн засгийн бодлогын газрын дарга Г.Батхүрэл, мөн яамны Төсвийн бодлого, төлөвлөлтийн газрын Зарлагын хэлтсийн дарга О.Хуягцогт, Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга Ш.Мөнхбат, Эдийн засгийн бодлогын газрын ахлах мэргэжилтэн Х.Оюунцэцэг, мэргэжилтэн Ж.Ганбаяр  нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 

“Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг Улсын Их Хурлын гишүүн С.Чинзориг танилцуулав. 


Байнгын хорооны танилцуулгатай холбогдуулсан Улсын Их Хурлын гишүүн Д.Тогтохсүрэн, Б.Батзориг, Б.Пүрэвдорж нарын тавьсан асуултад Эдийн засгийн байнгын хорооны дарга Д.Тэрбишдагва, Улсын Их Хурлын гишүүн, ажлын хэсгийн ахлагч С.Чинзориг нар хариулж, тайлбар хийв. 

Ц.Нямдорж: - Байнгын хорооны саналаар Тогтоолын хавсралтад “жижиг, дунд үйлдвэр, хуваариа бизнес эрхлэгчдийг дэмжих хөтөлбөрийг үндсэн чиглэлд тусгах 100.0 тэрбум төгрөг” гэснийг төслөөс хасах саналыг дэмжье гэсэн санал хураалт явуулъя. 

Зөвшөөрсөн:
15


Татгалзсан:

32


Бүгд:


47


31.9 хувийн саналаар дэмжигдсэнгүй. 


Ц.Нямдорж: - Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 

Зөвшөөрсөн:
36


Татгалзсан:

11


Бүгд:


47


76.6 хувийн саналаар тогтоол батлагдлаа.


Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Хуралдаан 6 цаг 23 минут үргэлжилж, ирвэл зохих 76 гишүүнээс 49 гишүүн ирж, 64.5 хувийн ирцтэйгээр 18 цаг 58 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ЦОЛМОН

Тэмдэглэл хөтөлсөн:


ПРОТОКОЛЫН АЛБАНЫ


ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ ХАВРЫН ЭЭЛЖИТ ЧУУЛГАНЫ
5 ДУГААР САРЫН 31-НИЙ ӨДӨР /ЛХАГВА ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ
Хуралдаан 10 цаг 27 минутад эхлэв.

М.Энхболд: - Улсын Их Хурлын гишүүдийн энэ өдрийн амгаланг айлтгая. Гишүүдийн ирц 52.6 хувьд хүрсэн байна. Маргааш амралтын өдөр учраас өнөөдөр лхагва гарагт чуулган хуралдуулъя гэж Даргын зөвлөл шийдсэний дагуу 2017 оны хаврын ээлжит чуулганы 5 дугаар сарын 31-ний өдрийн нэгдсэн хуралдааны ажиллагаа нээснийг мэдэгдье. 

Өнөөдрийн чуулганы хуралдаанаар хэлэлцэх асуудлыг танилцуулъя. 

Нэгдүгээрт, Засгийн газрын гишүүнийг огцруулах тухай асуудал.

Хоёрдугаарт, Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай.

Гуравдугаарт, Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн тухай хуулийг баталсантай холбогдуулан авах арга хэмжээний тухай Их Хурлын тогтоолын анхны хэлэлцүүлэг.

Дөрөвдүгээрт, Онцгой албан татварын тухай хуульд нэмэлт, өөрчлөлт оруулах тухай хуулийн төсөл болон Онцгой албан татварын тухай хуулийг дагаж мөрдөх журмын тухай хуулийн төсөл.

Тавдугаарт, Монгол Улсын Засгийн газар болон Бүгд Найрамдах Энэтхэг Улсын Экспорт-Импорт банк хооронд байгуулсан зээлийн ерөнхий хэлэлцээрийг соёрхон батлах тухай.


Зургадугаарт, Монгол Улсын Засгийн газар Дэлхийн банкны олон улсын хөгжлийн ассоциацийн хооронд байгуулсан санхүүжилтийн ерөнхий хөтөлбөрийг соёрхон батлах тухай.


Долдугаарт, Прокурорын тухай хуулийн төсөл болон хамт өргөн мэдүүлсэн бусад хууль.

Наймдугаарт, Шүүхийн шийдвэр гүйцэтгэх тухай хууль болон хамт өргөн мэдүүлсэн хууль.

Есдүгээрт, Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай Улсын Их Хурлын тогтоолын төсөл, эцсийн хэлэлцүүлэг байгаа.

Аравдугаарт, Монгол Улсын Ерөнхийлөгчийн 2017 оны ээлжит сонгуулийн өмнөх Монгол Улсын эдийн засаг, санхүү, төсвийн төлөв байдлын талаархи мэдээлэл.

Арван нэгдүгээрт, Ард нийгмийн санал асуулгын тухай хуульд өөрчлөлт оруулах тухай хуулийн төсөл.

Арван хоёрдугаарт, Монгол Улсын Үндсэн хуульд нэмэлт, өөрчлөлт оруулах тухай асуудлаар ард түмний бүрэн эрхт байдал оролцоог хангах тухай Их Хурлын тогтоолын төсөл.

Арван нэгдүгээрт, Эрүүл мэндийн даатгалын үндэсний зөвлөл байгуулах тухай Улсын их хурлын тогтоолын төсөл.

Арван дөрөвдүгээрт, Хөгжлийн бэрхшээлтэй хүний эрхийн тухай хуулийг хэрэгжүүлэх зарим арга хэмжээний тухай Их Хурлын тогтоолын төсөл.

Арван тавдугаарт, Олон улсын гэрээний тухай хуульд нэмэлт, өөрчлөлт оруулах тухай хуулийн төсөл болон Олон улсын гэрээний тухай хуулийг хүчингүй болсонд тооцох тухай хуулийн төсөл, үзэл баримтлалыг хэлэлцэх гэсэн ийм арван таван асуудлыг өнөөдрийн чуулганы хуралдаанд хэлэлцье гэсэн саналыг гишүүдэд танилцуулж байна. 

Хэлэлцэх асуудалтай холбогдуулж саналтай гишүүд байвал кнопоо даръя. Л.Болд гишүүнээр тасаллаа. Л.Болд гишүүн үг хэлье.

Л.Болд: - Баярлалаа. Тэгэхээр хэлэлцэх асуудлуудыг ойлгож байгаа. Зүгээр өчигдөр хэвлэл мэдээллээр нэлээд олны анхаарлыг татах ... /үг тасрав/

М.Энхболд: - Микрофоноо жаахан яая, арай бага байна.

Л.Болд: - Хэвлэл мэдээллээр нэлээд олны анхаарлыг татаж байгаа нэг мэдээлэл байгаа. Энэ Боловсрол, соёл, шинжлэх ухаан, спортын сайдыг огцруулахаар болсон гээд. Тэгээд энэ маргааш хүүхдийг баяр болох гэж байгаа. Хүүхдийн асуудал хариуцсан гол сайд огцрох ийм мэдээлэлтэй өнөөдрийн энэ чуулганаараа энэ талаар хэлэлцэж мэдээлэл өгөхгүй юм уу? Асуудал байгаа бол шийдвэрлэхгүй юм уу? Эсхүл ямархуу байдлаар, хэлэлцүүлэгт орсон байсан уу тийм ээ? за. Би сонсоод байсан ерөөсөө сонсогдохгүй байсан байхгүй юу. Орж байгаа бол ойлгомжтой. Өөр асуулт байхгүй. 

М.Энхболд: - Хэлэлцэх асуудалтай холбогдуулаад Л.Болд гишүүн үг хэллээ. Ингээд хэлэлцэх асуудлаа шийдье. Асуудалдаа оръё. Танилцуулах хүн? Сая Байнгын хороон дээр хэн танилцсан бэ? Ж.Мөнхбат сайдыг урьж байна. Тамгын газар утасд. 
Нэг. Монгол Улсын Засгийн газрын гишүүнийг 

огцруулах тухай асуудал

Монгол Улсын Засгийн газрын гишүүнийг огцруулах тухай саналыг Засгийн газрын Хэрэг эрхлэх газрын дарга Ж.Мөнхбат танилцуулна. Таныг индэрт урьж байна. 

Ж.Мөнхбат: - Улсын Их Хурлын дарга, эрхэм гишүүд ээ, 

Улсын Их Хурлын 2016 оны ээлжит сонгуулийн үр дүнд байгуулагдсан Засгийн газар нь 10 гаруй сарын хугацаанд улс орны болон салбарын хэмжээний томоохон асуудлыг шийдвэрлэхээр чармайлт гарган ажиллаж байгаа билээ.

Гэвч өнгөрсөн хугацаанд боловсролын салбарт удаа дараа зохисгүй үйлдлүүд гарч олон нийтийг бухимдуулж сөрөг хандлагыг бий болгож байгаа нь тухайн салбарыг нэгдсэн удирдлагаар хангах үүрэгтэй сайдын үйл ажиллагаатай шууд холбоотой гэж Ерөнхий сайд үзсэн болно. 

Тухайлбал, Нийслэлийн 29, 116 дугаар сургуулиудад сурагчид эсэргүүцлийн жагсаалт, хичээл хаялт зарласан. 12 ангийн математикийн хичээлийн шалгалтын сэдэв, даалгавар шалгалт эхлэхээс өмнө задарсан зэрэг асуудлууд үүсээд байна. 

Монгол Улсын Засгийн газрын тухай хуулийн 24 дүгээр зүйлийн 1 дэх хэсэгт Засгийн газрын гишүүн эрхэлсэн асуудлын хүрээнд төрийн бодлого боловсруулж хууль тогтоомж Ерөнхийлөгчийн зарлиг, Засгийн газрын шийдвэрийг биелүүлэх ажлыг Засгийн газрын өмнөөс эрхлэн гүйцэтгэж зохих хүрээ, салбарын хөгжил ажил хэргийн байдал үр дүнг Ерөнхий сайд улмаар Улсын Их Хурлын өмнө дангаар харин Засгийн газрын үйл ажиллагааны талаар хамтын хариуцлага тус тус хүлээнэ гэж заасан байдаг. 

Гэтэл Засгийн газрын гишүүн Боловсрол, соёл, шинжлэх ухаан, спортын сайд Ж.Батсуурь нь эрхлэх асуудлын хүрээний салбарыг нэгдсэн удирдлагаар хангах төрийн бодлого боловсруулах хууль тогтоомжийг биелүүлэх үүргээ хангалтай биелүүлж дээр дурдсан сургуулиудад үүссэн асуудлыг шийдвэрлэх талаар үр дүнтэй арга хэмжээ аваагүй, одоо  хүртэл асуудлыг шийдвэрлэж үүссэн нөхцөл байдлыг арилгаагүйн зэрэгцээ, төгсөлтийн шалгалттай холбоотой оновчгүй шийдвэр гаргасан. 

Энэхүү шийдвэрийн дагуу 12 дугаар ангийн математикийн хичээлийн шалгалтыг дахин явуулж олон мянган сурагчид эцэг эхчүүдэд чирэгдэл учруулж бухимдлыг төрүүлсэн байна. 

Засгийн газрын Хэрэг эрхлэх газраас ажлын хэсэг гарган Боловсрол, соёл, шинжлэх ухаан, спортын салбарт үүссэн асуудлыг шалгаж үзэхэд яамны удирдлагууд хоорондоо таарч ажиллаагүй, яамны аппарат хуваагдаж хоорондоо зөрчилдсөнөөс болж бодлого боловсруулах хэрэгжилтийг хангах ажил цалгардсан байдалтай байсан бөгөөд Засгийн газрын Хэрэг эрхлэх газраас тодорхой зөвлөмж, дүгнэлт гаргаж Ерөнхий сайд Боловсрол, соёл, шинжлэх ухаан, спортын сайд Ж.Батсуурьд дүгнэлтэд дурдсан алдаа дутагдлыг арилгах, яамны үйл ажиллагааг сайжруулах чиглэлээр үүрэг даалгавар өгсөн боловч тэдгээрийг хэрэгжүүлэх тал дээр анхаарч ажиллаагүй бөгөөд яаманд үүссэн нөхцөл байдлыг арилгах, яамны хэвийн үйл ажиллагааг нэгдсэн удирдлагаар хангах үүргээ хэрэгжүүлээгүй нь түүнийг яамны өдөр тутмын үйл ажиллагааг нэгтгэн удирдаж чадаагүй бөгөөд Засгийн газрын итгэлийг хүлээн ажиллаж чадахгүй болохоор харуулсан гэж Ерөнхий сайд үзсэн болно. 

Иймд Засгийн газрын тухай хуулийн 23 дугаар зүйлийн 1 дэх хэсгийг 1-т заасан бүрэн эрхийнхээ хүрээнд Монгол Улсын Ерөнхий сайд, Засгийн газрын гишүүн, Боловсрол, соёл, шинжлэх ухаан, спортын сайд Ж.Батсуурийг огцруулах саналыг хуульд заасан журмын дагуу гарган Улсын Их Хуралд танилцуулж байна. Асуудлыг хэлэлцэн шийдвэрлэж өгнө үү. 

М.Энхболд: - Ж.Мөнхбат сайд танилцуулга хийлээ. Засгийн газрын гишүүнийг огцруулах саналыг талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Ё.Баатарбилэг танилцуулна. 

Ё.Баатарбилэг: - Монгол Улсын Үндсэн хуулийн 39 дүгээр зүйлийн 2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 38 дугаар зүйлийн 38.1 дэх хэсэгт тус тус заасны дагуу Монгол Улсын Ерөнхий сайд Ж.Эрдэнэбат Засгийн газрын гишүүн, Боловсрол, соёл, шинжлэх ухааны сайд Ж.Батсуурийг огцруулах саналаа 2017 оны 5 дугаар сарын 30-ны өдөр Улсын Их Хуралд өргөн мэдүүлсэн билээ. 

Тус Байнгын хороо дээрхи асуудлыг 2017 оны 5 дугаар сарын 31-ний өдрийн хуралдаанаараа хэлэлцлээ.

Байнгын хорооны хуралдааны үеэр Улсын Их Хурлын гишүүн С.Чинзориг, Монгол Улсын Шадар сайд У.Хүрэлсүх, Монгол Улсын Засгийн газрын Хэрэг эрхлэх газрын дарга Ж.Мөнхбат нараас Боловсрол, соёл, шинжлэх ухаан, спортын сайдыг үүрэгт ажлаас нь огцруулж байгаа талаархи танилцуулгад ёс зүйн болон хууль тогтоомж зөрчсөн үндэслэл тодорхойгүй байгаа тухай асуулт асууж, хариулт авлаа. 

Монгол Улсын Засгийн газрын гишүүн-Боловсрол, соёл, шинжлэх ухаан, спортын сайд Ж.Батсуурийг огцруулах тухай Монгол Улсын Ерөнхий сайдын саналыг дэмжье гэсэн томьёоллоор санал хураахад Байнгын хорооны хуралдаанд оролцсон гишүүдийн олонхи дэмжсэн болно. 

Улсын Их Хурлын дарга, эрхэм гишүүд ээ,

Монгол Улсын Засгийн газрын гишүүн-Боловсрол, соёл, шинжлэх ухаан, спортын сайд Жамъянсүрэнгийн Батсуурийг огцруулах тухай Монгол Улсын Ерөнхий сайдын саналын талаар Нийгмийн бодлого, боловсрол, соёл, шинжлэх ухааны байнгын хорооноос гарсан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

М.Энхболд: - Засгийн газрын танилцуулсан танилцуулга, Байнгын хорооны дүгнэлтээс асуулттай гишүүн байвал кноп даръя. С.Чинзориг гишүүнээр тасаллаа. А.Сүхбат гишүүнээр тасаллаа. Ж.Бат-Эрдэнэ гишүүн асуултаа асууя. 

Ж.Бат-Эрдэнэ: - Асуулт гэхээсээ илүү санал байна. Мэдээж бид  хариуцлага тооцоод ингээд явах ёстой. 65 суудалтай ер нь Монгол Ардын Намыг нэлээн хариуцлагатай нам гэж үздэг. Тэр утгаар бид хариуцлага тооцоод ингээд явах нь зөв байх.

Ж.Батсуурь сайдын хувьд энэ олон жил аймгийн намын хороо, аймгийн Засаг дарга хийсэн, аймаг олон жил удирдсан. Улсын Их Хурлын гишүүнээр олон жил ажилласан. Би бол одоо нэг туршлага нь муудаа ч байдаг юм уу арга барил нь муудаад ч байдаг юм уу энэ салбарыг бас ингээд унагаагаад алдаа дутагдал гаргалаа гэж би бас бодохгүй байна. 

Энэ яамны үйл ажиллагаа угаасаа доголдоод байна. Сайд, дэд сайд, төрийн нарийн бичгийн дарга, газрын дарга нар ер нь бол ямар ч холбоо сүлбээгүй ажиллаж байгаа. Ийм байгаа юм чинь энэ дутагдал алдаа дутагдал энэ салбар дээр гаралгүй яах юм бэ? Мэдээж үүнийг толгой нь бол мэдээж сайд дээр бол хамаг зүйл гарна. 

Тэгэхээр би юу хэлэх гээд байна вэ гэхээр цааш цаашдаа энэ яамны бүтэц, яам дотор ажиллаж байгаа энэ удирдах сайд, дэд сайд, удирдлагууд төрийн нарийн, газрын дарга нарын энэ уялдаа холбоог энэ хариуцлагыг сайжруулж ажиллаарай гэдэг дээр л анхаарлаа хандуулж ажиллаач гэж хэлэх гээд байна. 

Ер нь бол хараад байхад энэ оруулж ирж байгаа материалууд оруулж ирж байгаа хуулиуд ерөөсөө сайд нар, ерөөсөө дэд сайд нар эд нар бол харж үзэхгүй байгаад байгаа. Газрын дарга нар л одоо ганц нэг хоёр юмнууд барьж орж ирээд байгаа. Төрийн нарийнууд нь хаанаа явж байдаг юм. Энэ яамны дотоод үйл ажиллагаа ер нь бол таалагдахгүй байгаа шүү. 

Тийм болохоор үүн дээр Засгийн газар бас анхаарлаа хандуулж энэ яамныхаа үйл ажиллагаа дээр анхаарлаа хандуулаарай. Доод шатныхаа байгууллагууд агентлагуудын үйл ажиллагаа дээр анхаарлаа хандуулаарай гэж хэлмээр байна. Баярлалаа.

М.Энхболд: - Үг хэллээ. Т.Аюурсайхан гишүүн. 

Т.Аюурсайхан: - Засгийн газрын гишүүнийг огцруулах саналыг оруулж ирж байгаа юм байна. Ер нь Монгол төрд бас хариуцлагын асуудал бас байх ёстой гэж ойлгож байгаа. Монгол ардын намын дарга М.Энхболд өөрөө үнэмлэхүй их ялалт бол үнэмлэхгүй их үүрэг хариуцлага гэж хэлсэн. 

Тэгээд ажил өгч чаддаг, итгэл өгч чаддаг, хариуцлага тооцож чаддаг байх хэрэгтэй. Нам гэдэг малгай дор бурууг хамгаалж хаацайлдаг байж бол болохгүй. Өмнөх улс төрийн хүчний засаглалын алдааг бол давтаж болохгүй. Хуйвалддаг, буруугаа хаацайлдаг, бурхай луйвраа нуун далдалдаг хувааж иддэг тэгээд эцэст нь улс орон эдийн засгаараа ард түмнээрээ хохирдог тийм байж болохгүй. 

Тийм учраас энэ хариуцлага тооцож байгаа асуудлыг бол одоо дэмжиж байгаа. Одоо ч гэсэн энэ ажлаа хийж байгаа хүмүүст бас дохио өгөг. Энэ хүмүүс улам сайн хичээж ажиллах ёстой. Ажилдаа анхаарах ёстой. Өөрсдөдөө дүгнэлт хийх ёстой. Энэ асуудал бол зөвхөн салбарын сайдын асуудал биш. Энэ дунд шатны удирдах албан тушаалтнууд бас бусад албан тушаалтнууд тэгээд ер нь ажилдаа их хайнга ханддаг. Иргэдийг хохироодог, залхаадаг, төрийг хохироодог буруу бусармаг авлигын асуудалд нэр холбогддог, орооцолддог энэ асуудал нь тогтоогддог. 

Тэгээд санаатайгаар хүн хорлодог хүмүүс их байдаг. Зориуд хүн хорлож цаагуур нь өөр юм хийдэг. Би одоо энэ нэг явж байгаа энэ бодлогоо дагаж баг болж ажиллаж чаддаггүй. Би бас төрийн байгууллага удирдаад явж байхад ийм асуудал их гардаг байсан. Янз бүрийн хүмүүс байдаг юм байна лээ. Ер нь бол энэ Монгол төрд боловсон хүчний бодлого үнэхээр дутагдаж байна. Маш хатуу хариуцлагатай чанга нягт тийм бодлого дутагдаж байна. 

Хүнээ зөв олж томилж чадахгүй байна. Хүмүүсээ томилохдоо ашиг сонирхлын зөрчил их явж байна. Танил тал хамаатан садан гэсэн ийм юмнууд их явж байна. Тэр хүмүүс нь ямар ч ажлаа мэддэг бол бас яах вэ. Хийж чаддаг бол яах вэ. Хариуцлага бол бас яах вэ. Огт ажлаа мэдэхгүй байж маш тийм хариуцлагатай ажлууд дээр их томилж байна. 

Тийм учраас үүнийг таслан зогсоогоод ер нь энэ төрийн албыг бас цэгцлэх шаардлагатай болсон байна. Энэ зөвхөн боловсролын салбарт үүсэж байгаа нөхцөл байдал бол биш. Маш олон салбарт яг ийм ижилхэн нөхцөл байдал бас үүсэж байна. Монгол төр бүхэлдээ ийм хариуцлагагүй болсон байна. Энэ бол маш их бугшсан энэ өмнөх олон жилийн алдаа явж байна. 

Тийм учраас үүнийг бас нэгэнт энэ асуудлыг шийдэж байгаа юм бол цогцоор нь хараад зөвхөн нэг хүний нэг сайдын асуудал биш бүхэлд нь энэ төрийн албыг бүхэлд нь харж энэ асуудлыг бас цэгцлэх ийм бас том бодлогын салхи хөдлөөсэй гэж ингэж хүсэж байгаа юм. Тэгээд үүн дээр бас Засгийн газрыг ялангуяа Ерөнхий сайдыг онцгой анхаараасай, энэ хүний л бас оруулж ирсэн хүн. Би асууж байсан хэдэн хувь нь мэргэжлийн юм бэ гэсэн. 100 хувь бүгд мэргэжлийн чадна гэсэн.

Тийм учраас хүнээ дараагийн хүмүүсээ маш зөв сонгоорой. Хүмүүстээ хариуцлага бас ярьж ингэж хатуу ажлыг нь шаардаж ажиллах нь бас зөв. Тийм учраас энэ асуудлыг бол дэмжиж байна. Тэгээд үүнийгээ улам ул суурьтайгаар бас том зургаараа харж шийдээсэй гэж хүсэж байна. 

М.Энхболд: - Т.Аюурсайхан гишүүн үг хэллээ. С.Чинзориг гишүүн. 

С.Чинзориг: - Ж.Мөнхбат даргаас ганц хоёр зүйл тодруулъя. Ерөнхийдөө бол сахилга хариуцлага тооцохтой холбоотой асуудал дээр би бол санал нэг байдаг л даа. Ер нь хариуцлага тооцох ёстой гэж. Гэхдээ энэ удаагийн хариуцлага тооцож байгаа асуудал маань бас эзнээ олсон уу үгүй юу гэдэгт би бол жаахан эргэлзээтэй байна. 

Энэ Засгийн газарт байгаа ганц эрх ашиг сонирхлын зөрчилгүй гишүүн би бол тэгж боддог. Энэ Засгийн газарт ажиллаж байгаа аймгийн Засаг даргаас авхуулаад Улсын Их Хурлын гишүүнээр ажиллаж байсан төрийн ажлын асар их дадлага туршлагатай ганц төрийн гал тогоонд чанагдсан хүн гэж би бол тэгж боддог. 

Гуравдугаарт энэ Засгийн газарт ажиллаж байгаа эрдэмтэн доктор цөөхөн хүний нэг гэж ийм бас энэ Засгийн газарт ажиллаж байгаа өндөр шалгуур хангасан цөөхөн хүний нэг дээр нь ингээд хариуцлага тооцох асуудал орж ирж байгаад би бол жаахан гайхаж байна. Зүгээр яг байгаа олсон уу үгүй юу гэдэгт би жаахан эргэлзэж байгаа юм.

Хэдхэн хоногийн өмнө бид нар Боловсролын дэд сайд Ё.Отгонбаярыг Америкт Элчин сайдаар томилъё 100 хувиар дэмжих ёстой Ё.Отгонбаяр маань Америкт элчин болох ёстой гээд манай бүлэг дэмжээд 100 хувь энэ заалнаас дэмжээд явуулсан. 

Гэтэл нэг дэд сайдыг нь болохоор ингээд дэвшүүлээд элчин сайдаар явуулж байдаг. Сайдыг нь долоо хоногийн дараа хариуцлага тооцох гээд оруулж байдаг асуудал энэ бас ёс зүй зарчимд нийцэж байгаа юм уу үгүй юу, шагнал хариуцлага хоёр маань ингээд зөрчилдөөд байх юм уу гэж би ийм нэг асуудал байгаа юм Ж.Мөнхбат сайд нэг дахь асуудал. 

Хоёр дахь асуудал нь би Ж.Батсуурь сайдыгаа бас хүний өмнөөс цэрэгт мөрдөх гэж байгаа юм биш биз дээ гэж бодоод байгаа юм. Энэ таны танилцуулга энэ дүгнэлт дотор бол бас тийм ёс зүйн ямар ноцтой алдаа гаргасан юм бэ, ямар хуулийн зөрчсөний улмаас энэ сайдыг огцруулах санал оруулж ирж байгаа юм бэ гэдэг нь тодорхой харагдахгүй байгаа юм. 

29 дүгээр сургууль дээр жагсаал цуглаан зохион байгуулсан гээд байгаа энэ 29 дүгээр сургууль чинь бол шууд Ж.Батсуурь сайдын эрхлэх асуудлыг асуудал биш. Боловсролын нийслэлийн боловсролын газрын даргын харьяанд байдаг асуудал. Тэгээд тэр боловсролын нийслэлийн боловсролын удирдлагуудтай хариуцлага тооцохгүй эхлээд ингээд сайдтай нь тооцож байгаа нь хэр оновчтой юм бэ? 

Энэ танилцуулга дүгнэлт дотор яамныхаа өдөр тутмын үйл ажиллагааг нэгдмэл удирдлагаар хангаж чадаагүй гээд байгаа юм. Хуулиараа яамны өдөр тутмын нэгдмэл удирдлагаар хангах үүрэг нь бол хуулиар төрийн нарийн бичгийн даргад байдаг. Тэгэхээр ингээд хуулиар өөр хүмүүсийн хүлээх ёстой хариуцлагыг алдсан гээд ингээд энэ сайд дээр үндэслэл болгоод оруулаад ирж байгаа нь хэр оновчтой юм бэ гэж. 

Тэгэхээр энэ үндэслэлүүд нь одоо бас хууль тогтоомжид нийцэж байгаа юм уу үгүй юу гэсэн ийм хоёр зүйлийг бас танд хэлье. 

Гурав дахь асуулт ер нь цаашдаа салбарын хэмжээнд нь тэгээд зөвхөн сайдад нь арга хэмжээ хариуцлага тооцох тэр сайдтайгаа гар нийлж ажиллаж чаддаггүй хуулиар хүлээсэн яамны өдөр тутмын үйл ажиллагааг удирдан зохион байгуулах үүргээ гүйцэтгэж чаддаггүй төрийн нарийн бичгийн дарга яамныхаа удирдлагуудтай ажиллаж чадахгүй гээд байдаг тэр газрын дарга нарт нь бас шат дараалсан хариуцлага тооцох юм байгаа биз дээ гэсэн ийм гурван асуулт байна. 

М.Энхболд: - С.Чинзориг гишүүн үг хэлэх шиг байна тийм ээ? Тэр нэг зүйл асуусан тэнд Ж.Мөнхбат сайд хариулах уу? Ж.Мөнхбат сайд хариулъя. 

Ж.Мөнхбат: - Ж.Батсуурь сайд бол докторын зэрэгтэй манай Засгийн газарт байгаа доктор зэрэгтэй сайдын нэг бол мөн. Монгол Улсын Засгийн газрын тухай хуулийн 24 дүгээр зүйлийн 1 дэх хэсэгт Засгийн газрын гишүүн эрхэлсэн асуудлын хүрээнд төрийн бодлого боловсруулж хууль тогтоомж Ерөнхийлөгчийн зарлиг Засгийн газрын шийдвэрийг биелүүлэх ажлыг Засгийн газрын өмнөөс эрхлэн гүйцэтгэж зохих хүрээ салбарын хөгжил ажил хэргийн байдал үр дүнг Ерөнхий сайд улмаар Улсын Их Хурлын өмнө дангаар хүлээнэ. 

Харин Засгийн газрын үйл ажиллагааны талаар хамтын хариуцлага тус тус хүлээнэ гэсэн ийм хуулийн заалттай хүлээгдсэн үүрэгтэй. Энэ үүргийнхээ хүрээнд тухайн яам тухайн салбараа удирдах энэ Засгийн газрын өгсөн үүрэг даалгавар шийдвэрийг биелүүлэх салбарын хөгжил ажил хэргийн байдлыг сайжруулах энэ тал дээр бол хангалтгүй ажилласан гэдэг үндэслэлээр бол Ерөнхий сайд энэ саналыг оруулж ирж байгаа юм. 

Үүнтэй холбоотой олон мянган төгсөгчид түүний эцэг эхчүүдийн бухимдал бас газар авсан. Монгол Улсад анх удаагаа элсэлтийн шалгалтыг дахин авч байгаа нь бол энэ салбарын нэр хүнд цаашлаад Засгийн газрын үйл ажиллагаанд ч гэсэн сөргөөр нөлөөлөх ийм үйлдэл болж байгаа. 

Эцэг эх ялангуяа төгсөх ангийн сурагчдын дунд бухимдал үүсэж багш сургууль салбарт итгэх ийм итгэл алдарч байна гэж Ерөнхий сайд үзсэн. Зөвхөн одоо ганцхан сайдад хариуцлага тооцоод явах юм биш биз дээ гэж. Дэд сайдын хувьд бол энэ асуудлыг хөндөж тавьж Ерөнхий сайд энэ асуудлыг өргөн барихаас өмнө бол энэ асуудал элчин сайд болох асуудал шийдэгдсэн. 

Ер нь бол төрийн өндөр албан тушаалтан байж байгаад төрийн тусгай албан тушаалтан болсон. Зэрэг дэвийн хувьд бол зэрэглэл буурч байгаа гэж бас ингэж ойлгож болно. 

Бусад сайдтайгаа хамтран ажиллаж чадахгүй байгаа энэ хүмүүсийг яах вэ гэж байна. Энэ ганцхан сайдтай хариуцлага яриад зогсохгүй. Энэ салбарын тэр шалгалттай элсэлтийн шалгалттай холбоотой ажил хэрэгтэй үйл ажиллагаатай холбоотой хүмүүс дээр түрүүний таны нэрлэж байгаа хүмүүс дээр бол бас шат шатанд нь доошоо ингээд хариуцлагын асуудал бас яригдана гэдгийг хэлье. 

М.Энхболд: - Ч.Улаан гишүүн. 

Ч.Улаан: - Баярлалаа. Хариуцлагын сайжруулъя гэж ярьж байхад санал нэгдэхгүй хүн байхгүй байх л даа. Тийм учраас хариуцлагыг бол бүх шатандаа ярих ёстой. Хариуцлага ярина гэдэг бол нэлээн өргөн хүрээтэй асуудал байх. Зөвхөн нэг илээд битгий өнгөрөөсэй гэж би бодож хэдэн асуулт асуух гээд байгаа юм.

Ер нь бол одоо энэ тэнд гарсан хатгыг идээг нь цувуулаад орхих юм бол эдгэхгүй. Түүнийг бүр үүр уурхайг нь бүрэн бүтэн шахаж гаргаж байж сая эдгэнэ. Тийм учраас энэ бол том ажил эхэлж байгаа болов уу гэж би бодоод байна. 

Тэгээд хэдэн асуулт асууя. Энэ яамныхаа сайдын бодлого үйл ажиллагааг дэмжиж ажилладаггүй яамыг яах вэ? Ямар хариуцлага тооцох гэж байна вэ та нар? Тэр ажил гардан хариуцаж байсан хүмүүсийг харин энэ сайдаар нь хариуцлага тооцуулах байсан юм биш үү? Энэ чинь эргээд харин тэр гэм буруутай хүмүүсийг хаацайлж эзэнгүйдсэн байдал гаргах тийм сэжүүр болохгүй биз гэдэгт би хариулт авмаар байна. 

Урд нь бид нар сайдыг нь огцруулаад юу ч өөрчлөгдөөгүй үлдэж байсан. Сайд нь өөрөө их ёс суртахуунтай хүн өргөдлөө өгөөд огцордог. Цаана нь үүр уурхай нь хэвээрээ үлддэг. Батлан хамгаалах яамны дэд сайдыг огцруулаад өнгөрсөн цаана нь юу ч өөрчлөгдөөгүй. Ийм гашуун сургамж бидэнд бий шүү. 

Тийм учраас энэ яам бол нэлээн том өөрчлөлтөд орох нь гэж би бодож байна. Ж.Батсуурь сайд бол туршлагагүй, мэдлэггүй, энэ системд ажиллаж чадахгүйдээ огцорлоо гэж би бодохгүй байна. Орон нутагт ч ажилласан боловсролын байгууллагад ч ажилласан эрдэмтэн судлаач ийм хүн. Би Засгийн газарт хамтарч ажиллаж байсан. Бас ажлын чанар хүний мөн чанарыг бас мэднэ. 

Энэ сайдыг бол систем нь аваад ойчлоо. Тэгэхээр яамны ялзарсан аппарат авч ойчсон байна. Тийм учраас энэ яамтай бол нэлээн ажиллах ёстой гэж бодож байна. Арга барил дээр анхаарах асуудал байна уу даа гэж би бодож байна. Урд нь бас ийм юм гарч байсан. Яам яамны төрийн нарийн бичгийн дарга, яамны аппарат хоорондоо эвсэж ажиллаж чадахгүй ийм асуудал Засгийн газар дээр ороход өмнөх Ерөнхий сайд бол төрийн нарийн бичгийг нь түдгэлзүүлээд Засгийн газрын гишүүнээ авч үлдээд ажлаа хийгээд явж байсан. 

Манайх бол сайдаа огцруулаад аппаратаа ингээд үлдээх юм биш биз дээ гэсэн ийм болгоомжлол байна. Тийм учраас эхэлж одоо хариуцлагыг яамны аппараттай тооцох ёстой. Ийм юм хийсэн улсуудтай бол хатуу хариуцлага тооцох ёстой гэдэгтэй би бол санал байна. 

Энэ хоёр асуултад би хариулт авна. Тэгээд бас саналаа хэлнэ. Ер нь бид нар энэ асуудалд нэлээн нухацтай хандах ёстой цаг үеэ их зөв олж хандах ёстой. Энэ системийг эрүүлжүүлж чадаж байвал энэ гарцаагүй хийх ажил мөн. Энэ чиглэл рүү нь хандуулж саналаа хэлье гэж бас бодож байна. 

Тийм учраас миний болгоомжлоод байгаа тэр хэдэн асуултад хариулт өгөөч. 

М.Энхболд: - Ж.Мөнхбат сайд хариулъя. 

Ж.Мөнхбат: - Ч.Улаан гишүүний асууж байгаа зөвхөн сайдтай нь хариуцлага тооцоод яамны яг ажлын гардан гүйцэтгэл дээр алдаа гаргасан хүмүүстэй хариуцлага тооцохгүй илээд өнгөрөх вий гээд гэж болгоомжилж байна асууж байна. 

Тэгэхээр мэдээж түрүүн Т.Аюурсайхан гишүүн ч гэсэн бас асуулт дундаа яриа дундаа дурдаж байсан. Энэ салбарт яг ажил хариуцаж бас ажил дээрээ гардаж хийж алдаа гаргасан аппаратын түвшний яамны түвшинд бол хариуцлагын асуудал яригдана. Өнөөдөр Ж.Батсуурь сайдын асуудлыг Ерөнхий сайд оруулж ирж байгаа нь тухайн салбарын өмнөөс Ерөнхий сайд Засгийн газрын тухай хуулийн 23.1-т заасан эрхийнхээ дагуу нэрийг нь дэвшүүлж Улсын Их Хурлаар томилуулдаг хариуцлага алдаж тухайн салбарынхаа ажлыг хийж чадахгүй байгаа бол хариуцлага тооцуулах огцруулах асуудлыг нь Улсын Их Хуралд оруулах бүрэн эрхийнхээ хүрээнд Ерөнхий сайд Их Хуралд оруулж ирж байгаа.

Үүнээс цаашлаад Боловсрол, шинжлэх ухааны яамны алдаа гаргасан албан тушаалтнуудтай хариуцлага яригдах асуудал бол үргэлжлэн яригдан гэдгийг бол хэлье. 

М.Энхболд: - А.Сүхбат гишүүн. 

А.Сүхбат: - Баярлалаа. Засгийн газар маань энэ яамнуудтайгаа бас ажиллаж тодорхой шалгалтын үр дүн гаргаад ингэж тооцоо хийж байгаа юм байна гэж ойлгож байна. Ж.Мөнхбат сайдаас асуулт байна. Бусад яам дээр ямар ч алдаа дутагдал байхгүй байгаа юу? Тийм ажлаа 100 хувь гүйцэтгэж байгаа юу гэж. 

Хоёрдугаарт Ж.Батсуурь сайдыг ажил байдлын хувиар би олон жилийн өмнөөс сайн мэдэх юм. Их зөөлхөн ааш араншинтай их хүнлэг их сайхан олон түмэнтэй нийцтэй хүн шүү. Тэгэхээр нөгөө нэг хариуцлага төрийн албан хаагчийн хариуцлагын тухай л өнөөдөр яриад байна. 

Тэгээд Ж.Батсуурь сайд өнөөдөр ингээд огцордог юм байж. Доод албан тушаалтнуудыг нь бүгдийг нь бас солих хэрэгтэй. Сайдыгаа ингэж дэгээдэж унагаадаг хариуцлагагүй ханддаг, хор найруулдаг гэдэг юм уу бүгдэд нь хариуцлага тооцох хэрэгтэй. Ийм санал байна. Ийм асуулт байна. 

М.Энхболд: - Ж.Мөнхбат сайд хариулъя. 

Ж.Мөнхбат: - Засгийн газрын Хэрэг эрхлэх газраас яамнууд дээр үйл ажиллагаатай нь холбоотой Засгийн газрын үйл ажиллагааны хөтөлбөртэй холбоотой тухайн салбарын асуудалтай холбоотой асуудлуудаар шалгалт оруулж байгаа. 

Өнөөдрийн Боловсрол, соёл, шинжлэх ухаан, спортын яам дээр үүссэн нөхцөл байдлын хувьд бол нийгэмд нэлээн газар авсан Монголд анх удаагаа бас энэ төгсөх ангийн сурагчдын шалгалтыг 39 мянган төгсөх ангийн сурагчид анх удаагаа элсэлтийн шалгалтаа дахин өгч байгаа ийм нөхцөл байдал үүссэн. 

Үүнтэй холбоотой нийгэмд бас нэлээн эцэг эхчүүдийн дунд бухимдал үүссэн салбарын сайд энэ одоо салбараа зөв чиглүүлж удирдаж арга барилын хувьд үйл ажиллагааны хувьд бол удирдаж чадаагүй гэдэг үндэслэлээр Ерөнхий сайдыг асуудлыг оруулж ирж байгаа. Цаашдаа хариуцлага алдсан салбарын яамд байх юм бол хариуцлагын асуудал бол мөн адилхан яригдах болно. 

Мөн А.Сүхбат гишүүн, Ч.Улаан гишүүн, Т.Аюурсайхан олон гишүүд Ж.Бат-Эрдэнэ гишүүний яриа дээр гараад байна. Зөвхөн сайдтай хариуцлага тооцоод энэ төрийн алба яамыг удирдаж байгаа дунд шатны доод шатны хүмүүс ингээд зүгээр үлдэх юм биш биз дээ гээд би үүнд түрүүн хариулсан. Энэ хариуцлагын асуудал үргэлжлэн яригдах болно. 

М.Энхболд: - Гишүүд асуулт хариулт авлаа. Үг хэлэх гишүүн байна уу? Н.Амарзаяа гишүүнээр тасаллаа. Н.Энхболд гишүүн үг хэлнэ. 

Н.Энхболд: - Өнөөдөр бид нар яах вэ нэг хүний нэг сайдын асуудал ярьж байна. Гэхдээ энэ бол зүгээр нэг сайдын асуудал биш нэг удаагийн асуудал биш. 

Нэгдүгээрт бид нар хариуцлагын тухай ярьж байгаа. Хоёрдугаарт ер нь Засгийн газар Улсын Их Хурал хоёр хоорондоо тус тусдаа ямар үүрэг хариуцлагатай байдаг юм, зааг ялгааг нь хаанаа байдаг юм. Хэн нь хаанаа хэндээ хэзээ хариуцлага тооцдог юм тэр нь яаж яригдаж хэлэлцэгдэж байх тухай ийм асуудал ярьж байгаа. 

Манай намын бага хурал удирдах зөвлөлөөр саяхан нэг зүйлийг бүр онцгойлон ярьсан. Албан тушаалд томилогдсон хүмүүсийнхээ хариуцлагын тухай асуудал. Энэ зөвхөн сайд нарын тухай асуудал биш бусад бүх хүмүүсийн тухай. Төрийн албанд ямар байдлаар яаж томилогдсон юм байгаа юм шинээр томилогдсон манай намын нэрээр томилогдсон бүх хүмүүсийн хариуцлагын тухай асуудал яригдаж байгаа. 

Энэ үеэр бид нар дотроо бас их илэн далангүй ярьцгаасан. Эрх мэдлээ хэтрүүлдэг эрх мэдэлдээ эрддэг. Буруу ашигладаг дураараа загнадаг тансагладаг хүнд суртал ёс суртахуунгүй байдал гаргадаг хамгийн гол нь ажилдаа тэнд сэтгэлгүй ханддаг. Бусадтай дээрэнгүй ханддаг бусдадаа гэдэг нь иргэд шүү дээ үйлчлэх ёстой хүмүүстэй. Дотроо ч гэсэн ийм хүмүүст хариуцлага тууштай тооцож байх тухай маш хатуу ярилцаж чиглэл гаргасан. 

Жишээн нь, Засгийн газар Улсын Их Хурал Ерөнхий сайд Засгийн газартайгаа Засгийн газар нь сайд нартайгаа төрийн нарийн бичгийн дарга түүнээс доошхи хүмүүстэйгээ сайд нь дэд сайд, төрийн нарийн бичгийн дарга түүнээс доошхи хүмүүстэйгээ, төрийн нарийн бичгийн дарга нь аппаратынхаа хүмүүстэй яаж харьцаж яаж ажлаа явуулж байх талаар нь сайн ярьж хэн нь хаанаа яаж хариуцлагаа тооцож байгаа юм бэ гэдгээ их анхааралтай ярьж баймаар байгаа юм. 

Шат шатандаа. Өнөөдөр бид нар Их Хурал дээр Засгийн газрын гишүүний тухай асуудал ярьж байна. Дараа нь Засгийн газар дээрээ сайдынхаа асуудлыг дэд сайдынхаа асуудлыг төрийн нарийн бичгийн даргынхаа асуудлыг ярих хэрэгтэй. 

Тэгж шат шатандаа ингээд арга хэмжээ авч тухай тухайн үед үүсэж байгаа асуудлыг зохицуулж ирэхгүй бол шууд сайдын асуудал ингээд л ороод ирж байна гэдэг бол би Засгийн газар дотроо бүх зүйлүүдээ шат шатанд нь яг сайн хэлэлцэж ярьсан ярих ёстой тэр зарчмуудаа хэр зэрэг мөрдөж ирсэн болдоо. Цаашдаа мөрдөөсэй гэж бодож үүнийг хэлж байгаа юм. 

Бид нар улс төр ямар байдгийг мэднэ. Засаг огцрохоор араас нь юунууд явдаг билээ мэднэ. Сайд огцрохоор араас нь ямар асуудлууд явдаг билээ мэднэ. Энэ хэзээ ч сайн юм дагуулдаггүй. Яагаад гэхээр шат шатанд нь арга хэмжээ авч байгаагүй учраас шууд дээшээ гарч ирээд төр бужигнуулдаг ийм шатандаа л очдог шүү дээ. Тэгэхээр би зориуд анхааруулж хэлж байгаа. Их Хурлын гишүүний хувьд. Төрийн байгуулалтын байнгын хорооны даргын хувьд. Шат шатандаа хариуцлага тооцох юмнууд дуулдахгүй байгаа шүү. 

Тэгж байж бид нар бүхэлдээ сайжирна. Өнөөдрийн оруулж ирж байгаа асуудал Ерөнхий сайдын эрхийн л асуудал. Өөрөө ... /минут дуусав/

М.Энхболд: - Ч.Улаан гишүүн. 

Ч.Улаан: - Баярлалаа. Ерөнхий сайд бүрэн эрхийнхээ хүрээнд асуудлаа оруулж байна. Ер нь өндөр шаардлагатай ажиллана гэж асуудлаа оруулж байна гэж би ойлгож байна. Хариуцлагатай байя гэж бодлогоо их тодорхой зарлаж байгаа юм байна. Үүнийг ойлгож байна дэмжиж байна. 

Танхимын зарчмаараа энэ бол бүх яамд Засгийн газрын гишүүд төрийн албан хаагчдад энэ бол хамаатай ийм дохиолол байх гэж би бодож байна. Ингэж хандаж асуудалд дүгнэлт хийгээсэй гэж би бодож байгаа юм. Ажлаа мэддэггүй ажлаа хийдэггүй тэгээд Улсын Их Хуралдаа хүндэтгэлгүй ханддаг төрийн албан хаагчид зөндөө байна. 

Та бүхэн Байнгын хороодынхоо хурлын явцад Улсын Их Хурлын чуулганд оруулж байгаа асуудлынхаа хэлэлцүүлэг гарсан шийдвэрээс эргээд нэг дүгнэлт хийгээд үзээрэй. Энэ систем өөрөө ялзарч байна. Энэ системийг эрүүлжүүлэх нэлээн дорвитой арга хэмжээ том арга хэмжээ авах ёстой гэдэг агуулгаар нь бол энэ үйл ажиллагааг би дэмжиж байна. 

Ингэж бусад яамнууддаа шаардлага тавьж ажиллах нь зүйтэй. Би ч гэсэн ингэж ажиллая гэж бодож байгаа.

Ж.Батсуурь сайдын хувьд бол би арай өөр бодолтой байна. Энэ хүнийг би бас сайн мэднэ. Энэ хүн бол системийн золиос болж байна гэж би өнөөдөр бодлоо. Сайдаа ажлыг нь хийлгэдэггүй ялзарсан аппарат тэнд байгаа. Ер нь энэ төрийн алба чинь нэг тийм боллоо. Шинээр томилогдоод ирсэн сайд даргыг бол дор нь элсүүлээд авдаг. 

Өөрсдийнхөө өмнөөс нэг аахар шаахар асуудал хөөцөлдөж бариад гүйж ордог нэг тийм л хүн болгож хувиргадаг. Цаад систем нь өөрөө хөдөлдөггүй. Ингээд системтэйгээ одоо эвлэрэхгүй байгаа хүнийг бол ингээд зайлуулдаг. Ийм л байдалтай боллоо. Би бодож байна. Баг нь Ж.Батсуурь сайдыг хүлээж авсангүй юу, Ж.Батсуурь багтаа орж ажиллаж чадсангүй юу? 

Энэ яамны хэмжээнд ч бодох ёстой асуудал. Засгийн газрын хэмжээнд ч бодох асуудал байх шүү. Арга барил маань зөв үү үгүй юу? Би түрүүн зүгээр ч нэг өмнөх жишээг дурдаагүй шүү. Хариуцлагыг бол хариуцсан хүнээр нь тооцуулаад дараа нь бид бол тэр хүнтэйгээ хариуцлага тооцож болох л байсан. 

Тэгвэл дээрээс нь ингээд идээ бээрийг нь цувуулаад орхих вий дээ. Нөгөө ялзарсан аппарат чинь нуугдаад хаацайлагдаад үлдэх вий дээ. Одоо өнөөдрөөс эхлээд л таньдаг сайд дарга нар Их Хурлын гишүүд хэн байдаг руугаа гүйгээд л яриулж эхэлнэ. Манай яамд шалгалт орох гэж байна. Намайг хамгаалаарай гээд ингээд л гүйнэ.

Төрийн албан хаагч өнөөдөр ажлаа хийе гэж бодохын оронд шүүмжлэл тавивал одоо нэг даргаар яриулахгүй бол болохгүй юм байна. Асуудал ер нь үүсэх нь гэж ингэж ханддаг болсон шүү. Тийм учраас энэ байдлыг өнөөдөр нэн даруй засахгүй бол болохгүй. 

Тэгэхээр бид бүгдээрээ  Их Хурлын гишүүд ер нь энэ төрийн аппаратаа яамнууддаа бол өндөр шаардлага тавьж яг энэ жишгээр бусад сайдуудын ажлын үр дүн үйл ажиллагааны явцыг хянах ёстой байх шүү. Ингэж ажиллах нь зүйтэй юм гэдэг ийм сургамж дүгнэлт авч өнөөдрийн асуудлыг шийдвэл бидэнд энэ үр дүнгээ өгнө. 

Тэгэхгүй бол өмнөх гашуун сургамж давтагдана. Нийгмийн хамгааллын сайд өөрөө огцорсон. Аппаратад юу ч өөрчлөгдөөгүй. Улам ялзарсан. Батлан хамгаалахын дэд сайдыг огцруулсан тэгээд тэр аппаратад юу ч үлдээгүй, өөрчлөгдөөгүй хоосон шоу болоод өнгөрсөн. Хариуцлагатай ажиллах юм байна гэж нэг горьдлого төрүүлээд өнгөрсөн ийм гашуун сургамж байгаа. 

Энэ байдлыг арилгахын тулд нэлээд үр дагавартай ажиллах хэрэгтэй Байнгын хороод үүн дээр анхаарах ёстой. Ер нь энэ Байнгын хороод энэ яам яамныхаа үйл ажиллагаанд нэг үнэлэлт дүгнэлт өгөх цаг нь болсон гэж бодож байна. Газар сайгүй ялангуяа анхан дунд шатны шатанд бол нэг л олон чээжээ дэлдсэн залуучууд ажил нь явж байгаа явахгүй нь мэдэгдэхгүй ... /минут дуусав/ 

М.Энхболд: - Б.Пүрэвдорж гишүүн. 

Б.Пүрэвдорж: - Энэ огцруулах үндэслэл бол болохгүй байна. Яагаад гэвэл энэ цэвэр төрийн нарийн бичгийн дарга буюу түүний ажлын албатай шууд хамаатай асуудал. Өөрөөр хэлбэл сайд бол бодлого гаргадаг. Яг өдөр тутмын үйл ажиллагааг бол төрийн нарийн бичгийн дарга удирддаг. Газар хэлтсийн дарга нар удирддаг. 

Тийм учраас энэ хүмүүст хариуцлага тооцох ёстой гэж үзэж байна. Ер нь бол яах вэ төлбөр төлөөлгүй 60 тэрбумыг бүрдүүлээгүй сайд огцорлоо л доо. Одоо сонгууль дөхөж байгаа. Ардын намд мөнгө хэрэгтэй. Ж.Батсуурь сайдыг тэр МУИС-ийн хорин хэдэн сая доллар, Энэтхэгийн арван хэдэн доллар, Хятадын дөч, тавин сая доллараар барилга барьж байгаа. Тэр компаниудыг шалгаруул тэндээс мөнгө олоод ир гэж хэлсэн байх л даа. 

Түүнийг нь энэ ядарсан өвгөн чадахгүй л дээ. Та нар шиг биш. Авлигал авч сураагүй. Тэгээд Дорноговьд бол яах вэ Ж.Батсуурийн хэрэг байхгүй гэж бодож байж магадгүй. Манай одоо Б.Дэлгэрсайхан гишүүн би бүгдийг нь мөнгөөр худалдаад аваад өгнө гээд амласан байж магадгүй. 

Тийм учраас огцруулж байгаа юм. Б.Дэлгэрсайхан юм яриад байгаарай. Ер нь бол хариуцлагагүй ажилласан албан тушаалтандаа хариуцлага тооцож чадахгүй байна. Ж.Мөнхбатын өрөөгөөр би дандаа хажуугаар явдаг дандаа албан тушаал зарах тухай асуудал тэнд яригддаг. Харин сүүлийн үед байхгүй болсон байна. 

Орсон хүмүүс нь хэдэн төгрөг нэхэж байна болохгүй байна гэж л ярьдаг. Дээрээс нь Ж.Мөнхбат чи энд тэр хүнд хариуцлага тооцох тухай асуултад хариулаад суух ёсгүй. Чи нэг сайдынхаа нүүрийг цохиж, оёдол тавиулаад одоо өөртөө хариуцлага тооцох тухай ярь л даа. Ийм ёс суртахуунгүй нөхдөөр энэ Засгийн газраа бүрдүүлээд дээрээс нь 7 концессын асуудал байна. 

Өөрсөд дээрээ концесс авдаг. Ээн концессоороо дамжуулж янз янзын мөнгө төгрөг тэр намын даргынхаа сонгууль өгөх гэж оролддог энэ нөхөдтэй хариуцлага тооц. Би дөнгөж сая сарын өмнө 2 хүний алтан амь алдсан тэр сайдад хариуцлага тооцох тухай албан бичиг бичихэд та нар ерөөсөө хариу өгөөгүй шүү дээ. 

Та нарын хариуцлага тооцож байгаа энэ үйлдэл чинь ерөөсөө болохгүй байна. Хамгийн ядарснаас нь барьж идэж байна. Мөнгө төлөөгүй хүнээ огцруулж байна. Мөнгө төлсөн хүндээ хариуцлага тооцохгүй байна. Ийм юмаа боль л доо. Сайд нар гишүүд баасан дээр суусан батгана шиг хамгийн хямдхан зээл хаана байна тэр дээр нь бүгдээрээ Ардын намынхан очоод шавсан байсан. 

Тэд нартай хариуцлага тооц л доо. Та нарын хариуцлага байгаа онохгүй байна. Хариуцлага тооцох энэ санаачилга чинь зөв гэхдээ та нарын энэ арга хэлбэр чинь хамгийн ядарсан хүн рүүгээ дайрч байгаа энэ хэлбэр чинь ерөөсөө ард түмэнд таалагдахгүй. Үүгээр сонгуулийн оноо авна гэж бол эндүүрэл. 

М.Энхболд: - Ц.Цогзолмаа гишүүн үг хэлье. 

Ц.Цогзолмаа: - Гишүүдийнхээ энэ өдрийн амар амгаланг айлтгая. Тэгэхээр хэлэлцэж байгаа асуудалтай холбог саналаа хэлье гэж ингэж бодож байна. Өнөөдөр Монгол Улсын Засгийн газар бүрэн эрхийнхээ хүрээнд асуудлаа оруулж ирж байна. Тэгэхээр энэ асуудлыг үнэхээр сая Ч.Улаан гишүүний хэлдгээр төрийн бүх шатанд хариуцлагыг өндөр болгох ийм дохио гэж ингэж хүлээж авч байна. 

Ялангуяа боловсролын систем боловсролын концепци гэдэг бол өнөөдөр Монгол Улсын хөгжлийн хувьд маш чухал ач холбогдолтой. Хүнээ хөгжүүлсэн улс бол хөгжлийн өндөр түвшинд хүрч байгаа. Тийм учраас энэ хүний хөгжлийн асуудлыг бүх шатанд авч явдаг салбар бол яах аргагүй боловсролын салбар, энэ салбарт маань шинжлэх ухаанаас эхлээд их дээд боловсрол, бага дунд боловсрол тэгээд сургуулиас өмнөх боловсрол гээд боловсролын бүхий л одоо тогтолцоо маань энэ салбарын үйл ажиллагаатай шууд холбоотой байдаг. 

Тэгэхээр би Ч.Улаан сайдын хэлсэн асуудалтай бас шууд хувь хүний хариуцлага гэхээсээ илүүтэй энэ системийн одоо тогтсон буруу жишиг, энэ боловсролын системд бий болсон олон гажуудлыг өнөөдөр арилгах тал дээр Улсын Их Хурал бас анхааралдаа авч дэмжлэг үзүүлж Засгийн газартай бол хамтарч ажиллах ёстой гэж ингэж бодож байгаа. 

Өнөөдөр их дээд сургуулиудын боловсролын чанар сургалт ямар байгаа билээ, бага дунд боловсрол сургуулиудын захирлуудаар ажиллаж байгаа хүмүүстэй холбоотой хэвлэлээр болон мэдээллээр ирсэн бас хариуцлагын асуудлууд олон байгаа. 

Тийм учраас зөвхөн сайдтай хариуцлага тооцсоноор энэ асуудлыг бас орхигдуулахгүйгээр цааш нь үнэхээр тэр аппарат болон их дээд сургууль тэгээд одоо бүр ерөнхий боловсролын сургууль бүр сургуулиас өмнөх боловсролын сургуулийн хүрээнд ч гэсэн өнөөдөр засаж залруулах олон асуудлууд байгаа. 

Тийм учраас энэ тал дээр бол Засгийн газар үргэлжлүүлээд нэлээн судалгаатай бас энэ салбарт ажиллаж байгаа хүмүүсийн бас оролцоотой энэ хариуцлагын асуудлыг үргэлжлүүлээд одоо хийх нь зүйтэй гэж ингэж хэлэхийг хүсэж байна. 

Цаашдаа боловсролын салбарыг тэргүүлэх зэрэглэлийн бодлогод тавьж Монгол Улсын хөгжлийн бодлогын концепцид бас нэлээн өөрчлөлтийг зайлшгүй оруулах шаардлагатай байна. Их дээд сургуулийнхаа тооноос илүүтэй чанарт нь анхаарах их дууд сургууль төгсөөд гарч байгаа суралцагчдын оюутнуудын ажлын байртай нь шууд уяж өгөх бодлогыг Монголын төр Боловсролын яам маань үнэхээр анхааралдаа авах цаг болсон. 

Дэлхийн улс орнууд бүгдээрээ ийм жишигт хүрсэн байгаа. Тийм учраас энэ чиглэлд бас илүү сайн анхаарч ажиллах шаардлагатай байгаа гэсэн саналыг хэлэхийг хүсэж байна. 

М.Энхболд: - Д.Тэрбишдагва гишүүн. 

Д.Тэрбишдагва: - Баярлалаа. Ер нь манай ахмад буурлуудын хэлсэн үг байдаг. Хамгийн сүүлд би талийгаач Л.Одончимэд гуай энд сууж байгаад огцрохдоо хэлсэн үгийг сая тодхон саналаа. 

Монгол төр зүтгэсэн хүндээ хатуу байдаг гэж. Өнөөдрийн Засгийн газрын гишүүд дотроос хоёр удаа Их Хурлын гишүүн болоод Байнгын хорооны дарга,  бүхэл бүтэн аймгийг удирдаж байсан хүн хэд юм бол гэж харахад хуруу дарам л байгаа юм. 

Өөрсдөө балчир байгаагаа мэдэхгүй бусад руугаа дайрдаг. Ийм юмнууд харагдаад байгаа юм. Өчигдөр л гэхэд анх удаа Их Хуралд орж ирэнгүүтээ нэг нөхрөө явуулж байхад араас шүлс үсэргээд байгаа нэг залуухан бүсгүйчүүдийг хараад том, том яриад өөрийгөө энд энэ салбарын бараг толгой эрдэмтэн гэж энэ тэр ярьж хөөрөөд байгаа залуучуудыг харахаар зэвүү хүрээд байгаа юм.

Ийм учраас бол ер нь жаахан төртэй юм бол төрийн ажлын жаяг төрийн туршлага гэж юманд чинь байдаг. Тэгэхээр ийм үед яагаад огцруулсан гэдэг шалтгаануудыг нь олоход бол сонсоход бол харамсмаар дүг зургууд харагдаж байна. Яах вэ энэ төрийн албан хаагчид энэ яаманд ажилладаг хүмүүс сайд ирдэг юм бид үлддэг юм гэдэг ийм үг гарсан шүү дээ. 

Сайдаараа тоглоод явуулж л байг чадаж байвал бид үлддэг юм гэсэн ийм үг гарсан. Ийм учраас энэ бүх гишүүдэд хэлж байгаа асуудлуудтай санал нэг байгаа юм. Ер нь бол сахилга хариуцлагыг дунд шатнаас эхлэхгүй бол одоо ингээд сайддаа удирддаггүй олон хүмүүс байгаа шүү. Сайд нь үүрэг өгөхөөр эхлээд эзэндээ очиж үйлчилж ховлодог. Сайдуудаа ажил хийлгэхгүй байгаа шүү дээ. 

Олон эзэнтэй болсон. Нэг нэг хүн тавьсан. Түүнийгээ эзэндээ эхэлж ховлодог иймэрхүү байдал нэгэнт л ажил авсан бол тэр удирдаж байгаа хүмүүстээ удирдуулж ажиллах ёстой. Сахилга хариуцлагын асуудлыг хамгийн их ярьдаг л даа. Миний хувьд.

Сахилга хариуцлага зөв байх ёстой. Үүнээс хойш бол магадгүй Ж.Батсуурь сайдыг өнөөдөр огцруулах байх л даа. Ж.Батсуурь сайд өнөөдөр маш өндөр үнээр маш их гавьяа байгуулж гарч байж магадгүй. 

Яагаад гэвэл сахилга хариуцлагыг Ж.Батсууриас эхэлсэн бол Ж.Батсууриас доошоо сахилга хариуцлага алдсан хүмүүс чинь хэдэн зуугаараа бий шүү. Хэдэн зуугаараа бий шүү. Тийм учраас бол сахилга хариуцлагыг үүнээс хойш тооцсон шиг тооцоорой. 

Тооцуулах ч болно. Энэ бол зөв жишгийг буруу хүнээс эхэллээ. Гэхдээ яах вэ энэ төрд зүтгэсэн Ж.Батсууриа эрх биш хаяхгүй юм байгаа биз дээ энэ чинь. Ээн хүний туршлага мэдлэг хэрэгтэй юм байгаа биз дээ. Одоо чи яв дахиад чамайг хэрэггүй. Хоёр удаа суудал авчирч өгсөн. Бүхэл бүтэн аймгийг удирдаж байсан гээд хаяхгүй юм байгаа биз дээ. 

Ийм учраас бол би их өндөр үнээр явж байж магадгүй. Энэ их гавьяатай явж байж магадгүй. Сахилга хариуцлага Ж.Батсууриар эхэлснээрээ цаашдаа сахилга хариуцлагыг бид илүү чангаруулж энэ нийгмийг эрүүлжүүлэх ёстой. 

Уг нь бол дэлхийн улс орнууд бид нарыг харахдаа энэ нэг 4 жил чинь Монгол Улсын Засгийн газар энэ тогтвортой ажиллах нь дээ. Хөрөнгө оруулах юмсан хамтарч ажиллах юмсан гэсэн тийм юмнууд их яригдаж байгаа. Харамсалтай нь эхлээд Засгийн газрын гишүүнээсээ туг тахих нь зөв байсан юм уу үгүй юу би сайн мэдэхгүй байна. Энэ асуудал цаашдаа хөврөх вий дээ. 

Засаг тийм сайн ажиллаж байгаа биш. Гэхдээ би Засгийн газыг огцруулах гэдэг дээр бол санал нийлдэггүй. Шахаж шаардах илүү хариуцлагатай ажиллуулах чиглэлээр л ингэж ажиллах ёстой. Ийм учраас бол ... /минут дуусав/

М.Энхболд: - С.Жавхлан гишүүн. 

С.Жавхлан: - Энэ өдрийн мэнд хүргэе. Та нар маань намайг ордондоо ирдэггүй ажлаа хийдэггүй гэлээ. Тэгвэл одоо эндээс гарахгүй би бүр энд амьдаръя гэж шийдлээ. Тийм ордноос өнөөдрөөс хойш би энэ төрийн гурван өндөрлөг намын удирдлагуудад би нэг шаардлага хүргүүлсэн байдаг юм. 

Тэр шаардлагынхаа хариуг автал би өрөөндөө сууж бая. Их Хурлын даргаа, эрхэм нэг дэвшигчээ. Алга дарам цаасны шаардлагын хариу өгч чадахгүй байж Монгол Улсын Ерөнхийлөгч болно гэдэг бол бас үнэхээр бас хаашаа ч юм бэ дээ. Тэр бол санасны гарз байхаа. Тэгээд би ажлынхаа өрөөн хүлээж байя тэгээд хэрэв энэ шаардлагын хариу өгөгдөхгүй бол маргааш хүүдийн эх үрсийн баяраар хэдэн хүүхдүүдээ би бас баярлуулж чадахгүй юм шиг байна.

Гэхдээ Монголынхоо төлөө миний аав сууж байна гэж бодоод манай хүүхдүүд бол ойлгох байх гэж бодож байна. Тэгээд би энэ шаардлагынхаа хариуг энэ дашрамд өрөөндөө суугаад хүлээж байя. Энэ дашрамд Монголын маань үрс маш олон болтугай гэж ерөөмөөр байна. Ийм л зүйлийг хэлье дээ. Би өрөөндөө очиж суулаа. Намайг тасалсанд битгий тооцоорой. 

М.Энхболд: - Ямар асуудал хэлэлцэж байгааг мэдэж байгаа билүү С.Жавхлан гишүүн. 

С.Жавхлан: - Мэдэж байгаа та нарын хэлэлцэж байгаа асуудал олигтой юм байх биш дээ. 

М.Энхболд: - Д.Эрдэнэбат гишүүн. 

Д.Эрдэнэбат: - Ж.Батсуурь сайдыг мөн шуурхай шийдэж байна даа. Ж.Батсуурь сайд үүгээрээ юу харагдаж байна вэ гэхээр Ж.Батсуурь намынхаа дотор улс төрд ганцаардмал байдалд орсон юм байна. Өөрөө угаасаа номхон хүн. Номхон тэмээг ноолоход амар гэдэг шиг. Нэг л ийм процесс л болж байна л даа. 

Зүгээр хариуцлага гэдгийг бол бид хаана хаанаа л ойлгож байгаа. Гэхдээ нэг текст задарсан үндэслэлээр Ж.Батсуурь сайдыг огцруулсан гэдэг би бол итгэхгүй байгаа. Хэрэв энэ текст задарсан үндэслэл гэж ярих юм бол Сангийн яам дээр валютын ханшийг савлуулсан үндэслэлээр, хууль зөрчсөн үндэслэлээр асуудал байгаа. 

Батлан хамгаалах яам дээр хүний амь настай холбоотой асуудал байгаа. Эрүүл мэндийн яам дээр бас хүний эрүүл мэндтэй холбоотой эмнэлгийн байгууллагуудын асуудал байгаа. Тэгвэл бүгдийг нь ингээд огцруулахгүй яагаад зөвхөн Ж.Батсуурийг онцлоод байгаа юм бэ гэдэг нь л асуудлыг ойлгомжгүй болгож байна. 

Би зүгээр Ж.Батсуурь сайдыг бол мэднэ Их Хуралд байхаас нь мэднэ. Үнэхээр хүний хувьд бол гүндүүгүй хүн. Хүнд хор тарьдаггүй хүн. Өнөөдөр огцрууллаа гээд загнахад маргааш нь за гээд явж байгаа ийм л чимээгүй л хүн байхгүй юу даа. 

Би үүн дээр энэ Ардын намынхан дотроо л нэг юм хийж. Би тэгээд Ардын намынханд нэг юм сануулъя. Дараагийн сайд орж ирэхэд давхар дээлтэй сайд орж ирэхгүй шүү. Дан дээлний тухай бүгдээрээ ярьдаг байсан. Манай Ж.Мөнхбат бид хоёр чинь мөн их үзсэн. Дан давхар дээлний тухай асуудлаар. 

Өөрөө давхар дээлтэй сууж байгаа. Гэхдээ зүгээр нэгэнт ингээд сууж байгаа нь. Дахиад одоо бол Ж.Батсуурь сайд бол дан дээлтэй сайд байсан. Дараагийн сайд давхар дээлтэй орж ирэх юм бол би нэг л дүгнэлт хийнэ. Энэ бол улс төрөөр фракцын хуваагдлаар Ж.Батсуурь сайдыг бодлогоор огцруулсан байна гэдэг дүгнэлт тууна шүү. 

Тийм учраас дараагийн сайд бол дан дээлтэй үнэхээр энэ Боловсролын яамны ажлыг сайжруулж чадах энэ чиглэлийн мэргэшсэн хүн байхыг л бид нар шаардана. Гэхдээ энэ бол Монголын төрд гарч байгаа хариуцлага нэрийн дор нэгийгээ номхон нэгийгээ улс төрийн бодлогын хүрээнд шахаж байгаа асуудал учраас би үүнтэй санал нэгдэхгүй байгаа. 

Би бусад гишүүдийн ярьж байгаа тэр үнэхээр тэр яамд дээр болдоггүй нөхөд байдаг. Ардуур нь найруулж байдаг. Гурван төрд нүүр элээж байдаг энэ бол бугшсан энэ яамнуудад байгаа. Сангийн яаманд энэ байгаа. Нэг өдөр Б.Чойжилсүрэн годорно. Эрүүл мэндийн яаманд байгаа. Боловсролын яаманд байгаа. 

Тийм учраас энэ асуудал дээр бол бид нар цаашдаа асуудлыг улс төрийн өнцгөөс биш хувь хүний зан чанарын өнцгөөс биш яг бодит байдал дээр харж яваасай гэж би ингэж хүсэж байгаа шүү. Тэгээд Монголд бас анх удаагаа бараг болж байгаа байлгүй дээ. Маргааш эх үрсийн баярын өдөр. Хариуцсан сайдгүй эх үрсийн баярын өдөр болж байгаа юм байна. Энэ бол бас нэг Монголын нэг гунигтай л өдөр. 

Маргааш хэн хүүхдүүдийнхээ өмнө ямар сайд нь үгээ хэлэх вэ? Урд өдөр нь сайдыг нь огцруулсан байгаа. Тийм учраас үүнийг бол бид нар бол улс төрийн өнцгөөс нь харахад ийм дүгнэлт хийж байгаа гэдгээ би хэлье. Баярлалаа.

М.Энхболд: - Н.Учрал гишүүн үг хэлье. 

Н.Учрал: - Энэ боловсролын салбар бол 1990 оноос хойш угаасаа системээрээ дампуурсан. Шоовдор хүүхэд шиг шоовдорлосоор байгаад ингээд энэ Боловсрол, соёл, шинжлэх ухаан гэдэг салбар өсөж өндийх хугацаа ч байсангүй. Тэгээд ер нь бол энэ салбар үнэндээ бол системээрээ тогтолцоогоороо өөрчлөх тогтолцоогоороо шинэчлэх цаг бол ирсэн. 

2016 оны Ерөнхийлөгчийн энэ Их Хурлын сонгуулийн өмнө яарч сандраад өмнөх Засгийн газрын үед ажиллаж байсан энэ салбарын сайд тэвдэж сандарч байгаад боловсролын багц хууль оруулж ирээд тэр багц хууль нь хөрс дээрээ буухгүй огт хэрэгжихгүй нэг ийм хуультай болсон. Энэ хуулийг хэрэгжүүлэх гээд нэг жил бол нээрээ Ж.Батсуурь их зовлоо. 

Үнэхээр энэ хууль нь хэрэгжих боломжгүй ийм хууль оруулаад ирсэн. Энэ хууль хэрэгжихгүй байгаа. Нэг жилийн хугацаа бол их богино. Тэгээд энэ боловсролын багц хуулийг энэ хэрэгжүүлье гээд л ажлын хэсгээ гаргаад нэлээн л үзсэн. 

Хүн солигдсоноороо энэ салбар ер нь өөрчлөгдөхөд их хэцүү юм байна лээ. Тийм учраас Их Хурал дээрээ боловсролын багц хуулийг шинэчлэх ажлын хэсэг гаргаад төрөөс баримтлах энэ боловсролын талаар баримтлах бодлогоо стратегийн баримт бичиг болгоод энэ Швейцар энэ тэр шиг улирал улирлаар нь дүгнэдэг систем рүү шилжихгүй бол ирээдүй хойч үе хүнд боллоо.

Гэхдээ өнөөдөр бол бас нэг талаасаа хариуцлагын асуудлыг дэлгэж тавьж хариуцлагын тогтолцоогоо өөрчилье, хариуцлагатай хандъя гэдэг ийм бас уриалгыг энэ Засгийн газар гаргаж байгаад бол нэг талаасаа их талархалтай байгаа. 

Гэхдээ өнөөдөр шалгалтын тест задарлаа, ийм асуудлаас болж салбарын сайд огцорч байна. Өнөөдөр 3.0 тэрбум долларыг үрэн таран хийсэн Монголбанкны валютын нөөцийг дуусгасан нөхөрт хариуцлага тооцъё. Эрдэнэтийн 49.0 хувийг хууль бусаар зарсан 30.0 тэрбум доллартай тэнцэх хэмжээний мөнгө төгрөгийг үрэн таран хийсэн нөхөрт хариуцлага тооцмоор байна. 

300.0 тэрбум доллараар үнэлэгдэх тэр Оюутолгойн Дубайн гэрээг зарсан нөхөрт хариуцлага тооцмоор байна. 17 чингэлэг спиртнээс авхуулаад энэ улс орныг дампууруулсан төмөр замыг гацаах бодлогыг хэрэгжүүлсэн нөхөрт хариуцлага тооцмоор байна. 

Одоо энэ хариуцлага эхэллээ. Энэ нөхдөд хариуцлага тооцоод салбар болгонд хариуцлагатай ажиллая. Энэ том асуудлуудыг улс орныг өнөөдрийн энэ нөхцөлд байдалд хүргэсэн нөхдөд эхнээс нь авхуулаад хариуцлага тооцъё. 

Ингээд цэгцэд нь оруулах ёстой байх гэж ийм л саналтай байна. 

М.Энхболд: - Ж.Мөнхбат гишүүн. 

Ж.Мөнхбат: - Бид нар хариуцлагын асуудал өнөөдөр ярьж байгаа. Монгол Улсад анх удаагаа 39 мянган ерөнхий боловсролын сургууль төгсөж байгаа хүүхдүүд анх удаагаа дахин шалгалт өгч байгаа. Салбарын нэр хүнд нийгэмд унасан гэдэг ийм асуудлаар Ерөнхий сайд энэ бүрэн эрхийнхээ хүрээнд хариуцлагын асуудлыг оруулж ирсэн. 

Ер нь цаашдаа энэ төрийн өмчит компаниуд агентлагууд яамнууд манай гишүүдийн яриад байгаа, зөв гэж бодож байгаа. Зарим нэг хүмүүс хариуцлага ярихаар эсэргүүцээд байх юм. Жишээлбэл, Б.Пүрэвдорж гишүүн. 

Өөрсдөө өөрөө хэрхэн хариуцлагагүй ажилласны хамгийн том үлгэр жишээ хүн байхгүй юу. Би Б.Пүрэвдорж гишүүнээ намайг хэдэн төгрөгөөр ямар албан тушаал зарсныг та нотолдог газар нь нотолно шүү. Нотлоогүй бол та хүн гүтгэсэн хэргээр хариуцлага хүлээнэ шүү.

Таныг Гадаадын иргэний харьяатын газрын дарга байхдаа хэдэн төгрөгийн хэдэн тэрбумын асуудалд орж ямар хариуцлага алдсанаа хууль хүчний байгууллагын өмнө хэрхэн яаж, хэнээр аргалуулсныг чинь Монгол даяараа мэдэж байгаа. Энэ асуудлыг чинь дахиж эргэж сөхөж шалгана одоо за юу. Шалгана. 

Та нар өнгөрсөн 4 жил хариуцлагагүй ажиллаад улсаа дампууруулаад зөв зүгээр явна гэж бодож байгаа бол эндүүрэл шүү гэдгийг Б.Пүрэвдорж гишүүнд харин хариуцлагатайгаар хэлье. Дээр нь та өнөөдөр Улсын Их Хурлын чуулганы танхимд, Төрийнхөө ордонд хүний өөдөөс дунд хуруу гозойлгоод сууж байна. Дунд хуруу гозойлгоод.

Тэгэхээр таныг ямар хуруутай болохыг чинь би бас үзнэ за юу. 

М.Энхболд: - Н.Амарзаяа гишүүн үг хэлье. 

Н.Амарзаяа: - Гишүүдийнхээ саналтай санал нэг байна. Монголын төр авч хэрэгжүүлэх арга хэмжээгээ хуульчилж мөрийн хөтөлбөр, үндсэн чиглэлүүдээ баталж төсөв төлөвлөгөөнүүдээ баталж Монгол Улсын Засгийн газрыг ажиллуулах бүх л үүрэг функцээр Улсын Их Хурал бүрэн дүүрэн хангаж байгаа гэж үзэж байгаа. 

Нөгөө талаараа Монгол Улсын Засгийн газар маань өөрсдийнхөө салбар чиглэл болгондоо Монгол төрийн үйл хэргийг үргэлжлүүлэн хэрэгжүүлэн авч явж байна гэж ингэж үзэж байгаа. 

Тэгэхээр үүн дээр бас нэг сэтгэл дутуу асуудлууд Монголын төрд сүүлийн 20-иод жил гажуудсан ийм тогтолцоонууд байгаад байна. Өнгөрсөн хугацаанд сургуулийн өмнөх боловсрол дунд боловсрол, дээд боловсролын их дээд сургуулийн багш нартай уулзаад явж байхад ерөөсөө л энэ боловсролын тогтолцоо, зөвхөн энэ нэг жилийн хугацаанд Ж.Батсуурь сайд удирдсанаараа ингээд гачаад систем нь өөрчлөгдөөд байгаа асуудал биш. 

Өнгөрсөн 20-иод жилийн хугацааны энэ том гажуудлыг засах энэ бодлогын алдааг яаж засаж залруулж байгааг Улсын Их Хурал биднээс Засгийн газар биднээс ард түмэн нэхэж шаардаж байна. Тэнд ажиллаж байгаа багш боловсон хүчнүүд биднээс илүү их хүсэлт хүлээлтийг бас бий болгож байна. 

Тэгээд ингэж байхад манай энэ салбарын яам дээр нь энэ мэт ёс зүйгүй, хариуцлагагүй ийм алдаанууд гарч байгаад би бас их сэтгэл эмзэглэж байна. Бас л нэг мэдээ дуулсан. Энэ Боловсролын сайдын шийдвэр болов уу гэж би харж байгаа. МУИС гэх мэт төрийн өндөр дээд манай бидний өмнөө барьдаг Монголын бүхий л дээд боловсон хүчнүүдийг бэлтгэдэг. 

Энэ сургуулиудын оюутан бэлтгэх элсэлтийн ерөнхий шалгалтын босго оноог 400 болгосон явдал. Би үүнд бол маш их харамсалтай байгаа. Энэ юу вэ гэхээр Монголын боловсролын тогтолцоогоор дамжуулаад 400 оноо авсан хүүхэд манай бидний хамгийн дээд шүтэж явдаг МУИС-д ороод ингээд Монгол Улсын ирээдүйг хөтлөх бид нар энэ төрийн жолоогоо атгуулах ирээдүйн боловсон хүчнүүдийнхээ өөрсдийн чанар нөхцөл байдалд тулгуурлан босго оноогоо бууруулж явж байгаад би маш их харамсалтай байгаа. 

Энэ мэтээр бидний хувьд бол ялангуяа энэ боловсролын тогтолцооны нөхцөл байдалтай холбоотой асуудал системийн гажуудалтай холбоотой асуудал одоо Үндсэн хуулийг хэлэлцээд явж байгаа энэ тохиолдолд боловсролоо улс төрөөс хэт их хараат бус байлгаад нийгмийн энэ гажуудсан энэ систем нөхцөл байдлыг бид нар бүрэн дүүрэн засах ийм боломж нөхцөлийн төлөө би Улсын Их Хурлаа бүрэн дүүрэн идэвхи санаачилгатай ажиллаасай гэдгийг хүсэж байна. 

Нэг санал дэвшүүлье. Би сая Н.Учрал гишүүний саналуудтай бүрэн санал нэг байна. Тэгээд юу вэ гэхээр ирэх долоо хоногт манай Нийгмийн бодлого, боловсрол, соёл, шинжлэх ухааны яам дээр дээд боловсрол, дунд боловсрол, сургуулийн өмнө боловсролын ажлын хэсгүүд маань гараад нэлээн идэвхи чармайлттай ажиллаж байгаа юм байна лээ. 

Одоо энэ хаврын улирал гэдэг бол яах аргагүй их дээд сургууль элсэн орох гэх мэтээр яг айл өрх болгоны үр хүүдийн боловсролын асуудлыг ярьж байгаа яг энэ түүхэн цаг үе. Энэ цаг үед бид нар бас энэ боловсролын системээ ямар түвшинд байлгах вэ, энэ олон багц хуулиудаа ямар түвшинд авч үзэх вэ, төрөөс боловсролын талаар баримтлах бодлогын асуудал дээр ямар системтэй бодлого арга хэмжээг манай Монгол Улсын Засгийн газар маань авч хэрэгжүүлэх вэ гэдэг асуудлыг дараагийн ирэх долоо хоногийн Улсын Их Хурлын чуулганаар авч хэлэлцээч. Үүнийг манай боловсролын Нийгмийн бодлогын байнгын хороо маань санал болгож оруулаач. 

Энд бол ард иргэд бүрэн дүүрэн санал бодол дүүрэн хүлээж аваад яаж авч ажил арга хэмжээ авч хэрэгжүүлэх вэ гээд биднийг хараад Засгийн газрыг хараад хүлээгээд сууж байгаа гэдгийг би бас хэлье гэж ингэж бодсон юм. Тэгээд энэ хариуцлагын асуудлыг сумаасаа эхлээд аймгаасаа эхлээд бүх түвшиндээ энэ шат шатны хариуцлагын асуудлыг би авч хэрэгжүүлэх гэдэг зүйл дээр бол санал нэг байна. 

М.Энхболд: - Гишүүд зааланд оръё. Үг хэлж дууслаа. Одоо санал хураалт явуулна. Гишүүд байрандаа сууя. Д.Тэрбишдагва гишүүн, Б.Саранчимэг гишүүн байрандаа сууя. Одоо санал хураана. 

Байнгын хорооны саналаар Монгол Улсын Засгийн газрын гишүүн, Боловсрол, соёл, шинжлэх ухаан, спортын сайд Ж.Батсуурийг огцруулах нь зүйтэй гэснийг дэмжье гэсэн томьёоллоор санал хураалт явуулна. Санал хураалт. 

42 гишүүн оролцож 64.3 хувийн саналаар санал дэмжигдлээ. Байнгын хорооноос оруулж ирсэн санал дэмжигдсэн тул Улсын Их Хурлын, Монгол Улсын Засгийн газрын гишүүнийг огцруулах тухай Их Хурлын тогтоол батлагдсан тооцлоо. 

Би эцсийн найруулга танилцуулъя. Монгол Улсын Засгийн газрын гишүүнийг огцруулах тухай

Монгол Улсын Үндсэн хуулийн Хорин тавдугаар зүйлийн 1 дэх хэсгийн 6 дахь заалт, Засгийн газрын тухай хуулийн 23 дугаар зүйлийн 1 дэх хэсгийн 1 дэх заалт, Улсын Их Хурлын чуулганы хуралдааны дэгийн тухай хуулийн 38.1 дэх хэсгийг тус тус үндэслэн Монгол Улсын Их Хурлаас ТОГТООХ нь:

1.Жамъянсүрэнгийн Батсуурийг Монгол Улсын Засгийн газрын гишүүн- Боловсрол, соёл, шинжлэх ухаан, спортын сайдын үүрэгт ажлаас огцруулсугай.

2.Энэ тогтоолыг 2017 оны 05 дугаар сарын 31-ний өдрөөс эхлэн дагаж мөрдсүгэй. Эцсийн найруулга дээр саналтай гишүүн байна уу? Эцсийн найруулга сонссонд тооцлоо. Ингээд Засгийн газрын гишүүнийг огцруулах асуудлыг хэлэлцэж дууслаа. 

Сая гишүүд бол бас нэлээн олон талаас нь ярилаа. Энд Засгийн газрын Хэрэг эрхлэх газрын дарга байна, сайд нар бас байна. Ер нь бол энэ салбар дээр гарсан саяын энэ алдаа Ерөнхий сайдын оруулж ирж байгаа энэ асуудал дээр бол зөвхөн сайдад нь хариуцлага тооцох биш яг тэр асуудлыг хариуцаж байсан хүмүүст нь үргэлжлүүлж энэ хариуцлага юмыг нь бол тооцоорой. Орон нутагт энэ юмнууд чинь задарсан байгаа. 

Тэгээд 40 мянган хүүхдийн эрх ашиг хохирсон байгаа. Тэр хүүхдүүдийн ард байгаа эцэг эхчүүд энэ сүүлийн хэдэн өдөр ямар байдалтай байгааг энд бол бас үнэлэлт дүгнэлт өгөх хэрэгтэй. Тэгээд тэр холбогдох удирдлагууд дээр нь орон нутгийн энэ асуудал хариуцсан хүмүүс дээр нь бол хариуцлага тооцох нь зүйтэй гэж Их Хурлаас бол зориуд анхааруулж байна.

Ер нь бол цаашдаа бүх шатанд энэ хариуцлагыг чангатгах сайжруулах тал дээр бол анхаарч ажилламаар байна. Бид нар хариуцлагын тухай ингээд ярьдаг. Яг хариуцлага ярих болохоор зэрэг л бас л нэг ингээд зөөлрүүлдэг бас л нэг аргалах гээд л байдаг. Ийм байдлаа бол одоо болих хэрэгтэй. 

Үнэхээр хариуцлагагүй байдлаас болж ямар их хохирол бий болж байгаа билээ. Үүнийг бол бид нар бас тодорхой мэдэж байгаа зүйлүүд бол бий. Тийм учраас бол зөвхөн Засгийн газрын гишүүд биш Засгийн газар өөрийнхөө байгууллагуудын хүрээнд орон нутгийн удирдлагууд өөрийнхөө удирдлагуудынхаа хүрээнд ямар ажил асуудал хохирч байна вэ тэр хэмжээндээ бол хариуцлагыг тооцож чангатгах өгсөн үүрэг даалгаврынхаа биелэлтийг эргэж сонсдог, биелсэн биелээгүйгээр үнэлж дүгнэдэг ажлаа дүгнэдэг ийм юмыг бол бүр хэвшил болгомоор байна. 


Өнгөрсөн дөрвөн жилд бол байдал алдагдсан. Тэгээд энэ эмх замбаагүй байдал чинь одоо үргэлжлэх гээд байна. Үүнийгээ таслан зогсоох хэрэгтэй. Үүнийгээ таслан зогсоож байж тэгээд энэ төрийн ажил цэгцтэй журамтай цаашаа явах ёстой. Засгийн газар Ерөнхий сайд дараагийн сайдыг яаралтай оруулж ирэх хэрэгтэй. Ажлын эрх ашиг байна. Өнөөдөр Ерөнхий сайд захирамж гаргаж үүргийг түр орлон гүйцэтгэх сайдыг бол томилох ёстой байгаа. 

Хоёр. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, анхны хэлэлцүүлэг/

Дараагийн асуудалд оръё. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг явуулъя. Төслийн талаархи Эдийн засгийн байнгын хорооны санал, дүгнэлтийг Улсын Их Хурлын гишүүн С.Чинзориг танилцуулна. С.Чинзориг гишүүнийг индэрт урьж байна. 

С.Чинзориг: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2017 оны 4 дүгээр сарын 28-ны өдөр Улсын Их Хуралд өргөн мэдүүлсэн Монгол Улсын эдийн засаг, нийгмийг 2018 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийн үзэл баримтлалын хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2017 оны 5 дугаар сарын 26-ны өдөр хэлэлцээд анхны хэлэлцүүлэгт бэлтгүүлэхээр Байнгын хороодод шилжүүлсэн. 

Эдийн засгийн байнгын хороо уг тогтоолын төслийн анхны хэлэлцүүлгийг хийж 2017 оны 5 дугаар сарын 30-ны өдрийн хуралдаанаар дараахь санал, дүгнэлтийг чуулганы нэгдсэн хуралдаанд танилцуулахаар шийдвэрлэсэн болно. 

Тус Байнгын хороо үндсэн чиглэлийн төсөлд үндэсний аудитын газраар дүгнэлт гаргуулж Байнгын хорооны хуралдаанаар сонссон бөгөөд Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.6-д бусад Байнгын хороо үндсэн чиглэлийг хэлэлцсэн бол гаргасан санал, дүгнэлтээ Эдийн засгийн байнгын хороонд өгнө гэсний дагуу Байнгын хороодоос үндсэн чиглэлийг хэлэлцээд ирүүлсэн санал, дүгнэлтийг Эдийн засгийн байнгын хорооны хуралдаанд танилцуулж тэдгээрээс гаргасан зарчмын зөрүүтэй саналуудаар санал нэг бүрчлэн санал хураасан болно. 

Аюулгүй байдал, гадаад бодлогын байнгын хорооноос гамшгийн эрсдэлийг бууруулах Азийн сайд нарын II бага хурлыг Монгол Улсад зохион байгуулах, цэргийн сургалт, бэлтгэлийн тогтолцоо, материаллаг баазыг бэхжүүлэх, материаллаг нөөцийн тогтвортой хувийг шинэчлэх, хадгалах нөхцөлийг бүрдүүлэх, цувраажилт төслийг хэрэгжүүлэх, нөөцөд оновчтой шилжүүлэн байршуулах зэрэг саналыг тогтоолын төсөлд нэмж тусгах, Байгаль орчин, хүнс, хөдөө аж ахуйн байнгын хорооноос малын гоц халдварт өвчинтэй тэмцэх ажлыг эрчимжүүлэх, мал сүргээ эрүүлжүүлэх малын гаралтай түүхий эд, мах, махан бүтээгдэхүүн, ноос ноолуур, арьс ширэн бүтээгдэхүүний экспортыг нэмэгдүүлэх замаар мал аж ахуйн салбарын бодит өсөлтийг 10-12 хувь хүргэх, хот суурин газрын ногоон байгууламжийн нэг хүнд ноогдох цэцэрлэгжсэн талбайн хэмжээг нэмэгдүүлэх, цөлжилтийг сааруулах, газрын доройтлыг бууруулах хүрээнд Цөлжилттэй тэмцэх үндэсний хөтөлбөр, Ногоон хэрэх, Ногоон хөгжлийн бодлогын барим бичгүүдийн хэрэгжилтийг хангах зэрэг саналыг тогтоолын төслийн хавсралтад нэмж тусгах, Төрийн байгуулалтын байнгын хорооноос Төрийн өмчийн талаар баримтлах бодлого шинэчлэх гэснийг төрийн өмчийн үр ашгийг сайжруулах, хувьчлах үндсэн чиглэл бодлогыг шинэчлэх гэж өөрчлөн найруулах, Багануурын дулааны станцыг барих ажлыг үргэлжлүүлэх, зарим их, дээд сургуулийг Дархан-Уул, Орхон, Багануур, Сэлэнгэ аймагт нүүлгэн шилжүүлэх ажлыг эхлүүлэх, хөгжлийн урт хугацааны төлөвлөлт түүний тогтвортой хэрэгжилтийг хангах тогтолцоог боловсронгуй болгох санал боловсруулж 2018 оны 1 дүгээр улиралд багтаан Улсын Их Хуралд танилцуулах гэсэн саналуудыг тогтоолын төсөл хавсралтаар нэмж тусгах, Нийгмийн бодлого, боловсрол, соёл, шинжлэх ухааны байнгын хорооноос үйлдвэрлэлийг хөгжүүлэх, бизнесийн таатай орчноо сайжруулах, жижиг зээлийн хүртээмжийг нэмэгдүүлэх замаар 45 мянган ажлын байр шинээр бий болгох, багш, эмч, эмнэлгийн ажилтнуудыг цалин хөлс, урамшууллын шинэ тогтолцоог бий болгох, иргэн бүрийг жилд нэг удаа эрүүл мэндийн урьдчилан сэргийлэх үзлэгт хамруулах бодлогыг үе шаттай хэрэгжүүлж эхлүүлэх, цэцэглэгийн асрагч, багш нарыг мэргэжлийн сургалт үйлдвэрлэлийн төвөөр бэлтгэх зэрэг саналыг төсөвт тусгах талаар Эдийн засгийн байнгын хороонд ирүүлсэн санал, дүгнэлтүүддээ тусгасан байна. 

Эдийн засгийн байнгын хороо үндсэн чиглэлийн төслийг хэлэлцэх явцад Хууль зүйн болон Төсвийн байнгын хороод уг төсөлтэй холбоотой тухайлсан санал гаргаагүй талаар Байнгын хорооны санал, дүгнэлтдээ дурдсан байна. 

“Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн талаархи Үндэсний аудитын газрын дүгнэлт болон Байнгын хороодоос гаргасан зарчмын зөрүүтэй саналын томьёоллыг дэмжсэн, дэмжээгүйгээр нь жагсааж та бүхэнд тараасан болно. 

Улсын Их Хурлын эрхэм гишүүд ээ, 

Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг явуулсан талаархи Эдийн засгийн байнгын хорооны санал, дүгнэлт зарчмын зөрүүтэй саналуудыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

М.Энхболд: - С.Чинзориг гишүүнд баярлалаа. Ажлын хэсгийг танилцуулъя. Байгаль орчин, аялал жуулчлалын сайд Д.Оюунхорол, Сангийн сайд Б.Чойжилсүрэн, Уул уурхай, хүнд үйлдвэрийн сайд Ц.Дашдорж, Барилга, хот байгуулалтын яамны төрийн нарийн бичгийн дарга С.Магнайсүрэн, Зам, тээвэр хөгжлийн яамны төрийн нарийн бичгийн дарга Ж.Бат-Эрдэнэ, Эрчим хүчний яамны төрийн нарийн бичгийн дарга З.Мэндсайхан, Төрийн өмчийн бодлого, зохицуулалтын газрын дарга Ц.Ням-Осор, Сангийн яамны Эдийн засгийн бодлогын газрын дарга Г.Батхүрэл, Уул уурхай, хүнд үйлдвэрийн яамны Геологийн бодлогын газрын дарга Д.Ганбат, Уул уурхай, хүнд үйлдвэрийн яамны Хүнд үйлдвэрийн бодлогын газрын дарга Г.Батсүх, Уул уурхай, хүнд үйлдвэрийн яамны Түлшний бодлого зохицуулалтын газрын дарга Ч.Чулуунбат, Сангийн яамны Эдийн засгийн бодлогын газрын Хөгжлийн бодлого, төлөвлөлтийн газрын хэлтсийн дарга Ш.Мөнхбат, Эрчим хүчний яамны Санхүүгийн хэлтсийн дарга Б.Баясгалан, Эрчим хүчний яамны Хөрөнгө оруулалт үйлдвэрлэлийн хэлтсийн дарга Б.Сугар, Монголбанкны Мөнгөний бодлогын газрын Мөнгөний бодлогын хэлтсийн захирал Н.Ургамалсувд, Зам, тээвэр хөгжлийн яамны Бодлого, төлөвлөлтийн газрын Стандарт нормативын хэлтсийн дарга Ж.Сэрээтэр, Сангийн яамны Эдийн засгийн бодлогын газрын ахлах мэргэжилтэн Х.Оюунцэцэг, Сангийн яамны Эдийн засгийн бодлогын хэлтсийн мэргэжилтэн Ж.Ганбаяр нарын ажлын хэсэг ирсэн байна. 

Байнгын хорооны санал, дүгнэлттэй холбогдуулаад асуулттай гишүүд нэрээ өгье. Б.Ундармаа гишүүнээр, М.Билэгт гишүүнээр тасаллаа. Ё.Баатарбилэг гишүүн асуултаа асууя. 

Ё.Баатарбилэг: -  Байнгын хорооны дүгнэлтээс хэдэн зүйл тодруулъя. Энэ төсвийн зардлыг бууруулах орлогын нэмэгдүүлэх алдагдлыг багасгах тал дээр тодорхой саналууд Байнгын хорооны санал, дүгнэлтэд тусаагүй л байна л даа. Мэдээж Байнгын хороод дээрээ нэлээд ярьсан байх. 

Бүлгээс гарсан ажлын хэсэг дээр бол энэ асуудал нэлээд яригдсан. Энэ хэр туссан юм бэ? Энд яамны төрийн нарийн бичгийн дарга нар зарим сайдууд байна. Ер нь бол яах вэ энэ жилийн одоо энэ 2018 оны төсвийн үндсэн чиглэл нэлээн тийм бодитой байгуулах тал дээр нь бид нар бол нэлээд ажилласан. 

Гэхдээ энэ зардал тал дээр орон нутгийн төрийн байгууллагуудын урсгал зардал танах зүйл бол ер нь үлдээгүй л дээ. Хэвийн үйл ажиллагаа явуулахад ч хүндрэлтэй хэмжээнд хүрээд байна. Бичгийн цаасаа ч авч чадахгүй хэмжээнд. Тэгээд зардлаа бууруул гэхээр л тэр төсөвт байгууллага төрийн байгууллагуудынхаа үйл ажиллагааны урсгал зардлаас хасах юм яриад байдаг, танах юм яриад байдаг. 

Одоо ингээд төсвийн ерөнхийлөн захирагч нар ерөнхий менежерүүдээ төсвийн хэмнэлт ярихаар түүн рүүгээ л ордог. Тэгж байтал наана чинь өөр зардал хэмнэх зөндөө юмнууд байна. Энэ сүүлийн үед энэ яасан их ой тэмдэглэдэг юм бэ? Салбарын том арга хэмжээнүүд энд тэнд бүсчлээд л аймгуудад том арга хэмжээнүүд гээд одоо сая намайг орон нутагт ажиллаж байхад л тэр аймаг руу энэ аймаг руу манай салбарын тийм гар бөмбөгийн тэмцээн, ийм уралдаан тэмцээн, ингээд бөөнөөрөө явж байгаа гээд л ингэх юм. 

Энэ Ерөнхийд сайд чиглэл өгсөн санагдаад байх юм. Бүр ийм арга хэмжээнүүд байтугай бие биеэ угтаж тосдог үддэг энэ нэг ийм арга хэмжээнүүдээ хүртэл цуцал гэдэг тийм чиглэл өгсөн л баймаар юм. Үүн дээрээ та бүхэн маань бас хяналтаа тавиач. Энэ зардал чинь одоо болоод байгаа юм бол энэ зардал талаа илүү тийм юмнуудынхаа зардлыг танамаар байна.

Маш их зардлууд гаргаж байна. Тэгээд нэг том том ой баяр наадам бөхийн тэмцээн ивээн тэтгээд л. Зурагтаар дүүрэн том дарга нар том бай шагналууд гардуулж гараад л. Таалагдахгүй байна шүү дээ наадах чинь ард түмэнд. Тэгэхээр энэ тал дээрээ та бүхэн маань анхаараач. 

Хоёрт энэ өчигдөр төрийн өмчийн бодлого, зохицуулалтын газар дээр ажилласан. Энэ өнгөрсөн жилүүдэд хийсэн дуусаагүй барилгууд нэлээн байна. 730 гаруй барилга объект дуусаагүй байна. 1.1 их наяд төгрөг. Үүнийг дуусгана гэвэл 2020 он хүртэл үндсэндээ шинэ барилга объектууд бол баригдахгүй юм байна лээ. Хөрөнгө оруулалт байхгүй. Тэгээд түүний бүтцийг нь аваад үзэхээр 500-аад барилга объект нь зам гүүр дэд бүтэц нийтийн эзэмшлийн газар, гараж энэ тэр гэсэн юмнууд. 

Яг нөгөө нэг хэрэгтэй эмнэлэг сургууль цэцэглэг нь 70, 80-аадхан юм байгаа байхгүй юу. Энэ төсвийн үндсэн чиглэл энэ хөрөнгө оруулалтын төлөвлөгөө чинь үндсэндээ тийм бодитой байж чадаж байгаа юм уу үгүй юу юм уу? Сангийн сайд бол үүн дээр намар 2018 оны төсөв орж ирэхэд бол үүнийг бол би нэлээд харах юм байна нэлээд нэхэх юм байна гэж бодож байгаа. 

Тэгэхээр энэ дуусаагүй барилга, объектууд дээрээ царцаахыг нь царцаагаад угаасаа хэрэгжих боломжгүйг нь зогсоогоод худалдаж борлуулахыг нь худалдаж борлуулаад харин тэр эмнэлэг сургууль цэцэглэгийнхээ асуудлыг нэн тэргүүнд оруулж ирээрэй. 

Бусад тэр дэд бүтэцтэй холбоотой тэр барилга объект бусад дэд бүтцийн асуудлуудаа бол хойш нь тавина шүү гэдэг асуудлыг хэлэх гээд байна. Тэгэхээр энэ нэг урсгал зардал орлого нэмэгдүүлэх энэ тал дээр Байнгын хороон дээр тодорхой саналууд гарсан юм уу? Ямархуу зүйл яригдсан юм бэ энэ дүгнэлтэд бол ерөөсөө дандаа төсөл хөтөлбөр нэмэх л гэсэн юмнууд орж ирээд байна. 


Төсөв нэмэх, зардал нэмэх л юмнууд орж ирсэн байна дүгнэлтээр бол. 

М.Энхболд: - Хэн хариулах вэ? Д.Тэрбишдагва дарга хариулъя. 

Д.Тэрбишдагва: - Баярлалаа. Ё.Баатарбилэг гишүүнтэй санал нэг байгаа юм. Ер нь бол аль болохоор зардлыг бууруулж орлого нэмэгдүүлэх чиглэлээр ярьсан л даа. Байнгын хороодоос ирсэн саналууд дээр бол харин зарлагыг аль болохоор нэмэгдүүлэх олон санал гарч ирсэн. Өчигдөр бол нийтдээ нэг 61 санал хураагдаад түүнээс нь 24 нь дэмжигдээд 37 нь дэмжигдээгүй л дээ. Яагаад гэвэл орлого байхгүй зарлага их гарч гарахаар үндсэн чиглэл хэзээ ч чиглэл биелдэггүй болдог.


Тийм учраас бол үүн дээр нэлээн одоо гишүүдийн санал олонхийн санал бол аль болохоор зардлыг багасгах, эх үүсвэргүй зардлыг нэмэхгүй байх чиглэлээр санал хураалт дээр нэлээн явсан. Ер нь бол орлого зарлагатай холбоотой асуудлыг бол детальчилсан юмыг бол ялангуяа үндсэн чиглэлдээ бага ордог. 

Төсвийн хүрээний мэдэгдэл, төсөв дээр бол энэ асуудлыг детальчилж нэлээн нарийвчилж ярих ёстой. Ер нь тантай бас санал нэг байгаа юм. Энэ том ойнууд тэмдэглээд л хэдхэн хүн суусан цэнгэлдэх дүүрэн бөх барилдаад байгаа жишээтэй харагдаж байна лээ саяхан гэх мэт энэ том 90 юм уу 100 жилийн ой 70 жил биш 92 жилийн ой гээд Иргэний нисэхийн ерөнхий газрын 92 жилийн ой гээд цэнгэлдэхэд хэдхэн хүн суусан урдуур жагсаал хэдэн дарга нэг жагсаал үзээд цэнгэлдэх дүүрэн бөхчүүд барилдаад энэ иймэрхүү замбараагүй ой тэмдэглэж байгаа энэ тэр дээр бол бас анхаарах ёстой. Тантай санал нэг байна. 

Ц.Нямдорж: - Х.Баделхан гишүүн асуулт асууя.

Х.Баделхан: - Баярлалаа. 2018 онд эдийн засаг нийгмийн зорилтуудыг одоо тодорхойлж хүрэх түвшнээ бол тодорхойлсон байна. Зарцуулах хөрөнгийн хэмжээ, шалгуур үзүүлэлт бүгдийг нь бол тодорхойлоод өнөөдөр бид нар Их Хурлаар батлах гэж байна. Тэгээд саяхан бид нар 2016 оны үндсэн чиглэлийн биелэлтийг бол чуулганаар хэлэлцсэн. 


Өнгөрсөн онд бол нийтдээ 158 арга хэмжээ төлөвлөгдөөд гэсэн биелэлтийг нь ярьсан. Тэр дотор бол ийм асуудлууд орсон. Зэс хайлуулах үйлдвэрийн санхүүжилтийг бол шийдвэрлэх зорилт бол 30 хувийн биелэлттэй. Эгийн голын усан цахилгаан станцын дэд бүтцийн биелэлт бол 30 хувийн биелэлттэй гэж. 


2018 онд энэ чиглэлээр одоо юу хийгдэх юм бэ залгаад гэсэн нэг асуулт байна. 


Нэг анхаарах зүйл бол зарим нэг зорилтыг төлөвлөхдөө бид нар тодорхой төлөвлөөд хүрсэн түвшнийг нь тодорхой дүгнэхгүй бол болохгүй байна. Тухайлбал өнгөрсөн жил малын гоц халдварт өвчнөөс урьдчилан сэргийлэх мал сүргийг эрүүлжүүлэх талаар бол нийтдээ 20 сая малыг бол эрүүлжүүлнэ вакцинжуулна гэж төлөвлөгөөнд туссан. 

Биелэлтийг нь 100 хувь гэж дүгнэсэн байсан. 2018 оны хувьд бол 50 сая малыг бол эрүүлжүүлнэ гэж. Зөвхөн мал эрүүлжүүлснээр бол тэр мал эрүүлжүүлэх асуудлыг бол дүгнэж болохгүй. Тийм учраас энэ асуудлыг анхаарах нь зүйтэй гэсэн бодолтой байна. 


Эрчим хүчний яамнаас нэг асуулт байна. Баян-Өлгий аймгийн Ховд гол дээр 90 мВт хүчин чадалтай усан цахилгаан станцыг Туркийн ZTM компаниар барьж ашиглах шилжүүлэх нөхцөлтэйгөөр бариулна гэж 2015 онд Засгийн газрын 133 дугаар тогтоол гарсан байна. 


Мөн Эрчим хүчний яамны шинжлэх ухаан техникийн зөвлөлийн хурлаар бол ТЭЗҮ-ийг нь баталсан байна. Байгаль орчны яамнаас бол байгаль орчны ерөнхий үнэлгээ хийгдсэн байна. Эрчим хүчний зохицуулах хорооноос тусгай зөвшөөрөл олгосон байна. Энэ ажил өнөөдөр ямар түвшинд явагдаж байна вэ? Бүх шийдвэр эрхийн актууд бол гарсан. Одоо зөвхөн хэрэгжих ажил үлдсэн байна лээ. 


Тийм учраас ирэх онд ер нь энэ усан цахилгаан станцыг барих талаар ямар ажлууд хийгдэх вэ гэсэн ийм асуулт байна. Баярлалаа. 

Ц.Нямдорж: - Хэн хариулах вэ? С.Чинзориг ажлын хэсгийн ахлагч хариулах уу? Баян-Өлгийн станцын асуудлаар, Эрчим хүчний яам. Нэрээ хэлээд, албан тушаалаа хэл. Тэр хэд вэ наадах чинь? Микрофоныхоо дугаарыг хэлчих. 84. 


З.Мэндсайхан: - З.Мэндсайхан Эрчим хүчний төрийн нарийн бичгийн дарга Х.Баделхан гишүүний асуултад хариулъя. 


Баян-Өлгийн усан цахилгаан станцын асуудал Засгийн газрын мөрийн хөтөлбөрт тусгагдаагүй Засгийн газрын мөрийн хөтөлбөр Ховд гол дээр Эрдэнэбүрэнгийн цахилгаан станцын барьж ашиглалтад оруулна гэж Засгийн газрын мөрийн хөтөлбөрт тусгагдсан байгаа. 


Тэгээд Эрчим хүчний яам бол энэ чиглэлээр ажиллаж байгаа. Эгийн голын усан цахилгаан станцын асуудал бол ... /үг тасрав/

Ц.Нямдорж: - Х.Баделхан гишүүн тодруулъя. Наад микрофоноо ойртуулж байгаад чангахан хариулъя. Сонсогдохгүй байна. 

З.Мэндсайхан: - Эгийн голын усан цахилгаан станцын асуудал бол Оросын Холбооны Улсын зүгээс тодорхой шалтгааны улмаас зогссон байгаа. Бид нар бол төслийн нэгжээ өөрчлөн байгуулаад төрийн өмчит компани болгоод энэ төслийг явуулахаар одоо судалгаа шинжилгээний ажлуудаа явуулж эхэлж байгаа. 

Ц.Нямдорж: - Х.Баделхан гишүүний микрофоныг өгье тодруулъя. 

Х.Баделхан: - Энэ Тавалтайд бол 90 мВт хүчин чадалтай усан цахилгаан станц барина гэж Засгийн газрын тогтоол гарсан. ТЭЗҮ хийсэн, байгаль орчны үнэлгээ хийсэн, тусгай зөвшөөрөл авсан. Бүх юмаа хийгээд тэгээд өнөөдөр бүгдийг үгүйсгэж байгаа юм уу энэ болж байгаа юм уу? Тэр тогтоолыг хүчингүй болгосон юм уу? Энэ ямар учиртай юм бэ? Үүнээс бол Монголын талаас бол нэг ч хөрөнгө гарахгүй. Өөрсдөө барина 30 жил ашиглана. Тэгээд Монголд шилжүүлнэ гэсэн ийм нөхцөлөөр гэрээ байгуулсан юм байна лээ. 


Засгийн газартай гэрээгээ байгуулсан байна. Одоо ингээд жил болоод 2 жил болоогүй байхад үүнийг чинь Засгийн газрын мөрийн хөтөлбөрт ороогүй хүчингүй гэж хэлж болох юм уу ер нь? 

Ц.Нямдорж: - Хариул, хариул. 84-ийг өг.

З.Мэндсайхан: - Засгийн газрын тогтоол 133 дугаар тогтоол бол хүчинтэй байгаа. Гэхдээ дотоод эрчим хүчний хэрэглээ баруун бүсийн хэрэглээгээ тооцож үзээд мөн Засгийн газрын мөрийн хөтөлбөрт орсон гэдэг утгаараа Эрдэнэбүрэнгийн цахилгаан станцыг явуулж байгаа. 


Ер нь тусгай зөвшөөрөл авсан компаниуд бол маш олон байгаа. 

Ц.Нямдорж: - Б.Ундармаа гишүүн асууя.

Б.Ундармаа: - Баярлалаа. Эдийн засаг, нийгмийг хөгжүүлэх үндсэн чиглэлийн төсөл нь 2018 оныхоо төсвийн хүрээний мэдэгдэл болон бусад бодлогын баримт бичгүүдтэйгээ хэрхэн уялдаж байгаа юм бэ? 


Хоёрдугаарт, энэ Засгийн газрын мөрийн хөтөлбөртэйгөө бас уяж өгсөн үү гэсэн ийм асуулт байна. 


Ц.Нямдорж: - Хариулъя. Хэн хариулах гэж байна? С.Чинзориг гишүүний микрофоныг өгье. 

С.Чинзориг: - Эдийн засаг, нийгмийг 2018 онд хөгжүүлэх үндсэн чиглэл маань бодлогын бичиг баримтуудтай хэрхэн уялдаж байгаа юм бэ гэдэг төсөв төлөвлөгөөтэй хэрхэн уялдаж байгаа юм бэ гэдэгтэй холбоотой асуудлаар бид нар үндэсний аудитын байгууллагад хандаж ер нь бол анх удаа үндсэн чиглэлдээ аудит хийлгэсэн гэж бол хэлж болно. 


Гэхдээ бол аудитаас гарсан дүгнэлтүүд бас бүрэн энэ үндсэн чиглэлийн төсөлд бас тусгалаа олсон гэж бол хэлж чадахгүй байгаа. Тодорхой хэмжээгээр бид нар аль болохоор тусгахыг хичээсэн. Хугацаа нэлээн давчуу байсан учраас бүрэн аудитын гарсан дүгнэлтүүд бол бүрэн бас тусгалаа бол олж чадаагүй гэж хэлмээр байна. 


Хоёрдугаарт, дэд ажлын хэсгийн хүрээнд бид нар Их Хурлаас баталсан 2030 он хүртэлх тогтвортой хөгжлийн зорилтууд Засгийн газрын үйл ажиллагааны хөтөлбөр, эдийн засгийг сэргээх Их Хурлаас баталсан төлөвлөгөө энэ бүх бичиг баримтуудтай бас уялдааг нь бол авч үзсэн. 2017 оны үндсэн чиглэлийн хэрэгжилтээс хэрэгжилт дутуу байгаа зарим зорилт заалтуудыг үндсэн чиглэлийн төсөлд одоо шинээр бол тусгахаар бол оруулж байгаа. 


Х.Баделхан гишүүний асуултад нэмж хариулахад зэс хайлуулах үйлдвэртэй асуудлыг бас өчигдөр Эдийн засгийн байнгын хороон дээр ярилцаад 2018 оны үндсэн чиглэлд одоо бас тусгаж оруулах нь зүйтэй гээд ингээд Байнгын хороо дэмжээд санал бол оруулж ирж байгаа гэдгийг бас хэлэхийг хүсэж байна. 


Ц.Нямдорж: - М.Билэгт гишүүн асуулт асууя.

М.Билэгт: - Энэ 2018 оны нийгэм, эдийн засгийг хөгжүүлэх үндсэн чиглэл бол манай Монгол ардын нам ард иргэддээ амласан мөрийн хөтөлбөрөө хэрэгжүүлэх хамгийн эгзэгтэй үеийн төлөвлөлт. 


Тийм учраас үүнийг бид цаашид 2018 оны төсвийг батлах гол суурь болгож бас бодитой болгож батлах хэрэгтэй гэж бодож байгаа. Өнөөдөр нэн тэргүүнд тулгамдаж байгаа зүйл бол ард иргэдээ л ажилтай орлоготой болгох энэ гарцаа Засгийн газар маань нээмээр байна. 


Энэ Засгийн газраас би бас холбогдох хүмүүсээс Б.Чойжилсүрэн сайдаас лавладаг юм уу? Ер нь бол жижиг дунд бизнес эрхлэгчдэд хувийн хэвшлийнхэнд үйлдвэрлэл үйлчилгээгээ явуулах эргэлтийн хөрөнгийн зээл олгох нөхцөл хэзээ бүрдэх юм бэ? Арилжааны банкнуудаас гэж. 


Яагаад гэвэл өнөөдөр Засгийн газрын бонд 15-18 хувийн хүүтэй гараад байгаа учраас арилжааны банкнууд үүнийг авна. Тэгээд хувийн хэвшлийнхэнд бол энэ хөрөнгө оруулалтын зээл олдохгүй байгаа. Энэ байдлыг яаж гацааг арилгах юм бэ гэдэг талаар бас тодорхой зорилтууд байгаа байх. Энэ талаар нь лавламаар байна. 


Ер нь бол энэ хувийн хэвшлийнхэн чинь л энэ ажил хийх иргэдийн 80-90 хувийг ажлын байраар хангадаг шүү дээ гэдгийг дахин бас анхааруулж хэлмээр байна. 

Гэтэл ер нь сүүлийн үед бол сүүлийн хэдэн жил бол ажлын байр ярихаар л гадаад руу ажиллах хүч гаргах тухай яриад байдаг болж. Тэгэхээр Монголдоо гэр бүлтэйгээ үр хүүхэдтэйгээ байгаад амь амьжиргаагаа залгуулах орлогоо олж чадах энэ нөхцөлийг бүрдүүлэх гарцыг хайх нь бас илүү л үр дүнтэй гэж бодож байна л даа. 


Тэгэхээр зэрэг Монгол Улсад маань өнөөдөр уламжлалт аж ахуй, байнга нөхөн сэргээгдэж байдаг бид энэ мал аж ахуйн салбар байж байна. Малчид маань малаа маллаад өнөөдөр 70 сая хүрэх хэмжээнд инээд өсгөсөн байна. Тэгвэл энэ ганц чаддаг хийдэг байсан юмыг тэр салбарын яам нь зөв менежмент хийгээд энд нэг жилдээ тэр гарч байгаа төлийн хэмжээнд 20-30 саяын хэмжээнд эдийн засгийн эргэлтэд малыг нь оруулдаг ийм тогтолцоо бий болгомоор байна. 


Малчид маань юмаа хийлээ. Тэгвэл үүнийг нь эргэлтэд оруулах нөхцөлийг энэ төр засаг маань бий болгомоор байна. Энэ дээр бол дорвитой арга хэмжээ авмаар байна. Манай хөдөө аж ахуйн салбарын мэргэжилтнүүд хэлж байгаа. Ер нь бол Монголын бэлчээрийн даац бол 40-50 сая малыг бол даах боломж бий гэж хэлж байгаа. 

Тийм бол өнөөдөр 40-50 саяд нь малыг нь тогтвортой барих тэр өссөн хэмжээ цаад өссөн хэмжээгээр нь эдийн засгийн эргэлтэд оруулаад тэгээд энэ Монголд бас эдийн засгийн том боломжийг ажилтай орлоготой байлгах улам сайхан болгох нөхцөлийг бүрдүүлэх боломж байна шүү дээ гэдгийг анхаармаар байна. 


Тэгэхээр Н.Номтойбаяр сайдаас лавлаж бас асуух зүйл байна. Ер нь бол энэ жижиг дунд бизнес эрхлэгчдийг дэмжих гаднын янз бүрийн төсөл хөтөлбөрүүд их л олон удаа хэрэгждэг. Ер нь үүний үр дүн ямар байгаа юм бэ? Цаашид илүү үр дүнтэй болгохын тулд ямар чиглэл баримталж байгаа вэ гэдгийг Н.Номтойбаяр сайдаас бас тодруулмаар байна. 

Ц.Нямдорж: - Эхлээд Б.Чойжилсүрэн дараа нь Н.Номтойбаяр. Энэ гишүүд энэ Б.Чойжилсүрэнг бүр Чойжоо гэж даслаа. Энэ арай ч болохгүй байх. Энэ Б.Чойжилсүрэн гэдэг шүү дээ үүнийг чинь. Нэрээр нь ярьж бай л даа хар яриа чуулган дээр. Б.Чойжилсүрэн. Дараа нь Н.Номтойбаяр.

Б.Чойжилсүрэн: - М.Билэгт гишүүний асуултад хариулъя. Өнгөрсөн үйл явдлыг бид бүгд мэдэж байгаа. 5 сарын 24-нд Валютын сангийн захирлуудын зөвлөлөөр манай хөтөлбөр батлагдсан. Өчигдөр Азийн хөгжлийн банкны захирлуудын зөвлөлийн хурлаар болсон эхний ээлжид 2017 онд төсвийн дэмжлэг үзүүлэх бодлогын зээлийн 250 сая доллар батлагдсан байгаа. 


Гэх мэт ингээд Валютын сангийн багц санхүүжилтүүд орж ирээд эхлэхээр бид нар дотоодын зах зээл дээр Сангийн яам өндөр хүүтэй үнэт цаас гаргах шаардлага байхгүй болно. Тийм учраас банкнууд дээр ийм шүүмжлэл байгаа. Засгийн газрын үнэт цаасыг худалдаж аваад суугаад байдаг. Бизнес хийх шаардлагагүй байна гэсэн энэ шүүмжлэл өөрөө зах зээлийн эрэлт нийлүүлэлтийн юу эрэлт нь байхгүй болно.

Тэгэхээр Засгийн газрын үнэт цаасны хүү жаахан ирээдүйд дахиад энэ оны төгсгөл гэхэд дахиад бууж эхлэх байх. Засгийн газар дотоодын зах зээлээс эх үүсвэр татахгүй байгаа учраас бизнес руу явуулах зээлийн хэмжээ бас нэмэгдэж эхэлнэ. Өнгөрсөн жилүүдэд явж байсан бодлогын алдааг одоо засах эхний боломж бүрдэж байгаа учраас жижиг дунд үйлдвэрлэлийг хөгжүүлэхэд бол ийм хэмжээний зээлийн олдоц нэмэгдэх болов уу бизнес талдаа гэсэн ийм хүлээлттэй байгаа. 


Ц.Нямдорж: - Н.Номтойбаяр сайд хариулъя.

Н.Номтойбаяр: - М.Билэгт гишүүн ажилгүйдлийг хэрхэн бууруулах талаар асуулт тавилаа. Тэгэхээр мэдээж хөдөлмөрийн чиг үүрэг бол хөдөлмөр эрхлэлтийнхээ бодлогын хүрээнд улс орныхоо макро эдийн засгийн бодлоготой уялдаж ажилгүйдлийг бас цогцоор нь бууруулах үндсэн бодлого байгаа. 


Үүнээс гадна хөдөлмөрийн чиг үүрэг хариуцсан яамны хувьд бол манай яамны харьяа хөдөлмөр эрхлэлтийг дэмжих сан байдаг. 2017 оны төсөв батлахдаа бид энэ санд 61.5 тэрбум төгрөгийн орлогыг төвлөрүүлж улмаар 61.5 тэрбум төгрөгийн хөрөнгө оруулалтыг ажлын байр бий болгоход хэд хэдэн нөхцөлөөр дэмжлэг үзүүлэх бодлого баримтлаад хөдөлмөр эрхлэлтийг дэмжих үндэсний зөвлөлөөр холбогдох шийдвэрүүд гарсан. 


Сангийн орлогын хуримтлал бол одоогийн байдлаар 61.5 тэрбум төгрөг бүрдэхээс нэг 45 орчих тэрбум төгрөгийн бүрдэл бий болсон. Үүнийг бид жижиг дунд үйлдвэрийн үйлдвэрлэлийг дэмжих сангаас ялгаатай байдлаар үйл ажиллагааг нь явуулъя гэж хөдөлмөр эрхлэлтийг дэмжих сангийн сангаас олгож байгаа хөнгөлөлттэй зээлийн бодлогын хүрээнд нь халамжаас хөдөлмөр эрхлэлтийн бодлого руу шилжих хөгжлийн бэрхшээлтэй иргэдээ дэмжих Ахмад настны тухай хууль батлагдсантай холбогдуулаад ахмад настны хөдөлмөр эрхлэлтийг дэмжих ажилгүй байгаа олон залуучуудыг бас ажил мэргэжлийн чиг баримжаа олгох, энэ зардлыг нь төрөөс даах, мөн итгэлийн зээл олгох ийм чиглэлээр ажиллаж байгаа.


Үүнийг бол урд нь Засгийн газар бол хөдөлмөрийн асуудал хариуцсан яамд нь бол өөрсдөө шийддэг байсныг аймаг дүүргийн хөдөлмөр эрхлэлтийг дэмжих үндэсний салбар зөвлөлийн хүрээнд эрх мэдлийг нь бол шилжүүлсэн байгаа. Тэгэхээр дүүрэг аймаг бол өөрсдийнхөө эдийн засгийн хөгжлийн онцлогтой уялдуулаад энэ зарчим бодлогын хүрээнд санхүүжилтийг бол олгоод эхэлж байгаа. 


Санхүүжилт бол гурван хэлбэрээр олгогдож байгаа. Зарим нь бол сургалт буюу бойжуулалтыг ажил мэргэжлийн чиг баримжаа олгох сургалтыг бол зардлыг бол төрөөс эргэн төрд эргэн төлөгдөхгүй байх нөхцөлтэйгөөр нэг төрлийн санхүүжилт, зарим нь бол эргэн төлөгдөх нөхцөлтэйгөөр бас олгож байгаа. 


Хөгжлийн бэрхшээлтэй иргэдэд бас өгч байгаа бизнесийн зээл хөгжлийн бэрхшээлтэй иргэдийн төлөөллөөс тавьж байгаа хүсэлт шаардлага бол анхан шатны гарааны санхүүжилтийг бол эргэн төлөгдөхгүй байх ийм нөхцөлийг бол бас тавьж байгаа. 


Гол зорилго нь бол бас хуримтлал бий болгох. Яагаад хуримтлал бий болгох вэ гэхээр гаднаас авч байгаа ажилчдын тоогоо бид нар бууруулж байгаа. Буурахын хэрээр хөдөлмөр эрхлэлтийг дэмжих сангийн орлого бол тэр хэмжээгээр бас буурах юм байгаа юм. Тэгээд одоогоос бас нэг хуримтлал бий болгоод халамжаас хөдөлмөр эрхлэлтийн бодлогоо хэрэгжилтийг энэ сангийн санхүүжилтээр хангах зорилтод бүлгээ ажлын байр бий болгох нийгэм эдийн засгийн үндсэн чиглэл 2018 онд бол 45 мянган ажлын байр бий болгоно гэсэн тооцооллыг гаргаж. Энэ тогтоолын төсөлд бол орсон байгаа. Баярлалаа. 


Ц.Нямдорж: - Тайлбар С.Чинзориг гишүүн. Ажлын хэсгийн ахлагч. 


С.Чинзориг: - Ажлын хэсэг дээр бид иргэдийг ажлын байраар хангахтай холбоотойгоор бас нэлээд их анхаарсан М.Билэгт гишүүнээ. Хөдөлмөр эрхлэлтийг нэмэгдүүлэх асуудал бол өөрөө зөвхөн нэг яамны эрхлэх асуудал биш. Энэ макро эдийн засгийн бодлогын асуудал. Тэр хүрээндээ бол хэд хэдэн чиглэлийн бодлого явуулж ажлын байр нэмэгдүүлэх ёстой гэж ажлын хэсэг үзсэн. 


Нэг дэх асуудал нь, энэ үйлдвэрлэлийг яаж хөгжүүлэх юм бэ? Энэ үйлдвэрлэлийг хөгжүүлэх бодлогын хүрээнд хэчнээн ажлын байр бий болгох юм бэ? 


Хоёр дахь асуудал нь, энэ жижиг дунд үйлдвэрийн сангаас болоод хөдөлмөр эрхлэлтийг дэмжих сангаас олгож байгаа жижиг зээлүүдийн хүрээнд ямар хэмжээний ажлын байр бий болгох юм бэ? 


Гуравдугаарт нь, бизнесийн таатай орчныг сайжруулах хүрээнд ямар хэдий хэмжээний ажлын байр бий болгох юм бэ гэсэн.

Дөрөв дэх асуудал нь, ерөөсөө ажилгүй байгаа иргэдийг бүгдийг нь 100 хувь хөдөлмөр эрхлэлтийн эрхлэлтийн байгууллагуудаар зуучлуулан ажлын байранд зуучлуулна гэдэг асуудал бас тийм оновчтой бодлого биш байгаа юм. 


Их дээд сургууль төгсөж байгаа залуучууд мэргэжил сургалт үйлдвэрлэлийн төвүүд төгсөж байгаа залуучуудыг өөрт бий болгосон ур чадварт нь түшиглэн аж ахуй эрхлэх болон аж ахуйн эрхлэхэд нь дэмжлэг үзүүлэх гарааны бизнесийн дэмжлэг үзүүлэх шаардлага байгаа багаж тоног төхөөрөмжийг нь хүү багатай, урт хугацааны лизингээр өгдөг замаар өөрөө өөртөө ажлын байр бий болгодог ийм бодлогын хэрэгжүүлэх ёстой гэж бид бол ажлын хэсэг дээр үзсэн.


Ийм дөрвөн цогц бодлогын хэрэгжүүлсний үр дүнд бол үндсэндээ иргэдээ ажлын байраар хангах орлоготой болгох ийм боломж бүрдэнэ гэж бид бол үзсэн. Энэ хүрээндээ улсын хэмжээнд энэ онд ирэх онд 45 мянган ажлын байрыг шинээр бий болгоно гэсэн ийм тооцоо судалгаа гаргаж энэ үндсэн чиглэлд ийм дөрвөн бодлогын хүрээнд бол ажлын байрыг бий болгоно гэж томьёолж оруулж байгаа. 

Ц.Нямдорж: - Ингээд гишүүд асуулт асууж, хариулт авлаа. Одоо санал хураалт явагдах юм байна. Гишүүд бэлэн үү? Тэр үүдэнд гишүүд байвал ороод ир дээ, саналаа хураая. Байнгын хороо дэмжсэн саналууд байна. 

Нэг. Тогтоолын төслийн хавсралтын 9 дүгээр зорилтын 3 дахь хэсэгт “гамшгийн эрсдэлийг бууруулах Азийн сайд нарын II бага хурлыг Монгол Улсад зохион байгуулах” гэж нэмье гэсэн байна. Хураах уу санал? Ийм хурал хийх юм уу тийм ээ? Санал хураалт, Байнгын хорооны саналыг дэмжье гэсэн санал хураалт явуулъя. 

36 буюу 78.3 хувь нь энэ саналыг дэмжиж байна. 

Хоёр дахь санал. төслийн хавсралтын 18 дугаар зорилтын 4 дэх хэсэгт “цэргийн сургалт, бэлтгэлийн тогтолцоо, материаллаг баазыг бэхжүүлэх” гэж нэмье гэсэн байна. Дэмжих санал хураалт. 

34 буюу 73.9 хувь нь энэ саналыг дэмжиж байна.

Гурав дахь санал. Тогтоолын төслийн хавсралтын 18 дугаар зорилтын  5 дахь хэсэгт “материаллаг нөөцийн тодорхой хувийг шинэчлэх, хадгалах нөхцөлийг бүрдүүлэх, "Цувраажилт" төслийг хэрэгжүүлэх, нөөцийг оновчтой шилжүүлэн байршуулах” гэж бичсэн байна. Энэ ямар учиртай цувраажилт гэж ямар юм бичээд байна вэ энэ? Байнгын хорооны дарга нь байна уу? Ж.Энхбаяр орж ир. Энэ цувраажилтынхаа учрыг тайлбарла гишүүдэд. Санал хураалт дэмжье. Сонин үг бичих юмаа. Байнгын хороодын дарга нар нь энэ хэлэлцүүлэг явж байхад орж энэ юмаа зохион байгуулж бай. 

32 буюу 68.1 хувь нь дэмжсэн байна. 

Дөрөв дэх санал хураалт байна. Тогтоолын төслийн хавсралтын 16 дүгээр зорилтын 16.1 заалтын “Төрийн өмчийн талаар баримтлах бодлогыг шинэчлэх” гэснийг “Төрийн өмчийн үр ашгийг сайжруулах, хувьчлах үндсэн чиглэл, бодлогыг шинэчлэх гэж өөрчлөн найруулъя гэсэн байна. Дэмжих санал хураалт явуулъя. 

32 буюу 71.1 хувь нь энэ саналыг 4 дэх саналыг дэмжиж байна. 

Тав. Тогтоолын төслийн хавсралтын 5 дугаар зорилтод “Багануурын ДЦС-ыг барих ажлыг үргэлжлүүлэх” гэж нэмье гэсэн байна. Дэмжье гэсэн санал хураалт явуулъя. 

27 буюу 67.4 хувь нь энэ саналыг дэмжиж байна. 

Зургаа дахь санал. Энэ Байнгын хороо дэмжээгүй санал байх юм яах юм бэ? Тийм байна. Тогтоолын төслийн хавсралтын 10 дугаар зорилтод “зарим их, дээд сургуулиудыг Дархан-Уул, Орхон, Багануур, Сэлэнгэ аймагт нүүлгэн шилжүүлж, ажлыг эхлүүлэх,” гэж нэмье гэсэн байна. Тийм бололцоо байгаа юу? Дэмжье санал хураалт. Дэмжих санал хураалт, Байнгын хороо нь дэмжсэн юм байна. 

32 буюу 72.7 хувь нь энэ 6 дахь саналыг дэмжиж байна. 

Долоо. Тогтоолын төслийн хавсралтын 10 дугаар зорилтод “Хүүхэд бүрийг цэцэрлэгт хамруулах зорилгоор 2018 оноос тодорхой мөнгө заавал хуваарилах, гурван ээлжээр хичээллэж буй Ерөнхий боловсролын сургуулийн жагсаалтад тулгуурлан хөрөнгийн асуудлыг үе шаттай шийдвэрлэх.” гэсэн байх юм. Энэ одоо юу гэж юм бичээд байгаа юм бэ? Нийгмийн бодлогын байнгын хорооны санал байна тийм ээ? Л.Энх-Амгалан орж ирж энэ ойлгомжгүй юмаа тайлбарла. Л.Энх-Амгаланг дууд. Ажлын хэсэг энэ юу бичээд байгаа юм бэ? 2018 оноос тодорхой мөнгө заавал хуваарилах гэж бичсэн байх юм. Тэгээд гурван ээлжээр хичээллэж буй Ерөнхий боловсролын сургуулийн жагсаалтад тулгуурлан хөрөнгийн асуудлыг үе шаттай шийдэх гээд бичсэн байх юм даа. Энэ ер нь юу гэсэн үг вэ? Дэмжье, Байнгын хороо нь энэ дараагийн хэлэлцүүлэгт оруулж ирэхдээ үүнийгээ Монгол хүн ойлгох түвшинд найруулж бичээрэй. Дэмжье. Хачин юм бичих юмаа. 

30 буюу 68.2 хувь нь энэ саналыг дэмжсэн байна. 

Найм дахь санал. Тогтоолын төслийн хавсралтын 1 дүгээр зорилтод “Үйлдвэрлэлийг хөгжүүлэх, бизнесийн таатай орчныг сайжруулах, жижиг зээлийн хүртээмжийг нэмэгдүүлэх замаар 45000 ажлын байр шинээр бий болгох.” гэсэн байна. Дэмжье. 45000 ажлын байр бий болгоно.

31 буюу 70.5 хувь нь энэ саналыг дэмжиж байна. 

Ес. Тогтоолын төслийн хавсралтын 14 дүгээр зорилтод “Их, дээд сургууль, МСҮТөв төгсөгчдөд өөрт бий болгосон ур чадвартаа түшиглэн ажлын байр, орлоготой болгох гарааны бизнесийн дэмжлэг үзүүлэх тоног төхөөрөмж лизингээр олгох хөтөлбөр хэрэгжүүлэх.” дэмжье. Ж.Батсайхан Тамгын газраа энэ нэг хачин юмныхаа энэ засварыг нь та нар хий л дээ, юугаа хийгээд суугаад байгаа юм бэ? Уншихаар чинь хэл хугарах гээд сууж болохгүй юм. Ямар хачин юм орж ирдэг юм бэ? 

31 буюу 70.3 хувь нь дэмжсэн байна. Энэ редакцыг нь сайн зас. Тэгээд юм бичсэн байна шүү дээ зөв бичиж болно доо. Заавал буруу бичиж оруулж ирж хэл хугалж байх ямар хэрэгтэй юм бэ? Үг бичсэн л байна шүү дээ. 

70.3 хувь н дэмжсэн гэдгийг хэлсэн тийм ээ? 

Арав. Тогтоолын төслийн хавсралтын 10 дугаар зорилтод ““Боловсролын зээлийн сан”-гийн хүртээмжийг нэмэгдүүлэх.” гэж нэмье гэсэн байна. Дэмжье. 

31 буюу 70.5 хувь нь энэ 10 дахь саналыг дэмжиж байна. 

Арван нэг. Тогтоолын төслийн хавсралтын 13 дугаар зорилтод “Иргэн бүрийг жилд 1 удаа эрүүл мэндийн урьдчилан сэргийлэх үзлэгт хамруулах бодлогыг үе шаттай хэрэгжүүлж эхлүүлэх.” гэж нэмье гэсэн байна. Дэмжих санал хураалт. Байнгын хороо дэмжсэн юм байна. 

31 буюу 70.5 хувь энэ саналыг дэмжсэн байна. 

Арван хоёр. Тогтоолын төслийн хавсралтын 14 дүгээр зорилтод “Эрүүл мэндийн даатгалын бие даасан, даатгуулагч төвтэй, орчин үеийн менежменттэй тогтолцоог бий болгох, эрүүл мэндийн даатгалын иргэдэд хүрэх үр өгөөжийг нэмэгдүүлэх арга хэмжээг үе  шаттай авч хэрэгжүүлэх.” гэж нэмье гэсэн байна. Дэмжих санал хураалт. 

32 буюу 72.7 хувь нь энэ саналыг дэмжиж байна. 

Арван гурав. Тогтоолын төслийн хавсралтын 10 дугаар зорилтод “Сурагчдыг эх хэлээрээ алдаагүй, зөв бичих, ярих, илтгэх, сэтгэх хэрэглээний бүрэн чадвартай болгох хэрэгцээнд нийцүүлэн монгол хэлний сургалтын цогц шинэчлэлийг хэрэгжүүлэх” гэж нэмье гэсэн байна. Дэмжих санал хураалт. 

34 буюу 77.3 хувь нь энэ саналыг дэмжиж байна. 

Арван дөрөв. Тогтоолын төслийн хавсралтын 12 дугаар зорилтын 12.1 дэх хэсгийг доор дурдсанаар өөрчлөн найруулж, 2 хэсэгт хуваах; гээд. 

12.1. энэ баахан 2030-ыг нь, энэ одоо юу гээч юм товчилсон юм бэ? Тогтвортой хөгжлийн баримтлалын 2030-ын 2.2.3-ын зорилт 5, Засгийн газрын үйл ажиллагааны хөтөлбөрийн 32.19 дэх заалт



Эрдэм шинжилгээ, судалгааг хөгжүүлэхэд төрөөс дэмжлэг үзүүлэх.


12.2.Инновацийг хөгжүүлэхэд төрөөс дэмжлэг үзүүлэх гэж өөрчилье гэсэн байна. Дэмжих санал хураалт. Хэн байна вэ? Н.Учрал гишүүн. Энэ саяын санал хураалт хүчингүй шүү. Н.Учрал гишүүн асуулт саналтай. 

Н.Учрал: - Энэ Байнгын хороон дээр эрдэм шинжилгээ, судалгаа, инновацийг хөгжүүлэхэд төрөөс дэмжлэг үзүүлэх гээд хамтдаа явж байсан зорилтыг хоёр хувааж байгаа. Наадах чинь хоёр хуваагдаж байгаа учраас Байнгын хорооныхон өөрсдөө үүнийг анхаараарай. Нөгөө төсөв нь ард нь байсан шүү дээ. Төсөв чинь ч гэсэн дахиж хуваагдана шүү дээ. Эрдэм шинжилгээ судалгаа дээр төсөв дээр нь төсөөлөл гээд 30 хэдэн тэрбум билээ нэг мөнгө тавьсан байгаа. 

Тэр чинь энэ зорилт чинь хоёр хуваагдахаараа дахиж хуваагдаад инноваци дээр 10 тэрбумыг нь тавина шүү л гэж хэлж дэмжигдсэн шүү Байнгын хорооноос. Тэгэхээр үүнийгээ бас Байнгын хорооныхоо манай энэ Байнгын хорооныхон үүнийг ингээд анхаараарай. Яагаад гэвэл энэ чинь өөрөө ард нь төсөв нь байгаа, тэгээд бүх зорилтууд нь байгаа шүү дээ. Бүгд л хуваагдаж байгаа гэсэн үг. 

Ц.Нямдорж: - Саяын саналаар энэ хураагдсан шүү дээ тийм ээ? Сая Н.Учрал гишүүнийх бол зүгээр цаашдаа анхаарах л зүйл байна даа. Тооцох уу хураасан шүү дээ. Хэд болсон юм бэ түрүүний санал чинь. Зарлаагүй л дээ би. Дахин хураая тэгвэл. Тэр арван дөрөв дэх саналыг дэмжье гэж санал хураалт явуулъя. Мөнгөө хоёр салга гэж байна Н.Учрал гишүүн. 

31 буюу 70.5 хувь нь энэ саналыг дэмжиж байна. 

Арван тав. Тогтоолын төслийн хавсралтын 10 дугаар зорилтод “Цэцэрлэгийн асрагч багш нарыг мэргэжлийн сургалт үйлдвэрлэлийн төвөөр бэлтгэх” гэж нэмье гэсэн байна. Ц.Цогзолмаа гишүүн. Арван тав дахь санал. Ц.Цогзолмаа гишүүний микрофоныг өг. Арван тав дахь санал. 

Ц.Цогзолмаа: - Үүн дээр нэг үг нэмэх саналтай байгаа юм. Тогтоолын төслийн хавсралтын 10 дугаар зорилтод цэцэглэгийн асрагч багш нарыг мэргэжлийн сургалт үйлдвэрлэлийн төвөөр бэлтгэх нэмэх гэдэг дээр цэцэрлэг дээр бол туслагч багш, бид нарын Байнгын хороон дээр дэмжсэн саналаар нөгөө сувилалд болохоор асрагч багш гэж байдаг учраас туслах гэдэг үгийг бас цэцэглэгийн асрагч гэдгийг өмнө юм уу хойно туслах гэдэг багш туслах гэдэг үгийг нэмж өгөөч гэсэн ийм саналтай байна. 

Ц.Нямдорж: - Болох юм уу тийм ээ? Хоёрдугаар хэлэлцүүлгийн үе дээр юмыг нь нэмээд оруулаад ирэх юм байгаа биз дээ. Дэмжих санал хураалт. 

34 буюу 77.3 хувь нь энэ саналыг дэмжиж байна.  

Арван зургаа. Тогтоолын төслийн хавсралтын 13 дугаар зорилтын 13.2-ын “Зонхилон тохиолдох халдварт өвчний оношилгоо, эмчилгээний чадавхийг сайжруулах” гэсэн арга хэмжээний шалгуур үзүүлэлтэд зөвхөн сүрьеэгийн тохиолдлоос гадна бэлгийн замын халдварт өвчин, вируст гепатит болон бусад халдварт өвчнүүдийг нэмье гэсэн байна. Дэмжих санал хураалт явуулъя. 

34 буюу 77.3 хувь нь энэ саналыг дэмжсэн байна. 

Арван долоо. Тогтоолын төслийн хавсралтын 7 дугаар зорилтод “Ипотекийн зээлийн хүртээмжийг нэмэгдүүлэх” гэсэн зорилт арга хэмжээ нэмэх;

-шалгуур үзүүлэлт, хүрэх үр дүн: Зээлэнд хамрагдсан иргэд, тоогоор 6000, хөрөнгийн эх үүсвэр 360.0 гэнэ үү, Улсын төсөв гэнэ үү? Ингэж бичих гэж байгаа юм уу тийм ээ? Дэмжих санал хураалт явуулъя. 

32 буюу 74.4 хувь нь энэ саналыг дэмжсэн байна. 

Арван найм. Тогтоолын төслийн хавсралтын 9 дүгээр зорилтод “Малчдад учрах эрсдлийг бууруулах зорилгоор цаг агаарын гэнэтийн аюулаас урьдчилан сэрэмжлүүлэх мэдээллийн сүлжээ байгуулах” гэсэн юм байх юм. Дэмжих санал хураалт. 

31 буюу 72.1 хувь нь энэ саналыг дэмжиж байна. 

Арван ес. Тогтоолын төслийн хавсралтын 1 дүгээр зорилтод “Бизнес эрхлэлтийн санхүүгийн зардлыг бууруулах бодлого хэрэгжүүлэх” гэж бичсэн байх юм. Дэмжих санал хураалт. Сонин зүйл бичсэн байна даа. Агуулгыг нь үзээрэй. 

30 буюу 69.8 хувь нь энэ саналыг дэмжиж байна. 

Хорь. Тогтоолын төслийн хавсралтын 4 дүгээр зорилтод “Эрдэнэт хотод зэсийн баяжмал хайлуулах үйлдвэр барих” гэсэн байх юм. Дэмжсэн юм уу тийм ээ? Дэмжих санал хураалт. Хэдэн зэсийн үйлдвэр барих гэж байгаа юм бэ Д.Тэрбишдагва даргаа? 

31 буюу 72.1 хувь нь энэ саналыг дэмжиж байна. Хэн шийдсэн юм бэ? Засгийн газар хэн сайд байсан Н.Номтойбаяраа та нар энэ зэсийн үйлдвэр барьдаг юм дээрээ дахиж асуудлаа сайн судалсан нь дээр байх. Сая Засгийн газраас Оюутолгой дээр барих шийдвэр гаргасан тийм ээ? Одоо Эрдэнэт дээр боллоо шүү. Энэ чинь бөөн асуудал үүсгэнэ шүү. Ерөнхий сайд тэд нартайгаа ярь. 

Хорин нэг. Тогтоолын төслийн хавсралтын 1 дүгээр зорилтод “Хөрөнгийн зах зээлийн хүртээмжийг нэмэгдүүлж, олон нийтийн оролцоог хангах эрх зүйн орчныг сайжруулах” гэсэн санал байна. Дэмжих санал хураалт. 

29 буюу 67.4 хувь нь дэмжсэн байна. 

Хорин хоёр. Тогтоолын төслийн хавсралтын 1 дүгээр зорилтод “Засгийн газрын гадаад зээлийн үйлчилгээний төлбөрийг бууруулах хөтөлбөр боловсруулах” гэж нэмье гэсэн байна. Дэмжье. 

29 буюу 67.4 хувь дэмжсэн байна. 

Хорин гурав. Тогтоолын төслийн хавсралтын 1 дүгээр зорилтод “Үндэсний хэмнэлтийн хөтөлбөр боловсруулж, хэрэгжүүлэх” гэсэн байна. Дэмжих санал хураалт. 

31 буюу 72.1 хувь энэ саналыг дэмжиж байна. 

Хорин дөрөв. Тогтоолын төслийн хавсралтын 3 дугаар зорилтод “Үндэсний үйлдвэрлэлийг дэмжих эх оронч худалдан авалтын бодлогыг батлан хамгаалах, хил хамгаалах, онцгой байдал, цагдаагийн болон бусад төрийн байгууллагуудад тууштай хэрэгжүүлэх эрх зүйн орчныг бүрдүүлье” гэсэн байна. Дэмжих санал хураалт. Энэ эх оронч худалдан авалт гэж байдаг юм байна тийм ээ? Аймар юм байдаг юм байна. Энэ 2 дугаар хэлэлцүүлгийн үед энэ үгээ янзал. 

29 буюу 67.4 нь энэ саналыг дэмжсэн байна. 

Эдийн засгийн байнгын хороо дэмжээгүй саналууд байна. Уншлаа шүү. 

Нэг. “Хөгжлийн урт хугацааны төлөвлөлт, түүний тогтвортой хэрэгжилтийг хангах тогтолцоог боловсронгуй болгох санал боловсруулж, 2018 оны 1-р улиралд багтаан Улсын Их Хуралд танилцуулах” гэж нэмье гэсэн байна. 1 дүгээр зорилтод. Энэ саналыг дэмжих боломжгүй гэсэн санал хураалт явуулъя. Байнгын хорооны саналаар. 

27 буюу 61.4 хувь нь энэ саналыг дэмжиж байна. 

Хоёр. Тогтоолын төслийн хавсралтын 3 дугаар зорилтод “Монгол ноолуур” хөтөлбөр, Жижиг, дунд үйлдвэр, хувиараа бизнес эрхлэгчдийг дэмжих хөтөлбөр үндсэн чиглэлд тусгах” гэж бичсэн нэмье гэсэн байна. Энэ саналыг дэмжих боломжгүй гэсэн санал хураалт явуулъя. Байгаа юм байлгүй дээ энэ. Ноолуур гээд Ерөнхий сайд яриад байсан. 

26 буюу 59.1 хувь энэ саналыг дэмжиж байна. 

Гурав. Хавсралтын 2 дугаар зорилтод “Хөдөө аж ахуйн салбарын хөгжлийг эрчимжүүлж, бүтээгдэхүүний чанар, ашиг шимийг нэмэгдүүлэх зорилтын 2.6-д Аймаг, нийслэл орон нутгийн мал аж ахуйн салбарын нэгжийг чадавхижуулахад 12,0 тэрбум төгрөг” нэмье гэсэн санал байна. Энэ саналыг дэмжих боломжгүй гэсэн санал хураалт явуулъя. Шууд мөнгө нэмье гэсэн. 

29 буюу 65.9 хувь нь энэ саналыг дэмжиж байна. 

Дөрөв. Хавсралтын 2 дугаар зорилтод “жилд 30,0 сая хүртэлх малыг эдийн засгийн эргэлтэнд оруулах” гэсэн санал байна. Энэ саналыг дэмжих боломжгүй гэсэн санал хураалт явуулъя. Малыг эдийн засгийн эргэлтэд оруулна гэж юу байдаг юм бэ? Сонин, сонин юм. 

28 буюу 63.6 хувь нь энэ саналыг дэмжиж байна. 

Тав. “Малын гоц халдварт, халдварт өвчинтэй тэмцэх ажлыг эрчимжүүлэн, мал сүргээ эрүүлжүүлэхээр малын гаралтай түүхий эд, мах, махан бүтээгдэхүүн, ноос, ноолуур, арьс шир болон ноос, ноолуур, арьс ширэн бэлэн бүтээгдэхүүний экспортыг нэмэгдүүлэх замаар мал аж ахуйн салбарын бодит өсөлтийг 10-12 хувьд хүргэх” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. Одоо хэдэн хувийн өсөлттэй байгаа юм бэ? 

27 буюу 61.4 хувь нь энэ санал Байнгын хорооны саналыг дэмжиж байна. 

Зургаа. Хавсралтын 8.2 “Агаар орчны бохирдлыг бууруулах үндэсний хөтөлбөрийн хэрэгжилтийг хангах” арга хэмжээний шалгуур үзүүлэлтэд “Хот суурин газрын ногоон байгууламжийн нэг хүнд ноогдох цэцэрлэгжсэн талбайн хэмжээ” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. 

25 буюу 56.8 хувь нь Байнгын хорооны саналыг дэмжиж байна.

Долоо. 8 дугаар зорилт-д “Цөлжилтийг сааруулах, газрын доройтлыг бууруулах хүрээнд “Цөлжилттэй тэмцэх үндэсний хөтөлбөр”, “Ногоон хэрэм”, “Ногоон хөгжлийн бодлого” баримт бичгүүдийн хэрэгжилтийг хангах” заалтыг шинээр нэмж тусгах гэсэн байна. Энэ саналыг дэмжих боломжгүй гэсэн санал хураалт явуулъя. Асуух юм уу Д.Цогтбаатар гишүүн. 

Энэ санал хураалт явагдчихлаа. Яах уу гишүүдээ? Энэ чинь уначихлаа. Би Д.Цогтбаатар микрофон авна гэхээр нь эргэлзсэн юм л даа. Д.Цогтбаатар гишүүний микрофоныг өг. Асуултаа асуучих тэгээд цаашаа явуулъя.

Д.Цогтбаатар: - Түрүүний бас тогтоол ч гэсэн яг энэ ногоон одоо ингээд хотод ногоон байгууламжийг нэмэх ийм санаачилга орж ирж байгаа. Үүнийг ингээд Байнгын хороо нь дэмжээгүй ороод ирсэн. Яг саяын асуудал бас яг ийм ногоон бодлогын юм орж ирэхэд бас дэмжилгүй оруулж ирсэн байна. 

Би тэгээд түүнийг гайхаад байна. Одоо жишээлбэл Улаанбаатарт л гэхэд яг Сүхбаатар дүүргийн 1, 2 дугаар хороон дээр хүүхдийн тоглоомын талбайг нураагаад л байшин барих гээд ногоон байгууламжийг нураагаад байшин барих гээд зөндөө газруудад ийм гомдлууд орж ирээд байгаа байхгүй юу. Тэгээд үүнийг чинь шийдэхийн тулд ийм арга хэмжээнүүд авч байж л зогсоохгүй бол энэ улайрсан нөхөд нь чинь зогсохгүй дайраад байна. Тэгээд үүн дээр нь бол бид нар нэг дэмжээд шийдвэр зөв шийдвэрээ бас гаргаж баймаар байна. 

Тийм учраас би саяын тогтоолыг аль алийг нь дэмжсэнгүй. 

Ц.Нямдорж: - Гишүүдээ сая яасан юм байна. Би нөгөө Д.Цогтбаатар үг авна гэхээр нь дээр дундаас нь дараад ингээд эсрэг санал гарч байгаа юм байна. Дахин санал хураалт явуулах юм байна, нэгдүгээрт. 

Хоёрдугаарт харин би бас энэ Д.Цогтбаатар гишүүн шиг гайхаад байгаа юм. Яагаад үүнийг хассан тайлбарыг нь зөв хэлэхгүй бол энэ чинь одоо зөв юм орж ирээд унаж байна гэж л хүнд ойлгогдоно шүү дээ. Д.Тэрбишдагва гишүүн энэ тайлбараа хэлсэн нь дээр байх. Д.Тэрбишдагва даргын микрофон өгье. 

Д.Тэрбишдагва: - Ерөнхийдөө бол Засгийн газар оруулж ирээд гэхдээ бол эдийн засаг, нийгмийг хөгжүүлэх хөтөлбөр бол жил болгон гардаг. Тэгээд хэрэгждэггүй юм. Тийм учраас хөрөнгө мөнгөтэй холбоотой асуудал дээр онцгойлон анхаарах ёстой гэсэн нэгдүгээр асуудал байгаа. 

Хоёрт бол энэ хөтөлбөрүүд бол тэртээ тэргүй хэрэгжиж явж байгаа хөтөлбөрүүдийг заавал нэмэх гэсэн тийм шаардлага байгаа юм уу гэсэн тийм асуудал яригдсан. Цөлжилтийг сааруулах, газрыг доройтуулахгүйгээр цөлжилттэй тэмцэх үндэсний хөтөлбөр нь байгаа. Ногоон хэрэх хөтөлбөр нь байгаа. Ногоон хөгжлийн бодлого баримт бичгүүдэд хэрэгжилтийг хангах заалтыг заавал үндсэн чиглэл дээр оруулж хэрэгжиж байгаа хөтөлбөр төслүүдийг нэмж тусгана гэсэн ийм үгээр оруулаад байх нь утгагүй юм.

Тэртээ тэргүй хэрэгжиж байгаа. Үүнийгээ бол Засгийн газар өөрөө хэрэгжүүлээд явах ёстой гэсэн тийм байр сууринаас гишүүд яриад тэгээд олонхиороо үүнийг хураах шаардлагагүй гэж дэмжсэн. 

Ц.Нямдорж: - Ер нь ийм шүү дээ гишүүдээ, Засгийн газрын тогтоолоор батлагддаг хөтөлбөрүүд байдаг шүү дээ. Тэгээд түүгээрээ хэрэгжүүлээд явдаг шүү дээ. Түүнийг давхар Их Хурал батлаад байх шаардлага байдаггүй. Яг энэ утгаар нь энэ саналууд Байнгын хороон дээр дэмжигдээгүй л гэж ойлгож байна. Ялгаагүй тэр доод талд байгаа ноолуур чинь ч ялгаагүй. 

Ерөнхий сайд өнгөрсөн чуулган дээр ноолуурын талаар хөтөлбөр хэрэгжүүлж байгаа гээд баахан танилцуулга хийсэн. Жижиг дунд үйлдвэрийн хүрээнд. Тийм утгаар нь Байнгын хороо авч үзсэн юм байна гэж ойлгоё. Тэгээд би долоо дахь саналыг дахиад хураалгах хэрэгтэй юм байна. Техникийн асуудал үүссэн байна. 

8 дугаар зорилт-д “Цөлжилтийг сааруулах, газрын доройтлыг бууруулах хүрээнд “Цөлжилттэй тэмцэх үндэсний хөтөлбөр”, “Ногоон хэрэм”, “Ногоон хөгжлийн бодлого” баримт бичгүүдийн хэрэгжилтийг хангах” заалтыг шинээр нэмж тусгая гэсэн ийм санал байна. Энэ саналыг дэмжих боломжгүй гэсэн санал хураалт явуулъя. Энэ дахиад босож байна. Энэ ямар аюултай санал вэ? 

66.7 хувийн саналаар Байнгын хорооны төсөл санал дэмжигдсэнгүй. Өөрөөр хэлбэл энэ баримт бичигт тусах нь байна шүү. 

Наймдугаар санал. Тогтоолын төслийн хавсралтад “Монгол ноолуур” хөтөлбөр хэрэгжүүлэх 2018 оны үндсэн чиглэлд тусгах гэсэн байна. Энэ саналыг дэмжих боломжгүй гэсэн санал хураалт явуулъя. Б.Батзориг гишүүн наад кнопоо дар. Ж.Бат-Эрдэнэ гишүүн. Наймдугаар санал дээр. 

Б.Батзориг: - 2018 оны үндсэн чиглэл маш чухал юм байгаа юм. Энэ үндсэн чиглэлийг бид нар зөв тавьж өгөх юм бол мөрийн хөтөлбөр, саяхан бид нар бас эдийн засгаа сэргээ хөтөлбөрийг эдийн засгаа тогтворжуулах хөтөлбөрийг бол Засгийн газар баталж өгсөн. 

2016-2020 онд хэрэгжүүлэх үйл ажиллагааны хөтөлбөрийг баталж өгсөн. Түүн дээр бол экспортыг дэмжих ялангуяа хөдөө аж ахуйн бүтээгдэхүүнийг экспортолъё ингэж байж төсвийн орлогыг нэмэгдүүлнэ гээд бид нар нэлээн яриад батлаад өгсөн. Тэгэхээр Монгол ноолуур хөтөлбөрийг явуулмаар байгаа юм. 

Өнөөдөр Монгол мал 70 сая хүрсэн. Бид 30 сая ямаатай. Тэгээд дэлхийн зах зээл дээр бид нар энэ ноолуураар тоглох боломжтой байгаа юм. Тэгэхээр энэ Монгол ноолуур хөтөлбөрийг үндсэн чиглэлд тусгаж өгөөч гэсэн энэ саналыг би оруулсан юм. Үүнийг гишүүдээсээ босгож өгөөч гэж хүсэх байна. Баярлалаа. 

Ц.Нямдорж: - Түр хүлээж байгаарай. М.Оюунчимэг гишүүний урилгаар Чингэлтэй дүүргийн 10 дугаар хорооны иргэд чуулганы ажилтай танилцаж байна. Та бүхэнд эрүүл энх, аз жаргал сайн сайхныг хүсье. Ж.Бат-Эрдэнэ гишүүн. 

Ж.Бат-Эрдэнэ: - Бид нар нэг гараараа нэг зүйл хийгээд нөгөө гараараа нөгөөхөө зөрүүлээд л байх шиг санагдаад байх юм. Эдийн засгийн хүндрэлээс гарна гэсэн том ийм хөтөлбөр босгосон. Энэ хөтөлбөрийн нэлээн бололцоотой зүйл нь бол энэ ноолуурын хөтөлбөр байгаа. Эдийн засгийг идэвхжүүлэх солонгоруулах чадавхжуулах энэ хүрээнд хэдхэн зүйл байгаа. Үүний чинь нэг нь ноолуур. Гадаад зах зээл дээр гарч байгаа гаднынхан авч байгаа сонирхож байгаа үүгээр их хэмжээний доллар нөгөө нэг долларыг чинь олж ирэх бололцоотой байгаа энэ салбараа бид нар дэмжих хэрэгтэй байна. 

Ноолуурын салбар гэхээр энэ Буянгийн Жагаа шиг Жагаагаар төсөөлж хараад байдгаа болимоор байна хэдүүлээ. Үүнийгээ дэмжмээр байна. Тэгж байж хэдэн төгрөг доллар гаднаас олж ирмээр байна. Энэ салбараа босгомоор байна. Тийм болохоор энэ хөтөлбөрт тусгасан ноолуур хөтөлбөр маань хэрэгжих нь одоо ингээд цаашлаад байх юм бол улам л цаашаа яваад байна. Улам л хэрэгжих хугацаа чинь хойшлоод байна. 

Бид нарын хямралаас гарахад ганц түлхүүр нь ч гэсэн ингээд сул эргэхгүй болоод байна. Тийм болохоор үүнийг гишүүдийг дэмжиж өгөөч. Үүн рүү бол нэг бодитойнхон шиг нэг том эдийн засгийн хямралаас гарах салбар чинь энэ шүү гэдэг дээр бас дэмжиж өгөөч гэсэн ийм саналыг та бүхэндээ хэлж байна. Баярлалаа. Хүлээж авч байгаад. 

Ц.Нямдорж: - Саналаа хэлж байгаа юм байна. Та хоёр яагаагүй шүү дээ нэрээ өгөөгүй шүү дээ. Байнгын хорооны дарга Д.Тэрбишдагва.

Д.Тэрбишдагва: - Монгол ноолуур ноолуурын хөтөлбөрийг хэрэгжүүлэх чиглэлээр эсэргүүцэх хүн нэг ч байхгүй л дээ. Гэхдээ Засгийн газраас өөрөөс нь 2017 онд ноолуур хөтөлбөр ингээд хэрэгжээд явж байгаа байхгүй юу даа. Тэгээд хэрэгжээд явж байгаа төслийг нь дэмжиж явна уу гэхээс биш 2018 оны үндсэн чиглэлд нь оруулж өгөөд хэрэгжсэн төслийг үндсэн чиглэлд нь оруулж өгөөд явна гэдэг ерөөсөө ямар ч утгагүй болоод байгаа юм. 

Тийм учраас одоо хэрэгжиж байгаа төсөл дээр нь энэ Байнгын хорооны гишүүн санал гаргасан гишүүд нь үүнийг нь дэмжээд сайжруулаад саналаа хэлээд ингээд явна уу гэхээс биш хэрэгжээд эхэлсэн төслийн дараа нь дахиад ноолуур гэдэг хөтөлбөр гаргаж ирэх гээд шинээр оруулж ирээд 2017 онд хэрэгжсэн хэрэгжиж эхэлсэн юмыг нь 2018 оны зорилго болгоод явна гэдэг чинь ерөөсөө логикийн хувьд ямар ч уялдаа холбоо байхгүй гэдэг үүднээс энд дэмжигдэхгүй гэдэг нь ийм утгатай. 


Түүнээс биш ноолуур гэдгийг дэмжихгүй хүн байхгүй гэж бодож байна. Тэгэхээр энэ бол болохгүй л дээ. Нэг хөтөлбөр эхлээд явсан. Дараагийнх нь зорилго тавиад явахаар чинь урд өмнөхөө яах вэ гэдэг нь ямар ч ийм юм болоод байгаа юм. 

Ц.Нямдорж: - Энэ саналыг дэмжих боломжгүй гэсэн санал хураалт явуулъя. Засгийн газар, Байнгын хорооны саналаар санал хураалт явуулъя. 

37 буюу 78.7 хувийн саналаар Байнгын хорооны санал дэмжигдэхгүй байна. Өөрөөр хэлбэл энэ заалт үндсэн чиглэлд орж байна. 

Ес. Тогтоолын төслийн хавсралтад “жижиг, дунд үйлдвэр, хувиараа бизнес эрхлэгчдийг дэмжих хөтөлбөр”-ийг үндсэн чиглэлд тусгах 100.0 тэрбум төгрөг гэсэн байна. Одоо яах юм бэ үүн дээр чинь бас. Б.Батзориг гишүүн өөр, М.Билэгт гишүүн. 

Б.Батзориг: - Өнөөдөр эдийн засаг хүндрэлтэй хямралтай байгаа үүнийг эдийн засгийн хямралаас гаръя гээд бид нар бас хөтөлбөрийг нь батлаад өгсөн шүү дээ. Тэгээд бол үнэхээр сая сонгуулиар ч гэсэн бид нар ярихдаа өрхийн орлогыг нэмэгдүүлнэ, хувиараа бизнес эрхлэгчдийг дэмжинэ. Ингэснээр хямралаас бид нар гарна. Ажлын байрыг бий болгоно гэсэн. 

Энэ хөтөлбөрөө бид нар тусгахгүй ингээд аваад хаях юм бол энэ үндсэн чиглэл чинь утгаа алдана. Өнөөдөр 20-хон тэрбум төгрөг тавиад бид нар эдийн засгийн хямралаас гарна, ажлын байр бий болгоно гээд яриад байхгүй л дээ. 

Тэгээд үүнийг 100.0 болгосон юм. Өнөөдөр энэ Засгийн газар 100.0 тэрбум төгрөгийг жижиг дунд үйлдвэр эрхлэгчдээ дэмжихэд тавих тийм боломж байгаа. Тэгэхээр үүнийг гишүүд бас бид нар сонгуулиар явж байсан юмаа санаад тэгээд бас үүнийг босгож өгөөч гэдгийг бол хүсэж байна. 

Үнэхээр бид нар өрхийн орлогыг нэмэгдүүлье гэж байгаа юм бол энэ жижиг дунд бизнес эрхлэгч хувиараа бизнес эрхлэгчдэдээ бид нар дэмжих ёстой. 100-хан тэрбум төгрөг шүү дээ. Үүнийг босгож өгөөч гэж гишүүдээсээ бас дахин хүсэж байна. Баярлалаа. 

Ц.Нямдорж: - М.Билэгт гишүүн.

М.Билэгт: - Бид мэдэж байгаа. Урд нь одоо алт хөтөлбөр гээд хэдэн зуун тэрбумаар нь одоо дэмждэг. Тэгэхээр өнөөдөр энэ ноолуур гэдэг бол манай Монголчуудын үнэхээрийн ганц одоо брэнд бүтээгдэхүүн. Мал аж ахуйн түүхий эд бүтээгдэхүүн. Тэгэхээр бид байнга өсдөг сэргэдэг энэ баялгаа дэмжиж 100.0 тэрбумыг гаргахад юу нь болохгүй байх вэ дээ. Энэ бол үнэхээр манай Монголын ганц өмнөө барих тийм бүтээгдэхүүн шүү. 

Тийм учраас үүнийг дэмжээд өгөөч гэж хэлэх гэж байна. 

Ц.Нямдорж: - Одоо жижиг дунд үйлдвэрийн ес дээр явж байгаа шүү дээ М.Билэгт гишүүнээ. Энэ саналыг дэмжих боломжгүй гэсэн санал хураалт явуулъя. Дэмжих боломжгүй эсэргүүцэх гэж байгаа бол, тийм дээр нь дарчих. Энэ босно. 

38 буюу 80.9 хувийн саналаар Байнгын хорооны санал дэмжигдэхгүй байна. 100 тэрбум төгрөг гэж нэмэгдэхээр боллоо шүү. Энэ гишүүд хуралдаа орж ирмээр байх юм. Картаа хийгээд гараад явсан санал чинь эсрэгээрээ гараад зарим нь Байнгын хорооны чинь санал унаад будилаан хутгаад байна шүү дээ. Энэ өнөөдөр энэ зүүн талынхан алга боллоо. Д.Лүндээжанцан тэргүүтэй нөхөд хаана байна вэ, орж ир. Д.Сумъяабазар, Б.Ундармаа хаачсан юм бэ орж ир та нар. 

С.Чинзориг гишүүний урилгаар тайлбар хэлээд наана чинь явахгүй байна шүү дээ. Хэлье, өгье. Өвөрхангай аймгийн Арвайн залуус клубийн тамирчид Их Хурлын үйл ажиллагаатай танилцаж байна. Та бүхэнд эрүүл энх аз жаргал, спортын маш өндөр амжилт хүсье. 

Арав. Тогтоолын төслийн хавсралтад “Туул голын эхэд усан хөв цөөрөм барих” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. Усан хөв цөөрөм. 

26 буюу 57.8 хувь нь энэ саналыг дэмжихгүй байна. 

Арван нэг. Хавсралтад “Алтны бичил уурхайг дэмжихгүй байх” гэсэн заалт нэмье гэсэн байна. Энэ саналыг дэмжих боломжгүй гэсэн санал хураалт явуулъя. 

32 буюу 45 хувь 71.1 хувь нь энэ саналыг дэмжиж байна. Байнгын хорооны саналыг. 

Арван хоёр. Тогтоолын төслийн хавсралтын 8 дугаар зорилтын 8.5-ийн харьяалах байгууллага гэсэн багананд “Нийслэлийн засаг даргын тамгын газар” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. 

30 буюу 66.7 хувь нь энэ Байнгын хорооны саналыг дэмжиж байна. 

Арван гурав. Тогтоолын, Өвөрхангайн тамирчид орж ирсэн юмаа тэгээд чамайг дуудсан юм. Тогтоолын төслийн хавсралтын 8 дугаар зорилтын 8.5 дахь шалгуур үзүүлэлт баганад “Ой, усан сан бүхий газрын хамгаалалтын дэглэмийг мөрдүүлж Туул, Сэлбэ, Улиастай голын урсацыг нэмэгдүүлэх арга хэмжээг авч хэрэгжүүлэх” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. Дэмжих боломжгүй.

Ингэж байгаа юм даа. 21 буюу 45.7 хувь нь Байнгын хорооны саналыг дэмжихгүй байна. Энэ заалт төсөлд тусахаар боллоо шүү. 

Арван дөрөв. Тогтоолын төслийн хавсралтын 8 дугаар зорилтод “Уул уурхайн үйл ажиллагаанаас үүдэн эвдэрсэн газрыг нөхөн сэргээх” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. Дэмжих боломжгүй. 

28 буюу 60.9 хувь нь Байнгын хорооны саналыг дэмжиж байна. 

Арван тав. Хавсралтын 14 дүгээр зорилтод “Хөгжлийн бэрхшээлтэй хүний эрхийн тухай хуулийн хэрэгжилтийг хангахад чиглэгдсэн цогц үйл ажиллагааг дэмжих зорилгоор хөгжлийн бэрхшээлтэй хүүхдүүдтэй ажиллах нарийн мэргэжлийн багш нарыг бэлтгэх, тэдний цалин, хөлс, урамшууллыг нэмэгдүүлэх, сургалтын тусгай тоног төхөөрөмж, автобустай болгох, эцэг, эхийн асаргааны зардал болон хөгжлийн бэрхшээлтэй хүүхдийн тэтгэмжийг нэмэгдүүлэх.” гэсэн заалт нэмье гэсэн байна. Ц.Цогзолмаа гишүүн. 

Ц.Цогзолмаа: - Хөгжлийн бэрхшээлтэй хүүхдийн сургах орчин сургалтын орчин түүнтэй ажилладаг багш нарын цалин урамшуулал өнөөгийн байгаа байдалтай нь холбоотой Улсын Их Хурлын тогтоол маань удахгүй батлагдана. 

Тэгэхээр энэ тогтоолоо хэрэгжүүлэхэд энэ заалтыг босгож ирж үндсэн чиглэлдээ оруулж байж энэ арга хэмжээ маань хэрэгжих бүр үндэслэлтэй болох учраас гишүүдийг энэ тогтоолыг босгож ирээч гээд үндсэндээ дэмжсэн санал өгөхгүй орхиод саналыг маань босгож ирээч гэсэн хүсэлтийг гишүүдэд тавьж байна. 

Ц.Нямдорж: - Энэ саналыг дэмжих боломжгүй гэсэн санал хураалт явуулъя. 15 дахь санал. 

6 буюу 13.0 хувийн саналаар Байнгын хорооны санал унаж. Хажуугийн санал дэмжигдэж байна. Энэ заалт үндсэн чиглэлд тусахаар боллоо шүү. 

Арван зургаа дахь санал. Хавсралтын 13 дугаар зорилтод “Эрүүл мэндийн даатгалын тухай, Эмнэлгийн тусламж үйлчилгээний тухай хуулийн хэрэгжилтийг хангах ажлыг шуурхай авч, хэрэгжүүлэх.” гэж нэмье гэсэн байна. Дэмжих боломжгүй гэсэн санал хураалт явуулъя. 

26 буюу 56.5 хувь нь энэ Байнгын хорооны саналыг дэмжиж байна. 

Дараагийнх нь бас ялгаагүй санал байна. Арван найм. “Ахмад настны тухай, Залуучуудын хөгжлийг дэмжих тухай хуулийн хэрэгжилтийг хангах талаархи холбогдох арга хэмжээг авч хэрэглэх гэсэн байна. Арван долоо байна. Сая энэ арван наймыг хураагаад буцаад арван долоог хураая. Арван наймыг  дэмжье гэсэн санал хураалт. Байнгын хорооны саналыг дэмжье. 

Орлоо энэ чинь. 17 буюу 45.0 хувийн саналаар Байнгын хорооны санал дэмжигдэхгүй байна. Энэ заалт үндсэн чиглэлд тусахаар болж байна. Энэ чинь 16-тай адилхан санал шүү дээ. 

Арван долоо. Хавсралтын 14 дүгээр зорилтод “Нийгмийн даатгалын хамрах хүрээг өргөжүүлсэн, тэтгэврийн даатгалын тогтолцоог шинэчлэх эрх зүйн орчинг бий болгоно.” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. Дэмжих боломжгүй. 

22 буюу 48.9 хувь энэ саналыг дэмжихгүй байна. Энэ чинь үндсэн чиглэлд тусахаар боллоо шүү дээ. Энэ явахгүй нь, ирцээ бүрдүүлэхгүй бол. Д.Хаянхярваа дарга Ардын намын бүлэг ирцээ бүрдүүл. 3 цагт үргэлжилнэ тийм ээ? Ирцээ бүрдүүлж байгаад 3 цагаас хуралдъя. 

Б.Саранчимэг дарга бүлгийнхээ гишүүдийн ирцийг бүрдүүл, 3 цагт. Тэгэхгүй бол энэ Байнгын хорооны саналууд чинь бүгд уналаа. Завсарлага. 
/10:27-12:57 Д.Уянга/
Хуралдаан 12 цаг 57 минутад завсарлаж, 15 цаг 05 минутаас үргэлжлэв.
Хоёр. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, анхны хэлэлцүүлэг/ 

/үргэлжлэл/

Ц.Нямдорж: - Туслахууд гишүүддээ хэл. Хэлэлцэх асуудал олон байна. Ардын намын бүлэг, Ардчилсан намын бүлэг гишүүдээ оруул. Өнөөдрийн гишүүдийн нэрс аваад ир. 

Д.Хаянхярваа, Ж.Мөнхбат, С.Бямбацогт, Д.Оюунхорол, Б.Чойжилсүрэн гишүүд орж ирье. Н.Цэрэнбат хаачсан юм бэ.

Ирснийг нь зарлая. Л.Энх-Амгалан, Я.Содбаатар, Н.Амарзаяа, Д.Лүндээжанцан гуай хамгийн түрүүнд орж ирсэн шүү. Б.Баттөмөрийн дараа. Л.Мөнхбаатар, Х.Баделхан, Ё.Баатарбилэг, М.Оюунчимэг, Д.Тогтохсүрэн, Ж.Бат-Эрдэнэ, М.Билэгт, жижүүрийн хэд л байна даа. Ц.Цогзолмаа хамгийн түрүүн орж ирсэн, Б.Баттөмөр хамгийн түрүүн орж ирсэн. З.Нарантуяа орж ирсэн байна. Д.Эрдэнэбат дарга орж ирж байна. Л.Болд орж ирсэн байна. Ирснийг нь би хэлж байна. Г.Мөнхцэцэг орж ирсэн. Я.Содбаатар дарга, Д.Эрдэнэбат дарга гишүүд ээ цуглуул. Ардчилсан намын бүлэг эрхлэхгүй шүү. Цөөнх байнгын хуралд сууж байх ёстой. Олонх цөөнхөд ирцийн хувьд ялгаа байхгүй шүү дээ. Цалин авч байгаа. 

Ардын намын бүлэг гишүүдээ цуглуулах үүрэг нь боловч тэглээ гээд Ардчилсан нам хариуцлагаас чөлөөлөгдөх үндэслэл огт болохгүй ээ. Ж.Батзандан, Б.Батзориг, О.Батнасан орж ирье. Х.Болорчулуун, С.Бямбацогт орж ирье. Д.Ганболд гишүүн орж ирье. Ц.Гарамжав, Ц.Даваасүрэн, Б.Дэлгэрсайхан, Б.Жавхлан, Самандын Жавхлан хуралдаа орж ирье. Г.Занданшатар ороод ирсэн байна. Д.Мурат томилолттой юу. Б.Наранхүү ч угаасаа байдаггүй юм чинь. 


Энэ Б.Наранхүү ер нь Монголд байгаа юу Д.Эрдэнэбат дарга аа. Н.Номтойбаяр, Х.Нямбаатар чөлөөтэй гэж байна. Л.Оюун-Эрдэнэ, Н.Оюундарь, Д.Оюунхорол, Б.Пүрэвдорж, Д.Сарангэрэл, Б.Саранчимэг. Ардын намын бүлгийн дэд дарга Б.Саранчимэг ажилдаа орж ирнэ шүү. Ирцээ бүрдүүл. О.Содбилэг, Д.Сумъяабазар, А.Сүхбат, Г.Тэмүүлэн, Д.Тэрбишдагва, Ч.Улаан, Б.Ундармаа, А.Ундраа, Н.Учрал, Д.Хаянхярваа, Ч.Хүрэлбаатар, Д.Цогтбаатар, Н.Цэрэнбат чөлөөтэй байгаа юм байна. С.Чинзориг. Л.Энх-Амгалан гишүүн орж ирсэн. Нямаагийн Энхболд ийм гишүүд хуралдаа орж ирье. Гишүүд ээ ийм байна. Чуулган удахгүй завсарлах юм байна. Тэгээд энэ өнөөдөр хэлэлцэж байгаа асуудлуудаа шахаж явуулъя гэсэн ийм санал Тамгын газраас яриад байна. 

Болж өгвөл энэ зуны цагаар ажлын бус цагаар хуралдамгүй байдаг. Гишүүд санаа оноо хэлэхдээ үүнийгээ бас тооцож өнөөдөр жаахан шахаж хуралдах шинжтэй байна шүү. Үүнийгээ тооцоорой. Олон асуудал хэлэлцэх юм байна. Санал хураалт явуулъя. 

Арван ес дэх санал. Тогтоолын төслийн хавсралтын 14 дүгээр зорилтод “Багш, эмч, эмнэлгийн ажилтнуудын ажлын ачаалал, ур чадвар, мэргэшил, ажлын үр дүн, онцлог, ажилласан жил, гаргасан амжилт зэргээс хамаарсан цалин, хөлс, урамшуулал олгодог шинэ тогтолцоог бий болгох.” гэж нэмье гэсэн байна. Энэ саналыг дэмжихгүй гэж Байнгын хороо дүгнэлт гаргасан юм байна. Багш эмч нарын. Санал хураахад бэлэн үү. Шахаж л байна шүү дээ. Санал хураалаа шүү. Энэ саналыг дэмжих боломжгүй гэсэн санал хураалт явуулъя. Гишүүд орж ир. Дэмжих боломжгүй. Б.Чойжилсүрэн валютын сангийнхантай уулзалт хийж байгаа гэсэн нөгөө хөтөлбөр энэ тэр хэрэгжүүлэх. 


Ингэж унаад байгаа байхгүй юу. Сая уначихлаа 19 чинь. Унаж байна гэдэг чинь энэ санал босож байна гэсэн үг. 

Арван ес дэх санал чинь бослоо. Болдоггүй юм бол гуравны хоёроороо тэр бүлэг дээрээ дахиад ярь. 

Хорь. Тогтоолын төслийн хавсралтын 14 дүгээр зорилтод “Төрийн албан хаагчид /эмч, багш/-ын цалин болон ахмад настны тэтгэвэр,  тэтгэмжийг 2018 оноос үе шаттай нэмэгдүүлнэ.” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. 


38 гээд 79.2 хувийн саналаар 20 дахь санал Байнгын хорооны санал дэмжигдэхгүй байна. Энэ заалт үндсэн чиглэлд тусгахаар боллоо шүү. 

Ё.Баатарбилэг гишүүн горимын санал. Д.Тэрбишдагва хуралдаа орж ир. Энэ саналууд чинь унаад байна. 

Ё.Баатарбилэг: - Энэ үндсэн чиглэл хэлэлцэж байхад Засгийн газрынхан сайдууд орж ирэхгүй юм уу. Одоо наана чинь ингээд төсөвтэй холбоотой өөрсдөө баахан санал гаргаж тэрийгээ бүлэг дээр ажлын хэсгүүд дээр баахан ярьж Байнгын хороогоор ингэж санал хураалгачхаад тэгээд одоо сүүлд нь өөрсдөө байхгүйд нь бараг бид нарыг яасан юм биш болоод. Одоо энэ чинь буцаад Байнгын хороон дээр бөөн хэрүүл болно шүү дээ. Тийм л дээ. Тэгэхдээ энэ сайдууд өөрсдөө орж ирмээр байна шүү дээ. 

Ц.Нямдорж: - Сайд нарыг дууд, дууд. Энэ Ц.Дашдорж орж ирсэн харагдаж байна. Бусад нь орж ирье. Ж.Мөнхбат Засгийн газрын гишүүдийг хуралдаа суулга. Д.Хаянхярваа дарга аа, нэлээд хэдэн саналууд энд олонхийн дэмжлэг авчихлаа Байнгын хороо дэмжигдээгүй. Шаардлага гарвал энэ асуудлаа бүлэг дээрээ ярина биз. Одоо горимдоод яах вэ цааш явъя. 

Хорин нэг. Тогтоолын төслийн хавсралтын 10 дугаар зорилтод “Ерөнхий боловсролын сургууль, дотуур байрны хүртээмж, орчин нөхцөлийг сайжруулан хүүхдийн ая тухтай сурч, хүмүүжих орчинг бүрдүүлэх.” гэж нэмье гэсэн байна. Энэ саналыг дэмжих боломжгүй гэсэн санал хураалт явуулъя. Байнгын хорооны саналаар. Ойлголтын зөрүү л яваад байна даа. Тэгээд хортой юм байхгүй л юм байна.


37 буюу 77.1 хувийн саналаар саяын санал тусахаар болж байна шүү. Байнгын хорооны санал унаж байна. 

Хорин хоёр. “Хүүхдийн мөнгө, “Цалинтай ээж” хөтөлбөрт шаардагдах зардлыг төсвийн давсан орлогоос үе шаттай нэмэгдүүлэх.” гэсэн заалт байна. Энийг дэмжих боломжгүй гэсэн санал хураалт явуулъя. 


40 буюу 81 хувийн саналаар саяын заалт үндсэн чиглэлд тусахаар болж байна. Гишүүд чинь ингэж санал өгөөд байна шүү дээ. Өөр яах юм бэ. Дараа нь бүлэг Байнгын хороон дээрээ ярьцгаана биз дээ. Хаянхярваа дарга гишүүдийнхээ ирцийг бүрдүүл. 

Хорин гурав. 14 дүгээр зорилтод “Ажлын байр нэмэгдүүлэх зорилтын хүрээнд санхүүжилтийн асуудлыг 2018 оноос үе шаттай хуваарилах, иргэдийн эрүүл мэнд, боловсролын үйлчилгээг нэмэгдүүлэхэд чиглэгдсэн зорилтуудыг хэрэгжүүлэхэд шаардлагатай санхүүгийн эх үүсвэрийг нэмэгдүүлэх.” гэсэн байна. Энэ саналыг дэмжих боломжгүй гэсэн санал хураалт явуулъя. 


35 буюу 71.4 хувь нь Байнгын хорооны саналыг дэмжихгүй байна. Энэ заалт үндсэн чиглэлд тусахаар болж байна. 


Хорин дөрөв. Тогтоолын төслийн хавсралтын 10 дугаар зорилтод “Сургууль, цэцэрлэгийн 80 хувиас дээш гүйцэтгэлтэй дутуу барилгын санхүүжилтийг шийдвэрлэж, ашиглалтад оруулах.” гэсэн заалтыг нэмье гэсэн байна. Дэмжих боломжгүй гэсэн санал хураалт явуулъя. 


38 буюу 77.6 хувь нь энэ Байнгын хорооны саналыг дэмжихгүй байна. Үндсэн чиглэлд тусгахаар болж байна. 24 дэх заалт. 

Хорин тав. Хавсралтын 11 дүгээр зорилтод “Төрийн болон орон нутгийн өмчийн соёл урлагийн зориулалттай театр, соёлын төв, музей, номын сангуудын барилгын нөхцөл байдлыг үнэлж, үйл ажиллагаа явуулах нөхцөлийг сайжруулах” гэдгийг нэмье гэсэн байна. Дэмжихгүй гэсэн санал хураалт явуулъя. 


38 буюу 77.6 хувь нь Байнгын хорооны саналыг дэмжихгүй байна. 25 дахь заалтыг үндсэн чиглэлд тусгахаар болж байна. 

Хорин зургаа. 13 дугаар зорилтод “Осол гэмтэл, түлэнхийн тусламж үйлчилгээний чанар хүртээмжийг нэмэгдүүлэх, төр хувийн хэвшлийн түншлэлийн хүрээнд хэрэгжилтийг хувийн эмнэлгүүдтэй концессын гэрээ байгуулах” энэ саналыг дэмжих боломжгүй гэсэн санал хураалт явуулъя. Хортой ч юмнууд алга даа. 


27 буюу 55.1 хувь нь энэ саналыг дэмжихгүй байна. Үндсэн чиглэлд тусгахаар болж байна.

Хорин долоо. Хавсралтын 12 дугаар зорилтод “Монгол контентыг хөгжүүлж гадаад зах зээлд экспортлох боломжтой программ хангамж, техникийн хангамжийн үйлдвэрлэлийг хөгжүүлэхийн тулд тус салбарыг нэмэгдсэн өртгийн албан татвараас чөлөөлөх” гэсэн ийм санал байх юм. Чөлөөлөх үед нь тухайн үедээ л шийддэг юм байгаа биз. Одоо болохгүй дээ. Энэ саналыг дэмжих боломжгүй гэсэн санал хураалт явуулъя. Дэмжихгүй ээ гэсэн. 


26 буюу 53.1 хувийн саналаар Байнгын хорооны санал дэмжигдэж байна. Энэ цаашаа явахгүй болж байна. 

Хорин найм. Тогтоолын төслийн хавсралтын 14 дүгээр зорилтод “Үндсэн чиглэлд өрхийн орлогыг нэмэгдүүлэх чиглэлээр хөдөлмөр эрхлэлтийг дэмжих сан болон жижиг дунд үйлдвэрлэлийг дэмжих сангийн нийт хөрөнгийн 0,3%-г зарцуулах, сайд бүр тодорхой үүрэг хүлээх” гэж нэмэх. Энэ саналыг дэмжихгүй гэсэн санал хураалт явуулъя. 


29 буюу 52.2 хувийн саналаар дэмжихгүй байна. Байнгын хорооны санал дэмжигдэж байна. 

Хорин ес. Хавсралтын 11 дүгээр зорилтын 11.3, 13.1 дэх арга хэмжээнүүдийн шалгуур үзүүлэлтийг агуулгад нийцүүлэн өөрчлөн найруулах гэсэн байна. Энэ саналыг дэмжих боломжгүй гэсэн санал хураалт явуулъя. Бямбацогт гадаадын зочинтой байгаа. Чойжилсүрэн валютын сангийн хуралд орсон гэсэн Мөнхбат эд нар хаана байна. Орж ирье. 


36 буюу 72.0 хувь нь энэ саналыг дэмжихгүй байна. Байнгын хорооны санал дэмжигдэж байна. 

Гуч. Хавсралтын 7 дугаар зорилтод “Аймаг, нийслэлийн инженерийн дэд бүтэц, шугам сүлжээний хангамжийг сайжруулж, чанар, хүртээмжийг нэмэгдүүлэх” гэсэн заалт орсон байна. Энийг дэмжих боломжгүй гэсэн санал хураалт явуулъя. Энэ гарцаагүй хийгдэх ёстой юмыг болохгүй гээд санал оруулж ирэхээр чинь унаад байна шүү дээ. Яагаад ийм юм ярьсан юм бол. 


28 буюу 56 хувь нь энэ саналыг дэмжихгүй байна. 


Гучин нэг. 7 дугаар зорилгод хөшгийн хөндийн баригдах олон улсын нисэх буудлыг даган бий болох ухаалаг жишиг хотын бүтээн байгуулалтын ажлыг эхлүүлэх гэсэн. Энэ ухаалаг хот гэж ямар юм байдаг юм бэ. Энэ саналыг дэмжих боломжгүй гэсэн санал хураалт явуулъя. 


31 буюу 62.0 хувь нь Байнгын хорооны саналыг дэмжиж байна. 

Гучин хоёр. Тогтоолын төслийн хавсралтын 6 дугаар зорилтод “Говь-Алтай-Баянхонгор-Улаанбаатарын баруун чиглэлийн хатуу хучилттай авто замын “Хүйтний хөндий” дэх засварын ажлыг гүйцэтгэх” гэнэ үү. Энэ саналыг дэмжих боломжгүй гэсэн санал хураалт явуулъя. Бослоо доо. 


32 буюу 64.0 хувь нь Байнгын хорооны саналыг дэмжихгүй байна. Энэ асуудал үндсэн чиглэлд тусгахаар болж байна шүү. 

Гучин гурав. Тогтоолын төслийн хавсралтын 6 дугаар зорилтод “Аялал жуулчлалын гол төвүүд рүү засмал зам, төмөр бетон гүүр барих” гэж нэмье гэсэн байна. Дэмжих боломжгүй гэсэн санал хураалт явуулъя. 


30 буюу 60.0 хувь нь Байнгын хорооны саналыг дэмжиж байна. 

Гучин дөрөв. 7 дугаар зорилтод “Улаанбаатар хотын Угсармал орон сууцын дулаан техникийн шинэчлэл” гэсэн зорилт арга хэмжээ авах гэсэн байна. Дэмжих боломжгүй гэсэн санал хураалт явуулъя. 


32 буюу 64.0 хувь нь байнгын хорооны саналыг дэмжиж байна. 

Гучин тав. 8 дугаар зорилтын  8.3-ийн шалгуур үзүүлэлт багананд доорх ажлыг нэмэх, Суурьшлын бүстэй залгаа тусгай хамгаалалттай газруудад экологийн гарц байгуулах гэсэн ийм заалт байна. Дэмжих боломжгүй гэсэн санал хураалт явуулъя. 


34 буюу 68.0 хувь нь Байнгын хорооны саналыг дэмжиж байна. 

Гучин зургаа. Хавсралтын 2 дугаар зорилтын 2.1, 2,5-ийн шалгуур үзүүлэлт багананд доорх ажлыг нэмэх: Лабораториудын үйл ажиллагааны менежментийг сайжруулах хэрэглэгчийн хяналт тавих бололцоог бүрдүүлж холбогдох журамд өөрчлөлт оруулах гэсэн байна. Дэмжих боломжгүй гэсэн санал хураалт явуулъя. Энэ бол хийгдэж л байх ёстой ажил шүү дээ. Энд туссан тусаагүй. 


33 буюу 66.0 хувь нь Байнгын хорооны саналыг дэмжиж байна. 

Гучин долоо. 3 дугаар зорилтын 3.4 дэх заалтад “дэмжих” гэсний дараа “зээлийн 70-аас доошгүй хувийг орон нутагт хэрэгжүүлнэ” гэж нэмье гэсэн байна. Дэмжих боломжгүй гэсэн санал хураалт. 


31 буюу 62.0 хувь нь Байнгын хорооны саналыг дэмжсэн байна. 


Ингээд нийгэм эдийн засгийг 2018 онд хөгжүүлэх үндсэн чиглэл батлах тухай тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. Байнгын хороо хуралдаад энэ асуудлаа 6 сарын 01-ний хугацаатай юм байна шүү дээ. 


Энэ дундуур л хуралдаж таараад байна л даа. Тэгэхдээ энэ дэмжигдсэн зарчмын зөрүүтэй саналуудын шалгуур үзүүлэлт, хүрэх үр дүн хөрөнгийн эх үүсвэр, хариуцах байгууллагыг эцсийн хэлэлцүүлэгт оруулж ирэх шаардлагатай юм байна шүү. Үүнийгээ бас Байнгын хороо ажлын хэсэг авч үзээрэй гэдгийг хэлье.
Гурав. “Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай” хуулийн төсөл /Засгийн газар 2017.04.28-ны өдөр өргөн мэдүүлсэн, 
анхны хэлэлцүүлэг/ 

Гурав дахь асуудалдаа орж байна. Энэ чинь өнөөдөр зөндөө л юм байна. 2018 оны төсвийн хүрээний мэдэгдэл, 2019-2020 оны төсвийн төсөөллийн тухай  асуудлыг хэлэлцэж эхэлье. Төслийн талаарх Байнгын хорооны санал, дүгнэлтийг Х.Баделхан гишүүн танилцуулах юм байна. Х.Баделхан гишүүнийг индэрт урьж байна. Ажлын хэсгийг оруулчих. 

Х.Баделхан: - Улсын Их Хурлын дэд дарга, эрхэм гишүүд ээ,



Монгол Улсын Засгийн газраас 2017 оны 4 дүгээр сарын 28-ны өдөр Улсын Их Хуралд өргөн мэдүүлсэн Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон хамт өргөн мэдүүлсэн "Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн тухай хуулийг баталсантай холбогдуулан авах арга хэмжээний тухай" Монгол Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы 2017 оны 5 дугаар сарын 27-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


Хууль, тогтоолын төслүүдийн анхны хэлэлцүүлгийг Байнгын хороо 2017 оны 5 дугаар сарын 30-ны өдрийн хуралдаанаараа хийлээ.


Байнгын хорооны хуралдаанаар төслүүдийн анхны хэлэлцүүлгийг хийх үед  хуралдаанд оролцсон гишүүд зарчмын зөрүүтэй санал гаргаагүй бөгөөд Улсын Их Хурлын гишүүн Ч.Хүрэлбаатар төслүүдийг анхны хэлэлцүүлгээр нь батлуулах нь зүйтэй гэсэн горимын санал гаргасныг хуралдаанд оролцсон гишүүдийн олонхи нь дэмжсэн болно. 

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулиар төсвийн тусгай шаардлагууд дараахь байдлаар хангагдахаар байна. Үүнд:

1.Гол нэр төрлийн эрдэс баялгийн тэнцвэржүүлсэн үнийг олон улсын нэр хүнд бүхий санхүүгийн мэдээллийн байгууллагуудаас гаргасан үнийн төсөөлөлд үндэслэн макро эдийн засгийн үндсэн үзүүлэлтүүдтэй уялдуулан төсвийн тэнцвэржүүлсэн орлогыг тооцсон бөгөөд зэсийн тэнцвэржүүлсэн үнэ 2018 онд тонн тутамд 4,658.9 ам.доллар, 2019 онд 4,725.5 ам.доллар, 2020 онд 4,725,5 ам.доллар байхаар байна. 

2.Нэгдсэн төсвийн тэнцвэржүүлсэн тэнцлийн ДНБ-нд эзлэх хувь хэмжээг хуулиар тогтоосон хязгаарт нийцүүлэн 2018 онд 9.5 хувь, 2019 онд 6.9 хувь, 2020 онд 5.1 хувийн тус тус алдагдалтай байхаар тооцлоо.

3.Ирэх жилүүдийн төсвийн зарлагын өсөлтийн хувь нь тухайн жилийн эрдэс баялгийн бус ДНБ-ний өсөлтийн хувь болон тухайн жилийн өмнөх дараалсан 12 жилийн эрдэс баялгийн бус ДНБ-ний өсөлтийн дунджийн аль ихээс хэтрэхээргүй байхаар буюу 2018 онд 8.0 хувь, 2019 онд 5.5 хувь, 2020 онд 5.9 хувь байхаар тооцлоо. 

4.Засгийн газрын өрийн өнөөгийн үнэ цэнээр илэрхийлсэн үлдэгдлийн ДНБ-нд эзлэх хувь хэмжээг хуулиар тогтоосон хязгаарт буюу 2018 онд 80.0 хувь, 2019 онд 75.0 хувь, 2020 онд 70.0 хувь байхаар тооцлоо.            

Улсын Их Хурлын эрхэм гишүүд ээ,

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон "Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн тухай хууль баталсантай холбогдуулан авах арга хэмжээний тухай" Монгол Улсын Их Хурлын тогтоолын төслийн анхны хэлэлцүүлэг хийсэн талаархи Төсвийн байнгын хорооны санал, дүгнэлтийг хэлэлцэн, хууль, тогтоолын төслийг баталж өгнө үү.

Анхаарал тавьсанд баярлалаа.

Ц.Нямдорж: - Х.Баделхан гишүүнд баярлалаа. Байнгын хорооны дүгнэлттэй холбогдуулж асуух асуулт байна уу. Санал хэлэх гишүүн байна уу. Байхгүй байна. Тэгвэл санал хураалт явуулна. 

Байнгын хороо горимын санал гаргасан юм байна. Энэ төслүүдийг анхны хэлэлцүүлгээр нь батлуулъя гэж. Энэ горимын саналыг нь дэмжих санал хураалт явуулъя. Энэ Ардчилсан намын бүлгийн гишүүдээс зарим нь орж ирье. Арай дэндэж байна. 


36 буюу 72 хувь нь дэмжиж байна шүү дээ. Тийм ээ. 

Ийм дүн гарч байгаа учраас Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төслийг баталъя гэсэн санал хураалт явуулъя. Баталъя. 


37 буюу 74 хувийг нь батлахыг дэмжиж байна. Энэ санал дэмжигдсэн учраас хамт нэг тогтоол батлах ёстой юм байна. 

Авах арга хэмжээний тухай энэ асуудлаар. Энэ тогтоолыг баталъя гэсэн санал хураалт явуулъя. 


39 буюу 78 хувь нь авах арга хэмжээний тухай тогтоолын төслийг дэмжиж байна. Ингээд батлагдаж байна. Энэ асуудал дууслаа. 

Дараагийн асуудалд оръё. Гишүүдээ энэ нэг редакцууд байх юм сонсох уу. Би уншлаа шүү. 

“Монгол Улсын статистикийн салбарыг 2017-2020 онд хөгжүүлэх үндэсний хөтөлбөр батлах тухай” Улсын Их Хурлын тогтоол байна. Энэ тогтоолын талаар саналтай гишүүн байна уу. Байхгүй байна. Энийг редакц сонслоо. 

“Үндэсний төлбөрийн системийн тухай” хууль байна. Энэ хуулийн эцсийн найруулгын талаар саналтай гишүүн байна уу. Байхгүй байна. Сонслоо. 

“Үндэсний төлбөрийн системийн тухай хуулийг дагаж мөрдөх журмын тухай” хууль байна. Энэ хуулийн эцсийн найруулгын талаар саналтай гишүүн байна уу. Байхгүй байна. Сонслоо. 

Энэ хоёр асуудал чинь сонссон учраас дагаад “Төв банкны тухай хуульд нэмэлт, өөрчлөлт оруулах тухай” хууль байна. Энэ хуулийн эцсийн найруулгын талаар саналтай гишүүн байна уу. 

“Эрүүгийн хуульд нэмэлт, өөрчлөлт оруулах” хууль байна. Саналтай гишүүн байна уу. Байхгүй байна. 

Дараагийн асуудал “Банк эрх бүхий хуулийн этгээдийн мөнгөн хадгаламж төлбөр тооцоо зээлийн үйл ажиллагааны тухай хуульд нэмэлт, өөрчлөлт оруулах тухай” хууль байна. Эцсийн найруулга дээр санал байна уу. Байхгүй байна. 

Тогтоолыг нь бид сонссон. Энэ асуудлуудаар редакци сонслоо. 
Дөрөв. Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулиудын төсөл /Засгийн газар 2017.05.30-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Дөрөв дэх асуудалд оръё. Онцгой албан татварын хуульд нэмэлт, өөрчлөлт оруулах тухай хуулийн төсөл болон Онцгой албан татварын тухай хуулийг дагаж мөрдөх журмын тухай хуулийн төслийн үзэл баримтлалыг хэлэлцье гэж байна. 

Илтгэлийг Ж.Мөнхбат сайд танилцуулах юм байна. Б.Чойжилсүрэн ажилтай. Ж.Мөнхбат сайд. 

Ж.Мөнхбат: - Улсын Их Хурлын дарга эрхэм гишүүд ээ, 

Онцгой албан татварын тухай хуульд нэмэлт, өөрчлөлт оруулах тухай хуулийн төсөл 2017 оны 4 дүгээр сарын 14-ний өдөр батлагдаж 2017 оны 5 дугаар сарын 1-ний өдрөөс эхлэн хос тэжээлт авто машин шингэрүүлсэн хийгээд ажилладаг авто машин цахилгаан тэжээлт авто машинд хөдөлгүүрийн багтаамж үйлдвэрлэсэн оноос хамаарч онцгой албан татвар ногдуулах эрх зүйн орчин бүрдсэн. Онцгой албан татвар төлдөггүй байсан дээрх авто машинуудад хуулийн дагуу 375-6.675 мянган төгрөгийн татвар ногдохоор болсон нь ялангуяа манай улсад хамгийн их эрэлттэй байгаа приус авто машины хэрэглэгч, борлуулагчийн нуруун дээр эдийн засгийн харилцан тооцоолоогүй огцом дарамт болж байгаа талаар иргэд аж ахуйн нэгжээс гомдол шүүмжлэл ирүүлж байна. 

Иймд иргэд аж ахуйн нэгжийн санал хүсэлтийг үндэслэн хос тэжээлт цахилгаан хөдөлгүүрт болон хийгээр ажилладаг автомашинд ногдуулах онцгой албан татварын хувь хэмжээг эдийн засгийн нөхцөл байдлыг харгалзан Засгийн газар тогтоох зохицуулалтыг бий болгох мөн түүнчлэн татвараа төлсөн иргэдийн татварыг буцаан олгох асуудлыг шийдвэрлэх зорилгоор Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулийн төслүүдийг боловсрууллаа. 

Хуулийн төслийг хэлэлцэн шийдвэрлэж өгнө үү. 

Баярлалаа. 

Ц.Нямдорж: - Төсвийн байнгын хорооны санал дүгнэлтийг Н.Амарзаяа гишүүн танилцуулна. 

Н.Амарзаяа: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2017 оны 05 дугаар сарын 30-ны өдөр Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулийн төслүүдийн үзэл баримтлалыг хэлэлцэх эсэх асуудлыг Төсвийн байнгын хороо 2017 оны 05 дугаар сарын 30-ны өдрийн хуралдаанаараа хэлэлцээд дараахь санал, дүгнэлтийг гарган Та бүхэнд танилцуулж байна. 

Хууль санаачлагчаас хос тэжээлт, шингэрүүлсэн хийгээр ажилладаг, цахилгаан тэжээлт автомашинд ногдуулах онцгой албан татварын хувь, хэмжээг эдийн засгийн нөхцөл байдлыг харгалзан 0-50 хувиар Засгийн газар тогтоодог байхаар, мөн 2017 оны 5 дугаар сарын 01-ний өдрөөс энэ хуулийн төсөл батлагдах хүртэлх хугацаанд хос тэжээлт, шингэрүүлсэн хийгээр ажилладаг, цахилгаан тэжээлт автомашинд ногдуулсан албан татварыг татвар төлөгчид буцаан олгох нь зүйтэй гэж үзэж хуулийн төслүүдийг боловсруулжээ.  

Хуулийн төслүүдийг Байнгын хорооны хуралдаанаар хэлэлцэх үед Улсын Их Хурлын гишүүн Ж.Батзандан хуулийн төслийг зарчмын хувьд дэмжиж байна, гэхдээ цахилгаан тэжээлт автомашинд ногдуулах онцгой албан татварын хэмжээг тэглэх нь зүйтэй гэсэн санал гаргасан болно.

Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулийн төслүүдийн үзэл баримтлалыг Байнгын хорооны хуралдаанд оролцсон гишүүд санал нэгтэйгээр чуулганы нэгдсэн хуралдаанаар хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ, 

Онцгой албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуулийг дагаж мөрдөх журмын тухай хуулийн төслүүдийн үзэл баримтлалыг хэлэлцэх эсэх асуудлаар Төсвийн байнгын хорооны санал, дүгнэлтийг хэлэлцэн шийдвэрлэж өгнө үү. 

Анхаарал тавьсанд баярлалаа. 

Ц.Нямдорж: - Асуулт асуух гишүүн байна уу. Байхгүй байна даа. Байвал кнопоо дарна шүү дээ. Дараагүй л байна шүү дээ. Л.Болд, М.Оюунчимэг гишүүн. 

Л.Болд: - Энэ хуулийн төсөлтэй холбогдуулаад тодруулах зүйл байна л даа. Нэг удаагийн буцаалт хийх нь нэг удаагийн арга хэмжээ энүүгээр хэрэгжих үү. Эсвэл байнга энэ татварын хөнгөлөлт чөлөөлөлт үйлчлэх гээд байна уу? 

Ер нь бид чинь Япон Улстай чөлөөт худалдааны хэлэлцээр байгуулаад явж байгаа. Тэгээд үүнтэйгээ зөрчилдсөн шийдвэр анхнаасаа яагаад оруулсан юм бэ. Ардчилсан намын бүлгээс бол тухайн үедээ энэ “Приус” машинууд татварт хамрагдаж байгаа нь буруу шүү гэдгийг бол анхааруулсаар байгаад. Өнөөдөр бол юм үнэнээрээ л хэрэгжиж байна л даа. Тэгээд цаашдаа маш ойлгомжтой олон нийтэд ойлголт төрүүлэхгүй бол үнэхээр зөвхөн нэг удаагийн арга хэмжээ яваад байна уу, эсвэл цаашдаа Байнгын үйлчлэх ийм хуулийн төсөл үү гэдгийг сайн тайлбарлаж өгөөч гэж хүсэж байна. 

Ц.Нямдорж: - Ажлын хэсэг танилцуулъя. Засгийн газраас Ж.Мөнхбат сайд байна, Б.Асралт байна. Гаалийн ерөнхий газрын дарга. Х.Булгантуяа дэд сайд, Я.Эрдэнэчимэг Гаалийн ерөнхий газрын татвар орлогын хэлтсийн дарга байна. Ийм хүмүүс ирсэн байна. Асуултад хэн хариулах вэ. 

Х.Булгантуяа юу. 81 дүгээр микрофон. 

Х.Булгантуяа: - Л.Болд гишүүний асуултад хариулъя. Одоогийн хуулиар бол байнга олгохоор оруулж өгсөн байж байгаа хуульд. Одоогийн хуулиар хуулийн төсөлд бол байнга чөлөөлөхөөр оруулж өгсөн байж байгаа. 

Ц.Нямдорж: - М.Оюунчимэг.

М.Оюунчимэг: - Монгол Ардын Намын бүлгийн 20 гаруй гишүүд түүний дотор миний бие ороод яг энэ хуулийн төслийг өргөн барьсан юм. Тэгээд үүний дагуу Засгийн газар маань татвартай холбоотой иргэдийн хүсэн хүлээж байгаа энэ асуудлыг шийдэж ингээд татварын хөнгөлөлт үзүүлж байгаад би бас талархалтай хандаж байна. Одоо ингээд асуудал бол шийдэгдээд эхлэх гэж байна. 7 сараас эхлээд. Тэгээд үүнтэй холбоотойгоор бид нарт бас нэг юу ирээд байна л даа. Татвар нэмэх нэрийдлээр “Приус” машины үнэ саяас дээш төгрөгөөр нэмэгдээд бас зах зээл дээр байгаад байна. Одоо ингээд татварын хөнгөлөлт эргээд төрөөс үзүүлж байхад эцсийн хэрэглэгч дээр очихдоо нөгөө хүмүүс маань үнээ буцаагаад буулгах тал дээр хэн хяналт тавих бол гэсэн асуулт байгаа юм. 

Тэгээд энэ дээр Мэргэжлийн хяналтын газар юм уу шударга бус өрсөлдөөний газар бас хэрвээ яг татвар нэмэх нэрийдлээр одоо машиныхаа үнэ нэмсэн тохиолдолд тэр үнээ буцаагаад буулгахгүй байвал бас хяналт тавих ёстой байх шүү. Яагаад гэвэл бид нар бас бизнес эрхлэгчдийнхээ хүсэлтийн дагуу гишүүд санаачлаад ингээд эргээд татварын хөнгөлөлтөө үзүүлж байна. Тэгэхээр энэ дээр нь одоо хэн хяналт тавих вэ гэдэг дээр би асуулт асуух гэсэн юм. 

Ц.Нямдорж: - Хариулъя. Хэн хариулах вэ. Ж.Мөнхбат сайд. 

Ж.Мөнхбат: - Онцгой албан татварын тухай хуульд нэмэлт, өөрчлөлт оруулах тухай хуулийн төсөл, энэ хос тэжээлт авто машин, шингэрүүлсэн хийгээд ажилладаг цахилгаан тэжээлт авто машины татвартай холбоотой энэ асуудлыг Засгийн газраас өргөн барьсан. 

Ер нь бол хяналт тавиад явах байгууллагууд нь байж байгаа л даа. Түрүүний таны хэлдэг Татварын ерөнхий газраас авхуулаад хяналтуудаа тавиад явах бүрэн боломж бол байж байгаа. Болд гишүүний асуултад давхар хариулахад энэ одоо нэг их айхтар юу гэдэг юм бэ Засгийн газраас заавал байх ёстой гэдэг үндэслэлээр анх энэ татварын асуудал “Приус” машин дээр бол яригдаагүй. Бид нар бол олон улсын валютын сангийн хөтөлбөрт хамрагдахдаа бол тодорхой хэмжээний үүрэг даалгавар хүлээж байгаа. 


Тэгэхээр энэ үүрэг хариуцлагын хүрээнд бол бид нар бас энэ “Приус” машины татвартай холбоотой асуудлыг бол Засгийн газар оруулах ёстой гэсэн ийм зүйлийг бол олон улсын валютын сангийн зүгээс тавьж ингэж оруулж ирсэн байгаа юм. 


Тэгээд яалт ч үгүй бас нөхцөл байдал өнөөдөр “Приус” машинтай холбоотой энэ ард түмний аж ахуйн нэгжийн нөхцөл байдал ийм шаардагдаж байгаа учраас бол Засгийн газраас бол бас энэ цахилгаан хөдөлгүүрт хос тэжээлт энэ машинуудад импортоор оруулж ирдэг аж ахуйн нэгжүүд болон худалдан авч байгаа иргэддээ бас боломж олгоё гэдэг үүднээс бол энэ асуудлыг бол оруулж ирж шийдүүлж байгаа юм гэдгийг Л.Болд гишүүнд давхар хариулъя. 

Ц.Нямдорж: - Яаж хяналт тавих юм бэ гээд байна л даа. Татварыг нь чөлөөллөө гэхэд нэмсэн үнээ бууруулахгүй бол яах юм бэ гэдэг л асуудал тавиад байна л даа. Энэнд хэн хариулах юм бэ? Х.Булгантуяа.

Ингээд асуулттай гишүүд асуултаа асуулаа. Гурав хүртэл гишүүн дэмжиж болно, эсэргүүцэж болно. Гишүүн байна уу. Байхгүй байна. Тасаллаа. 

Ч.Хүрэлбаатар гишүүн саналаа хэлье. Дараа нь Б.Батзориг гишүүнд микрофон өгье. 

Ч.Хүрэлбаатар: - Би Улсын Их Хурлын чуулганы танхим дээрээс бодитой зөв мэдээлэл гараасай гэж хүсэж байна. Уг нь бол энэ приус машиныг импортолдог иргэд аж ахуйн нэгжүүд ямар хүсэлт тавьсан юм бэ гэхээр энэ хуулийг хэрэгжүүлж эхлэхээс өмнө ачигдсан машинуудын татварыг хөнгөлж өгөөч гэсэн. 

Яг энэ чиглэлээр Засгийн газар Олон Улсын Валютын Сантай ярилцаад 7 сарын 01 хүртэл хойшлуулъя гэдэг зөвшөөрөл ойлголцлоо гэж бидэнд хэлсэн. Тэгэхээр сая бол эндээс энэ Сангийн яамныхан, Засгийн газрынхан тэр Валютын сантай тохирсноосоо өөр тайлбар хэлээд байна л даа. Татваргүй болгож байгаа юм шиг юм ярьж байна шүү дээ. Ийм хариуцлагагүй Засгийн газар гэж байдаг юм уу. Эсвэл хэлж ярьж байгаа зүйлээ ойлгохгүй байгаа юм уу. Энийг яагаад тэр Засгийн газар, Олон Улсын Валютын Сан хоёр тохироод гар хөлийн үсгээ зурсан юм бэ гээд ингэхээр тогтвортой татварын орлогын эх үүсвэр гэж үзэж үүнийг бий болгох зорилгоор авч хэрэгжүүлсэн арга хэмжээ. Тэгээд бид нар нэг талд нь гарч туйлшраад байх шаардлага байхгүй. 

Хоёрдугаарт, үнэн бодитой мэдээллийг нийгэмд, зах зээлд цацах ёстой. 7 сарын 01 гэж хойшлуулахаар тохиролцсон бол тэрүүгээрээ л хийх ёстой. Микрофон харчхаад дөвчигнөөд байх шаардлага байхгүй шүү дээ. Засгийн газар өнөөдөр нэг сайд нь мултарч байх шиг байна. Иймэрхүү хариуцлагагүй мэдэгдэл хийгээд зах зээлд буруу мэдээлэл өгөөд хүмүүсийг үймүүлээд бизнес эрхлэгчдийг үймүүлээд байх бол энэ чинь яаж энэ эдийн засгийн хямралын ард талд гарах юм бэ. Энэ үгээ зөв ярьж тайлбараа хэлэх ёстой шүү. 

Ц.Нямдорж: - Б.Батзориг гишүүн. 

Б.Батзориг: - Засгийн газар энэ тогтоолыг дэмжиж байгаа юм. Энэ бол маш амьдралд ойр. Жижиг худалдаачид, жижиг бизнес эрхлэгчдэд хэрэгтэй ийм тогтоолын төслийг оруулж ирж байна гэж үзэж байна. Миний сонгогдсон 52 дугаар тойрогт “Да хүрээ” зах гээд том машины худалдааны зах байдаг юм. Тэр худалдаачид бол энэ тогтоолын төсөлд бол их талархалтай хандаж байгаа байх гэж бодож байна. Тэд нарынхаа нэрийн өмнөөс бас энэ Засгийн газарт баяр хүргэе. 

Үнэхээр одоо агаарын бохирдлыг бууруулахад энэ хос тэжээлт хийгээр ажиллаж байгаа машины татварыг хөнгөлөх нь бол энэ бол улс төрийн бөгөөд эдийн засгийн ач холбогдолтой. Тэгэхээр энэ тогтоолын төслийг дэмжиж байна. Мөн Засгийн газарт бас талархал илэрхийлье. 

Тогтоолын төслийг бол татварыг буцаан олгох татварыг хойшлуулах гэж бол ойлгож байгаа шүү. Тодорхой хугацаагаар. Засгийн газарт баяр хүргэе. Баярлалаа. 

Ц.Нямдорж: - Санал хураалт явуулъя. Зөв ойлголттой л асуудлаа шийднэ биз дээ. Санал хураалт. 

Онцгой албан татварын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн санал хураалт явуулъя. Санал хураалт хийгдчихсэн үү. 

52 буюу 75 хувь нь дэмжсэн байна. 

Энэ төслийг хэлэлцэх нь зүйтэй гэж үзсэн учраас энэ хуулийг дагаж мөрдөх журмын тухай хуулийн төсөл байгаа юм байна. Тэр дагаж мөрдөх журмын тухай хуулийн төсөлтэй нь хамт хэлэлцүүлэхээр Төсвийн байнгын хороонд шилжүүлж байна. 

Гишүүдээ анхнаасаа энэ ойлголтоо зөв олон нийтэд гаргахгүй бол сүүлд нь элдэв будилаан үүснэ шүү. Сая тэр Ч.Хүрэлбаатар даргын хэлдэг чиглэлээр л импортлогч аж ахуйн нэгжүүдээс Их Хурлын гишүүдэд хүсэлт ирсэн л дээ. Тэр хүсэлтийн хувь нь надад ч ирсэн. Яг л ийм л асуудал яригдсан шүү. Тодорхой хугацаанд одоо ороод ирсэн байгаа. Орж ирэхийг чөлөөлөх тухай л асуудал байгаа юм байна лээ шүү. Үүнийгээ тэгээд хэлэлцүүлгийн явцад зөв ойлголт өгөөрэй. 
Тав. Монгол Улсын Засгийн газар болон Бүгд Найрамдах Энэтхэг Улсын Экспорт-Импортын банк хооронд байгуулсан Зээлийн ерөнхий хэлэлцээрийг соёрхон батлах тухай хуулийн төсөл /Засгийн газар 2017.05.17-ны өдөр өргөн мэдүүлсэн, соёрхон батлах/

Тав дахь асуудалд оръё. Монгол Улсын Засгийн газар болон Энэтхэг Улсын Экспорт-Импорт банк хооронд байгуулсан зээлийн хэлэлцээрийг соёрхон батлах тухай хуулийн төсөл. 

Төслийн танилцуулгыг Ж.Мөнхбат сайд хийнэ. 

Ж.Мөнхбат: - Улсын Их Хурлын дэд дарга, Эрхэм гишүүд ээ, 

Бүгд Найрамдах Энэтхэг Улсын Ерөнхий сайд Наринда Моди 2015 оны 5 сарын 16-17 ны өдрүүдэд Монгол Улсад төрийн айлчлал хийх үеэр 1.0 тэрбум ам.долларын зээл олгох тухай мэдэгдсэн билээ. 


Энэхүү зээлийн хэлэлцээрийн нөхцөл нь зээлийн хүү 1.75 хувь, зээлийн хугацаа 20 жил, зээлийн үндсэн төлбөрөөс чөлөөлөгдөх хугацаа 5 жил байхаар тусгагдсан. Мөн төслийн санхүүжилтийн хэмжээнээс хамаарч 200.0 сая ам.доллараас дээших дэд бүтцийн төсөл, 100.0 сая ам.доллараас дээш стратегийн ач холбогдол бүхий төслүүдийн зээлийн хугацаа 25 жил, зээлийн үндсэн төлбөрөөс чөлөөлөгдөх хугацаа 7 жил байна. 

Энэтхэгийн зээлийн хөрөнгөөр төмөр замын төслийг санхүүжүүлэхээр ерөнхий хэлэлцээрт тусгаж 2016 оны 4 дүгээр сарын 28-ны өдөр гарын үсэг зурж байгуулсан. 

Засгийн газрын 2016 оны 8 дугаар сарын 17-ны өдрийн хуралдаанаар зээлийн ерөнхий хэлэлцээрийн төмөр зам барьж байгуулах болон холбогдох дэд бүтцийн төслүүдийг гэсэн зориулалт дээр аж үйлдвэр дэд бүтэц, хөдөө аж ахуй болон бусад салбарын хөгжлийн төслүүдийг гэж нэмэлт оруулахаар шийдвэрлэсэн юм. 


Уг нэмэлт, өөрчлөлтийг Энэтхэгийн талтай тохиролцсон. Зээлийн хэлэлцээрийн нэмэлт, өөрчлөлтийг Засгийн газрын хуралдаан Улсын Их Хурлын холбогдох байнгын хороодтой зөвшилцөн ерөнхий сайдын 57 дугаар захирамжийг үндэслэн 2017 оны 4 дүгээр сарын 27-ны өдөр гарын үсэг зурж байгуулаад байна. 


Энэхүү зээлийн ерөнхий хэлэлцээр түүний нэмэлт, өөрчлөлт олон улсын гэрээний тухай хуулийн 8 дугаар зүйлийн 8.1.2-т заасан гадаад улс олон улсын байгууллага гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаарх гэрээ тул Улсын Их Хурлаар заавал соёрхон батлуулах шаардлагатай юм. 


Иймд зээлийн хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. 

Ц.Нямдорж: - Ж.Мөнхбат сайдад баярлалаа. Байнгын хорооны дүгнэлт байна. Г.Занданшатар гишүүн танилцуулъя.

Г.Занданшатар: - Улсын Их Хурлын дэд дарга, Эрхэм гишүүд ээ, 

Аюулгүй байдал, гадаад бодлогын байнгын хорооны 2016 оны 04 дүгээр сарын  26, 2017 оны 02 дугаар сарын 09-ний өдрийн хуралдаанаар урьдчилан зөвшилцсөн Монгол Улсын Засгийн газар болон Бүгд Найрамдах Энэтхэг Улсын Экспорт-Импорт банк хоорондын 1.0 тэрбум ам.долларын Зээлийн ерөнхий хэлэлцээрийг соёрхон батлах тухай хуулийн төслийг Монгол Улсын Засгийн газраас 2017 оны 05 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 05 дугаар сарын 23 болон 30-ны өдрийн хуралдаанаараа хэлэлцлээ. 

Хуулийн төслийг хэлэлцэх үед Улсын Их Хурлын гишүүн Г.Занданшатар энэхүү гэрээг соёрхон батлах нь Монгол Улсад эдийн засгийн хувьд чухал ач холбогдолтой, зээлийн хэлэлцээрийн хүрээнд хэрэгжүүлэх төслийг холбогдох яам, байгууллагууд сайн боловсруулах, Улсын Их Хурлын гишүүн Б.Энх-Амгалан зээлийн хэлэлцээрийн хүрээнд хэрэгжүүлэх газрын тос боловсруулах үйлдвэр байгуулах төслийн нарийвчилсан техник эдийн засгийн үнэлгээг хийхдээ тулгамдах асуудлуудыг нухацтай судлан үзэх хэрэгтэй гэсэн саналуудыг гаргасан болно. 

Монгол Улсын Засгийн газар болон Бүгд Найрамдах Энэтхэг Улсын Экспорт-Импорт банк хоорондын 1.0 тэрбум ам.долларын Зээлийн ерөнхий хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзсэн болно. 

Улсын Их Хурлын эрхэм гишүүд ээ,

Монгол Улсын Засгийн газар болон Бүгд Найрамдах Энэтхэг Улсын Экспорт-Импорт банк хоорондын 1.0 тэрбум ам.долларын Зээлийн ерөнхий хэлэлцээрийг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг соёрхон баталж өгөхийг Та бүхнээс хүсье.

Анхаарал тавьсанд баярлалаа. 

Ц.Нямдорж: - Г.Занданшатар гишүүнд баярлалаа. Асуулт асууж, үг хэлэх гишүүн байгаа юу. З.Нарантуяа, Ё.Баатарбилэг гишүүнээр тасаллаа. З.Нарантуяа гишүүн. 

З.Нарантуяа: - Баярлалаа. Нэг асуулт байна. Энэ Эдийн засгийн байнгын хороонд Сангийн яамнаас 5 сарын 19-нд бичиг ирүүлсэн. Монгол Улсын Засгийн өрийн байдлын талаар мэдээлэл ирүүлсэн л дээ. Энэ мэдээлэл дээр 2016 оны 12 сарын 31-ний байдлаар Монгол Улсын өнөөгийн үнэ цэнээр илэрхийлэгдсэн Засгийн газрын өрийн үлдэгдэл бол 22.8 их наяд байсан. 2017 оны 1 дүгээр улирлаар энэ буураад 20.1 их наяд болсон гэсэн ийм мэдээллийг өгсөн. 2018 оны төсвийн хүрээний мэдэгдэл дээр энэ өр маань 23.9 байна уу, их наяд байхаар байгаа. Энэ тоонууд их зөрүү байна л даа. 

Тэгэхээр одоо өнөөдрийн ярьж байгаа Энэтхэгийн энэ нэг тэрбум төгрөгийн долларын өр маань нэмэгдээд 2018 оны төсвийн хүрээн дээр 23.9 болох гээд байна уу. Энэ өрийн тооны хаана орж байгаа вэ. Хорогдсонд нь ороод байна уу? Нэмэгдсэнд нь ороод байна уу. Энийг нэгдүгээрт тайлбарлаж өгөөч. 

Хоёрдугаарт, тэр 2017 оны эхний улирлын байдлаар 2 их наядаар өр хорогдсон гээд байгаа. Хаанахын ямар өр төлөгдөөд өр овоо багасав. Энэ дээр асуултад хариулж өгнө үү. 

Ц.Нямдорж: -  Хоёр асуултад Х.Булгантуяа сайд хариулъя. 

Х.Булгантуяа: - З.Нарантуяа гишүүний асуултад хариулъя. Засгийн газрын нийт өрийн 2017-2018 оны хооронд хэрхэн яаж өөрчлөгдсөн талаар асууж байна. Олон улсын валютын сантай 5.5 тэрбум долларын хөгжлийн санхүүжилтийн асуудал хэдийгээр хэлэлцэгдсэн ч гэсэн хөгжлийн санхүүжилт бол хэрэгжилтээрээ бүртгэгддэг бол байж байгаа. 

Тэгэхээр одоогоор эдгээр санхүүжилт бол хэдийгээр эх үүсвэр нь ерөнхий хэлэлцээр, хэлэлцээрүүд яригдаж байгаа ч гэсэн энэ хэрэгжээгүй байгаа учраас одоогоор бол манай өр дээр бол бүртгэгдэж бол яваагүй байгаа. 

Ц.Нямдорж: - Энэ Энэтхэгийн зээл авснаар өрийн чинь тааз нэмэгдэх юм уу гэж асуугаад байна шүү дээ. Энд хариул. 

Х.Булгантуяа: - Энийг бол Олон Улсын Валютын Сантай тохирсон энэ дүн  манай өрийн таазанд бүртгэгдэж явж байгаа. 2018, 2019, 2020 онуудад 2019 оны дуустал Олон улсын валютын сангийн хөтөлбөр хэрэгжинэ. Энэ хугацаанд 3 жил хувааж хэрэгжих нийт дүнг тооцоод энэ өрийн таазанд тооцогдоод явж байгаа. 

Ц.Нямдорж: - Б.Баттөмөр.

Б.Баттөмөр: - Энэ Энэтхэгийн зээл бол одоо манайд хэрэгтэй зээл л дээ. 1.75 хувийн хүүтэй, 20 жилийн хугацаатай. 5 жилийн хугацаанд үндсэн хүүгээс чөлөөлөгдөнө гээд ингээд үзэхээр бол Монголд хэрэгтэй юм. Яг юунд зарах гэж байна вэ гэхээр манай Засгийн газрын гаргаж өгч байгаа материалууд зарим агентлагийн мэдээлж байгаа мэдээллээр бол газрын тосны үйлдвэр байгуулна гээд яваад байгаа юм л даа. Хоолой татна, газрын тосны үйлдвэр байгуулна гээд. 

Монгол Улс ардчилал, зах зээлийн нийгэмд шилжсэн 27 жилийн хугацаанд л үйлдвэр байгуулна гээд 27 жил боллоо. Миний мэдэх бол анх Дарханд Газрын тосны үйлдвэр байгуулна гээд шав тавьсан. Дипогийн мэргэжлийн байгууллагууд нь зургийг нь хийгээд техник эдийн засгийн үндэслэлийг нь хийгээд. Санхүүжилтийг нь бэлдээд. 2 сая тоннын хүчин чадалтай 1.5 тэрбум долларт багтааж барина гээд ийм юм болсон. Одоо байхгүй. Харамсалтай байна. Яагаад гэхээр тодорхой юм хэлдэггүй юм. Оросууд түүхий нефть өгөхгүй гэж байна. 

Өгнө гээд хийсэн гэрээ нь байж байна. Тэгээд сүүлд нь төмөр замын ачаалал нь дийлэхгүй байна. Дархан-1, Дархан-2 өртөө гээд байж байна. Одоо ашиглаж байгаа нийт ашиглаж болох юуны 60 хувийг нь ашиглаж байгаа. Үлдэж байгаа. 40 хувийг нь бол бид тийм боломж байна. Газрын тосны үйлдвэр байгуулах юм бол Дархан өртөө Монголын төмөр замд бол бас тодорхой тийм ач тустай юм гээд бичиг хачгаа өгсөн байдаг.

Дараа нь 2012-2016 оны үед энэ “Евро Ойл” гэдэг компаниар энэ Бор-Өндөрт байгуулна гээд техник эдийн засгийн үндэслэл хийлгэсэн. Тэр ямар үнэтэй хийгдсэн бэ? Тэрний үнэ байна. Хаанаас гарсан бэ? Тэрэнд хариулт авмаар байна. Одоо ингээд миний сонсож байгаагаар бол Сайншандад барина гэж байгаа юм. Сайншандад бол тэр техник эдийн засгийн үндэслэлүүд нь тэр усных нь нөөц нь цахилгааных нь нөөц нь нэгдүгээрт байна уу?

Хоёрдугаарт, энэ Газрын тос ашигт малтмалын газрын дэд дарга Л.Раднаасүрэн гэдэг хүн энэ “Өдрийн сонин”-д өгсөн ярилцлагадаа Энэтхэгийн зээлийг газрын тосны боловсруулах үйлдвэр байгуулна гээд баталчихсан гээд сонинд ярилцлага өгсөн байна. Энэ хэзээ баталсан юм бэ? Тэр дотоодын тосыг ашиглана гээд ингээд юунаас Тамсагийн 19, 21 дүгээр талбайгаас Сайншанд уруу 645 км газар хоолой татна гэж байгаа юм. Манай газарзүйн байршил энэ тэрээс шалтгаалаад үзэхээр энэ хоолой бол 2.2 метрээс доош одоо ухаж байрлаж болно. Тэрийг дагасан тэр дэд бүтэц тэр насос, тэр хяналтын систем гээд асар их юм байж байгаа. Тэгээд 264-хөн сая доллараар 645 км хоолой барина гэж байгаа байхгүй юу. Энэ аргачлал тооцоо үнэлгээг ямар тооцоо юугаар хийсэн юм бэ. Энийг яагаад ингэж хийгээд байна гэхээр бид Монголчууд юмыг дутуу тооцдог. 

Одоо энэ дээр Дарханы дулааны цахилгаан станц гэхэд л 13.0 сая евро гэсэн чинь сая Засгийн газар дээр дахиад 11.0 сая евро нэмж байна шүү дээ. Ийм юм болох вий дээ. 

Ганцхан сая доллараар тэр тийм нефть боловсруулах үйлдвэр байгуулах боломж тэгээд дээрээс нь 645 км хоолойг барьж байгуулах ийм боломжгүй. Энэ ямар тооцоо вэ. Энэ тооцоог одоо сонирхож байна. Тэгээд манай тэр газрын тос  маань их царцамтгай. Тэрийг шингэлдэг тийм бодис бас хийдэг. Ингэхээр хос хоолой татна. Тэгээд энэ аргачлал бол ямар аргачлалаар ингэж хийсэн юм бэ. 

Ц.Нямдорж: - Мэргэжлийн хүмүүс хариулна даа. Ц.Дашдорж сайд хариулъя. 

Ц.Дашдорж: - Б.Баттөмөр гишүүний асуултад хариулъя. Газрын тосны үйлдвэр барих газрын сонголтын хувьд бол та сая хэд хэдэн зүйлүүд хэлж байна. Энэ бүхэн тооцож байгаа асуудал мөн үү гэвэл мөн. Тэгсэн мөртөө төмөр замын ачаалал дийлэхгүй гэдэг агуулгаар нь асуудалд хандаж байгаа юм биш. Нефть түүхий нефтийн нийлүүлэлтийн асуудал дээр ч асуудалд хандаж байгаа юм биш шүү дээ. Энд хэд хэдэн үндсэн нөхцөлүүдийг харгалзаж үзсэн байж байгаа. 

Ер нь Монгол Улсын нийт хэрэглээний 84 орчим хувь нь төвийн бүстэй байж байгаа. Тийм учраас гарцаа байхгүй энэ үйлдвэр төвийн бүсэд байх нь гэж, нэг. 

Хоёрдугаарт нь, энэ үйлдвэрт 9 мегаваттын цахилгаан хэрэглэнэ. Хэрэгцээ үүснэ. 200 орчим мянган метр куб усны хэрэглээ үүсэж байгаа. Энэ асуудлыг  Сайншандын асуудлыг шийдээд явчих бодит бололцоо нь хангагдаж байна гэж. 


Төмөр зам болон авто замын дэд бүтцийн хувьд асуудал нь шийдэгдэж байгаа. Гол үндсэн нэг асуудал нь дотоодынхоо олборлож байгаа нефть бүтээгдэхүүн дээр тулгуурласан үйлдвэр байгуулах асуудлыг Үндэсний аюулгүй байдлын зөвлөлөөс чиглэл болгоод өгсөн. Энэ дагуу “Евро Ойл” компаниар 1.5 тэрбум төгрөгийн өртөг бүхий ТЭЗҮ буюу хоёр ТЭЗҮ-г боловсруулсан байж байгаа. Нэг нь үйлдвэрлэлийн, нөгөөдөх нь труба хоолойны  ТЭЗҮ-ний хувьд  256 байсан байх. 256 орчим сая Америк доллараар 400-гийн шугам, дөрвөн өргөн насос тэгээд ерөнхийдөө газрын хэвлийн байрлал бүгдийг нь харгалзаж үзсэний үндсэн дээр энэ асуудлыг шийдвэрлээд ингээд явсан байж байгаа. 

Хоёрдугаарт нь, Монгол Улсын Засгийн газрын үйл ажиллагааны мөрийн хөтөлбөрт нефть боловсруулах үйлдвэрийн асуудлыг тусгаад өгчихсөн. 2016-2020 оны энэ дагуу Засгийн газраас нэгдсэн нэг шийдвэр гаргаад Сайншанд гээд асуудлыг нь саяын миний хэлдэг урьдчилсан нөхцөлүүд дээр тулгуурлаад газарзүйн байрлалынх нь хувьд нь асуудлыг шийдвэрлэсэн. 20 жилийн хугацаанд яагаад хэрэгжээгүй вэ гэж асуудлыг ярьж байсан. Байрлалын хувьд олон солигдсон. 

Гуравдугаарт нь, цаасан дээр асуудал нь боловсрогдож гарч ирээгүй байсан. 

Дөрөвдүгээрт нь, хөрөнгө санхүүгийн эх үүсвэр байхгүй байсан. Цаасан дээр буусан техник, эдийн засгийн үндэслэл нь мөнгөөр баталгаажиж байж энэ төсөл хэрэгжих бодит бололцоо нь хангагдана. Одоогийн байж байгаа хоёр ТЭЗҮ  урьдчилсан ТЭЗҮ. Энэ бол нэмэх хасах 30 хувь одоо үүнийг нарийвчилсан ТЭЗҮ боловсруулах төслийн даалгаврыг бид хийж байна. Нефть бүтээгдэхүүний хувьд Газрын тосны хуулиар Засгийн газрын бүрэн эрх нь дотоодын газрын тос боловсруулах үйлдвэр байгуулсан тохиолдолд гэрээлэгчид ногдох манайд бүтээгдэхүүн хуваах гэрээгээрээ ногдох газрын тос болон тэдний олзворлож байгаа газрын тосыг …/минут дуусав/. 

Ц.Нямдорж: - Тодруулъя. Б.Баттөмөр. 

Б.Баттөмөр: - Тэр Л.Раднаасүрэн өөрөө сууж байна л даа. Энэ “Өдрийн сонин” дээр 5 сарын 23-нд газрын тос боловсруулах үйлдвэрийг Энэтхэгийн 1.0 тэрбум долларын зээлээр барихаар зээлийн гэрээг баталсан гэж байгаа юм. Ямар гэрээ баталсан юм бэ? Энийг бас асуусан. Энэ дээр хариулт авъя. Тэгээд Ц.Дашдорж сайдаас үргэлжлүүлээд сонсъё гэж бодож байна. 

Ц.Нямдорж: - 81 дүгээр микрофон. 

Ц.Дашдорж: - Түрүүний асуултуудыг гүйцээгээд яая. Тэгээд энийг нь  худалдаад авна. Дээрээс нь Америкт хэрэглэгдэж байгаа дэлхийн стандартын түвшинтэй харьцуулсан үнээр энэ “Дачин Ойл” буюу Дорнодод байж байгаа хоёр талбай. Дээрээс нь Зүүнбаянгийн гэсэн гурван олборлолтын талбай байгаа. Гурван олборлолтын талбай дотроосоо технологийн шийдэл буюу хольж гаргах асуудлаа шийдвэрлэсэн байж байгаа. 

Царцамтгай чанар гэдэг агуулгаар нь асуудалд хандсангүй. Тийм ойлголт энэ чиглэлд байдаг юм уу, үгүй юм уу би сайн мэдэхгүй юм. Зүгээр тэр шингэн төлөвөө хадгалж байгаа тэгээд нүүрс хүчил, хүчил төрөгчийнх  нь нэгдэл метан, этан, пропон, бутан гэсэн энэ хөнгөн элементүүд …/минут дуусав/. 

Ц.Нямдорж: - Микрофоныг нь өгчих. 

Ц.Дашдорж: - Иймэрхүү нөхцөлүүд байдаг юм. Тэгэхээр 5, 47.5, 47.5 гэсэн харьцаагаар холихоор технологийнхоо шийдлийг гаргаад төслийн даалгавар болж өгч байгаа. Энд Л.Раднаасүрэн алга. Энэ оны 59 дүгээр тогтоолоор зээлийн хөрөнгөөр төслийг санхүүжүүлэх тухай Засгийн газрын тогтоол гарсан. Асуудлыг эцэст нь шийдвэрлэх эрх нь Улсын Их Хурал дээр л байгаа шүү дээ. Тийм учраас л зээлийн ерөнхий хэлэлцээрийг батлуулах асуудлыг энд хөндөж оруулж ирж байна гэж.

Ц.Нямдорж: - Ё.Баатарбилэг гишүүн асууя. 

Ё.Баатарбилэг: - Зээл гэдэг маань өөрөө өр л дөө. Бид нар буцааж төлөх юм чинь. Тэгээд нөгөө хашиг хүн гэж хаширсан хүнийг хэлнэ гэдэг шиг өмнө нь Дорноговь, Өмнөговьд бас төмөр зам барина гээд хэдэн зуун саяар нь шороо болгоод будсан гээд одоо нэг тийм юм яваад байгаа биз дээ бас. 

Тэгэхээр энэ нэг тэрбум доллар гэдэг бол их мөнгө шүү дээ. Өнөөдөр миний ойлгож байгаагаар Засгийн газар дээр Хөгжлийн банкин дээр маш олон төслүүд санхүүжилтээ хүлээсэн байгаа гэж ойлгож байгаа. Нийгэмд, эдийн засагт үр ашгаа өгөх, өөрөө эргээд бас мөнгө үйлдвэрлээд зээлээ төлөх боломжтой ажлын байр нэмэгдүүлэх маш олон төслүүд хүлээгдэж байгаа гэж би ойлгож байна. 

Тэгэхээр энэ нефть боловсруулах үйлдвэрт бүтнээр нь тэгээд оруулах гэж байгаа гэдэг шийдвэр Засгийн газар дээр үнэхээр гарчхаад байгаа юм уу? Засгийн газар бүр тэгээд шийдчихсэн юм уу? Тэр нь хир үр өгөөжтэй ийм төсөл юм бэ? Энийг нь ямар байгууллага юм, ямар хүн хариуцах юм бэ? Ямар субъект хариуцах юм бэ. Хувийн өмчийн байх юм уу, төрийн өмчийн байр юм уу. Тэр нь ямар хугацаанд зээлээ төлөх юм. Энэ чинь асар олон асуудал битүү хатуу байна шүү дээ. Тэгэхээр энэ дээрээ нэг тайлбар өгчих. Засгийн газрын талаас. Яг ямар шийдвэр гарсан юм бэ? 

Дараагийнх нь, одоо ингээд Тавантолгойн төмөр зам ч жишээлэхэд нэг тэрбум долларын хөрөнгө оруулалт байх юм бол Тавантолгой төмөр замтай болчих гээд байна гээд л. Энэ том том төслүүд байна л дээ. Энэ уруугаа орохгүй энэ нефть боловсруулах үйлдвэр руу бүгдийг нь сүл пал хийтэл хийлээ гэхэд нэмэлт, хөрөнгө шаардагдах уу?

Яагаад гэхээр хашир хүн гэж хаширсан хүн гэж хэлээд байгаа юм. Ингээд нэг ажлыг хийнэ гэж эхлүүлчхээд байж байгаад 2, 3 жил таван жил болсноо нэмэлт санхүүжилт шаардагдсан гээд зогсдог. Тэгээд нөгөө төслийн үр дүнг нь тооцож ч болдоггүй ингээд нэг шаварт суудаг. Одоо энэ өмнөх тэр төмөр замын асуудал чинь тэр шүү дээ. Одоо ингээд хариуцлага тооцож болдоггүй. 200.0 сая доллар шороон далан босгоод булаад хаясан. Тэгээд тэрийг нь үнэлчих үнэлэх ч боломж байдаггүй. Улс ч авч  болдоггүй, хаяж ч болддоггүй ингээд асар их мөнгө ингээд үрэн таран болсон. Үүний араас орох вий дээ л гэж тэгж байгаа юм. Энийг арай өөр бодитой зүйлд зарцуулж болоогүй юм уу? Энэ уруугаа зарцууллаа гэхэд нэмэлт хөрөнгө шаардагдах уу? хэн хариуцах юм бэ? 

Хэн хэзээнээс буцаж төлөх юм бэ? Засгийн газрын өрөн дээр нэмэлт өр болж орж ирэх юм уу тэр байгуулагдах аж ахуйн нэгж нь өөрөө өрөө төлөөд явах юм уу гэдэг маш тодорхой асуудлуудад тодорхой товч хариулт авмаар байна. 

Ц.Нямдорж: - Хариулъя. Товч, тодорхой. 81.

Ц.Дашдорж: - Ерөнхийдөө үйлдвэр барихад нийтдээ 768.0 сая доллар. Шугам хоолой татахад 258.0 сая ам доллар. Нийтдээ бол 1.0 тэрбум ам доллар гэсэн ийм урьдчилсан тооцоолол бол гарсан байж байгаа. 

Эдийн засгийн үндсэн үзүүлэлтийг тооцоод эндээс харахад 11 жилийн дотор өөрийнхөө өртгийг бүрэн цаашид ашигтай ажиллаад явчих бодит бололцоотой. Нефть бүтээгдэхүүнийхээ хувьд энэ үйлдвэрийг бүрэн хангаад явчих ийм олборлолтын бодит бололцоо Монгол Улсад байна гэж үзэж байгаа. 

Нийт Монгол Улсад 330 орчим сая тонн нефтийн баталгаат нөөцтэй. Үүнээс үйлдвэрлэлийн баталгаат нөөцийг 42-оор гэж тооцож байгаа. Ерөнхийдөө одоогийн мөрдөгдөж байгаа хуулийн хүрээнд нь 2039, 2040 он хүртэл энэ гэрээгээр явна. 

Энэ гэрээнээс цаашдаа технологийн төвшин сайжрах. Нэг. Хоёрдугаарт нь,  түрүүний үйлдвэрлэлийн байршлыг сонгохдоо Цагаан элс, Зүүнбаян, Тариач, Эргэл тэгээд ерөнхийдөө нийлүүлээд Эрээний бассейны асуудлыг шийдэж байгаа учраас эндээс гарч ирэх нефть бүтээгдэхүүний нөөц дээр тулгуурлаж асуудал шийдэгдсэн. Засгийн газраас төрийн өмчит тийм байгууллага  байгуулсан байж байгаа. Үйл ажиллагааг ерөнхийд нь техник эдийн засгийн үндэслэлээс авхуулаад 2017 оноос эхлэн барилгын гүйцэтгэлийн ажлыг эхлүүлж 2021 онд дуусгана гэсэн ийм чиг баримжаа аваад ингээд явж байна гэж ойлгож болно. 

Ц.Нямдорж: - Гишүүд асуулт асууж хариулт авлаа. Одоо санал хураалт, үг хэлэх юм уу дахиад. 

Товчилбол яасан юм бэ. Үг хэлээд батлагдах нь л байна шүү дээ тэгээд. Б.Баттөмөр гишүүн үг хэлье. Өөр саналтай гишүүн байна уу. Х.Болорчулуун гишүүн. 

Б.Баттөмөр: - Энэ нефть боловсруулах үйлдвэрийн төлөө байгаа юм. Ц.Дашдорж сайд аа. Энийг би яагаад ингээд яриад байна гэхээр Дарханд барина гэж байснаа гэв гэнэтхэн хаяад Бор-Өндөрт очиж нэг тооцоо хийгээд “Евро Ойл” гээд урьдчилсан техник, эдийн засгийн үндэслэл гэж байхгүй ээ. Техник, эдийн засгийн үндэслэл гэж нэг л юм байгаа. 

Тэгээд ер нь манай Монголчууд сүүлийн үед судалгаа тооцоон дээр биш дандаа цээжний пангаар ярьдаг. Тэгэх гэж байна, ингэх гэж байна гээд. Тэгээд 1.0 тэрбум долларыг хоёр хуваагаад 264.0 сая долларын 645 километр эзгүй хоосон газраар дэд бүтцийг байгуулж хоолой татна гэж тооцоо хийсэн явж байгаа. Хаанахын ямар аргачлалаар гэхээр хариулах хүн олддоггүй. Ийм л юм яваад байгаа юм. 

Тийм учраас та сайн энэ тооцоог сайн үзэх ёстой шүү. Тэр Сайншандад тэр усны хэрэгцээ хангагдана л гэж байгаа юм. Гадаадад байж байгаа мэдээллээр бол Сайншандад ийм ус байхгүй. Цахилгааныг ч гэсэн өргөтгөнө. Тэгэхээр энийг би ингэж хэлээд байгаа юм. Энэ нефть боловсруулах үйлдвэрийн ажил бол улс төржсөн ажил. 

Одоо тэгээд тэнд нэг Дарханд байсан төслийг юу вэ гэхээр намын харьяаллаар ийм улсууд ингэдэг тэгдэг тэр намынх гэдэг байдлаар ингэж яваад байна. Энд ерөөсөө нам хамаа байхгүй шүү дээ. Тэр нефть боловсруулах үйлдвэр байгуулах. Тийм учраас энэ тооцоог нь их сайн үзэх ёстой. 

Дараагийн нэг эрсдэл юу вэ гэхээр одоо бид чинь Энэтхэгийн зээлээр нефть боловсруулах үйлдвэр байгуулна гээд ингээд яриад байгаа. Яг бодит байдал дээр Энэтхэг чинь тэр 1.0 тэрбум доллараа гаднаас тоног төхөөрөмж худалдаж авахыг Энэтхэг зөвшөөрөх үү? Энэтхэгийн технологиор барих юм уу? 1.0 тэрбум долларынхоо хэдэн хувийг нь Энэтхэгт үйлдвэрлэсэн бараа ав гэж хэлэх юм бэ? Маш их олон асуудлууд байгаа шүү. 


Тийм учраас ерөөсөө л ийм их том үйлдвэр байгуулчихна, ингэчихнэ гээд яваад байгаа юмыг бол судалгаа тооцоон дээр нотолж ингэж ярихгүй бол ерөөсөө болохгүй. Эзгүй газар юу ч байхгүй бараг шувуу ч нисдэггүй газраар 645 км хоолой тавиад тэгээд тэрийгээ татна гэж байгаа шүү дээ. Хоолойн тээврийг  Монголчууд ашиглаж үзнэ. Дорнодын тэр 21, 19 дүгээр талбайгаас Сайншандад явахад 1 тонн түүний нефтийн үнэ хэд байх юм бэ? Тэрийг бас хүн тооцож гаргаагүй. Гэтэл Наушкаас Дарханд ирэхэд 1 тонн түүхий нефть 3 доллар байгаа. 

Дараагийн асуудал юу байна вэ гэхээр, энэ бид нарын бүтээгдэхүүн хуваах гэрээнийхээ дагуу 22-23 хан хувийг л Монгол авна шүү дээ. Тэгэхээр жилд 2 сая тонныг олборлолоо гэхэд тэрний 400 мянган тонныг л Монголын тос.  Үлдэж байгааг нь тэр Хятадаас дэлхийн зах зээлийн үнээр доллалаар худалдаж авна. Их олон талаас нь эдийн засгийн үр ашиг. Зүгээр дотоодын тос ашиглана гэхээр л их сайн сайхан болно гэж ерөөсөө бодож болохгүй. 


Эцсийн эцэст ерөөсөө эдийн засаг гэдэг чинь үр ашгийн л юм байгаа. Тэгэхээр Хятадад экспортолдгоороо экспортлоод тэр мөнгөөр нь гаднаас тос авахыг ч үгүйсгэх юм байхгүй шүү дээ. Үр ашигтай загварыг л сонгох ёстой. Гэх мэтээр их олон асуудлууд байгаа юм үүний цаад талд. Энийг одоо тооцохгүй бол ерөөсөө болохгүй. 


Усны хэрэгцээг хангана л гэж байна. Яг үнэн чанартаа усны хэрэгцээ  Сайншандад хангаж чадахгүй л гэсэн. Энэ дээр мэргэжлийн улсууд тооцоо хийсэн бидэнд өгч байна л даа. Тэгэхээр алдаа гарах вий дээ. Сүүлд нь нэг тэрбум биш 2.0 тэрбумаар барих болоод дахиад 1.0 тэрбумын долларын асуудал дахиад босож ирэх вий дээ гэсэн ийм болгоомжлол байгаад учраас энийг хэлээд байгаа юм. Энэ дээр одоо их олон талаас нь бодох ёстой. Ерөөсөө судалгаан дээр л үндэслэж юмыг ярихгүй бол ялангуяа энэ том төслийн хувьд цээжний пангаар ерөөсөө ярьж болохгүй ээ. 

Ц.Нямдорж: - Х.Болорчулуун гишүүн. 

Х.Болорчулуун: - Монголдоо нефть боловсруулах үйлдвэр байгуулахыг хүн бүр дэмжиж байгаа. Энэ бол Монгол хүн бүрийн мөрөөдөл байгаа мэдээж. Энэ бол хүн бүрийн мөрөөдөл байгаа мэдээж. Бид нар олон жил түүхэндээ үргэлж Оросоос нефть экспортолж авч байна. Яг үнэндээ одоо түүхий нефтийг бол сая гаран тонныг экспортолж байгаа. Тэрийгээ хэрвээ шатахуун болговол нэг 70 хувиар нь бодоход бараг үндсэндээ Монголын хэрэгцээг хангана л даа. 

Гэхдээ бид нар сая Б.Баттөмөр гишүүний хэлдгээр дөрөвний нэг нь өөрсдийнхөө нефтийг хэрэглэнэ. Дөрөвний гурав нь Хятадаас доллараар “Дачин Тамсаг” компаниас худалдаж авна гэсэн үг. Бид энэ дөрөвний нэг гэдэг бүтээгдэхүүн хуваах гэрээний энэ авч байгаа байдал бол дэлхийд байхгүй шүү. 

Дэлхийд дандаа 50-иас дээш хувь байгаа. Энэ дээр яагаад Уул уурхайн яам, Ашигт малтмалын газар үүнийг дээшлүүлэхийн төлөө. Хуульд заасан байгаа шүү дээ. Ажиллахгүй байгаа юм бэ. Та нар ажиллахгүй байгаа шүү дээ. Хуулв дээр тэр 19 дүгээр талбайгаас нөөц ашигласан төлбөр авахгүй байгаа. Тэрийг авахыг заасан байгаа. Нөөц ашигласан төлбөр 5.0-аас 15.0 хувиар авах ёстой. Бид дунджаар 10.0 хувиар авахад 24.0 хувь биш, 34.0 хувь болно. Энэ дээр анхаарч ажиллахыг Уул уурхайн яам Ц.Дашдорж сайдаас хүсэж байна. Чуулганд энэ талаар дахин бас асуудлыг оруулна. Та бүхэн бас хариулах ёстой. Асуудлаа танилцуулна гэж бодож байна. 

Хоёрдугаарт, энэ нефть боловсруулах үйлдвэрийг Дарханд, Бор-Өндөрт одоо бүр Дорноговьд гэж ярьж байна. Тэгэхээр усны хэрэгцээ маш их шаарддаг юм байна. Тэгэхээр Дорноговьд усны хэрэгцээг хангаж чадахгүй байна шүү. Яагаад хажууд нь тэр 100 км-т Дорнодод боловсруулах үйлдвэрийг барьж болддоггүй юм бэ гэж асуумаар байна. 


Тэгээд ер нь эцэст нь хэлэхэд, тэр зээлийн шугамаар Энэтхэгийн зээлээр авна гэсэн байдлаар л “Монголын газрын тос” гээд нэг төрийн өмчит ХХК байгуулж байгаа юм байна. Энэ оновчтой шийд биш байх. Зургаа, долоон хувийн компаниуд нефть боловсруулах үйлдвэр барья гээд саналаа өгсөн. ТЭЗҮ-гээ хийгээд ингээд саналаа өгсөн байдаг юм билээ. Тэд нарт 100 хувь биш гэхэд 50, 60 хувийн хөрөнгө оруулалтыг хангахаар сонгон шалгаруулалт хийж ингэж явбал илүү үр дүнтэй ашигтай байх биш үү. 

Тийм саналтай байна даа. 

Ц.Нямдорж: - Хариулъя, Ц.Дашдорж. Асуулт дууссан. 

Ц.Дашдорж: - Бид Газрын тосны тухай хуулийн хүрээнд асуудлыг шийдвэрлэхээр ажлын хэсэг гараад ажиллаж байгаа. Энэ дээр таны санаа зовж байгаа зүйлийг ойлгож байна. Бид яг мэргэжлийн байгууллагын хувьд энэ чиглэлээр хэлэлцээрийн шатандаа орсон явж байна. Хэд хэдэн, одоо бол 2, 3-н компанитай л асуудлаа шийдээд оруулаад ирэх юм бол энэ иж бүрдэл болоод явна гэж ингэж ойлгож болно. 

Б.Баттөмөр гишүүний бас хэлж байгаа санаа зовж байгаа асуудлыг  бодолцолгүй яах вэ. Гэлээ гэхдээ эдийн засгийн үр ашиг талаасаа бол харах ёстой гарцаа байхгүй. 

Нөгөө талаас нь Үндэсний аюулгүй байдлыг хангах асуудлаа бас бодолцох ёстой. Схем загварын хувьд бол дотоодын нийт бүтээгдэхүүн дээрээ тулгуурлаад асуудлыг нь шийдье гэсэн тэр Аюулгүйн зөвлөлийн чиглэл гарсан байгаа. Энэ чиглэлийн хүрээнд боловсруулаад оруулж ирж байгаа хэлбэр. 


Ерөнхийдөө сонгуулийн тогтолцоо ийм байж байгаа тохиолдолд  гишүүд өөрийнхөө тойрог руу асуудлыг татах ёстой юу, татах ёстой. Гэсэн мөртөө бидэнд өгсөн чиглэлээр та бүхэн маань тэр үндсэн чиглэл дотроо батлаад өгсөн шүү дээ. Үндсэн чиглэл дотроо батлаад өгсөн энийг улам сайжруулахын тулд л бид бодитой зөв тооцооллоо гаргаж л Та бүхэнд танилцуулах тэрийг л хийж гүйцэтгэх үндсэн үүрэгтэй л гэж ингэж ойлгож байгаа. 


Асуудлыг илэн далангүй чөлөөтэй нээлттэй ярилцсан. Тооцоо судалгаан дээр үндэслэж байж асуудал хөндөгдөж байгаа. 

Ц.Нямдорж: - Тэр “Дачин Тамсаг”-аас НӨАТ авч байгаа юу? Үгүй юу гэж асуусан шүү дээ. Тэрэнд нь хариул. Газрын тосны хууль батлагдаж байхад наад НӨАТ-ийн чинь юмыг авна гэж тохиролцлоо гэж Д.Ганхуяг танилцуулж байсан юм шүү. Сайд байхдаа. Энэ дээр нь хариул. 

Ц.Дашдорж: - Ажлын хэсгээс хариулчих. 

Ц.Нямдорж: - Ажлын хэсэг. Микрофон 82.

Ч.Чулуунбат: - Уул уурхай, хүнд үйлдвэрийн яам Түлшний бодлогын газар Ч.Чулуунбат. “Петро Чайна Дачин Тамсаг” компанитай хоёр удаа ажлын уулзалт хийсэн байгаа. Уул уурхайн сайдын 11 сарын 21-ний өдрийн 57 дугаар тогтоолоор ажлын хэсэг томилогдоод ажилаж байгаа. Хоёр удаагийн уулзалт хийсний үр дүнд манайхаас Газрын тосны хуулийн 45.1 дээр заасны дагуу үндсэн нөхцөлийг өөрчлөхгүйгээр роялтийн хувь хэмжээг гэрээлэгч талтай тохиролц гэсний дагуу тохиролцохоор ажиллаж байгаа. Одоогийн байдлаар уулзалт хэлэлцээр үргэлжилж байгаа учраас тодорхой мэдээлэл өгөх боломжгүй байгаа. 

Ц.Нямдорж: - Наадах чинь хэтэрхий удаж байна. Газрын тосны хууль чинь Н.Алтанхуяг Ерөнхий сайд байхад батлагдсан хууль. Тэр хууль хэлэлцэж байх үед Х.Болорчулуун гишүүн яг энэ асуудлыг их хурц гаргаж ирж тавиад. Тэгээд хэлэлцүүлгийн явцад наад “Дачин Тамсаг”-тай чинь Засгийн газрынхан уулзаад тэгээд энэ ер нь цаашдаа бол роялти төлнө гэдэг дээрээ тохирсон гэж танилцуулга хийсэн юм байгаа. Түүнээс хойш Ч.Сайханбилэгийн Засгийн газар гэдэг чинь жил гаруйтай хугацаа. Бараг 2 жил. Одоо энэ Ж.Эрдэнэбатын Засгийн газрын жил гэхээр чинь бараг 3 жил болж байна. Юугаа хийгээд суугаад байдаг юм бэ та нар. Одоо тэр шийдлээ олоод асуудлаа шийдээч дээ. Удаж байна шүү дээ. 

Гишүүд саналаа хэлчихлээ. Одоо энэ асуудлыг батлах шат уруугаа орох юм байна. 

Монгол Улсын Засгийн газар Энэтхэг Улсын Экспорт-Импорт банк хооронд байгуулсан зээлийн ерөнхий хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 

34 буюу, 68.0 хувь нь соёрхон батлах шийдвэр гаргаж байна. 
/15:05-16:35 П.Мядагмаа/

Редакци Засгийн газар орж ирснээрээ л батлагдана шүү дээ. Энэ дээр санал байгаа юу? Гишүүдэд. За байхгүй байна. Редакци сонслоо. 

Тэгэхдээ нэг юм байна. Ц.Дашдорж сайд аа, Засгийн газраа. Энэ гишүүдийн болгоомжлоод яриад байгаа юм гарцаагүй юм байгаа юм шүү. Олон олон асуудал дээр анхны үнэ нэмэгдсэн. Оюу Толгой, энэ урд нисэхийн шинэ буудал. Гэх мэтээр. Тийм учраас та нар 1.0 тэрбум долларт багтааж энэ үйлдвэр барихаар шийдвэр гаргууллаа шүү. 

Дахиж болохгүй болчихлоо. Тооцоо нь буруу байсан юм байна. Мөнгө гаргаж өг гэсэн асуудлыг Их Хуралд оруулж ирэх үү, үгүй юу. Энэ асуудал дээр онцгой анхаараарай. 

Тэр Сайншандад ус гээд л ярих юм. Аж үйлдвэрийн цогцолбор барина гэж баахан шуугиулж байгаад сүүлд нь газар нь цэвдэгтэй гээд байхгүй болсондоо тэр цогцолбор чинь. Тэр 6 жил болсон. Тооцоо чинь гарцаагүй юм байгаа биз. Эндээ анхаараарай. 

Тэгээд энэ Засгийн газар. Ж.Мөнхбат сайд өчигдөр энэ Төсвийн хороон дээр эдийн засгийн асуудал яригдаж байхад гурав, дөрвөн том төслийн талаар Их Хуралд танилцуулга өг гэж тохирсон юм. Би одоо хэлье. 


Нэгдүгээрт, Эгийн голын станцын асуудал. Энэ юу болсон юм. 


Хоёрдугаарт, энэ төмөр замын асуудлаар танилцуулга өг гэсэн юм. Энэ Гашуун Сухайтын 300-гаад сая доллар газарт булдаг төмөр замын танилцуулга. 


Гуравдугаарт, “Эрдэнэс Эм Жи Эл” гэдэг компанийн талаар танилцуулга өг. Энэ компани яаж амьдардаг компани бэ? Өр зээлтэй юу. Ашигтай ажилладаг юм уу? Ямар учиртай юм гэх мэтээр. Аан. Төсвийн байнгын хороон дээр энэ асуудал яригдсан юм. Тэгээд Сайншандынх бас. Хөөтийн. Тийм. 

Ийм асуудлуудаар албан ёсны танилцуулгаа Засгийн газар холбогдох Байнгын хороо, Их Хурлын гишүүдэд өгөөрэй. Хэдэн төгрөг зарсан юм энэ төслүүдэд. Одоо юу болчихсон юм. Гэх мэтээр. За энэ асуудал дууслаа. 

Манай Тамгын газрынхан саяны тэр дөрвөн асуудлаар Засгийн газраас танилцуулгыг нь авч өгөөрэй. 
Зургаа. Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Санхүүжилтийн ерөнхий хөтөлбөр”-ийг соёрхон батлах тухай хуулийн төсөл /Засгийн газар 2017.05.17-ны өдөр өргөн мэдүүлсэн, соёрхон батлах/

Засгийн газар Дэлхийн банкны Олон улсын хөгжлийн ассоциаци хооронд байгуулсан “Санхүүжилтийн ерөнхий хөтөлбөр” гэж байна. Хуулийн төсөл. Б.Чойжилсүрэн танилцуулга хийнэ. Аюулгүйн хорооны дүгнэлтийг Н.Оюундарь гишүүн танилцуулна. Бэлтгэж байгаарай. 

Б.Чойжилсүрэн: - Улсын Их Хурлын дэд дарга, эрхэм гишүүд ээ, 

Монгол Улсын Засгийн газар Дэлхийн банктай хамтран ажиллах стратегийн баримт бичигт тусгагдсан хамтын ажиллагааны тэргүүлэх чиглэлийн дагуу төсөл хөтөлбөр хэрэгжүүлэх зорилгоор нийт 79.0 сая ам.долларын хөнгөлөлттэй зээлийн эх үүсвэрийг тусгасан санхүүжилтийн ерөнхий хөтөлбөрийг хамтран боловсруулж 2017 оны 2 дугаар сарын 24-ний өдөр байгуулсан. 

Хөтөлбөрийн хүрээнд ажил эрхлэлтийг дэмжих, макро эдийн засаг, төсөв, санхүүгийн тогтвортой байдлыг бэхжүүлэх, эрчим хүчний түгээх чадавхийг сайжруулах зорилго бүхий 3 төслийг хэрэгжүүлэхээр төлөвлөөд байна. Санхүүжилт нь Дэлхийн банкны Олон улсын хөгжлийн ассоциацийн хөнгөлөлттэй зээлийн эх үүсвэрээр жилийн 1.25 хувийн хүү буюу 1.25 хувийн бусад шимтгэлтэйгээр 25 жил. Үүнээс эхний 5 жилд зээлийн үндсэн төлбөрөөс чөлөөлөгдөх нөхцөлтэй байна. 

Энэхүү санхүүжилтийн ерөнхий хөтөлбөрийг байгуулснаар Монгол Улсад хуваарилагдсан хөнгөлөлттэй зээлийн эх үүсвэрийг цаг тухайд нь баталгаажуулах, түүний хүрээнд хэрэгжих төсөл, хөтөлбөрийг шуурхай батлах, эхлүүлэх давуу талтай юм. 

Монгол Улсын Засгийн газрын 2017 оны 2 дугаар сарын 01-ний өдрийн Засгийн газрын хуралдаанаар хэлэлцэгдэн дэмжиж Улсын Их Хурлын холбогдох Байнгын хороодтой зөвшилцөж Монгол Улсын Ерөнхий сайдын 2017 оны 2 дугаар сарын 14-ний өдрийн 36 дугаар захирамжаар Сангийн сайдад гарын үсэг зурах эрх олгосны дагуу санхүүжилтийн ерөнхий хөтөлбөрт 2017 оны 2 дугаар сарын 24-ний өдөр гарын үсэг зурсан. 

Санхүүжилтийн ерөнхий хөтөлбөрийг соёрхон батлах тухай хуулийн төслийг Засгийн газраас 2017 оны 5 дугаар сарын 17-ны өдөр Улсын Их Хуралд өргөн барьсан бөгөөд Улсын Их Хурлын Аюулгүй байдал, гадаад бодлогын байнгын хорооны 2017 оны 5 дугаар сарын 24-ний хуралдаанаар хэлэлцэн дэмжээд байна. 

Иймд Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулах “Санхүүжилтийн ерөнхий хөтөлбөр”-ийг соёрхон батлах тухай хуулийн төслийг хэлэлцэн шийдвэрлэж өгнө үү. 

Анхаарал тавьсанд баярлалаа. 

Ц.Нямдорж: - За баярлалаа. Байнгын хорооны санал, дүгнэлтийг Н.Оюундарь гишүүн танилцуулна. 

Н.Оюундарь: - Улсын Их Хурлын дэд дарга, эрхэм гишүүд ээ, 

Аюулгүй байдал, гадаад бодлогын байнгын хороо 2017 оны 2 дугаар сарын 10-ны өдрийн хуралдаанаар урьдчилсан зөвшилцсөн Монгол Улсын Засгийн газар, Дэлхийн банкны Олон улсын хөгжлийн ассоциаци хоорондын байгуулсан “Санхүүжилтийн ерөнхий хөтөлбөр”-ийг соёрхон батлах тухай хуулийн төслийг Монгол Улсын Засгийн газраас 2017 оны 5 дугаар сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 5 дугаар сарын 24-ний өдрийн хуралдаанаараа хэлэлцлээ. 

Уг асуудлыг хэлэлцэхэд Улсын Их Хурлын гишүүн Г.Занданшатар, Ж.Энхбаяр нар “Хөдөлмөр эрхлэлтийг дэмжих сан”-гийн үйл ажиллагааг шалгах чиг үүрэг бүхий ажлын хэсгийг Байнгын хорооны тогтоолоор байгуулж, үйл ажиллагаанд нь хяналт тавьж ажиллах. Улсын Их Хурлын гишүүн Я.Санжмятав, Н.Оюундарь, Г.Занданшатар, Ж.Энхбаяр нар “Санхүүжилтийн ерөнхий хөтөлбөр” батлагдсан тохиолдолд “Эрдэнэт-Булган цахилгаан түгээх сүлжээ” төрийн өмчит хувьцаат компанийг хувьчлах асуудлыг Засгийн газраас татан авах, эсвэл зээлээр хийж гүйцэтгэх ажлын өртгийг нэмж тооцсоны үндсэн дээр хувьчлах. Улсын Их Хурлын гишүүн Ж.Энхбаяр, Н.Оюундарь, Я.Санжмятав нар Хөдөлмөр, нийгмийн хамгааллын яам, Сангийн яамны чиглэлээр хэрэгжих төсөл, хөтөлбөрүүдийн задаргааг тодорхой болгож үргүй зардлуудаа танах. Улсын Их Хурлаар батлуулсан Залуучуудын хөгжлийг дэмжих тухай хуулийн төслийн үзэл баримтлал, түүнчлэн мэргэжлийн сургалт, үйлдвэрлэлийн төвийн техник, тоног төхөөрөмжийг шинэчлэн сайжруулах, багш, боловсон хүчнийг мэргэшүүлэх зэрэг бодлогын асуудалдаа дэмжих чиглэлд зээлийн хөрөнгийг зарцуулах нь зүйтэй гэсэн саналыг тус тус гаргасан болно. 

Хуулийн төслийг Байнгын хорооны хуралдаанд оролцсон гишүүдийн олонхи нь дэмжиж соёрхон батлах нь зүйтэй гэж үзлээ. 

Улсын Их Хурлын эрхэм гишүүд ээ, 

Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Санхүүжилтийн ерөнхий хөтөлбөр”-ийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг соёрхон баталж өгөхийг хүсье. 

Анхаарал хандуулсанд баярлалаа. 


Ц.Нямдорж: - Байнгын хорооны дүгнэлттэй холбогдуулж асуулт асуух гишүүн байгаа юу? Байвал нэрээ өг. Байхгүй байна уу? Асуулттай гишүүн алга байна. Санал хэлэх гишүүн байна уу? Кнопоо дарчих. С.Чинзориг гишүүн. За байхгүй. С.Чинзориг, Б.Баттөмөр. За хоёр гишүүн. С.Чинзориг гишүүн саналаа хэлье. 


С.Чинзориг: - Энэ Дэлхийн банктай байгуулах төслийн зээлийн хэлэлцээрийг дэмжиж байгаа юм. 2015 онд Хөдөлмөрийн яаманд ажиллаж байхад бас энэ төслийн эхийг бичиж Дэлхийн банктай зөвшилцөж байсан төсөл. Одоо ингээд хэлэлцээр эцэслэн батлагдах ийм түвшинд орж ирж байгаа юм байна. 


Тэгэхээр манайд энэ 72.0 сая доллараас 25.0 сая долларыг нь хөдөлмөр эрхлэлтийг дэмжих, ажлын байр бий болгох, иргэдийн одоо орлоготой болгох чиглэлээр төсөл хөтөлбөр хэрэгжүүлэхээр орж ирж байгааг бол зарчмын хувьд дэмжиж байгаа юм. 


Өглөө үдээс өмнө, өдрийн баталсан хуулиар үндсэн чиглэл дээр бид энэ их дээд сургууль төгссөн залуучууд, мэргэжил сургалт, үйлдвэрлэлийн төвд төгссөн залуучуудад өөрт бий болгосон ур чадварт нь түшиглэн аж ахуй эрхлэх, өөрөө өөртөө ажлын байр бий болгоход нь дэмжлэг үзүүлдэг байх. Гарааны бизнесийн дэмжлэг үзүүлдэг байх. Хөнгөлөлттэй нөхцөлөөр жижиг зээл олгодог байх. Урт хугацаатайгаар, хүү багатайгаар, лизингээр аж ахуй эрхлэхэд нь шаардлагатай байгаа тоног төхөөрөмжийг одоо олдог байх гээд ийм зарчмын бодлогын асуудлууд үндсэн чиглэлд туссан. 


Ний нуугүй хэлэхэд өнөөдөр хөдөлмөр эрхлэлтийг ажилгүй байгаа залуучуудыг 100 хувь хөдөлмөр эрхлэлтийн байгууллагуудаар зуучилж, ажлын байранд зуучилж одоо ажилтай болгоно гэдэг асуудал үнэхээр бас хэрэгжих үндэслэлгүй байгаа юм. Тийм учраас тодорхой хэмжээгээр нь өөрөө өөртөө ур чадвар бий болгосон залуучуудыг өөрөө өөртөө одоо ажлын байр бий болгоход нь дэмжлэг үзүүлэх гарааны бизнесийн санхүүгийн дэмжлэг үзүүлдэг байх. Шаардлагатай байгаа тоног төхөөрөмжийг лизингээр олгодог байх ийм үйлчилгээ бий болгох шаардлагатай байгаа юм. 


Тэгэхээр энэ төсөл маань үндсэндээ тодорхой хэмжээгээр өөртөө ур чадвар бий болгосон залуучуудыг аж ахуй эрхлэхэд нь шаардлагатай байгаа жижиг зээлийн дэмжлэг үзүүлэх, шаардлагатай байгаа багаж тоног төхөөрөмжийг урт хугацаатайгаар хүү багатайгаар лизингээр олгодог байх ийм чиглэлийн үйлчилгээ үзүүлэх ийм төсөл байгаа юм. 


Яг бодитойгоор залуучуудыг ажлын байртай болгох, орлоготой болгоход чиглэгдсэн ийм төсөл байгаа юм. Тийм учраас энэ зээлийн хэлэлцээрийг дэмжиж байна. Манай гишүүд ч гэсэн бас дэмжинэ гэдэгт найдаж байгаа юм. За баярлалаа. 


Ц.Нямдорж: - Санал хэллээ. Б.Баттөмөр гишүүн. 


Б.Баттөмөр: - С.Чинзориг гишүүнтэй санал нэг байна. Энэ ер нь бол зах зээлийн нийгэмд шилжсэн 27 жилийн түүхэнд маш их хэмжээний зээл тусламжийг авсан байдаг юм. Яг ингээд энэ авсан зээл тусламжийн үр ашиг юу байна вэ гээд ингээд үзэхээр ерөөсөө одоо тийм бодитой юм харагддаггүй юм. Ийм л байгаад байгаа юм л даа. Тэгээд энэ дээр одоо санаа зовоож байгаа асуудал энэ. Одоо бид нар ингээд л Хятадын зээл л гэнэ. Солонгосын зээл л гэнэ. Олон улсын хөгжлийн агентлагийн зээл л гэнэ. Цаашаагаа Европын орнуудаас авах зээл гээд одоо ерөөсөө ингээд замбараа алдсан. 


Сүүлийн үед одоо манай энэ томоохон хувьцаат компаниуд, том байгууллагууд бол ерөөсөө өөрсдөө ажлаа хийхээ болсон. Гаднаас их хэмжээний зээл аваад тэрүүгээрээ өөрийнхөө стратегийг боловсруулж авдаг. Эрсдэлээ тооцоолдог. Эцэст нь нэг хэдэн хуудас, хэдэн хавтас материалтай үлддэг. Ийм л үр дүнгүй юманд одоо манай зээл яваад байгаа байхгүй юу. Үнэхээр одоо энэ дээр бичсэн шиг. Одоо хүмүүсийг ажилтай болгох. Ерөөсөө Монгол Улсад одоо тулгамдсан асуудал бол энэ хүмүүсийг ажилтай болгох асуудал байна шүү дээ. Хөдөлмөрийн зах зээлийг л одоо дэмжиж байгаа. Ажлын байрыг бий болгох. Ингэж байж тэр дундаж давхаргыг нь ядуурал энэ тэрээс буурна барина гэдэг юм чинь тэндээс улбаалж одоо цааш цаашдын арга хэмжээнд нь ингэж зохицож явах ёстой шүү дээ. 

Тэгээд энэ дээрээ анхаарч өгөөчээ гэж одоо би хүсээд байгаа юм. Монгол Улсын одоо цаашдын хөгжилд одоо ямар ямар арга хэмжээнүүдийг авах вэ гээд ингээд тооцоод үзэхээр гадаадын энэ хөгжлийн зээл бол үнэхээр чухал. Энийг хамгийн түрүүн ажлын байр бий болгох. Хөдөлмөрийн захаа дэмжих. Одоо энэ нэгэнт байгуулагдсан хувьцаат компаниудад одоо эд нарыг бага хүүтэй зээл олгож үйл ажиллагааг нь дэмжиж, энэ хөрөнгийн зах зээл дээр гарахад нь дэмжих маш их олон ажлууд байгаа байхгүй юу. Тэгэхээр энэнээс цааш, энэ мөчөөс эхлээд цаашид бол бид энэ авч байгаа зээлээ үр ашигтай зүйлд заръя, ажлын байр бий болгоход одоо зарцуулъя. Компаниудынхаа чадавхийг одоо дээшлүүлэх, тэр хөнгөлөлттэй зээлийг бол тэр мөнгөн хэлбэрээр нь олгоод эргэлтийн хөрөнгийг нь бий болгох, тоног төхөөрөмжийг нь одоо технологийн шинэчлэл хийхэд нь одоо тусалж дэмжих энэ чиглэлд ихэвчлэн зарцуулъя гэсэн ийм санал хэлэх гээд байгаа юм. 


Ц.Нямдорж: - За гишүүд саналаа хэллээ. Асуултаа асуучихлаа. Санал хураалт явуулъя.


Байнгын хорооны саналаар Засгийн газар Олон улсын хөгжлийн ассоциаци хооронд байгуулагдсан “Санхүүжилтийн ерөнхий хөтөлбөр”-ийг соёрхон батлах тухай хуулийг баталъя гэсэн санал хураалт явуулъя. Санал хураалт. Д.Тэрбишдагва танай хороо хэзээ хуралдах юм бэ? Д.Тэрбишдагва дарга аа. 


35 гишүүн буюу 68.6 хувийн саналаар хэлэлцээр батлагдаж байна. Редакцийн санал байгаа юу гишүүдэд. Байхгүй байна. Редакци сонслоо. 

Долоо. Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүд /Засгийн газар 2017.04.18-ны өдөр өргөн мэдүүлсэн, анхны хэлэлцүүлэг/

Дараачийн асуудалд оръё. Прокурорын байгууллагын тухай хуулийн шинэчилсэн найруулгын төсөл байна. Прокурорыг эхэлье. Ажлын хэсгээ оруул. Би өглөө М.Энхболд даргын батлуулсан дарааллаар л явуулж байна. Одоо ингээд дээшээ доошоо чирдэг юм болох юм бол цаашдаа энэ хурлыг чинь үймүүлээд амраахгүй шүү дээ. Прокурор. 


Энэ хуулийн төслийн талаар Байнгын хорооны санал, дүгнэлт гарсан байна. Л.Мөнхбаатар гишүүн танилцуулъя. Индэрт урьж байна. 


Л.Мөнхбаатар: - Улсын Их Хурлын дэд дарга, эрхэм гишүүд ээ, 


Монгол Улсын Засгийн газраас 2017 оны 4 дүгээр сарын 18-ны өдөр Монгол Улсын Их Хуралд өргөн мэдүүлсэн Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүдийн хэлэлцэх эсэх асуудлыг Улсын Их Хурал 2017 оны 4 дүгээр сарын 20-ны өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 


Хууль зүйн байнгын хороо 2017 оны 10 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажил хангах, санал, дүгнэлтийн төсөл боловсруулах үүрэг бүхий ажлын хэсгийг байгуулсан бөгөөд ажлын хэсгийн ахлагчаар Улсын Их Хурлын гишүүн Л.Мөнхбаатар, гишүүдэд Улсын Их Хурлын гишүүн О.Батнасан, Х.Нямбаатар, Б.Пүрэвдорж, Л.Энхболд болон ажлын дэд хэсэгт холбогдох бусад албан тушаалтнууд орж ажиллалаа. 


Хууль зүйн байнгын хороо 2017 оны 5 дугаар сарын 23-ны өдрийн хуралдаанаараа Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг хийж хуулийн төсөлтэй холбогдуулан ажлын хэсэг болон Улсын Их Хурлын гишүүнээс гаргасан саналуудыг хэлэлцэж дараахь санал, дүгнэлтийг нэгдсэн хуралдаанд танилцуулж байна. 


Тухайлбал, хэрэг бүртгэлтийн хэргийг хаасан, мөрдөн байцаалтын хэргийг хэрэгсэхгүй болгосон, түдгэлзүүлсэн прокурорын шийдвэрийг дээд шатны прокурор заавал хянах. Баривчлагдсан түр саатуулагдсан, хоригдож байгаа этгээдтэй прокурор биечлэн уулзах. Эрүүгийн хэрэг шүүхээр хянан шийдвэрлэх ажиллагаанд прокурор гэм буруугийн талаар дүгнэлт гаргах, иргэний нэхэмжлэгч иргэний хариуцагч гэсэн томъёог холбогдох хуульд нийцүүлж тусгах, харуул хамгаалалтгүй болон гэрээгээр ажиллах хоригдлын материалыг хянаж зөвшөөрөл олгох, гэмт хэрэг үйлдсэн хүнийг шилжүүлэн авах, шилжүүлэн өгөх ажиллагаанд прокурорын хяналтыг төсөлд шинээр нэмж тусгах зэрэг болно. 


Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Ш.Раднаасэд прокурорын хянан шалгах, шүүгдэгчийг цагаатгасан ажиллагаа холбогдох бусад хуультай уялдсан эсэх. Улсын Их Хурлын гишүүн Н.Оюундарь ял эдлүүлэх ажиллагаанд хяналт тавьж буй прокурор цагдан хоригдсон этгээдийн өрөөг солих зөвшөөрөл олгох зохицуулалтыг бусад хуульд нэмж тусгах зэрэг саналыг гаргаж байсан болно. 


Байнгын хорооны хуралдаанаар прокурорын тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг явуулсан талаархи Байнгын хорооны санал, дүгнэлт болон зарчмын зөрүүтэй саналуудыг нэгтгэн томъёолж Та бүхэнд тараасан болно. 


Улсын Их Хурлын эрхэм гишүүд ээ, 


Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг явуулсан талаархи Хууль зүйн байнгын хорооны санал, дүгнэлт болон зарчмын зөрүүтэй саналын томъёоллыг хэлэлцэн шийдвэрлэж өгөхийг Та бүхнээс хүсье. 


Ц.Нямдорж: - За ажлын хэсгийн бүрэлдэхүүн гэж байна. 10-аад хүн байх юм. М.Энх-Амгалан прокурор тэргүүтэй. Цөмийнх нь нэрийг танилцуулах юм уу, яах юм. Та нар асуултад хариулах үедээ нэрээ хэлээд явчих. 


Байнгын хорооны дүгнэлттэй холбогдуулж асуулт асуух гишүүн байна уу? Байхгүй байна. Үг хэлэх гишүүн байна уу? За санал хураалт явууллаа шүү тэгвэл. Тэр үүдэнд сууж байгаа гишүүд ороод ир. Цайны өрөөнд сууж байгаа гишүүд ороод ир. Тэгээд санал хураалт явуулъя. 

Байнгын хорооноос гаргасан, дэмжсэн зарчмын зөрүүтэй саналуудаар санал хураалт явуулъя. 


Нэг. Төслийн 3 дугаар зүйлийн 3.1.2 дахь заалт, 5 дугаар зүйлийн гарчиг, мөн зүйлийн 1 дэх хэсэг, 20 дугаар зүйлийн гарчиг, 20.2, 20.4, 41.1 дэх хэсгийн “эрх ашгийг” гэснийг “ашиг сонирхлыг” гэж, 20.1 дэх хэсгийн “эрх ашиг” гэснийг “ашиг сонирхол” гэж тус тус өөрчилж, 5 дугаар зүйлийн 1 дэх хэсгийн “хамгаалах,” гэсний дараа “түүнийг” гэж нэмж, “сэргийлж” гэснийг “сэргийлэх” гэж өөрчилье гэсэн байна. Дэмжье. Санал хураалт. 

29 гишүүн буюу 59.2 хувь нь энэ саналыг дэмжсэн байна. 

Хоёр. Төслийн 4 дүгээр зүйлийн 4.2 дахь хэсгийн “гаргасан” гэсний дараа “журам,” гэж нэмж, 8 дугаар зүйлийн 8.2 дахь хэсгийн “Прокурорын байгууллагын үйл ажиллагаа нээлттэй байна.” гэсэн 1 дэх өгүүлбэрийг хасаж, мөн хэсгийн “хориглоогүйгээс” гэснийг “хориглосноос” гэж өөрчилье гэсэн байна. Дэмжих санал хураалт. 

35 буюу 70.0 хувь нь энэ саналыг дэмжиж байна. 

Гурав. Төслийн 9 дүгээр зүйлийн 9.1 дэх хэсгийн “Прокурорын” гэснийг “гаргасан” гэсний дараа шилжүүлж, 10 дугаар зүйлийн 10.1.7 дахь заалтын “шүүхээс” гэснийг “шүүх хэргийн” гэж өөрчилж, 10.1.3 дахь заалтыг доор дурдсанаар өөрчлөн найруулах:

“10.1.3.хэрэг бүртгэлтийн хэргийг хаасан, мөрдөн байцаалтын хэргийг  хэрэгсэхгүй болгосон, түдгэлзүүлсэн;” Дэмжье. 

37 буюу 72.5 хувь нь гурав дахь саналыг дэмжиж байна. 

Дөрөв. Төслийн 12 дугаар зүйлийн 12.1.1 дэх заалтын “мэдээлэл” гэснийг “мэдээллийг бүртгэх” гэж, 12.1.2 дахь заалтын “бүртгэлтэд” гэснийг “бүртгэлт, түүнд” гэж тус тус өөрчилж, 15 дугаар зүйлийн 15.1.7 дахь заалтын “хоригдож” гэсний өмнө “баривчлагдсан, түр саатуулагдсан,” гэж, “баривчлагдсан,” гэсний дараа “түр саатуулагдсан,” гэж тус тус нэмэх гэсэн байна. Дэмжих санал. 
38 буюу 74.5 хувь нь саяын дөрөв дэх саналыг дэмжиж байна. 
Тав. Төслийн 16 дугаар зүйлийн 16.1.2 дахь заалтын “эрүүгийн” гэснийг “хэрэг бүртгэлт, мөрдөн байцаалтын” гэж өөрчилж, 19 дүгээр зүйлийн 19.7 дахь хэсгийн “харгалзан” гэсний дараа “гэм буруу,” гэж нэмэх гэсэн байна. Дэмжих санал хураалт. 
38 буюу 74.5 хувь нь тав дахь саналыг дэмжиж байна. 

Зургаа. Төслийн 21 дүгээр зүйлийн 21.1.4 дэх заалтын “хохирогч,” гэсний дараа “иргэний нэхэмжлэгч, иргэний хариуцагч,” гэж, 21.1.9 дэх заалтын “давж заалдах” гэсний дараа “, хяналтын” гэж тус тус нэмж, 23 дугаар зүйлийн 23.1.17 дахь заалтыг доор дурдсанаар өөрчлөн найруулах:

 

“23.1.17.харуул хамгаалалтгүй ажиллах хоригдлын материалыг хянаж зөвшөөрөл олгох, гэрээгээр ажиллах хоригдлын талаархи саналтай танилцах;” гэсэн байна. Дэмжье. 

36 буюу 72.0 хувь нь саяны саналыг дэмжиж байна. 

Долоо. Төслийн 26 дугаар зүйлд доор дурдсан агуулгатай 2 дахь хэсэг нэмэх:


“2.Прокурор энэ зүйлийн 26.1.1, 26.1.2, 26.1.3-т заасан ажиллагааг олон улсын гэрээ, хэлэлцээрийн дагуу гүйцэтгэх, олон улсын гэрээгээр зохицуулагдаагүй тохиолдолд харилцан адил байх зарчимд тулгуурлан эрүүгийн хэргийн талаар эрх зүйн туслалцааг харилцан үзүүлж болно.” гэсэн зүйлийг нэмье гэсэн байна. Дэмжих санал хураалт. 

38 буюу 76.0 хувийн саяын долоо дахь саналыг дэмжиж байна. 

Найм. Төслийн 28 дугаар зүйлийн 28.1.1 дэх заалтын “гэрээний” гэсний өмнө “Монгол Улсын олон улсын” гэж нэмж, 28.3 дахь хэсгийн “туслалцаа авах мөрдөгчийн саналыг шийдвэрлэх, хүсэлт үйлдэх,” гэснийг “туслалцааны хүсэлтийг” гэж өөрчилж, 29 дүгээр зүйлд доор дурдсан агуулгатай 29.3.5, 29.3.6 дахь заалт, 29.4, 29.5 дахь хэсэг тус тус нэмэх:



“29.3.5.гадаад улсын эрх бүхий байгууллагаас гэмт этгээдийг шилжүүлэн авах тухай шийдвэрийг хүлээн авмагц шилжүүлэн өгөх цаг, хугацаа, газрыг эрх бүхий байгууллага хоорондоо хэлэлцэн тохиролцох;



29.3.6.гэмт хэрэг үйлдсэн хүнийг шилжүүлэн авах ажиллагааг прокурор нь цагдаагийн байгууллагад даалгаж гүйцэтгүүлнэ.


29.4.Энэ хуульд заасан шилжүүлбэл зохих хүн Монгол Улсын нутаг дэвсгэрт гэмт хэрэг үйлдсэн бол хэргийг эцэслэн шийдвэрлэх хүртэл Монгол Улсын нутаг дэвсгэрт хорих ял эдэлж байгаа бол ял эдэлж дуустал, эсхүл ялаас чөлөөлөх хүртэл шилжүүлэн өгөх ажиллагааг Улсын ерөнхий прокурорын шийдвэрээр хойшлуулна.


29.5.Шилжүүлэн өгөхийг хойшлуулсан хэргийн хөөн хэлэлцэх хугацаа дуусах, эсхүл гэмт хэргийг мөрдөхөд саад учруулахаар бол уг хүнийг шилжүүлэн өгч болно.” гэнэ үү. За энэ саналыг дэмжье. Найрлага дээр нэг жаахан юм байж магадгүй юм байна шүү. Уншигдахгүй байна. Тэр сүүлчийн хэсэг чинь. Л.Мөнхбаатар аа. 


34 буюу 69.4 хувь нь найм дахь саналыг дэмжиж байна. 
Ес. Төслийн 30 дугаар зүйлийн 30.1 дэх хэсгийн “Хорих” гэсний өмнө “Прокурор” гэж нэмж, 30.4 дэх хэсгийн “өөрийн” гэснийг “Монгол Улсын” гэж, 35 дугаар зүйлийн 35.2 дахь хэсгийн “прокурорын нэрээр” гэснийг “прокурор” гэж тус тус өөрчлөх гэсэн байна. Дэмжье. 
33 буюу 67.3 хувь нь саяны ес дэх саналыг дэмжиж байна. 
Арав. Төслийн 36 дугаар зүйлийн 36.2 дахь хэсэгт “хуулийн этгээдийн” гэсний дараа “удирдах” гэж нэмэх гэсэн байна. Дэмжих санал хураалт. 
33 буюу 67.3 хувь нь арав дахь саналыг дэмжиж байна. 

Арван нэг. Төслийн 41 дүгээр зүйлийн гарчгийн “нэхэмжлэл,” гэсний дараа “тайлбар,” гэж нэмж, 42 дугаар зүйлийн 42.1 дэх хэсгийн “зорилгоор” гэснийг хасаж, 44 дүгээр зүйлийн 44.4 дэх хэсгийн “нэгж, албыг” гэснийг “нэгжийг” гэж, 45 дугаар зүйлийн 45.1 дэх хэсгийн “ажилтан, референтээр” гэснийг “ажилтнаар” гэж тус тус өөрчлөх гэсэн байна. Дэмжих санал хураалт. 
34 буюу 69.4 хувь нь арван нэг дэх саналыг дэмжиж байна. 
Арван хоёр. Төслийн 48 дугаар зүйлийн 48.1.6 дахь заалтын “заавар” гэсний дараа “, журам” гэж нэмж, 58 дугаар зүйлийн 58.7 дахь хэсгийн “58.6, 58.7” гэснийг “58.4, 58.5” гэж, 59 дүгээр зүйлийн 59.7 дахь хэсгийн “захиргааны байгууллага” гэснийг “болон нутгийн өөрөө удирдах байгууллага” гэж тус тус өөрчлөх гэсэн байна. Дэмжих санал хураалт. 
34 буюу 69.4 хувь нь арван хоёр дахь саналыг дэмжиж байна. 
Арван гурав. Төслийн 60 дугаар зүйлийн 60.3 дахь хэсгийг доор дурдсанаар өөрчлөн найруулах:


“60.3.Тавин насанд хүрсэн эмэгтэй, тавин таван насанд хүрсэн эрэгтэй, эсхүл нас харгалзахгүйгээр прокуророор 25 жил ажилласан прокурор өөрөө хүсвэл өндөр насны тэтгэвэр тогтоолгож болно.” гэсэн байна. За дэмжих санал хураалт. 


34 буюу 69.4 хувь нь арван гурав дахь саналыг дэмжиж байна. 

Арван дөрөв. Төслийн 68 дугаар зүйлийн 68.2.1 дэх заалтын дугаарыг 68.1.4 гэж өөрчилж, 68.2 дахь хэсгийг доор дурдсанаар өөрчлөн найруулах:
“68.2.Төрийн албаны тухай хууль, энэ хуульд заасан үндэслэлээр прокурорыг албан тушаалаас нь хална.” Дэмжих санал хураалт. 
33 буюу 68.8 хувь нь арван дөрөв дэх саналыг дэмжсэн байна. 
Ингээд Байнгын хорооны дэмжсэн саналууд хураагдаж дуусаж байна. Дэмжээгүй нэг санал байна. За Л.Мөнхбаатар гишүүн. 
Л.Мөнхбаатар: - Энэ Хууль зүйн байнгын хорооны дэмжээгүй санал дээр энэ Н.Оюундарь гишүүний гаргасан санал байгаа юм. Энэ болохоороо прокурорын зэрэг дэв тогтоох, одоо олгох журмыг Ерөнхий прокурор батална гээд энэ төсөл дээр явж байгаа. Энийг Ерөнхийлөгч баталъя гэсэн ийм зарчмын зөрүүтэй ийм санал гаргасан. Энэ нь бол Хууль зүйн байнгын хороон дээр дэмжигдээгүй юм. 
Ажлын хэсгээс бас бид ярилцаад энэ Н.Оюундарь гишүүний саналыг одоо хүлээж авах боломжтой санал байна гэж үзэж байгаа. Ийм учраас эцсийн найруулга дээр юм уу, аль эсвэл энэ саналынхаа томъёоллоор санал хураахад шийдвэрлэчихье гэсэн бодолтой байгаа юм. Тийм. 
Ц.Нямдорж: - Үгүй үгүй. Угаасаа зэрэг дэвийг Ерөнхийлөгч батална гэж байхгүй шүү дээ. 
Л.Мөнхбаатар: - Энэ юу билээ. Хуучин хуулиараа бол тийм байсан. Өргөн барьсан. Засгийн газраас өргөн барьсан хуулийн төслөөр Ерөнхий прокурор батална гээд өөрчилсөн юм билээ л дээ. Төслөөрөө. Тэгэхээрээ одоо энийг Н.Оюундарь гишүүний санал болохоороо хуучнаар нь Ерөнхийлөгч баталдаг байя гэж байгаа юм. Тийм. 
Ц.Нямдорж: - Одоо санал хураалт явуулъя. Ойлгогдлоо. Тийм ээ. 
Л.Мөнхбаатар: - Олгох журмыг нь шүү дээ. Тийм ээ. Журмыг нь “Ерөнхий прокурор батална” гэдгийг “Монгол Улсын Ерөнхийлөгч батална” гэсэн ийм өөрчлөлт. 
Ц.Нямдорж: - Байнгын хорооны саналын дагуу энэ саналыг дэмжих боломжгүй гэсэн санал хураалт явуулъя. Дэмжих боломжгүй гэсэн санал хураалт. Эсрэгээр нь бол Н.Оюундарь гишүүний санал дэмжигдэнэ. Ерөнхийлөгч батлахаар явлаа даа. Тийм үү. За. Хоёрдугаар хэлэлцүүлэг дээр энэ юмаа Байнгын хороон дээрээ дахиж яриарай. Энэ сүүлийн үед өөрсдөө хуулиар Ерөнхийлөгчид эрх өгч байна. Тэгээд сүүлд нь Ерөнхийлөгчийн эрх нь хэтэрчихлээ гээд баахан шүүмжилж байгаа биз дээ. Үүнийгээ яриарай. 
Дараачийн асуудал байна. Хуулийн зүйн байнгын хороогоор дэмжсэн. Дагаж орж ирсэн хуулиудын талаар. Тэмдэгтийн хураамжийн хуульд нэмэлт оруулах хуулийн төслийн талаар ийм санал байна. 
Төслийн 1 дүгээр зүйлийн 41.1.14 дэх заалтын “эрх ашгийг” гэснийг “ашиг сонирхлыг” гэж өөрчлөх гэсэн байна. Санал хураалт. /алх цохив/ Түрүүн ийм санал хураалт явагдсан. 

30 гишүүн буюу 61.2 хувийн саяын үг солих саналыг дэмжиж байна. Н.Учрал гишүүний микрофоныг өгчих. 

Н.Учрал: - Энэ прокурорын байгууллагын хууль бас орж ирж байгаа дээр би зүгээр нэг саналаа хэлье гэж бодож байгаа юм. Тэр 54.3 дээр “зэрэг дэв тогтоох” гэж байгаа. 54.1 дээр хуульдаа энэ хуульдаа энэ хууль цаазын нөгөө итгэмжит зөвлөх гээд нөгөө зөвлөхүүдийг хуульчлаад өгсөн. Тэгээд энэ ер нь цаашдаа ингэж явах нь зөв байдаг юм уу, үгүй юу гэдэг дээр бас эргэлзээд байгаа юм л даа. Яагаад гэхээр манайх магадгүй одоо тэр эх газрын эрх зүйн системтэй. Гэхдээ өнөөдөр бол яг практик дээр бол бас энэ англи-саксоны системийн бас нэг сайн сайн жишгүүд орж ирж л байгаа шүү дээ. Шүүхийн презедент жишгүүдээ аваад үздэг. Дээрээс нь прокурор бол төрийн хяналтыг биш шүүх эрх мэдэлд хяналт хэрэгжүүлэх ёстой гэдэг ийм нэг зарчим бол илүү бас нэг тодорхой түвшинд тавьж өгмөөр юм шиг байгаа юм. 
Дээрээс нь энэ итгэмжит зөвлөх гээд байгааг ингэж хуульчлахаараа нэг асуудал үүсээд байгаа. Яг тэр нөгөө арбитрын хэрэг дээр ч юм уу, иргэний, захиргааны хэргийн шүүх дээр одоо нэг Засгийн газрыг төлөөлж орох ч юм шиг нэг ийм байдалд орчихоод. Гэсэн мөртлөө Үндсэн хуульдаа болохоор эрүүгийн хэрэг одоо яллагчаар, улсын яллагчаар орно гээд Үндсэн хуульдаа заасан мөртлөө ингээд итгэмжит зөвлөх энэ тэр гээд нэр өгчихөөрөө наадах чинь одоо Засгийн газрыг төлөөлөөд иргэний хэргийн шүүх дээр ингээд орох юм уу гээд ийм нэг асуудал үүсээд байгаа юм шиг байгаа юм. Тэгэхээр энэ дээр одоо яаж анхаарах ёстой юм. Яаж явуулбал зөв бэ. 
Дээрээс нь энэ ер нь гаднын орнуудад бол тэр Хууль зүйн сайд нь Ерөнхий прокуророо давхар хашиж байгаа орнууд л ийм зөвлөх гэдэг ийм нэртэй байдаг юм билээ шүү дээ. Тэгэхээр чинь тэр чинь Засгийн газартаа тодорхой хууль зүйн салбарынхаа асуудлаар зөвлөгөө өгдөг. Дээрээс нь тэр иргэний болон тэр арбитрын хэрэг маргаан дээр Засгийн газар төлөөлөөд ордог л ийм л практик байгаа шүү дээ. Гэтэл манайх болохоор Үндсэн хуульдаа эрүүгийн хэрэгт яллагчаар орно гэж заасан мөртлөө ингээд баахан итгэмжит зөвлөх гээд явсан. Энэ нэр томъёо нь ер нь хэр зөв юм бэ. Энийг энэ прокурорын байгууллагын хуульдаа бас цэгцлээд оруулаад ирвэл зүгээр биш үү гээд байгаа юм. Энэ чинь байгууллагын хууль шүү дээ. Процессын хууль биш юм чинь. Байгууллагын хуульдаа үүнийгээ бас нэг зөв зүйлээр оруулаад ирвэл зөв байна. 
Ц.Нямдорж: - Л.Мөнхбаатар гишүүн тайлбар өгөх юм уу? Тийм ээ. 
Л.Мөнхбаатар: - Н.Учрал гишүүн бас чухал асуудал хөндөөд тавьж байна. Энэ нь яах вэ төрийн хууль цаазын итгэмжит зөвлөх, жинхэнэ зөвлөх гээд энэ зэрэг дэвүүд бол уламжлалт ийм нэр томъёо юм байгаа юм. 1930 онд бол Улсын Бага Хурлаас энэ прокурорын байгууллагын эрх зүйн үндсийг тогтоолоор баталсан дүрмээр зохицуулж явсан. Тэгээд 1976 онд одоо анх удаагаа бие даасан хуультай болсон. Энэ үеэс эхлэн хэрэглэгдэж байгаа нэр томъёо. Уламжлал талаасаа. 
Нөгөөтэйгүүр бол ер нь энэ Эрүүгийн хууль тогтоомжийг хэрэгжүүлэх, Монгол Улсын хэмжээнд одоо энэ Эрүүгийн хууль тогтоомжийг хэрэгжүүлэх ажлыг зохион байгуулдаг ерөнхий чиг үүргийнхээ хүрээнд олон үүрэгтэй ажилладаг л даа. Үндсэн хуулийн 56 дугаар зүйлд зааснаар бол энэ хэрэг бүртгэлт, мөрдөн байцаалт, ял эдлүүлэх ажиллагаанд хяналт тавьдаг. Төрийн нэрийн өмнөөс шүүх хуралдаанд оролцохоор ингэж заагдсан байгаа. 
Төрийн нэрийн өмнөөс оролцохдоо хэрэг бүртгэлт, мөрдөн байцаах ажиллагаанд хяналт тавьж байгаа учир хууль цаазын зөвлөх, тэргүүн зөвлөх гэсэн ийм нэр томъёог ашиглаж ингэж оролцдог юм байгаа юм. Ер нь цаашдаа энэ тодорхой чиг үүргийг хэрэгжүүлэх энэ явцдаа бол энэ зэрэг дэвээ одоо аваад үүнийхээ дагуу төрийн нэрийн өмнөөс чиг үүрэг гүйцэтгэдэг гэж ойлгож болно. Тийм. 
Ц.Нямдорж: - За энэ орж ирсэн саналууд хураагдаад дуусаж байна. Төслийг эцсийн хэлэлцүүлэгт бэлтгүүлэхээр Байнгын хороонд шилжүүлж байна. 
Хоёрдугаар хэлэлцүүлгийн үеэр Н.Учрал гишүүн бас Байнгын хороон дээрээ энэ асуудлаараа ойлголцох ажиллагаа хийгээрэй гэдгийг хэлье.
Найм. Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүд /Засгийн газар 2017.04.18-ны өдөр өргөн мэдүүлсэн, анхны хэлэлцүүлэг/ 
Дараагийн асуудалд оръё. Найм дахь асуудал. Шүүхийн шийдвэр гүйцэтгэх хуулийн шинэчилсэн найруулга. Байнгын хорооны санал, дүгнэлтийг Н.Учрал гишүүн танилцуулна. 
Н.Учрал: - Улсын Их Хурлын дэд дарга, эрхэм гишүүд ээ, 
Монгол Улсын Засгийн газраас 2017 оны 04 дүгээр сарын 18-ны өдөр Монгол Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2017 оны 04 дүгээр сарын 27-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
Хууль зүйн байнгын хорооны 2017 оны 11 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Н.Учрал, бүрэлдэхүүнд Улсын Их Хурлын гишүүн Л.Болд, Ц.Гарамжав, Б.Дэлгэрсайхан, Х.Нямбаатар, Ж.Энхбаяр болон холбогдох бусад албан тушаалтнууд орж ажиллалаа. 
Хууль зүйн байнгын хороо 2017 оны 05 дугаар сарын 23-ны өдрийн хуралдаанаараа Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, хуулийн төсөлтэй холбогдуулан ажлын хэсэг болон Улсын Их Хурлын гишүүдээс гаргасан саналуудыг нэг бүрчлэн хэлэлцэж, дараахь санал, дүгнэлтийг нэгдсэн хуралдаанд танилцуулж байна. Тухайлбал, 
-шүүхийн шийдвэр гүйцэтгэх ажиллагаа явуулахдаа хүнийг бэлгийн болон хүйсийн чиг баримжаа, илэрхийллээр нь ялгаварлан гадуурхахгүй байх;
-хорин сая, түүнээс дээш төгрөгтэй тэнцэх хэмжээний гүйцэтгэх баримт бичгийн шаардлагыг тогтоосон хугацаанд биелүүлээгүй, эсхүл тэжээн тэтгэх үүргээ 1 жилээс дээш хугацаанд биелүүлээгүй төлбөр төлөгчийн гадаадад зорчих, цагаачлах эрхийг түдгэлзүүлэх асуудлыг эрх бүхий байгууллагад тавьж шийдвэрлүүлэх;
-хорих ангийн дотоод журмыг хууль зүйн асуудал эрхэлсэн Засгийн газрын гишүүн Улсын ерөнхий прокурортой зөвшилцөн батлах, албаны чиг үүргээ хэрэгжүүлэхдээ прокурор хорих ангид саадгүй нэвтрэх эрхтэй байх;
-шүүхийн шийтгэх тогтоолоор анх хорих ялаар шийтгүүлсэн хоригдлын ял эдлүүлэх хорих анги болон хорих ангийн зэрэглэлийг тогтоох чиг үүрэг бүхий зөвлөл шүүхийн шийдвэр гүйцэтгэх төв байгууллагын дэргэд байж шийдвэр гаргахаар, харин хуульд заасан шаардлага, нөхцөлийг хангасан болон хуульд заасныг зөрчсөн хоригдлын зэрэглэлийг өөрчлөх саналыг прокурорт гаргаж шийдвэрлүүлэх үүрэг бүхий зөвлөл хорих ангид байхаар тус тус тусгах;
-шүүхийн шийдвэр гүйцэтгэх байгууллага нь дайн болон дайн бүхий байдал, онц байдлын үед зэвсэгт хүчний үйл ажиллагаанд дэмжлэг үзүүлдэг байх;
-шүүхийн шийдвэр биелүүлэх байгууллагын алба хаагчаар Төрийн албаны тухай болон бусад холбогдох хуульд заасан шаардлага, шүүхийн шийдвэр гүйцэтгэх байгууллагаас тогтоосон журам, эрүүл мэнд, бие бялдар, мэргэжил, боловсролын болон ёс зүйн шаардлага, шалгуур үзүүлэлтийг хангасан, дээд боловсролтой, гэмт хэрэг үйлдэж ял шийтгүүлж байгаагүй, 18 насанд хүрсэн Монгол Улсын иргэнийг авч ажиллуулах;
-шүүхийн шийдвэр гүйцэтгэх байгууллагын алба хаагчид үзүүлэх баталгааг бусад хуультай нийцүүлэх зэрэг болно. 
Байнгын хорооны хуралдаанаар Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг явуулсан талаархи тус Байнгын хорооны санал, дүгнэлт болон зарчмын зөрүүтэй саналуудыг нэгтгэн томъёолж Та бүхэнд тараасан болно. 
Улсын Их Хурлын эрхэм гишүүд ээ, 
Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг явуулсан талаархи Хууль зүйн байнгын хорооны санал, дүгнэлт болон зарчмын зөрүүтэй саналын томъёоллыг хэлэлцэн шийдвэрлэж өгөхийг Та бүхнээс хүсье. 
Анхаарал тавьсанд баярлалаа. 
Ц.Нямдорж: - Ажлын хэсгийн арваад хүн байна. Ц.Амгаланбаяр тэргүүтэй. Ерөнхий газрын дарга. Асуултад хариулах үедээ та нар нэрээ хэлээд явчихаарай. 
Байнгын санал, дүгнэлттэй холбогдуулж асуух гишүүн байна уу? За М.Билэгт гишүүн байна. Тасалъя. М.Билэгт гишүүн. 
М.Билэгт: - Шүүхийн шийдвэр гүйцэтгэх тухай хуулийн шинэчилсэн найруулга орж ирж байна. Энэ бол одоо Эрүүгийн хуулийн саяын шинээр батлагдаж байгаа хууль, Зөрчлийн хуультай холбогдуулж ингээд шинэчлэгдэж орж ирж байгаа. 
Тэгэхээр энийг анхны хэлэлцэх эсэхийг шийдэх үед бол би нэлээн хэдэн саналуудаа хэлж байсан. Одоо харин энд ажлын хэсгээс бас асуух зүйл байна. Ц.Амгаланбаатар даргаас асууя. 
Ял шийтгэгдсэн энэ өсвөр насны хүүхдийг ямар нөхцөлд ял эдлүүлж байгаа вэ гэдгийг. Ер нь бол Монголд нийт хичнээн насанд хүрээгүй хүүхэд ял эдэлж байгаа вэ гэдгийг та нэг хариулж өгөөчээ гэдгийг хэлэх гэж байна. 
Хоёрдугаарт болохоор эмэгтэйчүүдийн хорих анги ер нь ямар зохион байгуулалттай байгаа вэ одоо. Одоогийн байгаа нөхцөл байдлыг нь сайжруулах тал дээр шинэчилсэн найруулга дээр яаж өөрчлөлт орж ирж байгаа вэ? Ямар заалтууд орж ирж байгаа вэ гэдэг энэ хоёр асуултыг асууя. 
Ц.Нямдорж: - За хэн хариулах вэ? Н.Учрал гишүүн. Ажлын хэсэг үү? Өөрөө юу? За яая. Ц.Амгаланбаяр хариул. Эмэгтэйчүүд, хүүхдийн хорих асуудлаар. 
Ц.Амгаланбаяр: - Яг өнөөдрийн байдлаар насанд хүрээгүй 6 хүүхэд хорих ял эдэлж байна. Шинэ хууль батлагдсанаар хүүхдийн хорих байгууллага маань сургалт, хүмүүжлийн тусгай байгууллага гэсэн нэр томъёотой болох юм байгаа юм. Энд бол сургалт, хүмүүжлийн үйл ажиллагаа явна. Ерөнхий боловсролын сургуулийн зарчмаар тэнд үйл ажиллагаа явагдаж хүүхдүүд сурч хүмүүжих тийм нөхцөл бололцоогоор хангагдах болж байгаа юм. 
Өсвөр насны. Хорих ял шийтгэгдсэн өсвөр насны эмэгтэйд оногдуулсан ялыг бол насанд хүрэгчдийн эмэгтэйчүүдийн хорих ангид. Тэгэхдээ тусгаарласан өрөөнд ял эдлүүлдэг байсныг бол бид сургалт, хүмүүжлийнхээ энэ тусгай байгууллагадаа одоо хүмүүжүүлж байхаар ингэж оруулж ирж тусгасан байж байгаа. 
Эмэгтэйчүүдийн хорих ангийн хувьд бол улсын хэмжээнд нэг л эмэгтэйчүүдийн хорих анги байгаа. Энд жирийн чанга дэглэмийнхээ хорих ялыг бол эдлүүлж байгаа. Гэхдээ бол харуул хамгаалалт, дэглэмийг бол тусгаарласан бүсэд хувааж одоо энэ хорих ялыг нь эдлүүлж байгаа. 
Шинэчилсэн найруулгын төслөөр бол эмэгтэйчүүдийн хорих ангийг бол бид нар нээлттэй, хаалттай хорих ангийн зэрэглэлд шилжүүлнэ. Хорих ял эдэлдэг үйл ажиллагаа бол хуучин явагдаж байсан журмаар нь явагдах ёстой юм. 
Ц.Нямдорж: - Хэдэн хүн байгаа юм? Эмэгтэйчүүдийн хориход. Өнөөдрийн байдлаар. Тэр 81 дүгээр микрофоныг. Асуултад нь гүйцэд хариулъя. 
Ц.Амгаланбаяр: - Эмэгтэй 212 байна. Юу.., 112. Тийм. 212 шүү. Уучлаарай. 
Ц.Нямдорж: - Гишүүд асуулт асуучихлаа. Одоо санал хураалт явуулъя. Энэ гадаа сууж байгаа гишүүд байвал орж ир. Нэг бултганаж байгаад л гараад явчих юмаа ер нь. Хүүхэд шиг л байх юм. 
За Хууль зүйн байнгын хороо дэмжсэн саналууд байна. 

Төслийн 7 дугаар зүйлийн 7.1 дэх хэсгийн “шүтлэг,” гэсний дараа “бэлгийн болон хүйсийн чиг баримжаа, илэрхийлэл,” гэж нэмж, 7.2 дахь хэсгийн “хэнтэй боловч” гэснийг, 285 дугаар зүйлийн 285.1 дэх хэсгийн “хэн боловч” гэснийг тус тус хасах гэсэн байна. Санал хураалт. 

30 гишүүн зөвшөөрч, 66.7 хувийн саналаар. За энэ ирцээ бүрдүүл. Ирцээ бүрдүүлж чадахгүй бол хурлыг чинь хойшлууллаа. Ингэж байх албатай юм уу. Энэ гишүүд орж ир. 
Төслийн 14 дүгээр зүйлийн 14.2 дахь хэсгийн “гүйцэтгүүлэх” гэснийг “гүйцэтгэх” гэж өөрчилж, 14.3 дахь хэсгийн “Мэдэгдэх” гэсний өмнө “Шийдвэр гүйцэтгэгч” гэж нэмэх гэсэн байна. Дэмжих санал хураалт. 
31 буюу 72.1 хувь нь дэмжсэн юм байна. 
Төслийн 15 дугаар зүйлийн 15.1 дэх хэсгийн “цаг,” гэсний дараа “ажлын өдөр,” гэж нэмж, мөн зүйлийн 15.4 дэх хэсгийн “ажлын өдрийг оролцуулан тоолох бөгөөд” гэснийг хасаж, төсөлд заасан “3 хоногийн” гэснийг “ажлын 3 өдрийн” гэж тохиолдол бүрд өөрчлөх гэсэн байна. Дэмжих санал хураалт. 
29 буюу 67.4 хувь нь дэмжсэн байна. 
Дөрөв дэх санал. Төслийн 27 дугаар зүйлийн 27.1.1-27.1.4 дэх заалтын “хуулийн хүчин төгөлдөр шүүхийн шийдвэр гарах хүртэл” гэснийг “шүүхийн шийдвэр гарч хуулийн хүчин төгөлдөр болтол” гэж өөрчлөх. Дэмжих санал хураалт. 
32 буюу 74.4 хувь нь дэмжиж байна. 
Тав. Төслийн 31 дүгээр зүйлийн 31.1 дэх хэсгийн “ажиллагаа явагдаагүй, эсхүл хэсэгчлэн явагдсан тохиолдолд гүйцэтгэх” гэснийг, 44 дүгээр зүйлийн 44.1 дэх хэсгийн “албадлагын” гэснийг тус тус хасах гэсэн байна. Санал хураалт. 
34 буюу 75.6 хувь нь дэмжиж байна. 
Одоо зургаа дахь санал. Тийм ээ. Төслийн 49 дүгээр зүйлийн 49.4 дэх хэсгийн “үндэслэлээр” гэснийг “зорилгоор” гэж өөрчилж, 49.10 дахь хэсгийн “барьцаалахын хамт” гэснийг “барьцаалахдаа” гэж өөрчлөх. Дэмжих санал хураалт. 
28 буюу 63.6 хувь нь дэмжсэн байна. 
Долоо. Төслийн 50 дугаар зүйлийн 50.4 дэх хэсгийн “шаардлагатайгаас бусад” гэснийг “шаардлагын хэмжээнээс илүү гарсан” гэж өөрчилж, 50.7 дахь хэсгийн “хөрөнгийг” гэснийг “хөрөнгийн хэмжээг” гэж өөрчлөх гэсэн юм байна. Дэмжих. Санал хураалт. 
34 гишүүн буюу 77.3 хувь нь дэмжсэн байна. 
Найм. Төслийн 55 дугаар зүйлийн 55.1 дэх хэсгийн “төлбөр төлөгчийн” гэснийг “битүүмжлэгдсэн” гэсний өмнө шилжүүлж, “хураагдсанаас” гэснийг “хурааснаас” гэж, 55.3 дахь хэсгийн  “шинжээчийн дүгнэлтийг хүлээн авснаас хойш 3 хоногийн дотор хөрөнгийн үнэлгээний тухай тогтоол гаргаж талуудад мэдэгдэнэ.” гэснийг “шинжээчийн дүгнэлтийг хүлээн авснаас хойш ажлын 3 өдрийн дотор талуудад мэдэгдэж, дүгнэлтийг танилцуулж, санал хүсэлтийг авч тэмдэглэл хөтөлнө.” гэж тус тус өөрчлөх гэсэн байна. Дэмжих санал хураалт. 
35 буюу 77.8 хувь нь дэмжсэн байна. 
Ес. Төслийн 56 дугаар зүйлийн 56.4 дэх хэсгийн “ашиглахыг” гэснийг “ашиглах, бусдад шилжүүлэхийг” гэж өөрчилж, 57 дугаар зүйлийн 57.6 дахь хэсгийн “Эрэн сурвалжлах ажиллагааны явцад” гэснийг хасах гэсэн байна. Дэмжих санал хураалт. 
37 буюу 80.4 хувь нь энэ саналыг дэмжиж байна. 
Арав. Төслийн 57 дугаар зүйлийн 57.1 дэх хэсгийн “хуульд заасан бүрэн эрхийн” гэснийг “бүрэн эрхийнхээ” гэж, 57.2 дахь хэсгийн “төлбөр төлөгч, түүний хөрөнгийн байгаа газар тодорхойгүй хэвээр байгаа тохиолдолд” гэснийг “тодорхой үр дүн гараагүй бол” гэж тус тус өөрчилье гэсэн байна. Дэмжих санал хураалт. 
35 буюу 76.1 хувь нь саяын арав дахь саналыг дэмжиж байна. 
Төслийн 59 дүгээр зүйлийг доор дурдсанаар өөрчлөн найруулъя гэсэн байна. 
“59 дүгээр зүйл. Гадаадад зорчих, цагаачлах эрх болон тээврийн 
                               хэрэгсэл жолоодох эрхийг түдгэлзүүлэх
59.1.Хорин сая, түүнээс дээш төгрөгтэй тэнцэх хэмжээний хөрөнгийн шаардлага бүхий гүйцэтгэх баримт бичгийн шаардлагыг тогтоосон хугацаанд биелүүлээгүй, эсхүл тэжээн тэтгэх үүргээ 1 жилээс дээш хугацаанд биелүүлээгүй төлбөр төлөгчийн гадаадад зорчих, цагаачлах эрхийг дараахь үндэслэлээр түдгэлзүүлж болно:


59.1.1.эрэн сурвалжлагдаж байгаа, эсхүл төлбөр төлөхөөс санаатай зайлсхийсэн;

59.1.2.хөрөнгөө нуун дарагдуулсан;


59.1.3.төлбөр төлөхөөс зайлсхийх зорилгоор гадаад улсад оргон зайлж болзошгүй.
59.2.Энэ хуулийн 59.1-д заасан шийдвэр гарсан тохиолдолд төлбөр төлөгч-иргэн, төлбөр төлөгч-хуулийн этгээдийн удирдах албан тушаалтан, эсхүл төлөөлөгчид түүний гадаадад зорчих, цагаачлах эрхийг түдгэлзүүлсэн тухай мэдэгдэнэ. 

59.3.Шийдвэр гүйцэтгэгч төлбөр төлөгчийн гадаадад зорчих, цагаачлах эрхийг түдгэлзүүлэх тухай саналыг ахлах шийдвэр гүйцэтгэгчид, ахлах шийдвэр гүйцэтгэгч ерөнхий шийдвэр гүйцэтгэгчид хүргүүлж шийдвэрлүүлнэ. 

59.4.Төлбөр төлөгч албан ажлын, эсхүл эрүүл мэндийн шалтгаанаар түр хугацаагаар гадаадад зорчих зайлшгүй шаардлагатай тохиолдолд иргэний шийдвэр гүйцэтгэх ажиллагааны оролцогч бус гуравдагч этгээдийн төлбөр төлөгчийн гүйцэтгэвэл зохих хөрөнгийн шаардлагын гуравны нэгээс багагүй хөрөнгөтэй тэнцэхүйц хөрөнгийг барьцаалж, батлан даалт гаргаснаар төлбөр төлөгчийн гадаадад зорчих, цагаачлах эрхийг түр сэргээж болно гэсэн байна. 
Яасан бэ? Сонсогдохгүй байна аа. Энэ байна шүү дээ сонсохын аргагүйгээр муу бичсэн байна. Тэгээд би жаахан ичээд. Энийг чинь уншихад хэцүү байна шүү дээ. Одоо унших уу тэгвэл. 

59.4.Төлбөр төлөгч албан ажлын, эсхүл эрүүл мэндийн шалтгаанаар түр хугацаагаар гадаадад зорчих зайлшгүй шаардлагатай тохиолдолд иргэний шийдвэр гүйцэтгэх ажиллагааны оролцогч бус гуравдагч этгээдийн төлбөр төлөгчийн гүйцэтгэвэл зохих хөрөнгийн шаардлагын гуравны нэгээс багагүй хөрөнгөтэй тэнцэхүйц хөрөнгийг барьцаалж, батлан даалт гаргаснаар төлбөр төлөгчийн гадаадад зорчих, цагаачлах эрхийг түр сэргээнэ гэж бичсэн байгаа юм даа. 
59.5. Ямар ч байсан уншчихъя. Гадаадад зорчсон төлбөр төлөгч Монгол Улсад буцаж ирээгүй, эсхүл иргэний шийдвэр гүйцэтгэх ажиллагаанаас оргон зайлсан бол батлан даалт гаргасан этгээдийн барьцаанд тавьсан хөрөнгийг худалдан борлуулж төлбөр авагчийн шаардлагыг хэсэгчлэн хангана. 
59.6.Төлбөр төлөгч хүндэтгэн үзэх шалтгаангүйгээр тэжээн тэтгэх, замын хөдөлгөөний аюулгүй байдлын журам зөрчсөн зөрчилд оногдуулсан торгох шийтгэлийг төлөх тухай гүйцэтгэх баримт бичигт заасан шаардлагыг тогтоосон хугацаанд хүндэтгэн үзэх шалтгаангүйгээр биелүүлээгүй бол ахлах шийдвэр гүйцэтгэгчийн зөвшөөрснөөр шийдвэр гүйцэтгэгч төлбөр төлөгчийн тээврийн хэрэгсэл жолоодох эрхийг түдгэлзүүлнэ. За мөн ч хүндрэлтэй үүрэг авч байна даа та нар. 
59.7.Төлбөр төлөгчийн энэ хуулийн 59.6-д заасан эрх нь төлбөр төлөгч болон түүний гэр бүлийн гишүүний амьжиргаагаа залгуулах үндсэн хэрэгсэл нь болсон, хөгжлийн бэрхшээлийн улмаас тээврийн хэрэгсэл жолоодох зайлшгүй шаардлагатай, эсхүл биелүүлбэл зохих хөрөнгийн шаардлагын хэмжээ нь таван сая төгрөг, эсхүл түүнээс бага, эсхүл гүйцэтгэх баримт бичгийн шаардлагыг биелүүлэхийн тулд тээврийн хэрэгсэл жолоодох зайлшгүй шаардлагатай бол тээврийн хэрэгсэл жолоодох эрхийг түдгэлзүүлэхгүй гэсэн байна. 
59.8.Шийдвэр гүйцэтгэгч төлбөр төлөгчийн тээврийн хэрэгсэл жолоодох эрхийг  түдгэлзүүлэх шийдвэрийг төлбөр төлөгчид танилцуулж, түүний эрх, үүрэг, шийдвэрийг зөрчсөн тохиолдолд хүлээлгэх хариуцлагыг тайлбарлан тэмдэглэл үйлдэн гарын үсэг зуруулна.

59.9.Шийдвэр гүйцэтгэгч шийдвэрийг замын хөдөлгөөний аюулгүй байдлын тухай хууль тогтоомжийн хэрэгжилтэд хяналт тавих эрх бүхий байгууллага, албан тушаалтанд хүргүүлнэ. 

59.10.Шийдвэрийг хүлээн авсан байгууллага, албан тушаалтан уг шийдвэрийг цуцлах хүртэл төлбөр төлөгчийн эрхийг түр түдгэлзүүлж, шүүхийн шийдвэр гүйцэтгэх байгууллагад мэдэгдэнэ.” гэсэн л байна даа. За хэн бэ? Я.Содбаатар гишүүн. Өөр хүн байна уу? Байхгүй байна. 
Я.Содбаатар: - Тэгэхээр одоо бол бас иргэдийн хувьд, ялангуяа бизнес эрхлэгчдийн хувьд хамгийн нэг хүндрэлтэй асуудал бол энэ гадаадад зорчих эрхийг түдгэлзүүлэх асуудал байгаа юм. Өнгөрсөн 4 жилд энэ гадаадын зорчих эрхийг түдгэлзүүлсэнтэй холбогдуулаад манай ер нь хууль хүчний байгууллагууд дээр бизнес эрхлэгчдийг маш их дарамталсан. Бид нар тухайн үедээ чуулган дээр өгч байсан мэдээллээр бол 5 мянгаад аж ахуйн нэгжийн асуудал. Тэр дотроо 3 мянган аж ахуйн нэгжийн захирлуудыг гадагшаа явах эрхийг түдгэлзүүлсэн. Үүнийгээ дагаад гадна дотнын бизнес уулзалт, хөрөнгө оруулалтаа татах, аливаа ажилд маш их хүндрэл бэрхшээл бий болгосон ийм л зүйл байсан л даа. 
Тэгээд энэ Засгийн газраас өргөн барьсан шинэчилсэн найруулга дээр бол 59 дүгээр зүйл чинь бол ганцхан заалттай байгаа. 59.1. Хуульд өөрөөр заагаагүй бол төлбөр төлөгчийн гадаадад зорчих, цагаачлах эрхийг түдгэлзүүлэхийг хориглоно гэж байгаа юм. Тэгээд энийг бол нэлээн ийм бүтэн бүлэг болгож, зүйл болгож нэлээн олон зүйлтэйгээр ингэж задалж байгаа юм байна. Тэгээд энэ дотроос би хоёр гурван зүйл асуух гэсэн юм. 
Нэгдүгээрт, энэ иргэдийн, ялангуяа бизнес эрхлэгчдийн энэ гадаадад зорчих эрхийг энэ түдгэлзүүлж байгаа энэ шийдвэрийг энэ Засгийн газрын юунаас ингэж нарийвчилж тусгаж өгсөн нь ямар учиртай юм бэ? Гадаадад зорчих, түдгэлзүүлэх энэ эрхийг, энэ түдгэлзүүлэх эрхийг хэн шийдэх юм бэ? Шүүхийн шийдвэр гаргах ерөнхий газар юм уу, прокурор юм уу, шүүх юм уу? Хэний шийдвэрээр энэ эрх ингэж түдгэлзэх вэ? 
Тэгээд энэ гадаадад зорчих эрх, цагаачлах эрх хоёр нэг доор яваад байх юм. Би бол цагаачлах эрх бол ингэж болох байх. Яагаад гэхээр цагаачлах эрх бол тэнд амьдардаг, өөр оронд оршин суудаг. Бараг эргэж одоо нутаг орондоо ирэхгүй талын асуудал. Түр гадаадад зорчих асуудал бол нэг хоног, гурав хоног, бизнесийн нэг уулзалтад ороод ирэх энэ хоорондын асуудал. Тэгэхээр энэ дотроо. Энийг чинь одоо ингээд дэмжье гэхээр цагаачлах эрх аваад явчихаж байгаа нөхдийг бид нар одоо дэмжээд явуулах юм уу, яах юм? Нэг ёсны барьцаа хөрөнгө гуравны нэгийнхээ, нийт дүнгийн гуравны нэгийг тэр зохих, гүйцэтгэвэл зохих хөрөнгийн гуравны нэг дээр барьцаа тавьчихаад л цагаачлаад явчихвал яах вэ. Өөр оронд. Цагаачлах эрх аваад. Тэгвэл бид нар тэр хүний хөрөнгийн гуравны нэгтэй л үлдэх нь байна шүү дээ. 
Тэгээд гуравны хоёрыг нь хаанаас барагдуулах вэ? Тийм учраас энэ цагаачлах эрх түдгэлзүүлэх, гадаадад зорчих эрх түдгэлзүүлэх хоёроо салгавал яасан юм нэгдүгээрт. Тийм учраас энэ гурав дахь энэ асуултад хариулж өгөөчээ. Гурав дахь асуултад. 
Асуулт яг үүгээр явахгүй байх. Тэгэхдээ энэ дээр ажлын хэсгээс манай энэ ажил хариуцаж байгаа хүмүүс бас тодорхой шаардлага гаргаж өгөөчээ гэж. Тэгээд энэ 59.6, 59.7-г бол ерөөсөө уншаад бас ойлгохгүй л байна л даа. Энэ тээврийн хэрэгслийг замын хөдөлгөөний аюулгүй байдалд орсон тээврийн хэрэгслийн зөрчилд оногдуулсан торгох шийтгэлээ төлөөгүй тохиолдолд л явах юм шиг байна. Гэхдээ үүнийгээ их тодорхой болгохгүй бол яг энүүгээр уншихаар энэ гэр бүлийн гишүүний амьжиргаа залгасан бол ингэнэ, хөгжлийн бэрхшээлтэй бол ингэнэ гээд ингээд хооронд нэлээн одоо тийм орон зайтай. Тэрүүгээр нь зувчуулаад байх ийм л юм болох шиг болох юм. Энэ чинь хууль гарч байгаа учраас маш тодорхой хоёрдмол утгагүйгээр ойлгогдох ёстойгоор томъёолж эцсийн хэлэлцүүлэгт оруулж ирэх нь зүйтэй байх гэж бодож байна. 
Ер нь энэ гадаадад зорчих, түдгэлзүүлэх эрхийг маш тодорхой болгоод. Тэгээд хамгийн гол нь энэ хүмүүстээ мэдэгддэггүй. Энүүгээр бол мэдэгдэх л юм байна л даа. Тэгээд мэдэгдэхгүй очоод нисэх гээд билет аваад очдог. Буян-Ухаа дээрээс нисгэдэггүй. Тэгээд нөгөө бизнес эрхлэгчээ яав ийв гэдэг таны асуудлаар ингээд хил дээр хилийн юун дээр ийм юм ирсэн. Шалган дээр ийм юм ирсэн. Та гарч болохгүй гээд. Тэгээд энэ бол иргэдийн амьдралтай холбоотой учраас бид нар энэ дээр нэлээн анхаарч бас энэ зүйлээ нарийн тайлбарлаж өгөөчээ гэж хүсэж байна. Баярлалаа. 
Ц.Нямдорж: - Н.Учрал гишүүн. Байнгын хороо тайлбар хий. 
Н.Учрал: - Хилийн хоригийн талаархи энэ санал бол Засгийн газрын Хэрэг эрхлэх газар дээр бол орж ирэхдээ Засгийн газар дээр бол энэ хасагдаад орж ирсэн юм билээ. Тэгээд ажлын хэсэг дээр ярьж байгаад энэ саналыг бас оруулж өгсөн. 
Одоо бол 5 сая, эсвэл түүнээс дээш төгрөгтэй тэнцэх хэмжээний тэр шаардлага бүхий гүйцэтгэх баримт бичгийг тогтоосон хугацаанд нь биелүүлээгүй тохиолдолд яг одоо энэ хилийн хоригийг тогтоож байгаа. Одоо бол 5 сая. Тэгэхээр нөхцөл байдлыг нь арай дээрдүүлээд 20 сая гэж ингэж энэ хуульд тусгаж өгч байгаа. Тэгэхээр 20 саяас дээш төгрөгтэй тэнцэх хэмжээний шаардлага бүхий гүйцэтгэх баримт бичгийн шаардлагыг тогтоосон хугацаанд нь биелүүлээгүй, эсвэл тэжээн тэтгэх үүргээ нэгээс дээш хугацаанд биелүүлээгүй ийм хоёр тохиолдолд гадаадад зорчих, цагаачлах эрхийг нь одоо тодорхой үндэслэлүүд дээр түдгэлзүүлж байгаа. Зүгээр шууд түдгэлзүүлж байгаа юм бол байхгүй. Тэр нь бол тэр нөгөө эрэн сурвалжлагдаж байгаа, эсвэл одоо төлбөр төлөхөөсөө санаатай зайлсхийсэн, хөрөнгөө нуун дарагдуулсан гээд тодорхой үндэслэлүүд байгаа. Тэрнээс биш тэр үндэслэлгүйгээр шууд гадаадад зорчих эрхийг хязгаарлана гэж байхгүй. 
Дээрээс нь шүүхийн шийдвэр биелүүлэх зорилгоор энэ хилийн хоригийг тогтоож байгаа эдийн засгийн хөшүүрэг. Тэгэхээр шүүхийн шийдвэр гүйцэтгэх байгууллага бол өөрөө хилийн хориог тогтоох саналаа холбогдох байгууллагад уламжилна. Ингээд хилийн хориг тогтоно гэсэн үг. 
Тэгэхээр Я.Содбаатар гишүүний саналыг бол тэр нөгөө цагаачлах, гадаадад зорчих хоёрыг салгахыг дэмжиж байна. Энийг эцсийн хэлэлцүүлэг дээр бас найруулаад оруулж ирж болж байна. Шүүхийн шийдвэр гүйцэтгэх байгууллага бол өөрөө шууд энэ хилийн хориог тогтоох саналаа байгууллагад нь уламжилна. Тэгээд ингээд энэ асуудлаа тэр хил хамгаалах газар нь өөрсдөө хилийн хоригийг тогтоохыг шүүхийн шийдвэрийн саналаар шууд явуулна гэсэн үг. 
Хоёрт тэр нэг асуудал байгаад байгаа. Тэр нь юу вэ гэхээр саяны тэр яг энэ заалттай холбоотой энэ тээврийн хэрэгсэл жолоодох эрхийг түдгэлзүүлэх ажиллагааны талаар яримаар байгаа юм. Энэ нь юу вэ гэхээр нөгөө тэжээн тэтгэх үүргээ биелүүлдэггүй хариуцлагагүй нөхөд их олон байна. Шүүхийн шийдвэр нь гарчихаад байхад тэжээн тэтгэх үүргээ биелүүлэхгүй өөрийнхөө бүх эд хөрөнгө, машин тэргээ хүний нэр дээр аваачаад шилжүүлчихдэг. Тэгээд машин унаад яваад байдаг. Тэгээд машин нь өөрийнх нь нэр дээр биш. Тэгээд ингээд тэжээн тэтгэх үүргээ биелүүлээ гээд ингээд шийдвэр гүйцэтгэгч нар араас нь хөөцөлдөхөөр нөгөө нөхөд чинь өөрөө гоё машинтай. Тэгсэн мөртлөө надад ямар нэгэн хөрөнгө байхгүй гээд яваад байдаг. 
Тэгэхээр яг үүнээс болоод асуудал үүсээд байгаа учраас энэ тээврийн хэрэгсэл жолоодох эрхийг нь хязгаарлаж өгөх нь бол бас их сайн зохицуулалт болж өгөх юм байна гэж бодож энэ хуулийн бас онцлог зохицуулалтын нэг. 
Хоёр тохиолдолд л түдгэлзүүлж байгаа. Нэгд бол тэжээн тэтгэх үүргээ биелүүлээгүй. Хоёрт бол замын хөдөлгөөний аюулгүй байдлын журам зөрчсөн гэж байгаа юм. Энэ журам зөрчөөд яг энэ тогтоосон хугацаанд хүндэтгэн үзэх шалтгаанаар энэ шаардлагыг биелүүлээгүй бол ахлах шийдвэр гүйцэтгэгчдээ мэдүүлээд тэгээд тээврийн хэрэгсэл жолоодох эрхийг нь түдгэлзүүлнэ гэж байгаа юм. 
Тэгэхээр энэ зохицуулалтыг оруулж өгснөөрөө энэ тэжээн тэтгэх үүргээ биелүүлэх нь өсөх байх гэж бодож байгаа юм. Өнгөрсөн хугацаанд тэжээн тэтгэх үүрэгтэй холбоотой яг энэ тоо бол жилээс жилд өсөж байна. Одоо жишээ нь энэ судалгаан дээр гэхэд 2014 онд гэхэд 14.5 тэрбум төгрөг болж одоо нэмэгдсэн ийм үзүүлэлт гарсан. Жил ирэх тусам энэ үзүүлэлтүүд нэмэгдээд байгаа. 
Тэгэхээр тэжээн тэтгэх үүргийг нь биелүүлэх шаардлагатай учраас ийм жолоодох эрхийг нь хязгаарлах зохицуулалтуудыг оруулаад ирчихье гэж. Ер нь хариуцлагыг нэмэгдүүлье. Нэг ёсондоо энэ бол шийдвэрийг л биелүүл гэж байгаа. Шүүхээс нэгэнт гарсан шийдвэрийг биелүүлэх үүрэг нь шүүхийн шийдвэр гүйцэтгэх байгууллагад байгаа учраас энэ хууль чинь бол бас нэг талаасаа байгууллагын, нөгөө талаасаа процессын хууль. Тэгээд энэ хуульдаа энэ болгоныг нь ингээд нарийвчлаад зохицуулаад өгөх юм бол шийдвэр л сайн биелэх юм уу гэсэн ийм л хүлээлт байгаад байгаа шүү дээ гэдгийг бас хэлье. 
Ц.Нямдорж: - За тайлбар хэллээ. Би түрүүн уншчихсан. Дэмжсэн санал хураалт явуулъя. Тэр ойлгомжгүй бичсэн юмаа хоёрдугаар хэлэлцүүлгийн үед засаарай та нар. 
35 буюу 76.1 хувь нь дэмжсэн байна. 
Арван хоёр дахь санал. Дээрх 11 дэх санал дэмжигдсэнтэй холбогдуулан төслийн 44 дүгээр зүйлд доор дурдсан агуулгатай 44.2.13 дахь заалт нэмэх:


“44.2.13.энэ хуульд заасны дагуу гадаадад зорчих, цагаачлах болон тээврийн хэрэгсэл жолоодох эрхийг түдгэлзүүлэх;” гэж. Дэмжих санал хураалт. 
34 буюу 73.9 хувь нь дэмжиж байна. 
Арван гурав. Төслийн 62 дугаар зүйлийн 62.3 дахь хэсгийн “шийдвэрийг цуцлахгүй” гэснийг “шийдвэр хүчинтэй хэвээр байна” гэж өөрчилж, 62.5 дахь хэсгийн “шийдвэр гүйцэтгэгч тухайн хөрөнгийг төлбөртөө тооцон авахыг төлбөр авагчид санал болгох бөгөөд төлбөр авагч татгалзсан тохиолдолд” гэснийг хасъя гэсэн байна. Дэмжих санал хураалт явуулъя. 
31 буюу 72.1 хувь нь энэ саналыг дэмжиж байна. 
Дараачийн санал. Арван дөрөв. 70 дугаар зүйлийн 70.4 дэх хэсгийг доор дурдсанаар өөрчлөн найруулъя.
“70.4.Дуудлага худалдаанд урьдчилан тогтоосон хугацаа, хэмжээ, журмын дагуу дэнчин төлсөн оролцогч оролцоно.” гэж. Дэмжье. 
31 буюу 72.1 хувь нь энэ саналыг дэмжиж байна. 
Арван тав. Төслийн 71 дүгээр зүйлийн 71.8 дахь хэсгийг доор дурдсанаар өөрчлөн найруулах:

“71.8.Дуудлага худалдаагаар борлогдоогүй газрыг төлбөр авагч нь Монгол Улсын иргэн бол түүнд энэ хуулийн 71.7-д заасны дагуу санал болгож болно.” гэж. Дэмжих санал хураалт. 
30 буюу 66.7 хувь нь дэмжсэн байна. 
Арван зургаа. Төслийн 76 дугаар зүйлийн 76.4 дэх хэсгийн “мөнгийг” гэснийг “мөнгөнөөс” гэж өөрчилж, “суутгаж” гэсний дараа “, үлдэх хэсгийг” гэж нэмж, 84 дүгээр зүйлийн 84.6 дахь хэсгийн “эхний ээлжинд биелүүлснээр” гэснийг “хангасны дараа” гэж өөрчилье гэсэн байна. Дэмжих санал хураалт явуулъя. 
34 гишүүн дэмжсэн байна. 75.6 хувь. Арван зургаа дахь санал дэмжигдэж байна. 
Арван долоо. Төслийн 96 дугаар зүйлийн 96.1 дэх хэсгийн “битүүмжилснээс хойш даруй уг хуулийн этгээдийн үл хөдлөх эд хөрөнгийг битүүмжилсэн тухай мэдэгдлийг улсын бүртгэлийн байгууллагад хүргүүлнэ.” гэснийг “битүүмжилж, энэ тухай мэдэгдлийг улсын бүртгэлийн байгууллагад даруй хүргүүлнэ.” гэж, 96.2 дахь хэсгийн “хавсаргана” гэснийг “тусгана” гэж тус тус өөрчилье гэсэн байна. Дэмжих санал хураалт явуулъя. 
34 буюу 75.6 хувь нь дэмжсэн байна. 
Арван найм. Төслийн 100 дугаар зүйлийн 100.1, 100.2 дахь хэсгийн “хориглосноор” гэснийг “хориглож, төлбөр авагчид хүлээлгэн өгснөөр” гэж өөрчилье гэсэн байна. Дэмжих санал хураалт. 
32 буюу 71.1 хувь дэмжсэн байна. 
Одоо арван ес үү? Арван ес. 101 дүгээр зүйлийн гарчгийн “гүйцэтгэх” гэсний өмнө “албадан” гэж нэмж, мөн зүйлийн 1 дэх хэсгийн “оруулах,” гэснийг “оруулж” гэж өөрчилж, “албадан” гэснийг хасъя гэсэн байна. Дэмжих санал хураалт. 
33 буюу 73.3 хувь нь дэмжсэн байна. 
Хорьдугаар санал. Төслийн 102 дугаар зүйлийн гарчгийн “шилжүүлэх” гэсний дараа “, тэдгээртэй уулзуулах” гэж нэмж, мөн зүйлийн 102.2 дахь хэсгийн “оролцуулна.” гэснийг “оролцуулан хүлээлгэн өгнө.” гэж өөрчилж, 102.3 дахь хэсгийг доор дурдсанаар өөрчлөн найруулах: 

“102.3.Шийдвэр гүйцэтгэгч шүүхийн шийдвэрт нийцүүлэн хүүхдийг гүйцэтгэх баримт бичигт заасан эрх бүхий этгээдтэй саадгүй уулзуулах боломж, нөхцөлийг бүрдүүлэх асуудлаар талуудын хооронд гэрээ хийлгэснээр гүйцэтгэх баримт бичгийн шаардлагыг биелүүлсэнд тооцно.” гэж. За дэмжье. Юу ч гээд байна аа даа. 
Хуурамч гэрээ байгуулчихаад сүүлд нь уулзуулахгүй бол яах юм. Залилаад л өнгөрнө шүү дээ. Үүнийгээ бодоорой. 
33 буюу 73.3 хувь нь дэмжсэн байна. Тэгээд биелүүлсэнд тооцно гээд нэг гэрээ санаатай юм байгуулчихаад хаачих л юм байна шүү дээ та нар. 
Хорин нэг. Төслийн 102 дугаар зүйлийн 102.4 дэх хэсгийн “заасан шийдвэрийг гүйцэтгэхдээ талуудыг хүүхэдтэй уулзах боломжоор хангасан эсэхэд” гэснийг “заасны дагуу байгуулсан гэрээнд” гэж өөрчилье гэсэн байна. Дэмжих санал хураалт. 
31 буюу 68.9 хувь нь энэ саналыг дэмжиж байна. 
Хорин хоёр. Төслийн 105 дугаар зүйлийн 105.1 дэх хэсгийн “хөрөнгөөс бусад” гэснийг хасаж, 126 дугаар зүйлийн 126.1 дэх хэсгийн “Дараахь” гэснийг “Шүүх дараахь” гэж өөрчилье гэсэн байна. Дэмжих санал хураалт. 
29 буюу 64.4 хувь нь энэ саналыг дэмжиж байна. 
Хорин гурав. Төслийн 128 дугаар зүйлийн 128.2 дахь хэсгийн “хорооны хуралдаанд тус тус танилцуулж, шүүхийн шийдвэрийг биелүүлэх үүрэг хүлээлгэнэ.” гэснийг “хороонд танилцуулна.” гэж өөрчилье гэсэн байна. Дэмжих санал хураалт явуулъя. 
35 буюу 77.8 хувь нь дэмжсэн байна. 
Хорин дөрөв. Төслийн 132 дугаар зүйлийн 132.1 дэх хэсгийг доор дурдсанаар өөрчлөн найруулах:

“132.1.Хариуцагч шүүхийн мэдэгдэлд заасан хугацаанд шүүхийн шийдвэрийг биелүүлээгүй бол ахлах шийдвэр гүйцэтгэгч энэ тухай олон нийтэд мэдээлж, шаардлагатай бол биелүүлэх хугацааг 14 хүртэл хоногоор сунгаж болно.” Дэмжих санал хураалт. 
36 буюу 80.0 хувь нь дэмжсэн байна. 
Хорин тав. 138 дугаар зүйлийн 138.3 дахь хэсгийг доор дурдсанаар өөрчлөн найруулах: 
“138.3.Зөрчлийн хэргийн талаархи шийдвэр хуулийн хүчин төгөлдөр болсон бол тухайн шийдвэрийг гаргасан байгууллага, албан тушаалтан гүйцэтгэнэ.” гэж өөрчилье гэсэн байна. Дэмжих санал хураалт. 
31 буюу 68.9 хувь нь дэмжсэн байна. 
Хорин зургаа. Төслийн 138 дугаар зүйлийн 138.4 дэх хэсгийг доор дурдсанаар өөрчлөн найруулах: 
“138.4.Энэ хуулийн 138.3-т заасан байгууллага, албан тушаалтан зөрчлийн хэргийн талаархи шийдвэрийг холбогдох хууль тогтоомжийн хүрээнд гүйцэтгэх арга хэмжээ авах бөгөөд шийдвэр гүйцэтгэгчийн эрх эдлэхгүй.” гэсэн байна. Дэмжье. Санал хураалт. Тэгээд яаж албадах юм бол. Зайлуул. 
36 буюу 80.0 хувь нь дэмжсэн байна. 
Хорин долоо. Төслийн 147 дугаар зүйлийн 147.9 дэх хэсгийн “Баривчлагдсан этгээд” гэснийг “Чөлөө авсан баривчлагдсан этгээд” гэж өөрчилье гэсэн байна. Дэмжих санал хураалт. 
35 буюу 77.8 хувь нь дэмжсэн байна. 
Хорин найм. 151 дүгээр зүйлийн 151.3 дахь хэсгийн “зөрчлийн шийдвэр гүйцэтгэх ажиллагаа үүсгэснээс эхлэн тоолно.” гэснийг, 167 дугаар зүйлийн 167.2 дахь хэсгийн “шүүхийн шийдвэр гүйцэтгэх байгууллага шүүхийн шийдвэрийг хүлээн авч, ялтны зорчих эрхэд хяналт тавьж эхэлснээс тоолно.” гэснийг, 180 дугаар зүйлийн 180.2 дахь хэсгийн “эрүүгийн шийдвэр гүйцэтгэх ажиллагаа үүсгэсэнээс эхлэн тоолно.” гэснийг “шийтгэх тогтоол хуулийн хүчин төгөлдөр болсон өдрөөс эхлэн тоолно.” гэж тус тус өөрчилье гэсэн байна. Дэмжих санал хураалт. 
36 буюу 80.0 хувь нь дэмжсэн байна. 
Хорин ес. 154 дүгээр зүйлийн 154.1.1 дэх заалтын “ялыг өөр төрлийн” гэснийг “зорчих эрхийг хязгаарлах ялаас бусад хорихоос өөр төрлийн ялыг хорих” гэж өөрчилж, 154.1.5 дахь заалтыг доор дурдсанаар өөрчлөн найруулах:



“154.1.5.нийтэд тустай ажил хийлгэх ял шийтгүүлсэн ялтан хөдөлмөрийн чадвараа түр хугацаагаар алдсаныг нотлох эмч нарын комиссын дүгнэлт гарсан;” Дэмжье. 
32 буюу 69.6 хувь нь дэмжсэн байна. 
Төслийн 156 дугаар зүйлийн 156.1, 156.2, 158 дугаар зүйлийн 158.1, 182 дугаар зүйлийн 182.2 дахь хэсгийн “хэргийн” гэсний өмнө “хувийн” гэж,  226 дугаар зүйлийн 226.1 дэх хэсгийн “прокурор” гэсний дараа, 256 дугаар зүйлийн 256.4 дэх хэсгийн “хүлээн авч” гэсний дараа  “үндэслэлтэй гэж үзвэл” гэж тус тус нэмж, 140 дүгээр зүйлийн 140.2 дахь хэсгийн “санаатайгаар” гэснийг хасъя гэсэн байна. Дэмжих санал хураалт явуулъя. 
Зөвшөөрсөн 31, 67.4 хувь нь саяны гуч дахь саналыг дэмжиж байна. 
Гучин нэг. 156 дугаар зүйлийн 156.2 дахь хэсгийн “ял оногдуулсан” гэснийг хасъя гэсэн байна. Санал хураалт. 
34 буюу 73.9 хувь нь дэмжсэн байна. 
Гучин хоёр. 157 дугаар зүйлийг доор дурдсанаар өөрчлөн найруулах:

“157 дугаар зүйл.  Хорихоос өөр төрлийн ялаас чөлөөлөх
157.1.Шийдвэр гүйцэтгэгч зорчих эрхийг хязгаарлах, эсхүл нийтэд тустай ажил хийлгэх ял шийтгүүлсэн ялтан ял эдлүүлэхэд саад болохуйц өвчнөөр өвчилсөн нь тогтоогдсон бол ажлын 3 өдрийн дотор ялтныг ялаас чөлөөлүүлэх, ялыг хөнгөрүүлэх, ялаас чөлөөлж албадлагын арга хэмжээ хэрэглэх тухай саналаа ял эдлүүлэх ажиллагаанд хяналт тавьж байгаа прокурорт, прокурор үндэслэлтэй гэж үзвэл ажлын 3 өдрийн дотор дүгнэлт үйлдэн эрүүгийн шийдвэр гүйцэтгэх ажиллагааны хувийн хэргийн хамт шүүхэд хүргүүлж шийдвэрлүүлнэ.
157.2.Энэ хуулийн 157.1-д заасан өвчний жагсаалтыг хууль зүйн болон эрүүл мэндийн асуудал эрхэлсэн Засгийн газрын гишүүн батална.” гэсэн байна. Дэмжих санал хураалт. 
Сунгаж хуралдъя гэсэн юм. Өнөөдөр. Тамгын газар энэ Б.Пүрэвдорж гишүүний хажууд ойролцоо суучих нэг Ардын намын ч бай, Ардчилсан намын ч бай нэг гишүүн олооч. Торгуулчихсан хоккейчин шиг харагдаад байх юм. Ерөөсөө өөр хавьд чинь хүн байхгүй байгаа байхгүй юу. Чамаас өөр. Хэцүү байна шүү дээ чи. Ганцаараа л суугаад байх юм зайлуул. Гишүүд ээ олоо ч дээ энэ Тамгын газрынхан. Хоккейчид торгуулчихаараа ганцаараа ороод нэг торон хашаа юмны цаана суучихдаг биз дээ. Яг тэгж харагдаж байгаа биз дээ. Эсвэл урдуур нь нэг тор татчихаач. Одоо юу хийх вэ. 
Энэ Ардчилсан намын ширээ, энэ Нямаагийн Энхболд даргын хавийн энэ ширээнүүдэд ерөөсөө энэ гишүүд байнга ингэж хурал хаяад байгаа байхгүй юу. Б.Саранчимэг гишүүн. Өөрийн чинь хавийн. 
Миний бүр онцгой анхаарал татаж байгаа хэсэг танай энэ хэсэг. Нэг ингээд дасчихаар энэ чинь хэвийн үзэгдэл болчихдог байхгүй юу. Энэ Ардын намын бүлгийн Д.Хаянхярваа дарга, Д.Эрдэнэбат дарга та нар энэ гишүүдийнхээ ирцийг ер нь цаашдаа анхаарч бай. Энэ олон нийтэд бид нар ямар үлгэр дууриалал өгөөд байгаа юм бэ. Сургуулийн хүүхдүүд энэ Их Хурлын гишүүд чинь хуралдаа суудаггүй юм билээ. Би хичээлдээ суухгүй гэвэл яах вэ. Энэ гишүүдээ суулга. 
Одоо ер нь энэ дэглэмд шилжье. Өвчтэй, чөлөөтэй, гадаадад явж байгаа хүмүүсийг нь өглөө нь зарлаад тэгээд тэр бусад гишүүд нь хуралд ирээгүй бол тэр ажил тасалсанд тооцдог юм уу, яадаг юм. 
Хурал сунгаж хуралдъя. Гишүүд. Тийм ээ. Надад Тамгын газрынхан хэлснээр өнөөдөр ийм юм надад хэлсэн. За лав арав дахь. Арав дахь биш юмаа. Ес дэх асуудал хүртэл хурал явуулчихмаар байна гэдэг саналыг хэлсэн. Ес дэх нь бол Эдийн засаг, нийгмийг 2018 онд хөгжүүлэх үндсэн чиглэл батлах Их Хурлын тогтоолын төслийг Эдийн засгийн байнгын хороо сая хэлэлцсэн байх учиртай. Тэгээд завсарлавал яасан юм бэ гэдэг санал хэлсэн. 
Г.Занданшатар гишүүн, Д.Лүндээжанцан гишүүн эд нар нэг санал хэлээд байгаа юм. Нөгөө нэг санал асуулгын 25 хоног болгодог юмыг урагшаа татаад нэг шийдчихээч гээд байгаа юм. Ард нийтийн хэлэлцүүлэг юм уу? За нэг асуудал байсан. Жижигхэн юм байсан. Ийм юмнууд байна. 
Тэгээд одоо ингэж тогтъё. Тэр ес дэх асуудлыг хэлэлцээд Г.Занданшатар гишүүний санал болгоод байгаа тэр зүйлийг оруулаад хэлэлцээд завсарлая. Тэгэх үү. Тэр хугацаагаар завсарлая. Үгүй үгүй ээ. Одоо та нарын саналаар ч нэг их хөдлөхгүй дээ. Тэр Ерөнхийлөгчийнхөө юм хумыг дараа нь ярих юм байлгүй дээ. Эдийн засгийн төлөв байдлыг. Ирэх долоо хоногоос хуралдах билүү. Тав дахь өдөр хуралдана. 
Чи тэр төлөв байдлын илтгэлийг өвөрлөөд гадагшаа явчихгүй байх л даа. Засгийн газрын нэг гишүүн чинь танилцуулчихна биз. Тийм ээ. Цаана чинь зөндөө сайд нар байгаа шүү дээ. Шадар сайдаас эхлүүлээд. За ингээд хурлын цаг дээр ойлголцлоо шүү. Одоо гучин хоёр дахь санал. Аан. Биш. Гучин гурав юм байна. 
Төслийн 170 дугаар зүйлийн 170.2.4 дэх заалтын “зайлсхийсэн” гэснийг “заналхийлсэн” гэж өөрчилж, 203 дугаар зүйлийн 203.2.2 дахь заалт, 206 дугаар зүйлийн 206.9 дэх хэсэг, 230 дугаар зүйлийн 230.4 дэх хэсгийн “харуул хамгаалалтын” гэснийг тус тус хасаж, 206 дугаар зүйлийн 206.6 дахь хэсгийн “хаалттай зэрэглэлд” гэснийг “тусгай зэрэглэлд” гэж, “нээлттэй зэрэглэлд” гэснийг “энгийн зэрэглэлд” гэж тус тус өөрчилье гэсэн байна. Дэмжих санал хураалт.
31 буюу 66.0 хувь нь саяын саналыг дэмжиж байна. 
Гучин дөрөв. 190 дүгээр зүйлийн 190.6 дахь хэсгийн “Гэмт хэрэг үйлдэх үедээ хэрэг хариуцах чадваргүй байсны улмаас” гэснийг “Гэмт хэрэг үйлдэх үедээ хэрэг хариуцах чадвартай байсан боловч хэрэг хянан шийдвэрлэх ажиллагааны үед хэрэг хариуцах чадваргүй болсны улмаас” гэж, 190.7 дахь хэсгийн “үйлдсэн бол” гэснийг “үйлдэж,” гэж тус тус  өөрчилье гэсэн байна. Дэмжих санал хураалт. 
31 буюу 66.0 хувь нь энэ саналыг дэмжиж байна. 
Гучин тав. 195 дугаар зүйлийн 195.6 дахь хэсгийн “журмыг” гэсний дараа “Улсын ерөнхий прокурортой зөвшилцөн” гэж нэмж, 196 дугаар зүйлд доор дурдсан агуулгатай 196.1 дэх хэсэг нэмье гэсэн байна. 
“196.1.Албаны чиг үүргээ хэрэгжүүлэхдээ прокурор хорих ангид саадгүй нэвтэрнэ.” гэж. Дэмжих санал хураалт. 
Тэгэхдээ энэ прокурорууд чинь жаахан цадигтай байх юм байгаа биз дээ. Тэрийгээ хэлэлцүүлгийн үедээ яриарай. Энэ чинь албан тушаалаа ашиглаад л, танил талтайгаа очиж уулзаад л, юм үймүүлээд л амраахгүй байж мэднэ шүү. Зовлонтой асуудал шүү дээ наадах чинь. 
25 буюу 53.2 хувь нь дэмжсэн байна. 
Гучин зургаа. Төслийн 201 дүгээр зүйлийн 201.5 дахь хэсгийн “даргын саналыг” гэснийг “даргын санал, прокурорын дүгнэлтийг” гэж, “ял эдлүүлэх зарчмыг баримтална.” гэснийг “ял эдлүүлж болно.” гэж тус тус өөрчилье гэсэн байна. Дэмжих санал хураалт. 
27 буюу 62.8 хувь нь дэмжсэн байна. 
Гучин долоо. Төслийн 205 дугаар зүйлийг доор дурдсанаар өөрчлөн найруулах:
“205 дугаар зүйл.Шүүхийн шийдвэр гүйцэтгэх төв байгууллагын
                                               дэргэдэх зөвлөл
205.1.Шүүхийн шийдвэр гүйцэтгэх төв байгууллагын дэргэд шинээр хорих ял шийтгүүлсэн хоригдлыг ял эдлүүлэх хорих анги болон хорих ангийн зэрэглэлийг тогтоох чиг үүрэг бүхий зөвлөл ажиллана.

205.2.Зөвлөлийн үйл ажиллагааны дүрэм, бүрэлдэхүүнийг хууль зүйн асуудал эрхэлсэн Засгийн газрын гишүүн Улсын ерөнхий прокурортой хамтран батална.  

205.3.Зөвлөл нь энэ хуулийн 205.1-д заасан чиг үүргээ хэрэгжүүлэхдээ тогтоол гаргах бөгөөд уг тогтоолыг 10 хоногийн дотор прокурорт хянуулахаар хүргүүлнэ. 

205.4.Зөвлөлийн гишүүдийн урамшуулал, үйл ажиллагааны зардлыг шүүхийн шийдвэр гүйцэтгэх төв байгууллага хариуцна.” гэсэн байх юм. За санал хураалт. 
24 буюу 57.1 хувь нь дэмжсэн байна. 
Энэ юмаа сайн ажлын хэсэг дээрээ яриарай. Н.Учрал гишүүн ээ. Төв байгууллагын дэргэд ийм зөвлөл байдаг юм байж. Анх удаа ял шийтгүүлсэн хүмүүсийг ангиудад хуваарилах нь байна шүү дээ. Аймгуудад шийтгүүлээд тэнд ял эдэлдэг хүмүүс байдаг. Тэр хүмүүсийг чинь яах юм. Энэ нарийн амьдралынхаа юмыг сайн. Ц.Амгаланбаяр аа, сайн яриарай та нар. Бөөн чирэгдэл учруулаад хаях юм бол. Наана чинь ер нь явдалтай юм оруулж ирж байна шүү та нар. 
Төслийн 206.10 дахь хэсгийн “тохиолдолд” гэсний дараа “энэ хуулийн 206.2-т заасны дагуу” гэж нэмж, 206.1 дэх хэсгийг доор дурдсанаар өөрчлөн найруулж, 206.1, 206.2 дахь хэсэг болгоё гэсэн байна. 
“206.1.Хорих ял эдэлж байгаа хоригдлын ял эдлүүлэх хорих ангийн дэглэм, зэрэглэлийг хоригдлын үйлдсэн гэмт хэргийн шинж, хоригдлын хувийн байдал, засрал хүмүүжлийн байдлыг харгалзан энэ хуульд заасан үндэслэл, журмын дагуу өөрчилж болно. 
206.2.Хорих ангийн дэглэмийг өөрчлөх асуудлыг энэ хуулийн 224.2-т заасан Зөвлөл саналаа прокурорт гаргаж, прокурор үндэслэлтэй гэж үзвэл дүгнэлт үйлдэн шүүхэд хүргүүлэн шийдвэрлүүлэх бөгөөд хорих ангийн зэрэглэлийг өөрчлөх асуудлыг энэ хуулийн 224.2-т заасан Зөвлөлийн саналыг үндэслэн прокурор шийдвэрлэнэ.” Дэмжих санал хураалт. 
23 буюу 54.8 хувь нь дэмжсэн байна. 
Гучин ес. Төслийн 212 дугаар зүйлийн 212.1 дэх хэсгийн “хэрэг бүртгэх, мөрдөн байцаах эрх бүхий албан тушаалтны санал,” гэснийг хасъя гэсэн байна. Дэмжих санал хураалт. 
26 буюу 61.9 хувь нь дэмжсэн байна. 
Дөч. Төслийн 214 дүгээр зүйлийн 214.9 дэх хэсгийн “Хоригдлыг” гэснийг “Хуульд өөрөөр заагаагүй бол хоригдлыг” гэж өөрчилье гэсэн байна. Дэмжих санал хураалт. 
23 буюу 54.8 хувь нь дэмжсэн байна. 
Төслийн 224 дүгээр зүйлийн 224.2 дахь хэсгийн “хоригдолд шагналын хоног олгох, хорих ялыг зорчих эрхийг хязгаарлах ялаар солих, хорих ялаас хугацаанаас өмнө суллаж, хяналт тогтоох асуудлыг шийдвэрлэх” гэснийг “хоригдол, зорчих эрхийг хязгаарлах ял шийтгүүлсэн ялтанд шагналын хоног олгох, энэ хуульд заасан үндэслэл, журмын дагуу хоригдлыг ял эдлүүлэх хорих ангийн дэглэм, зэрэглэлийг өөрчлөх болон хорих ялаас хугацаанаас өмнө суллаж, хяналт тогтоох тухай санал гаргах” гэж өөрчилж, 226 дугаар зүйлийн 226.1 дэх хэсгийн “хяналтын зөвлөлөөр хэлэлцүүлэх бөгөөд хяналтын зөвлөл саналаа” гэснийг хасаж, төслийн 225 дугаар зүйлийг доор дурдсанаар өөрчлөн найруулах: 
“225 дугаар зүйл. Хорих ялаас хугацаанаас өмнө суллаж, хяналт 





тогтоох тухай санал гаргах
225.1.Хорих анги нь Эрүүгийн хуульд заасан үндэслэлээр хорих ялаас хугацаанаас өмнө суллаж, хяналт тогтоох хурлыг 30 хоног тутамд зохион байгуулна. 

225.2.Энэ хуулийн 225.1-д заасан хурлаар хоригдол хуульд заасан шаардлагыг хангасан тухай шийдвэрлэсэн тохиолдолд хорих анги, шүүхийн шийдвэр гүйцэтгэх албаны дарга хорих ялаас хугацаанаас өмнө суллуулах, хяналт тогтоох саналаа хурлын тэмдэглэл, шаардлагатай бусад мэдээлэл, баримт бичгийн хамт ажлын 3 өдрийн дотор прокурорт хүргүүлж, прокурор үндэслэлтэй гэж үзвэл 5 хоногийн дотор дүгнэлт үйлдэн шүүхэд хүргүүлэх ба шүүх 14 хоногийн дотор шийдвэрлэнэ.
225.3.Хоригдлыг хорих ялаас хугацаанаас өмнө суллаж, хяналт тогтоолгох тухай прокурорын дүгнэлтийг шүүх хангаагүй бол уг асуудлыг 6 сарын дотор дахин авч хэлэлцэхгүй.” гэсэн байна. За дэмжих санал хураалт. Сонин уншигдаад байх юм. 
25 буюу 59.0 хувь нь дэмжсэн байна. 
Дөчин хоёр. Төслийн 228 дугаар зүйлийн 228.1 дэх хэсгийн “, өсвөр насны хоригдлыг 7 хүртэл хоног” гэснийг хасаж, мөн зүйлийн 228.2.1 дэх заалтын “хорих” гэсний өмнө “хорих ангийн үйл ажиллагаанд хяналт тавих эрх бүхий байгууллагын болон” гэж нэмье гэсэн байна. Дэмжих санал хураалт. 
23 буюу 54.0 хувь нь саяын саналыг дэмжиж байна. 
Дөчин дөрөв. Төслийн 248 дугаар зүйлийн 248.1 дэх хэсгийн “Хорих анги, алба хаагч” гэснийг “Эрх бүхий алба хаагч” гэж өөрчлөх. Дэмжих санал хураалт. 
21 дэмжсэн байна. 53.8 хувь нь энэ саналыг дэмжиж байна. 
Дөчин гурвыг алгассан гэж байна. Дөчин дөрөв сая дэмжигдлээ. Дөчин гурав. Төслийн “хорих ангийн төрөл” гэснийг “хорих ангийн дэглэм” гэж тохиолдол бүрд агуулгад нь тохируулан өөрчилье гэсэн байна. Дэмжих санал хураалт. Дөчин гурав. Дэмжих санал хураалт. 
23 дэмжсэн байна. 59.0 хувиар дэмжсэн байна. Дөчин гурав дахь санал. 

Дөчин тав. Төслийн 257 дугаар зүйлийн 257.1 дэх хэсгийн “чиг үүргийг” гэснийг “үйл ажиллагааг” гэж, “захиргааны” гэснийг “тусгайлсан чиг үүрэг бүхий” гэж өөрчилж, мөн зүйлд доор дурдсан агуулгатай 257.10 дахь хэсэг нэмэх: 

“257.10.Дайн болон дайн бүхий байдал, онц байдлын үед шүүхийн шийдвэр гүйцэтгэх байгууллага нь зэвсэгт хүчний үйл ажиллагаанд дэмжлэг үзүүлнэ.” Энэ ер нь ямар хэрэгтэй юм бэ? Юун яасан дайн байлдаан шүүхийн шийдвэр гүйцэтгэх байгууллага. За санал хураалт явуулъя. Энийг унагацгаая. Дандаа цэрэг дайн байлдаан ер нь. Ямар хэрэгтэй юм энэ. Хэзээ тэр дайн чинь болох юм. Ядаргаатай юм. 

За саяны саналыг зохион байгуулалттайгаар унагаж байна. Дахиж ийм юм Их Хуралд битгий оруулж ирж бай та нар. 

10 гишүүн дэмжиж, 25 хувийн санал авч байна. Энэ санал дэмжигдсэнгүй. 

Төслийн доор дурдсан агуулгатай 257 дугаар зүйлийн 257.8 дахь хэсгийг хасъя гэсэн байна. Дэмжих санал хураалт. Уншдаггүй юмаа. Төслөөс нь өөрөө олоод уншчихъя. Тэгж санал өгөх ёстой байх. 

Хөөе хөөе. Энэ санал дэмжигдсэнгүй шүү дээ. Ирц чинь асуудал үүсгэж байна шүү дээ. Тэнцээд уначихаж байна. Энэ чинь хасах гэдэг чинь. Дөчин зургаа чинь уналаа шүү. 

Дөчин долоо. Төслийн 259 дүгээр зүйлийн 259.5 дахь хэсгийг доор дурдсанаар өөрчлөн найруулъя гэсэн байна. 

“259.5.Шүүхийн шийдвэр гүйцэтгэх байгууллага онцгой нөхцөл байдал үүссэн үед үүрэг гүйцэтгэх тусгай чиг үүрэг бүхий нэгжтэй байж болно.” гэсэн байна. Дэмжих санал хураалт. 

Энэ онцгой нөхцөл байдал гэдгээ тэр хорих ангитайгаа холбож бичээрэй та нар. За. Тэрнээс Улаанбаатар хотын гудамжаар онцгой нөхцөл гээд л нэг баахан давхиад байх вий дээ. Албан үүрэгтэйгээ л холбож үз энийг. 

27 буюу 67.5 хувь нь дэмжсэн байна. 

Дөчин найм. Төслийн 262 дугаар зүйлийн 262.1.5 дахь заалтын “хуульд нийцүүлэн” гэснийг “хууль тогтоомжид заасан үндэслэл, журмын дагуу” гэж өөрчилье гэсэн байна. Дэмжих санал хураалт. 

27 буюу 67.5 хувь нь дэмжиж байна. 

Одоо тавь дахь санал. Тийм ээ? Дөчин ес. Төслийн 267 дугаар зүйлийн доор дурдсан агуулгатай 267.10 дахь хэсгийг хасъя гэсэн байна. Дэмжих санал хураалт. Хасах. 

За 30 буюу 71.4 хувь нь дэмжсэн байна. 

Тавь. Төслийн 270 дугаар зүйлийн 270.3 дахь хэсгийг доор дурдсанаар өөрчлөн найруулъя гэсэн байна. 

“270.3.Шүүхийн шийдвэр биелүүлэх байгууллагын алба хаагчаар Төрийн албаны тухай болон бусад холбогдох хуульд заасан шаардлага, шүүхийн шийдвэр гүйцэтгэх байгууллагаас тогтоосон журам, эрүүл мэнд, бие бялдар, мэргэжил, боловсролын болон ёс зүйн шаардлага, шалгуур үзүүлэлтийг хангасан, дээд боловсролтой, гэмт хэрэг үйлдэж ял шийтгүүлж байгаагүй, 18 насанд хүрсэн Монгол Улсын иргэнийг авч ажиллуулна.” гэж байгаа юм. 

Дээд боловсролтой 18 настай хүн байж болох уу? Ажлын хэсгээ. Тэгээд л биччихсэн байна шүү дээ энэ чинь. Үүнийгээ тэр хоёрдугаар хэлэлцүүлгийн үед үгийг нь өөр газар зөө за. Болохгүй байна энэ чинь. Дэмжих санал хураалт. Энэ нэг үгийн байршлаас энэ бүх юм чинь буруу болдог асуудал чинь энэ юм. 

28 буюу 65.0 хувь нь энэ саналыг дэмжиж байна. 

Төслийн 270 дугаар зүйлийн 270.7 дахь хэсгийн “мэргэжлийн сургалт, үйлдвэрлэлийн төвийн” гэсний өмнө “шүүхийн шийдвэр гүйцэтгэх байгууллагын дэргэдэх” гэж нэмье гэсэн байна. Дэмжих санал хураалт явуулъя. 

Шийдвэр гүйцэтгэх байгууллагын дэргэд ТМС/техник, мэргэжлийн сургууль/ байгуулах гэж байгаа юм уу? Нөгөө нэг байдаг юмаа яриад байна уу та нар. За. Сая хураачихав уу энийг. 

28 буюу 65.0 хувь нь саяынхыг дэмжсэн байна. Тавин нэгийг. Энэ өмнөхийнх биш биз. 

Тийм байна. Тавин нэгийг дахиад хураая. 270 дугаар зүйлийн 270.7 дахь хэсгийн “мэргэжлийн сургалт, үйлдвэрлэлийн төвийн” гэсний өмнө “шүүхийн шийдвэр гүйцэтгэх байгууллагын дэргэдэх” гэж нэмье гэсэн байна. Дэмжих санал хураалт явуулъя. 

30 буюу 71.4 хувь нь дэмжсэн байна. 

Тавин хоёр. Төслийн 270 дугаар зүйлийн доор дурдсан агуулгатай 270.8 дахь хэсгийг хасъя гэсэн байна. Дэмжих санал хураалт. 

30 буюу 71 хувь нь дэмжиж байна. 

Тавин гурав. Төслийн доор дурдсан агуулгатай 274 дүгээр зүйлийг хасах. Аан..? Н.Учрал гишүүн. Микрофоныг нь өг. 

Н.Учрал: - Ажлын хэсгийн зүгээс энэ 53 дугаар санал буюу 274 дүгээр зүйлийг хасах гээд орж ирснийг татаж авч байгаа. Ажлын хэсгээс энэ саналаа татаж авъя. Тэгээд энэ дээр хураалгах шаардлагагүй гэж үзэж байна. 

Хоёрт, нэг горимын санал байна. Түрүүн тэр 45 дугаар санал уначихсан. Тэр асуудлыг ерөөсөө унагаж болмооргүй байгаа юм. Яагаад гэхээр энэ хуульд бол шүүхийн шийдвэрийнхээ хуульд энэ Шүүхийн шийдвэр гүйцэтгэх ерөнхий газар, шүүхийн шийдвэр гүйцэтгэх байгууллагыг төрийн тусгай чиг үүргийг хэрэгжүүлэх байгууллага гэж ингэж тодорхойлж өгч байгаа. 

Тэгээд энэ Шүүхийн шийдвэр гүйцэтгэх байгууллага бол одоо албан хаагчид бол бас цэргийн цолтой явдаг. Тэгэхээр цэргийн цолтой яваад байдаг. Тэгсэн мөртлөө одоо нэг Цэргийн албаны хуульд энэ Шүүхийн шийдвэр гүйцэтгэх байгууллагыг тодорхойлж өгөөгүй. Нэг ийм асуудал үүсчихээд байгаа. 

Тэгэхээр тусгайлсан чиг үүргийг хэрэгжүүлж байгаа байгууллага, ийм онцгой байгууллага гэдгийг нь энэ хуульдаа томъёолоод тэгээд нөгөө цэргийнх нь цолтой үлдээх асуудлыг нь шийдэх ёстой юм. Тийм учраас энэ 45 дугаар зүйлийн 257.1 дээр бол энэ чиг үүргийг тодорхойлоод 257.10 дээр бол тэр нөгөө дайн болон дайн бүхий байдлын үед гэдгийг ингэж тодорхойлж өгсөн юм. Тэгэхээр энэ заалт орсноороо Шүүхийн шийдвэр гүйцэтгэх байгууллагынхан цолтойгоо үлдэнэ. Дээрээс нь дайн болон дайн бүхий байдал гэдэг үгээ сая бас даргын хэлдэгээр хасаж аваад онцгой байдлын үед ч гэдэг юм уу энийг томъёоллоо эцсийн хэлэлцүүлгийн үеэр нь бид нар өөрсдөө бас оруулаад ирье. Онц байдлын үед Шүүхийн шийдвэр гүйцэтгэх байгууллага нь зэвсэгт хүчний үйл ажиллагаанд дэмжлэг үзүүлнэ гэдэг байдлаар аваад үзэх нь зөв байна. 

Дээрээс нь энэ байгууллага бол угаасаа л 40, 50 оноос цэргийн явж ирсэн байгууллага. Тэгэхээр зүгээр цагдаагийн хувцастай ч юм уу, тийм байдлаар байхаар энэ чинь нийгмийн хэв журмыг сахиулж байгаа байгууллага биш учраас үнэндээ болохгүй байгаа юм. 

Дээрээс нь энэ байгууллагад цэргийн цол байснаараа онцгой нөхцөлд ажилладаг. Хоригдлуудтай ажиллаж байгаа. Дээрээс нь шүүхийн шийдвэр гүйцэтгэх байгууллагад ажиллаж байгаа хүмүүс бол үнэхээр онцгой нөхцөлд ажиллаж байгаа. Ийм цэргийн форумтай байхгүй бол болохгүй ээ. Нөхцөл байдлын хувьд бол болохгүй байгаа юм. Энэ одоо хоригдлуудтай үргэлж харьцаж байгаа. Бараг л одоо хоригдлуудтай хамтдаа хоригдож байгаатай ялгаагүй л ажил хийж байна шүү дээ. 

Тэгэхээр ийм нөхцөл байдалд байгаа хүмүүст бол энэ цэргийнх нь форумыг нь үлдээгээд цэргийн цолоо аваад ингээд явсан нь дээрээ. Цэргийн хувцсыг нь одоо тэр Ерөнхийлөгч бол батлаад өгсөн байгаа. 

Тэгэхээр гишүүдээс хүсэж байгаа нь, за даргаас бас хүсэж байгаа нь энэ дөчин тавдугаар, түрүүн унасан саналаа дахиж хураалгах горимын саналыг гаргаж байна. Энэ саналаа босгож ирэхгүй бол Шүүхийн шийдвэр гүйцэтгэх байгууллагад ажиллаж байгаа хүн цолгүй болох ийм байдалд орчихоод байгаа юм. Тэгээд тусгайлсан чиг үүргийг хэрэгжүүлж байгаа гэдгийг нь ч томъёолсон. Тэгээд сая хэлснээр тэр дайн болон дайн бүхий байдлаа авчихъя. Тэгээд онц байдлын үед гээд томъёолоод өгчихье. Угаасаа гаднын орнуудад ч гэсэн ийм онцгой нөхцөл байдалд яг тэр нөгөө фронтод ашигладаг л юм билээ л дээ. Тэгэхээр энэ зэвсэгт хүчний үйл ажиллагаанд дэмжлэг үзүүлнэ гэдэг заалт ороход буруу юм ерөөсөө байхгүй. Ингэснээрээ цэргийн цолтойгоо энэ байгууллага үргэлжлээд ажлаа явна гэдгийг хэлмээр байна. Яагаад гэхээр сая Цэргийн албаны хууль дээр энэ байгууллагыг хуульчилж өгөөгүй юм гэдэг ийм саналыг гаргаж байна. 

Дөчин тавдугаар саналыг дахиж хураалгаж өгөөчээ гэж горимын саналыг гаргаж байна. 

Ц.Нямдорж: - Үгүй үгүй. Одоо дахиж хураалт байхгүй л дээ хөө. Хоёрдугаар хэлэлцүүлгийн үед гуравны хоёроор асуудлаа ярих нэг л бололцоо байгаа. Тэгэхдээ тэр дайн дайн бүхий байдалгүйгээр Байнгын хороон дээрээ ярь. Наад байгууллага чинь ингээд өөр юм хөөцөлдөөд явчихаар нөгөө хэдэн хоригдол нь эзэнгүй болоод, дотор нь эвгүй байдал үүсээд ингээд бүр тэрнээсээ долоон доор болох аюул байдаг юм. Ийм юмаа та нар бодож бай. 

Тэгээд тэр тусгай чиг үүрэг гэдгээ хоёрдугаар хэлэлцүүлгийн үедээ дайн дайн бүхий байдалгүйгээр. Ер нь нэг хуульд нэг хэрэггүй юм чихдэг юмнаасаа л больцгоох хэрэгтэй шүү дээ. Тэгээд хоёрдугаар хэлэлцүүлгийн үед энэ Байнгын хороон дээрээ тэр 257.10 гэдэг нь байхгүйгээр яриад үз за. 

Сая 274-ийг хасах саналаа ажлын хэсэг татаад авчихлаа. Одоо Тавин дөрөв дэх санал. Л.Мөнхбаатар гишүүн. Л.Мөнхбаатар гишүүний микрофоныг өг. 

Л.Мөнхбаатар: - Энэ Тавин дөрөв дэх санал. Миний гаргасан санал байгаа юм. Энэ Хууль зүйн байнгын хороонд хэлэлцүүлгийн явцад энэ Шүүхийн шийдвэр гүйцэтгэх байгууллагын алба хаагчийн тангараг гэсэн энэ зүйл нь одоо хасагдаж орж ирсэн учраас тухайн байгууллагын албан хаагчид огт тангарах өргөхгүй байх ийм эрх зүйн шинжтэй болсон учраас би энэ цэргийн тангараг өргөнө гэдэг зүйлийг оруулж ирсэн юм. Тийм учраас сая Н.Учрал гишүүн, ажлын хэсэг саналаа татсан учраас би бас мөн энэ Тавин дөрөв дэх саналаа татан авч байна. 

Хоёрдугаарт, сая хуралдаан даргалагч бас чиглэл өгч байгаа. Хууль зүйн байнгын хороон дээр бас эргэж ярих асуудал байгаа юм. Сая тэр Дөчин тавдугаар зүйл дээр бол энэ хууль санаачлагч анх оруулж ирэхдээ Шүүхийн шийдвэр гүйцэтгэх байгууллагыг төрийн захиргааны байгууллага гэж томъёолоод оруулаад ирсэн юм билээ. Тэгэхээр нөгөө цэргийн тусгай чиг үүрэг гүйцэтгэж байгаа байгууллага биш учраас одоо энгийн байгууллага шиг байхаар хууль санаачлагч анхнаасаа оруулж ирсэн. Тэгэхээр энэ дээр нь тусгай чиг үүргийг, тусгайлсан чиг үүрэг бүхий байгууллага гэж томъёолох нь зүйтэй. Ер нь цагдаагийн байгууллага, хил бүгд ингэж явж байгаа. Энүүгээрээ томъёолъё. 

Харин тэр 257.10 дээр бол тэрийг нь авчихаж болох байх. Хууль зүйн байнгын хороон дээр эргэж ярья. Сая Ц.Нямдорж дарга чиглэл өгч байгаа учраас Байнгын хороон дээр эцсийн хэлэлцүүлэг дээр ердийн журмаар хэлэлцээд ороод ирэх боломжтой байгаа гэдгийг хэлье. 

Ц.Нямдорж: - 274-тэй холбоотой Тавин дөрөв дэх саналыг Л.Мөнхбаатар гишүүн, ажлын хэсэг татаж байна. 

Тавин тав. Төслийн 278 дугаар зүйлд доор дурдсан агуулгатай 278.1 дэх хэсэг нэмэх:


“278.1.Шүүхийн шийдвэр гүйцэтгэх байгууллагын дарга, тэргүүн дэд дарга, дэд дарга нар нь цэргийн дээд цолтой байна.” гэж. 

За нөгөө Цагдаагийн хуулийг дагаж орж ирлээ дээ. Тийм ээ. За ямар ч байсан санал хураалт явуулчихъя. Гэхдээ энэ их асуудалтай. Цагдаагийн хууль чинь нөгөө цагдаагийн цолтой болчихсон. Одоо цэргийн цол гээд ороод ирдэг. Энэ чинь бүр бөөн будлиан боллоо. 

26 дэмжсэн байна. 61 хувь уу. 

За байзнаж бай. Тавин зургадугаар санал байна. Та нар ингэ. Энэ хоёрдугаар хэлэлцүүлгийн үед энэ цэргийн дээд цолынхоо асуудлыг Байнгын хороон дээрээ ярь. Тийм. Тэгэхдээ дарга нь генерал цол өгдөг л байсан юм л даа. Өгдөггүй ч үе байсан юм. Анхны генерал цолтой дарга нь Ж.Содном генерал байсан юм л даа. Хэрвээ би андуураагүй бол. Ийм олон хүнээр энэ цаашаа явахгүй ээ. Явахгүй. Энийг ойлгох хэрэгтэй та нар. Тэгээд Байнгын хороон дээрээ яриад зохистой түвшинд санал оруулж ирээрэй. 

Тэгэхгүй бол наана чинь бөөн юм болно шүү. Нөгөө цагдаагийн генерал гэдэг юм цол бий болгочихсон чинь тэрийг чинь өгөхгүй байгаа юм билээ шүү дээ. Яагаад өгөхгүй байна вэ гэхээр угаасаа Үндсэн хуульд цэргийн генерал гэсэн л үг байгаа болохоос биш цагдаагийн генерал гэдэг юм байхгүй. Үндсэн хууль зөрчиж байгаа зөрчил гэж үзээд байгаа юм билээ шүү дээ зарим хүмүүс. Ийм ийм юмнууд байгаа учраас энэ цэргийн цолтой холбоотой асуудлаа сайн яриарай. 

Тавин зургаа дахь асуудал байна. Төслийн 278 дугаар зүйлийн доор дурдсан агуулгатай 278.4 дэх хэсгийг хасъя гэсэн байна. Дэмжих санал хураалт явуулъя. 

29 буюу 69.0 хувь нь дэмжсэн байна. 

Тавин долоо. Төслийн 286 дугаар зүйлийн 286.1 дэх хэсгийг доор дурдсанаар өөрчлөн найруулах:

“286.1.Шүүхийн шийдвэр гүйцэтгэх байгууллагын алба хаагч албан үүргээ гүйцэтгэж яваад гэмт халдлагын улмаас амь насаа алдсан тохиолдолд 10 жилийн үндсэн цалинтай тэнцэх хэмжээний тэтгэмжийг тухайн алба хаагчийн сарын үндсэн цалингийн дунджаар тооцож түүний гэр бүлд нэг удаа олгоно.” Дэмжих санал хураалт явуулъя. 

Энэ нөгөө Цагдаагийн хуулийн томъёололтой яг ижилхэн томъёолол байна уу? 

29 буюу 69.0 хувь нь дэмжсэн байна. 

Төслийн 286 дугаар зүйлийн 286.3 дахь хэсгийн “хууль тогтоомжид заасан тэтгэвэр, тэтгэмжээс гадна” гэснийг “хууль тогтоомжид заасны дагуу” гэж өөрчилье гэсэн байна. Дэмжих санал хураалт явуулъя. 

30 буюу 71 хувь дэмжсэн байна. 

Тавин ес. Төслийн 287 дугаар зүйлийн 287.7 дахь хэсгийн “цалин хөлс” гэснийг “сургалтын тэтгэлэг” гэж өөрчилье гэсэн байна. 

Энэ юу вэ? За дэмжих санал хураалт. Тэгэхдээ та нар нөгөө нэг гадаадад сургуульд сурдаг хүүхдүүдийнхээ юмыг яах юм бэ? Тэр нөгөө Цагдаагийн хууль дээр нэг эвтэйхэн томъёолол орчихсон юм. Тэрүүгээр хийсэн нь дээрдээ. Тэрийг үзээрэй та нар. Ирэх буцахын зардал байгаа шүү. 

24 буюу 57 хувьнь дэмжсэн байна. 

Жар. дугаар зүйлд доор дурдсан агуулгатай 298.6 дахь хэсэг нэмье гэсэн байна. 
“Галт зэвсэг хэрэглэсэн тухай илтгэх, мэдээлэх журмыг хууль зүйн асуудал хэргийн асуудал эрхэлсэн Засгийн газрын гишүүн Улсын ерөнхий прокурортой хамтран батална.” гэсэн байна. Дэмжих санал хураалт. 
31 буюу 73.8 хувийн саналаар жар дугаар санал дэмжигдэж байна. 
Дагаж орсон хуулиудаас Эрүүгийн хуулийн нэмэлтийн талаар нэг санал хураалт явагдах юм байна. 

Төслийн 3 дугаар зүйлийн “21.7 дугаар зүйлийн 1 дэх хэсгийн дугаарыг “2” гэж” гэснийг хасъя гэсэн байна. Санал хураалт. 

30 буюу 68.2 хувь нь саналыг дэмжиж байна. 

Санал хурааж дуусаж байна. Зарчмын зөрүүтэй томъёоллоор. Эцсийн хэлэлцүүлэгт Хууль зүйн байнгын хороонд шилжүүлж байна. Ажлын хэсэгт баярлалаа. Тэр юмаа сайн үзээрэй та нар. 
Ес. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, эцсийн  хэлэлцүүлэг/

Дараачийн асуудал. Эдийн засаг, нийгмийг 2018 онд хөгжүүлэх үндсэн чиглэл батлах тухай тогтоолын төслийн эцсийн хэлэлцүүлэг явуулахаар байна. Байнгын хорооны дүгнэлтийг С.Чинзориг гишүүн танилцуулна. 

С.Чинзориг: - Улсын Их Хурлын дэд дарга, эрхэм гишүүд ээ, 

Монгол Улсын Засгийн газраас 2017 оны 04 дүгээр сарын 28-ны өдөр Улсын Их Хуралд өргөн мэдүүлсэн Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2017 оны 05 дугаар сарын 31-ний өдөр хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 

Эдийн засгийн байнгын хороо 2017 оны 05 дугаар сарын 31-ний өдрийн хуралдаанаар дээрх тогтоолын төслийн эцсийн хэлэлцүүлгийг хийж чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томъёоллуудыг тогтоолын төсөлд бүрэн тусгалаа. 

Чуулганы нэгдсэн хуралдааны анхны хэлэлцүүлгээр төсөлд тусгахаар санал хурааж шийдвэрлэсэн тогтоолын төслийн хавсралтад жижиг, дунд үйлдвэр, хуваариа бизнес эрхлэгчдийг дэмжих хөтөлбөрийг үндсэн чиглэлд тусгах 100 тэрбум гэсэн зорилт, арга хэмжээг төслөөс хасах санал Байнгын хорооны хуралдаанд оролцсон гишүүдийн дийлэнх олонхийн саналаар дэмжигдсэн болно. 

Нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй саналуудыг төсөлд нэмж тусгасан эцсийн хувилбарын төслийг Та бүхэнд тараасан болно. 

Улсын Их Хурлын эрхэм гишүүд ээ, 

Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулга болон зарчмын зөрүүтэй саналыг хэлэлцэн шийдвэрлэж тогтоолын төслийг баталж өгөхийг хүсье. 

Анхаарал тавьсанд баярлалаа. 

Ц.Нямдорж: - Хоёрдугаар хэлэлцүүлгийг Байнгын хороон дээр хийсэн байна. Нэг санал хураалгахаар санал оруулж ирсэн байна. Тэр саналыг хураалгая гэж бодож байна. Тэгээд тогтоолоо батлах уу? За тэгвэл Байнгын хорооноос асуулттай гишүүн байвал нэрээ өгчих. Д.Тогтохсүрэн, Б.Батзориг. Б.Пүрэвдорж дуугарсан.  Б.Пүрэвдорж гишүүн. За Д.Тогтохсүрэн гишүүн. 

Д.Тогтохсүрэн: - За баярлалаа. Эдийн байнгын хороо анхны хэлэлцүүлгээр дэмжигдсэн саналуудыг бүрэн оруулж ирж байгаа юм байна гэж ойлголоо. Тэгээд бас гишүүдийн саналыг хүндэтгэж оруулсан явдалд талархал илэрхийлье гэж бодож байна. Манай зарим Байнгын хороод чинь чуулган дээр гишүүдийн олонхийн санал авчихсан юмыг Байнгын хороо гуравны хоёроор унагаад байдаг нэг муухай зуршилтай. Би зориуд хэлмээр байгаа юм. Энэ Хууль зүйн байнгын хороо эд нар бол. Гишүүдийн олонхийн санал авчихсан саналыг Байнгын хороо шийдлээ гээд л гуравны хоёроор дандаа унагадаг юм. Тэгээд би тийм практикийг дахин давтахгүйгээр бас Эдийн засгийн байнгын хороо ач холбогдол өгч орж иржээ гэж бодож байна. 

Хэрэгжүүлэх Засгийн газарт буюу Сангийн сайдад нэг зүйлийг хэлье. Энэ ялангуяа гишүүдийн саналаар, Байнгын хорооны ажлын хэсгийн саналаар холбогдох Байнгын хороодоос оруулж ирсэн саналуудыг хэрэгжүүлэх чиглэлд манай Засгийн газар онцгой анхаараарай. Гишүүдийн оруулж ирсэн санал гэдгээр хойрго хандаж, хөрөнгө мөнгө болоогүй гэдгээр ирэх онд дүгнэхэд тайлбар тавихгүй байгаасай гэж ингэж бодож байна. Тийм учраас энэ Байнгын хороодоос оруулж ирж дэмжигдсэн саналуудыг одоо хэрэгжүүлэх чиглэлд Засгийн газар онцгой анхаараарай гэж хэлмээр байгаа юм. 

Редакцийн шинжтэй хоёр зүйл байна. Төслийн 6.7 дээр Говь-Алтай, Баянхонгор, Улаанбаатарын баруун чиглэлийн хатуу хучилттай авто замын “Хүйтний хөндий” дэх засварын ажил гэсэн байгаа юм. Тэр Говь-Алтай, Баянхонгор гэдгийн ард Өвөрхангай гэж оруулах юм. Тэр “Хүйтний хөндий” гэдэг нь Өвөрхангайд байгаа юм. Тийм учраас редакцийн хувьд тэрийг аваад явчих боломжтой болов уу гэж бодож байна. 

Төслийн 7.6 дээр ипотекийн зээлийн хүртээмжийг нэмэгдүүлнэ гэсэн байгаа юм. Ипотекийн зээлийн хүртээмжийг. Энийг “орон нутагт” гэж оруулмаар байгаа юм. Ипотекийн зээл орон нутагт зогссон байгаа одоо. Зөвхөн Улаанбаатарт яваад байгаа юм. Тийм учраас ипотекийн зээлийн хүртээмжийг орон нутагт нэмэгдүүлэх гэсэн хэлбэрээр редакци хийж оруулъя гэсэн ийм хоёр редакцийн шинжтэй санал байна. Баярлалаа. 

Ц.Нямдорж: - За асуултад хариулах уу? Б.Батзориг гишүүн асуултаа асуучихъя. Сая бол ерөнхийдөө санал байна шүү дээ. Б.Батзориг гишүүн. Дараа нь Б.Пүрэвдорж. 

Б.Батзориг: - За баярлалаа. Тэгээд энэ 2018 оны үндсэн чиглэл бол маш чухал л даа. Энэ үндсэн чиглэл зөв тодорхойлж зөв гарч байж тэгээд нөгөө бидний сонгуулиар ярьсан мөрийн хөтөлбөр маань хэрэгжих л ёстой гэж ойлгоод байгаа шүү дээ. Тэгээд саяхан л бид нар эдийн засгаа сэргээх, тогтворжуулах хөтөлбөр гээд Засгийн газраар дэмжээд батлаад өгсөн. Засгийн газрынхаа 2016-2020 онд хэрэгжүүлэх үйл ажиллагааны хөтөлбөрийг нь батлаад өгчихсөн. 

Тэгээд энэ үндсэн чиглэлийн гол цөм нь бол одоо энэ өрхийн орлогыг нэмэгдүүлье. Ажлын байрыг бий болгоё. Нөгөө чинээлэг дундаж орлоготой давхаргыг бий болгоё л гээд байгаа шүү дээ. Тэгээд энэ дээрээ бид нар нэг 100.0 тэрбум төгрөг харамлаад тэгээд хасаад байх юм. 


Тэгээд сая Д.Тогтохсүрэн гишүүн хэлж байна л даа. Би энэ Эдийн засгийн байнгын хороог ерөөсөө ойлгохгүй юм. Чуулганы гишүүд олонхи нь дэмжээд гаргасан саналыг одоо тэгээд л Байнгын хороон дээр очоод унагачих юм. 


Тэгээд би дахиад гишүүдээсээ хүсье. Үнэхээр бид нар намын мөрийн хөтөлбөрөө биелүүлэх, үнэхээр энэ эдийн засгийн хүндрэлээс гаръя л гэж байвал энэ жижиг, дунд бизнес эрхлэгч, өрхийн аж ахуйтнаа дэмжиж байж л гарна шүү. Тэгээд энийг 100.0 саяар нь баталж өгөөчээ гэж одоо хүсэх байна гишүүдээсээ. Дэмжээрэй. Баярлалаа. 


Ц.Нямдорж: - Д.Тэрбишдагва гишүүн тайлбар хэлэх үү? Байнгын хорооны санал, дүгнэлт. Дараа нь Б.Пүрэвдорж гишүүн. Д.Тэрбишдагва гишүүн. 


Д.Тэрбишдагва: - За баярлалаа. Энэ ипотекийн зээл бол хөдөө орон нутаг, ер нь нийт улсын хэмжээнд л гэж ойлгож байгаа шүү дээ. Түүнээс биш зөвхөн Улаанбаатарт гэсэн агуулга байхгүй. 


Засгийн газар энэ үндсэн чиглэл дээр орсон зүйлийгээ ялгаж салгаад явах нь бол Засгийн газрын асуудал. Тийм учраас энэ дээр зөвхөн Улаанбаатар гэж хэлээгүй. Зүгээр гишүүд өнөөдөр одоо ингээд саналаа хэлж байгаа нь бол бас Засгийн газар цаашдаа анхаарах ёстой гэж ингэж бодож байна. 


“Хүйтний хөндий”-гийн асуудал. Ер  нь бол “Хүйтний хөндий” чинь Өвөрхангай юм бол тэгээд Өвөрхангай гэдгээр ойлгож байна л даа. Зүгээр яг эцсийн хэлэлцүүлэг дээр бол одоо янз янзын энэ найруулгын бусад юм ярьдаггүй шүү дээ дарга аа. Тийм ээ. Тийм учраас одоо зүгээр л энэ дээр асуулт асуугаад тэгээд асуултад нь хариулаад ингээд тодорхой саналуудаа хэлж болох байх. Тэрнээс биш энэ эцсийн хэлэлцүүлэг дээр бол одоо ингээд л найруулгын юмыг өмнө нь хэлсэн тэрүүгээр нь засаж залруулж явдаг. Одоо энийг аваад буцаад найруулга гэх юм бол болохгүй шүү дээ. Ерөөсөө дэг нь тийм л байгаа шүү дээ. 


Одоо жижиг, дунд үйлдвэр, хуваариа бизнес эрхлэгчийг дэмжих хөтөлбөр гэдэгт Б.Батзориг гишүүний саналыг бид бүгдээрээ л дэмжиж байгаа л даа. Засгийн газар өөрөө үүнийгээ сайн тайлбарлаж ойлгуулах ёстой. Тэгэхээр зүгээр өнөөдөр бол бид дахин дахин ярьж байгаа энэ олон жилийн түүхэнд бол ерөөсөө аудитаар бид хэзээ ч дүгнэлт гаргаж байгаагүй юм билээ. Энэ удаа бол аудитаар дүгнэлт гаргуулаад. 


Ер нь үндсэн чиглэлийг яавал нэг зүгээр болгочихов. 65-уулаа байж байгаа энэ үед үндсэн чиглэл гэдэг юмыг мөрөөдлийн жагсаалт биш жинхэнэ үндсэн чиглэл рүү нь оруулъя л гэж ярьсан юм. Тэгэхгүй гишүүн болгон мөрөөдлийн жагсаалт бичих юм бол үндсэн чиглэл болдоггүй. Тэгээд сүүлд нь өнөөдөр Засгийн газрын ярьж байгаа асуудлуудыг бол бүгдээрээ баахан юм, үндсэн чиглэл хэлэлцэх үеэрээ Засгийн газрын гишүүдийгээ баахан ярьдаг. Өнөөдөр нэг гишүүний шүдийг нь сугалсан бол дараа энэ төслийг мөрөөдлийн жагсаалт болох юм бол олон Засгийн газрын гишүүдийн шүдийг нь сугалах тухай болно. Бүр араагүй болох болов уу гэж бодож байгаа. 


Тэгэхээр тийм биш үндсэн чиглэл болоосой гэж. Нэг анх удаа зөв зүйтэй үндсэн чиглэл болох юмсан. Янз янзын лобби, янз янзын юм орчихгүй үндсэн чиглэл болох юмсан гэж бодож байгаа. Одоо бол ингээд Их Хурал дээр харин би гишүүдэд их баярлаж байгаа. Янз янзын хэтэрхий популист юмнууд яриад эхлэхээр бүгдээрээ Их Хурлын гишүүд нөгөө сонгогчдоосоо айдаг учраас популизм болгоныг дэмжээд явчихдаг байхгүй юу. Энэний зарчим ярьсан хүн нь буруутаж, ард түмэндээ буруутай юм шиг харагддаг. Популизм ярьсан хүн болгон бол магтуулдаг учраас популист маягийн үндсэн чиглэл ороод ирэх юм бол хэзээ ч биелэгддэггүй ийм үндсэн чиглэл болдог учраас энэ удаагийн үндсэн чиглэл бол нэлээн амьдрал ойрхон хэрэгжих боломжтой үндсэн чиглэл болж байгаа юм. 


Тэгэхээр ингээд янз янзын юм нэмээд өгчих юм бол болохгүй л дээ. Тэгэхээр Засгийн газар өөрөө жижиг, дунд үйлдвэрийг дэмжих асуудал, ноос, ноолуурын чиглэлийн хөтөлбөр энэ тэрээ боловсруулаад явж байгаа учраас энэ Засгийн газар үүнийгээ хамгаалах ёстой юм. Эдийн засгийн байнгын хороо Засгийн газраа аминдаа дэмжиж зөв зүйтэй асуудал руу нь жаахан чиглүүлэх гээд байдаг. Засгийн газрын гишүүд маань ерөөсөө орж ирээд юм дуугардаггүй. За яах вэ та нар өөрсдөө шийд гэдэг байхгүй юу. Бид шийдээд явчих юм бол маш гоё популист юмнууд гаргаж ирээд. Эцэст нь Засгийн газартайгаа хариуцлага тооцох асуудал ярьдаг юм. Тийм учраас Засгийн газрын гишүүд үүнийгээ хамгаалах ёстой. Ерөнхий сайд байхгүй байгаа юм бол тэр орлож байгаа Шадар сайд нь байдаг юм уу, эсвэл Засгийн газрын Хэрэг эрхлэх газрынх дарга энэ тэр орж ирж ярих хэрэгтэй шүү дээ. 


Ц.Нямдорж: - С.Чинзориг гишүүн тайлбар хэлье. 100.0 тэрбум дээр. 


С.Чинзориг: - Сая Байнгын хороо хуралдахдаа нэгэнт Байнгын хороо дэмжсэн саналууд чуулган дээр олонхийн санал аваад дэмжигдсэн учраас гишүүдийнхээ саналд одоо хүндэтгэлтэй хандъя гээд нэгдсэн чуулган дээр Байнгын хорооны дэмжлэг аваагүй ч гэсэн гишүүдийн олонхийн саналаар дэмжигдсэн саналуудыг үндсэнд үндсэн чиглэлийн төсөлд тусгаж авахаар оруулсан. 


Засгийн газарт харин одоо протоколд тусгаад хоёр чиглэлийн үүрэг өгч болох юм байна гэж би бодож байна. Нэг дэх асуудал нь, Байнгын хорооны чуулган дээр олонхийн дэмжлэг аваад гишүүдийн саналаар одоо үндсэн чиглэлд орж байгаа асуудлыг хэрэгжүүлэх асуудалд анхаарах, ялангуяа үйл ажиллагааны үндсэн чиглэлийг хэрэгжүүлэх үйл ажиллагааны төлөвлөгөө Засгийн газраар баталж хэрэгжүүлнэ. Тэр хүрээндээ энэ асуудлыг нэлээн илүүтэй анхаарах ёстой. 


Хоёрдугаарт, чуулганы хуралдаан дээр гишүүдийн олонхийн санал аваагүй ч гэсэн Байнгын хороон дээр дэмжигдсэн саналуудыг ч гэсэн бас одоо тэр үйл ажиллагааныхаа төлөвлөгөөндөө тусгаж авч одоо бас хэрэгжүүлэх ёстой гэсэн ийм чиглэлээр Засгийн газар үүрэг өгөөд явж болох юм. Үйл ажиллагааны төлөвлөгөөнд тусгаж болно. 


Д.Тогтохсүрэн гишүүний гаргаж байгаа хоёр саналыг бол бид нар тэр үйл ажиллагааны төлөвлөгөөндөө бас тусгаж аваад яв гэсэн ийм чиглэлээр протоколд тусгаад одоо явж болох байх гэж бодож байна. 


Б.Батзориг гишүүний асуултад хариулахад ерөөсөө жижиг, дунд үйлдвэрийг хөгжүүлэхэд хөрөнгө тавиагүй юм шиг ойлгоод манай гишүүд 100.0 тэрбум төгрөг тусгах ёстой гэж яриад ойлгоод байх шиг байгаа юм. Үндсэн чиглэлийн чинь төсөл дотор 3.3 дээр, 3.4 дээр нийтдээ 2018 онд үндэсний үйлдвэрлэлийг хөгжүүлэх хөтөлбөрийг хэрэгжүүлэх, жижиг, дунд үйлдвэр эрхлэгчдийг зээлийн бодлогоор дэмжих арга хэмжээнд 120.0 тэрбум төгрөгийг зарцуулна гээд үндсэн чиглэлийн төсөлд байгаа юмаа, Б.Батзориг гишүүн ээ. 


Тийм учраас энэ 120-ынхоо хүрээнд тэр үйлдвэрлэлийг дэмжих, жижиг, дунд үйлдвэрлэлийг дэмжих асуудлаа, бодлогоо явуулъя гэсэн ийм л асуудлаар бид нар Байнгын хороон дээр яригдаад байгаа юм. Тэгээд ингээд нэгэнт одоо энэ төсөл дээр нь 120.0 тэрбум төгрөгийг үйлдвэрлэлийг хөгжүүлэх болоод жижиг, дунд үйлдвэрийг хөгжүүлэх төсөлд одоо зарцуулна гэсэн байгаа учраас нэмэлт эдийн засаг жаахан хүндрэлтэй байгаа үед нь нэмэлт 100.0 тэрбум төгрөгөөр одоо санхүүгийн ачаалал авахаа энэ удаа болъё гэж л ингэж л Байнгын хороон дээр сая яриад гишүүдийн гаргасан нэгдсэн чуулган дээр олонхийн дэмжлэг аваад одоо дэмжигдсэн саналаас ганцхан тэр жижиг, дунд үйлдвэрийн санг 100.0 тэрбумаар нэмэгдүүлье гэдэг саналыг л одоо хасах санал оруулж ирж байгаа. Бусад одоо Байнгын хороон дээр дэмжлэг аваагүй ч гэсэн нэгдсэн чуулган дээр олонхийн дэмжлэг авсан зарчмын зөрүүтэй саналуудыг бүгдийг нь одоо үндсэн чиглэлд тусгаад явъя гэсэн ийм чиглэлээр Байнгын хороон дээр яригдсан гэдгийг. 


120.0 тэрбум төгрөг бол одоогийн үндсэн чиглэлийн төсөлд байгаа учраас тэр нэмэлт 100.0 тэрбумаа нэмэх асуудлыг энэ удаа хойшлуулъя, хасъя л гэсэн ийм санал гарсан юм. 


Ц.Нямдорж: - Б.Пүрэвдорж гишүүн. 


Б.Пүрэвдорж: - 2016 оны сонгуулийн мөрийн хөтөлбөр Монгол Ардын Нам цөөнх байхдаа, сөрөг хүчин байхдаа нэлээн ард түмэнд ойрхон, чих нь зөөлөн, юм сонсдог үедээ л боловсруулсан л даа. Тийм ч учраас энэ 2016 оны Их Хурлын сонгуульд ялсан байх. 


Тун удалгүй Засгийн газрын хөтөлбөр батлагдсан. 2016-2020 онд Монгол Улсыг хөгжүүлэх Засгийн газрын хөтөлбөр батлагдсан байгаа. Энэ Засгийн газрын хөтөлбөр бол мөрийн хөтөлбөрөөсөө бас зарим нэгэн зүйлийг хасаад эрх баригч болохоор бас чих нь жаахан хатуураад жаахан холдоод батлагдсан. Үүнийхээ дараа эдийн засгийг эрчимжүүлэх хөтөлбөрийг баталсан. Нэлээн томоохон томоохон бүтээн байгуулалтуудыг хийх юм байна гэж харж байсан боловч яг өнөөдрийн байдлаар тэр хөтөлбөрөөс хэрэгсэн нэг ч тийм томоохон бүтээн байгуулалт, үйлдвэрлэл ерөөсөө алга байна. Яагаад алга байна вэ гэхээр томоохон нэг том том сайд нар, дарга нар, бизнесүүд, бүлэглэлүүд тэр хөтөлбөрийг, тэр үйлдвэрлэлүүдийг, бүтээн байгуулалтыг явуулахад саад тотгор болдог. Үүнээсээ болоод энэ хөтөлбөрүүд хэрэгжих тийм боломж нь бас тааруухан байгаад байх шиг байна. 


Тэгэхээр өнөөдөр энэ яг энэ Засгийн газрын мөрийн хөтөлбөр, сонгуулийн мөрийн хөтөлбөртэй холбоотойгоор 2018 онд нийгэм, эдийн засгийг хөгжүүлэх үндсэн чиглэл орж ирж байна. Өөрөөр хэлбэл Засгийн  газар байгуулагдсанаас хойш, Их Хурал байгуулагдсанаас хойш 2 жилийн дараахь хийх ажлаа бид нар ярьж байна гэсэн үг. Яг энэ суугаад энэ Монгол Ардын Намын мөрийн хөтөлбөр, Засгийн газрын хөтөлбөр, тэгээд дээрээс нь энэ 2018 оны үндсэн чиглэлийг ингээд харьцуулаад харахаар мөрийн хөтөлбөрийнхөө дөнгөж 20.0 хувь дээрээ л байна шүү дээ. 2 жил өнгөрөх гээд байдаг. 


Тэгэхээр одоо энэ эрх баригч байгаад удах тусмаа л энэ чих нь хатуураад, чих нь алсраад байна. Тийм учраас энэ ялангуяа ярих бол хийхийн тал гэдэг. Тийм учраас энэ үндсэн чиглэл дээрээ бас тодорхой хэмжээгээр амлалтуудаа авч тэрнийхээ ажиллах ёстой. Тэгж байж энэ Монголын ард түмний амьдрал, нийгэм, эдийн засаг илүү сайн хөгжих ёстой гэж үзэж байгаа. Тийм учраас Их Хурлаас бас тодорхой хэмжээгээр энэ үндсэн чиглэл дээр Монгол Ардын Намын мөрийн хөтөлбөр, Засгийн газрын хөтөлбөрөөс нэлээн ахиухан хувиар биелүүлэх тэр заалтуудыг оруулж явуулах нь зүйтэй гэж үзэж байна. Тэгээд энэ дээр бас гишүүд бас нэлээн Засгийн газрыг шахаж ажиллах нь зүйтэй шүү гэж зөвлөх байна. 


Ц.Нямдорж: - Одоо нэг асуудлаар санал хураалт явуулна. Өөр энэ чинь хэлэлцэх асуудал байхгүй шүү дээ. Д.Тэрбишдагва дарга аа. Би танай Байнгын хорооны оруулж ирсэн саналаар санал хураалт явуулах гэж байна. 


Ийм санал орж ирсэн байна. Байнгын хорооноос. Тогтоолын хавсралтад жижиг, дунд үйлдвэр, хуваариа бизнес эрхлэгчдийг дэмжих хөтөлбөрийг үндсэн чиглэлд тусгах 100.0 тэрбум төгрөг гэснийг хасъя гэсэн, төслөөс хасъя гэсэн санал оруулж ирсэн байна. Дэмжих санал хураалт явуулъя. Угаасаа мөнгө нь байгаа л гэж үзэж байгаа юм байна шүү дээ. 


Хөөе. Байнгын хорооны чинь санал уналаа даа. 15 гишүүн дэмжиж, 31.9 хувиар Байнгын хорооны санал чинь дэмжигдлээ гэдэг чинь уналаа гэсэн үг. Энэ заалт үндсэн чиглэлд хэвээрээ үлдэж байна гэсэн үг дээ. 


За ингээд батлах санал хураалтаа хийе. Одоо больцгооё. Байнгын хорооноос орж ирсэн нэг санал дэмжигдсэнгүй. Энэ асуудлаар санал хураалт явууллаа. Одоо Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 


36 буюу 76.6 хувийн саналаар энэ тогтоол батлагдаж байна. 


Өнөөдөр завсарлах уу? Тогтоол гэдэг та нар юу ярих гээд байгаа юм. 21 хоногоо ярих гээд байна уу? Тэр нэг өөр юм ярих гээд байна уу? Аан..? Тэр чинь заавал өнөөдөр. Нөгөөдөр хэлэлцэж болдоггүй юм уу? Аан..? Д.Хаянхярваа дарга тэрийг нь яах юм? Яачихсан юм. Завсарлага. 

Чуулганы нэгдсэн хуралдаан 6 цаг 23 минут үргэлжилж, 18 цаг 58 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ 






Д.УЯНГА









П.МЯДАГМАА









Ц.АЛТАН-ОД
163

